
				Киришмә

				Һөрмәтлик оқуғучилар! Тәвсийә қилиниватқан Қазақстан тари-хи дәрислигиниң мәхсити – 1945-жилдин бүгүнки күнгичә вәти-нимизниң тарихини, кеңәшлик вә посткеңәшлик дәвирдики тари-хий җәриянлар вә уларниң роли тоғрилиқ системиланған билим шәкилләндүрүш. Вәтән тарихида бу дәвир “Һазирқи заман тарихи” дәп атилиду.

				Дәрислик мәзмуни дуния тарихи, болупму Кеңәшләр Иттипақи-ниң тарихи, ихтисат, география билән пән арилиқ мунасивәттә қураштурулған.

				ХХ–ХХІ әә. тарихини шәхсләр тарихи ретидә мәзмун қоюшқа тириштуқ. Чүнки тарихни бәрпа қилидиған – өз хәлқини һөрмәт-ләйдиған, елиниң келәчигигә ишәнчә билән қарайдиған чидамлиқ һәм билимлик пухралар. Дәрисликтә Қазақстанниң сәясий-ихти-садий вә мәдәний тәрәққиятиға зор үлүш қошқан әрбапларниң исимлири вә уларниң талланма ишлири тоғрилиқ материалларни нурғун учритишқа болиду.

				Шундақла өзәклик вақиәләргә, тарихий дәвирләргә баһа берилип, уларниң сәвәп-ақивәтлик мунасивәтлири ечип көрситилиду. Биз мәлуматлиқ һөҗҗәт материаллириға тайинип, тарихий дәвирниң биртуташ қияпитини әслигә кәлтүрүшни тоғра көрдуқ.

				Дәрислик тәһлил қилишқа қаритилған әхбаратлиқ мәтинләрдин, тапшурмилар системисидин, тонуп билиш бойичә һәрхил сәрләвһи-лик мавзулар вә паал оқуш түрлиридин ибарәт. Дәрисликниң тү-зүлүши һәрқайсиси бирнәччә мавзудин тәркип тапқан бирнәччә бө-лүмдин, хәритиләр, схемилар, җәдвәлләр, диаграммилар, глоссарий охшаш керәклик әхбаратлиқ вә иллюстарциялик мәлуматлар билән тәминләнгән. Бәс-муназирә, эссе йезиш, хәвәрлимә, реферат қоғдаш, әхбаратлиқ технологияләрни қоллинип презентацияләр тәйярлаш в.б. тапшурмиларни орунлаш, силәрни риқабәткә қабилийәтлик шәхс қилип тәрбийиләп, билимиңларни мукәммәлләштүрүшкә тәсир йәткүзиду. Мавзуниң мәтинини оқуш җәриянида қениқ қара яки 

				курсив һәрипләр билән берилгән сөзләрни ядиңларда сақлишиңлар керәк.

				Дәрисликтә қараштурулидиған мавзулар бойичә: “Билгән тоғра!”, “Тирәк сөзләр”, “Ениқла”, “Ойлан!”, “Орунла!”, “Қошумчә мәлумат”, “Бу қизиқарлиқ” охшаш сәрләвһилик материаллар берилгән. Булар һәрбир мавзуни өзләштүрүштә муһим болуп һесаплиниду.

				Яш достлар! 1945-жилдин бүгүнки күнгичә Вәтән тарихини оқуп билиш силәрниң пухралиқ принципиңларни шәкилләндүрүп, Вәтинимизгә меһриванлиқ сезимиңларни ашуриду. Өткәндин пәхирлинип, парлақ келәчәк үчүн тарихни билиш наһайити муһим! 

				Муәллипләр

				УРУШТИН КЕЙИНКИ ЖИЛЛАРДИКИИҖТИМАИЙ-ИХТИСАДИЙТӘРӘҚҚИЯТ

				§ 1–2. Уруштин кейинки жиллардики иҗтимаий-ихтисадий өзгиришләр. Пайдилиқ қезилмиларни тәтқиқ қилиш вә санаәтниң тәрәққияти

				Тәтқат соали. Уруштин кейин қазақстан-лиқларниң һаяти қандақ өзгәрди?

				Санаәтниң уруштин кейинки тәрәққият ала-һидиликлири. СССР үчүн уруш интайин зор маддий вә адәм чиқимини елип кәлди. Шә-һәрләр, йезилар ишләп чиқириш орунлири, төмүр йоллар вәйран қилинди. Әл миллий байлиғиниң тәхминән үчтин биридин айрилди. Течлиқ һаятқа қайтиш һәрбий мәһсулат чиқиришқа қаритилған пүткүл ихтисатни қайта қурушни тәләп қилди. Уруштин кейинки санаәт тәрәққиятиниң асасий вәзиписи карханини қайта қураштуруш (реконверсияләш), йәни җумһурийәт хәлқи үчүн мәһсулат ишләп чиқириш йөнилишигә қарап қайта қуруш болди. Ихтисатни течлиқ һаятқа көчиришкә қаритилған чарә-тәдбирләр атқурулиду:

				1) Дөләтлик Мудапийә Комитети (ДМК) йоқитилип, униң орниға Хәлиқ Комиссарлар Кеңиши (ХКК) қурулди;

				2) ишләп чиқиришта, транспортта, дөләтлик мәһкимилиридә уруш вақтидики бәзи чәкләшләр елинип ташланди: 8 саатлиқ иш күни қайта орнитилди, мәҗбурий қошумчә иш тохтитилди, һәр жилдики дәм елиш әслигә кәлтүрүлди в.б.

				СССР ихтисадини (Қазақстандикигә охшаш) башқурушниң уруш-тин кейинки дәвирдиму давамлашқан мәмурий-буйруқваз усули қурулди. Қазақ ССРниң ихтисадий тәрәққият алаһидилиги – уруш вақтидиму санаәтниң тәрәққияти тохтап қалмиди. Әксичә, үзлүксиз ашивәрди. Әслигә кәлтүрүш дәври керәк болған Иттипақниң бәзи җумһурийәтлириниң санаитигә қариғанда, Қазақстан индустрия-

							Бу дәристә: 

							•	уруштин кейинки жиллардики ихтисат вә санаәтниң әһвалини ениқлаймиз;

							•	уруштин кейинки жиллардики Қазақстан хәлқиниң һаяти вә турмушини қа-раштуримиз.

				си униңға муһтаҗ болмиди. Көчирип әкелингән карханилар вә 20–30-жилларда индустрияләштүрүш дәвридә қурулған ишләп чиқириш базиси уруш жиллирида мәйданни тәминләшниң пухта фондиға айланди.

				Регионниң пайдилиқ қезилмилирини өзләштүрүш вә санаәтни риваҗландуруш. Умумән Кеңәш Иттипақидики охшаш төртинчи бәш жиллиқта (1946–1950-жилларда) җумһурийәтниң индустриялик саһасиниң асаси болған еғир санаәтниң тәрәққиятиға көп диққәт ағдурулди. 40–50-жилларда җумһурийәттә карханилар завод, фабри-ка вә шахтилар ишқа қошулди. 1947-ж. Өскәмән қоғушун-цинк ком-бинати дәсләпки мәһсулатини бәрди, Екибастуздики көмүр қәвитини ечиш ишлири аяқлашти. Қарағанда көмүр бассейнида көмүр чиқириш иши давамлашти. Ақтөбә ферросплав заводи вә Балқаш мис еритиш комбинатиниң қувити ашурулди. Темиртав металлургия заводида үч прокат станоги вә икки мартен печи ишқа қошулди.

					Қошумчә мәлумат.

				Җумһурийәттә уруш жиллирида башланған пайдилиқ қезилмиларни чарлаш иши давамлашти. Қазақстан пайдилиқ қезилмилирини тәтқиқ қилишта ҚазССР Пәнләр Академияси Президенти Қ.Сәтбаев муһим роль атқурди. Жезқазған мис каниниң тәрәққияти, Мәркизий, Шималий Қазақстан вә Канлиқ Алтай тәвәсидики һәрхил кан орунлириниң ечилиши вә пайдилинилиши униң нами билән зич бағлинишлиқ. ҚазССР Пәнләр Академияси йенида төрт бөлүмчә ишләп,шуниң бири геология-гео-графия бөлүмчиси болди. Онлиған пайдилиқ кан орунлирини ечип, тәтқиқ қилған геолог-алимлар утумлуқ әмгәк қилди.

				Нефть чиқиришни ашурушқа мүмкинчилик пәйда қилған Емба бассейниниң йеңи карханилири нефть чиқиришни башлиди. 

				Йеник вә тамақ санаити риваҗланди, бирақ җумһурийәт еһ-тияҗини қанаәтләндүрәлмиди. Шәмәйдики терә әйләйдиған ком-бинат, Петропавл “Комсомолка” тикинчилик фабрикиси, Җамбул (Тараз), Қизилорда вә Павлодар терә әйләш заводлири мәһсулат беришкә башлиди. Қазақстанда 1950-ж. көпчилиги инқилапқичә селинған бари-йоқи 65 йеник санаәт орунлирила болди. Санаәтниң башқа саһалири (химия, яғачни қайта ишләш, қурулуш материал-лирини чиқириш, в.б.) җумһурийәтниң санаәт ишләп чиқиришида хелила орун алди.

				Қазақстан охшаш зор территория үчүн пахта ишләп чиқириш карханиси җумһурийәт санаитиниң 0,1%-ни; жуңни қайта ишләш 

						Диққәт ағдур! Уруштин кейинки жилларда Қазақ АССР уруш болған тәвәдикидәк санаәтни әслигә кәлтүрүш билән шуғулланмиди. У өз тәрәққиятини давамлаштурди.

				1,6%-ни; көн-булғар аяқ кийим чиқириш – 1,7%-нила тәшкил қилди. Мундақ һаләт истимал товарлирини чиқиридиған санаәтниң барлиқ саһалириға тән характерға егә болди.

				1949-ж. әтиязда Алмутида автоматлиқ телефон тори ишләшкә башлап, наһийә мәркәзлириниң һәммиси телефон ториға қошулди. Транспорт тори риваҗланди, 1950-ж. Мойынты-Чу төмүр йол қурулуши аяқлашти.

				Қазақ ССРниң уруштин кейинки он жиллиқта умумий мәһсу-лат сүръитиниң өсүши умумиттипақлиқ көрсәткүч бойичила әмәс, шундақла көплигән иттипақдаш җумһурийәтләрниң өсүш сүръитидин алда болди. Қазақ ССР төртинчи бәш жиллиқ жил-лирида (1946–1950-жж.) санаәтниң умумий мәһсулат сүръити бойичә Эстония, Латвия, Армения ССРдин кейин төртинчи орун алди. 1951–1953-жилларда Молдавия вә Литва иттипақдаш җумһурийәтлири алға чиқти.

				Санаәт орунлирини ишчи күчи билән тәминләш. Ишчиларниң кәспий маһаритини ашуруш вә ишчи күчиниң йетишмәслигини йоқитиш мәхситидә җумһурийәттә әмгәк мәктәплири вә училищелар қурулушқа башлиди. Уруштин кейинки жиллири әмгәк қилишниң илғар усуллирини тәрғибат қилиш, тәҗрибә алмаштуруш, алаһидә көзгә чүшкәнләрни мукапатлаш кәң қанат яйди. 

				Уруштин кейинки жиллардики иҗтимаий әһваллар. Уруштин кейинки дәсләпки бәш жиллиқ жиллирида кеңәш хәлқиниң әмги-ги уруш һалитидикидин көп пәриқләнмиди. Ишчи аилисиниң көп-чилиги бараклар вә кәпиләрдә яшиди. Һаят кәчүрүш әһвали еғир петичә қаливәрди.

				1947-ж. карточка системиси йоқитилип, ахча ислаһити жүр-гүзүлди. 1946–1950-жж. баһа үч мәртә төвәнләп, рубльниң сетиве-лиш қабилийити мустәһкәмләнди, әмгәкчиләрниң мааши өсти.

				Улуқ Вәтән уруши вә әмгәк накалириға,мәйданда қаза болған аилә әзалириға иҗтимаий ярдәм көрситилди. Қерилиқ йешиға йәткән, баққучисидин айрилған, вақитлиқ әмгәк қилишқа қабилийәтсиз җанларға пенсия тайинланди. Көп балилиқ вә ялғуз аниларға балилириға қошумчә ахча төләнди, ишчилар вә хизмәтчиләргә йеникчиликләр билән дәм елиш орунлириға, санаторийларға вә пи-онер лагерлириға йолланмилар берилди. Бираз алға силҗишларға қаримастин, кеңәш хәлқиниң уруштин кейинки он жиллиқтики турмуш дәриҗиси төвән болди.

				
					
						Ойлан! Немишкә Кеңәш ели турғунлириниң уруштин кейинки жиллардики һаят кәчүрүш сапасини ашуруш вә сәясий тәртипниң йениклитилишигә дегән үмүти ақланмиди?

				Соалларға җавап бериңлар.

				1.	Немишкә уруштин кейинки жилларда Қазақстанда әслигә кәлтүрүш ишлири жүргүзүлмиди?

				2.	ҚазССРда ишләп чиқиришниң қандақ саһалириниң тәрәққияти бесимлиққа егә болди, немә сәвәптин?

				3.	Уруштин кейинки вақитта әһваллар қандақ өзгәрди? Мошу вақитта һаятниң яхшиланғанлиғини немидин көрисиләр?

				Тапшурмилар.

				1.	Уруштин кейинки вақиттики җумһурийәтниң индустриялик тәрәққиятиниң алаһидиликлирини атаңлар.

				2.	Қошумчә материалларни пайдилинип, қазақстанлиқларниң уруштин кейин-ки дәвирдики күндилик турмушини тәрипләңлар: әмгәк һәққииниң өсүши, хәлиқниң сетивелиш қабилийити, әмгәк вә турмуш әһваллири, билим бериш вә саламәтликни сақлаш (кичик топларда ишләшкә болиду).

					Реконверсия – уруштин кейин әл ихтисадиниң пухралиқ мәһсулат ишләп чиқиришқа өтүши.

				§ 3. Қазақ ССР йеза егилигиниң тәрәққияти

				Тәтқиқат соали. Уруштин кейинки ва-қиттики Қазақ ССР йеза егилигиниң әһвали қандақ болди? 

				СССРниң аграрлиқ секториниң әһвали. Санаәткә қариғанда йеза егилигиниң әһвали еғир болди. Урушниң ақивети СССРниң аграрлиқ секторини апәтлик әһвалға йәткүзгән еди. Уруш жиллирида, колхоз турғунлириниң сани қисқарди. Колхоздики еғир ишта аяллар вә балилар әмгиги бесим болди. Шундақла терилғулуқ мәйданлириниң көләминиң қисқириши вә агротехникилиқ зираәтлириниң аз терилиши терилғу мәһсулатиниң төвәнлишигә елип кәлди.

				1946-ж. СССРниң бир қатар җумһурийәтлиридики терилғу-луқ наһийәлирини қурғақчилиқ вә ачарчилиқ қаплиди. Уруш-тин кейинки жиллардики чидиғусиз ачарчилиқ тоғрилиқ ейтил-миди. Әлни ачарчилиқ қаплисиму, СССР социалистик әлләргә озуқ-түлүк җәһәттин ярдәм көрситип, буғдай чәт әлгә чиқирилип (Болғария, Румыния, Венгрия, Чехословакия, Германия), колхоз-лардин дөләт амбириға мәһсулат йәткүзүшни артуғи билән тәләпқилди. 

				
					
						[image: ]
					

					
						[image: ]
					

					
						
							Бу дәристә: 

							•	йеза егилигидә орун алған өзгиришләргә баһа беримиз;

							•	мошу жиллардики йеза аһалисиниң һаят кәчүрүш әһвалини ениқлаймиз.

					ҚазССР йеза еги-лиги

				1946-ж. күздә терилғулуқ чиқмай қалғандин вә йеза егилик мәһсулатлирини йәткүзүш қисқарғандин кейин һөкүмәт деханларға назарәтни күчәйтти. СССР йеза егилиги чоңқур боһранға учриди.

				Қазақ ССР йеза егилиги. Қазақ ССРда аграрлиқ саһаниң әһвали еғир болди. Бирақ җумһурийәт уруштин зәрдап чәккән көплигән наһийәләргә ярдәм көрсәтти. Қаримал, илқа вә қой зәрдәп чәккән тәвәләргә әрзәнгә сетилип, бекарғиму (пулсиз) берилди.

				Җумһурийәт бурунқидәк мал чарвичилиғи билән шуғуллини-диған аймақ болуп қалди. Һава райиниң қолайсизлиғи ақиветидин мал беши қисқирап кәтти. 1946-ж. умумән мал сани коллективлаш-турушқичә болған мал саниниң 50%-нила тәшкил қилди. 1946–1951-жж. мал чарвичилиғини тәшкилләштүрүшниң һечқандақ йеңи усуллири жүргүзүлмигән вә ойлаштурулмиған еди.

					Қошумчә мәлумат.

				Аграрлиқ саһа әһвали 1951-ж. башлап кәскин өзгәрди. Қаттиқ қиш Қазақстанниң бир қатар аймақлирида мал чарвичилиғиниң зәрдап чекишигә елип кәлди. 1952–1953-жилларда мал сани төвәнләп, 23 млн. башни тәшкил қилди. Мал чарвичилиғи тәвәниң тәбиий-климатлиқ әһвалиға беқинда экстенсивлиқ түрдә болуп қаливәрди.

				Әлни озуқ-түлүк билән (әң биринчи новәттә, нан билән) тәминләш мәсилиси йеңи қарарларға елип кәлди. 1946-ж. 26-декабрьда СССР Министрлар Кеңиши “СССРниң шәрқий наһийәлиридә терилғу мәйданлирини кәңәйтиш вә данлиқ зираәтләрни, болупму, язлиқ буғдай өстүрүшни ашуруш” тоғрилиқ қарар қобул қилди. Қазақ ССРиниң мошу қарариға мувапиқ терилғулуқ мәйдани көләми жилсайин ашмақта.

				Он жиллиқ арилиғида (1940–1950-жж.) йеза егилигини мәбләғ билән тәминләш 3,4 һәссә өсти, бирақ бу селимлар нәтиҗә бәрмиди. Қазақстанниң аграрлиқ тәрәққиятиға сапалиқ өсүм вә жуқури пай-да тән болмиди. Иттипақ бойичә Қазақ ССРниң терилғу жиғиштин умумий мәһсулатиниң үлүш салмиғи (СССР бойичә җумһурийәт төртинчи орунда болғини билән) 1953-ж. җумһурийәттә терилғу мәһсулати интайин жуқури болсиму 6,6%-ла тәшкил қилди.

				1950-ж. колхозларни жирикләштүрүп, машина-трактор станция-лирини (МТС) қурушни планлиған йеңи йеза егилиги ислаһитини жүргүзүш қолға елинди. Нәтиҗидә колхозлар сани азайди. Бу әһвал, бир қатар аһалилиқ маканларниң йоқитилишиға, деханларниң ай-рим йәр үлүшиниң азийишиға, маддилиқ төләм һәққиниң азийишиға әкелип, йеза егилигиниң әһвалини яхшилашқа һеч пайдиси болмиди. Шундақ қилип, ХХ ә. 40-жж. ахири вә 50-жж. бешидики СССРдики аграрлиқ сәясәттә озуқ-түлүк тапчиллиғи қайта пәйда болди.

				Йеза аһалисиниң һаят кәчүрүш әһвали. Кеңәшлик йеза туюққа тирәлди. Колхозлар өз ишчилириға әмгигигә қарап мааш төләлмәй, әмгәкчиләр шәхсий егилик билән шуғуллинишқа мәҗбур болди. Шуниң билән биллә дөләт дайим маддилиқ вә ахчилиқ селиқни өстүрүп, йеза хәлқигә айрим йәр өлчүклиридә мәһсулат ишләп чиқиришни ашурушқа тосалғулуқ қилип турди.

					Қошумчә мәлумат.

				Деханларниң әмгигини һәқиқий баһалимаслиқ, әмгәккә көңүл қоюшқа тосалғу болди. Новәттики ислаһаттин кейин ишчиларниң әмгәк һәққидин колхоз әмгәкчилиридин 4 һәссә камалди. 1946–1949-жж. арилиғида колхозлар мүлкигә деханларниң йәр өлчүклири тартивелинди. Қошумчә егилик мәһсулатлирини се-тиштин чүшкән кирим селиғи хелила жуқурилиди. Қийин әһвалға қаримастин кол-хоз әмгәкчилирини өз егилигидин елинған йеза егилиги мәһсулатлирини нәрқини 1–10%-нила тәшкил қилған баһаға сетишқа мәҗбурлиди. Һәрбир дехан ғоҗилиғи дөләткә йәр өлчүги селиғи һесавида гөш, сүт, тухум, жуң в.б. мәһсулатлирини өткүзүшкә мәҗбур болди.

				Колхоз әмгәкчилириниң әркинлигини чәкләйдиған урушқичә моҗут болған тәртип сақланди: улар көчүп келиш-кетиш мүмкин-чилигидин айрилди. Деханларниң айрим һөҗҗити болмиди, жилди-ки дәм елиш, пенсия, әмгәккә ярамсизлиғи қәғизи в.б. берилмиди. Малчиларниң турмушлуқ, иҗтимаий-мәдәний әһваллири интайин еғир болди. Турақлиқ өйлири, монча йетишмиди.

				Деханларниң еғир әһвали СССР вә җумһурийәтләрдики йеза егилиги боһраниниң йәнә бир сәвәви болди.

				Соалларға җавап бериңлар.

				1.	Уруштин кейинки жилларда йеза егилиги тәрәққиятида қандақ мәсилиләр байқалди?

				2.	Уруштин кейинки дәвирдә колхозчиларниң иҗтимаий әһвали қандақ болди?

				Тапшурмилар.

				1.	СССР вә Кеңәш Иттипақи җумһурийәтлиридики йеза егилиги боһраниниң асасий сәвәплирини атаңлар.

				2.	Қазақ ССРниң уруштин кейинки дәвридә йеза егилиги тәрәққиятиға баһа бериңлар вә умумий хуласә чиқириңлар (язма түрдә).

				ҚАЗАҚСТАНДИКИҺӘРБИЙ-САНАӘТЛИККОМПЛЕКС

				§ 4. Қазақстандики һәрбий-санаәт комплексини қуруш

				Тәтқиқат соали. Немишкә Қазақстан ядро-луқ синақ мәйданиға айланди?

				Қазақ ССРдики һәрбий-санаәтлик ком-плекс. Соғ мунасивәтләр уруши сәясити Кеңәш Иттипақида һәрбий-санаәтлик комплексниң (ҺСК) миқияслиқ тәрәққиятиға асас болди. Бурун һәрбий мәһсулат чиқарған СССРдики бәзи карханилар көп-чиликниң тәливигә егә болған мәһсулатларни чиқиришқа йөнилиш алди. Бирақ көплигән санаәтлик карханилар мәһсулатлар чиқириш-ни давамлаштуривәрди. Мәсилән, Қазақстандики һәрбий мәһсулатлар чиқиридиған жирик карханиниң бири Алмута еғир машина ясаш заводи болди. Завод 1941-ж. Алмутиға көчирилип әкелингән Луганск паровоз заводиниң 3 цехи асасида қурулди. 1942-ж. башлап у һәрбий буйрутмини орунлап, бомба, мина, снарядлар, уруштин кейин торпедолар чиқарди.

				Қазақстан территориясидә жирик һәрбий-кархана санаити ишләп турди. Қазақстанда көпчилиги Мудапийә комплексидики электр техникилиқ вә машинисазлиқ карханилириниң корпорациясигә киридиған (МКЭМКК) 50кә йеқин мудапийәлик әһмийити бар ишләп чиқириш орунлири болди.

							Бу дәристә: 

							•	Биз ХХ ә. иккинчи йеримидики Қазақстандики һәрбий-санаәтлик комплексниң қурулуш ақивәтлирини тәһлил қилимиз.

						

					

				

				
					
						Бу қизиқарлиқ! Һәрбий, мудапийә заводлирида пиядә әскәрниң һәрбий ма-шинилириниң 18%-и, пүткүл артиллерия системилириниң 11%-и, етиш қураллири, Һәрбий-деңиз күчлири җабдуқлири торпедолар вә һава-корабль минилири, 88–21 тактикилиқ ракетилар үчүн учуруш қурулғилири, қирғақ мудапийәси ракетилиқ комплекслири, қанатлиқ ракетиларға арналған аппаратура, су асти қейиқлирини башқуруш системилири, химиялик вә биологиялик қураллар чиқирилди. Аталған қураллар вә һәрбий техника Қазақ ССР полигонлирида синақтин өткүзүлди.

					Қазақ ССР һәрбий санаәт комплекси

					атом синиғи

					ядролуқ синақлар

				Шәмәйдики атом бомбисиниң партлиниши

			

		

		
			
				Шәмәйдики синақ мәйданиниң схемиси

			

		

		
			
				Атом полигони мәйданлириниң қурулуши вә Шәмәйдики ядро-луқ синақлар. Кеңәш Иттипақида атом қуралини ясаш ишлири сүръәт алди. Қазақстанда ядролуқ қурал ясашниң уран чиқириштин уруш зарядини синашқичә барлиқ дәвирләрдин тәшкил тапидиған қувәтлик ядролуқ илмий-ишләп чиқириш комплекси қурулди.

				1947-ж. 1-августта Қазақ ССРда синақ полигонини қуруш тоғ-рилиқ қарар қобул қилинди. Икки жил өткәндин кейин дөләт-лик комиссия синақ полигониниң нишанлирини қобул қилип, у йәргә ядролуқ заряд йәтүзүлди. Ядролуқ қурал ясаш ишиға жирик кеңәшлик алимлар: И.Курчатов, К.Щелкин, Ю.Харитон, Я.Зельдович, А.Сахаров в.б. тартилди. 1949-ж. 29-августта Шәмәй ядролуқ полигонида СССРда әң дәсләпки атом партлиши әмәлгә ашурулди (бомбиниң қувити – 22 килотонна). 

				Синақ мәйдани үч вилайәтниң: Шәмәй, Қарағанда вә Павлодар вилайитиниң учлашқан йерини елип ятти. 1953-ж. әң дәсләпки термоядролуқ бомба (400 килотонна), 1955-ж. СССРдики дәсләпки водород бомбиси синалди, 1961-ж. СССРдики әң дәсләпки ядролуқ партлаш жүргүзүлди.

				СССР Мудапийә Министрлиги мәлуматлири бойичә, 1949–1963-жж. синақ мәйданида қувити бирнәччә тоннадин 100 кило-тоннағичә йетидиған 113 партлаш ясалған. Барлиғи 40 жил ичидә синақ мәйданида 470 ядролуқ партлаш жүргүзүлгән.

					Қошумчә мәлумат.

				1989-ж. ядролуқ қурални синашқа мораторий җакаланди, 1991-ж. 29-авгус-та Қазақстан Җумһурийити Тунҗа Президенти Н. Ә. Назарбаев “Шәмәй синақ мәйданини йепиш тоғрилиқ” Пәрманға қол қойди. 1995-ж. 1-июньда Шәмәй ядролуқ синақ мәйданида узунлуғи 592 м, 130 м чоңқурлуктики синақ үчүн тәйярланған әң ахирқи ядролуқ заряд йоқитилди.

				Шәмәй ядролуқ синақ мәйдани ишләп турған чағда төрт вила-йәт – Шәмәй, Қарағанда, Павлодар, Ақмола вилайәтлири радиаци-ялик зәһәрлиништин зәрдап чәкти. Шәмәй атом синақ полигониниң сәлбий экологиялик, иҗтимаий-демографиялик, генетикилиқ вә башқиму ақивәтлири Қазақстан хәлқигә тәсир қилмай қоймиди.

				Соалларға җавап бериңлар.

				1.	ҺСК дегән немә вә мудапийә комплексидики электртехникилиқ вә машини-сазлиқ карханилириниң корпорацияси дегән немә?

				2.	Қазақстандики Шәмәй ядролуқ полигони тоғрилиқ ейтип бериңлар. Униң қандақ ақивәтлири болди?

				Тапшурмилар.

				1.	Шәмәй полигони тоғрилиқ қошумчә материаллар тепиңлар: қурулуши, синақлири вә униң ақивәтлири. Бу полигон тоғрилиқ қошумчә мәлумат-лардин тепип, һөҗҗәтлик фильм көрүңлар.

				2.	Немишкә иккинчи дуния уруши аяқлашқандин кейин СССРда жирик миқияслиқ һәрбий-санаәт комплекси пәйда болди (ҺСК), қошумчә материал тепип уни чүшәндүрүңлар.

					Мораторий – мәлум бир муддәткә қандақту бир һәрикәтләрни кейингә қалдуруш яки тохтитип туруш тоғрилиқ келишимгә келиш.

					Синақ мәйдани (полигони) – һәрхил техника вә қуралларни, һәрбий қуралларни синақтин өткүзүшкә, һәрбий тәйярлиқ жүргүзүшкә бәлгүлән-гән қуруқлуқ яки деңиз мәйдани.

				Шәмәйдики синақ мәйданида партлиған дәсләпки водород бомбиси

				СТАЛИНчә ИДЕОЛОГИЯНИҢҚАЗАҚСТАНДИКИ ҖӘМИЙӘТЛИК-СӘЯСИЙ ҺАЯТҚА ТӘСИРИ

				§ 5. Уруштин кейинки жиллардики җәмийәтлик-сәясийһаятниң алаһидиликлири

				Тәтқиқат соали. Елимиздә уруштин кейин-ки жилларда җәмийәтлик сәясий җәриянлар қандақ вә немишкә өзгәрди?

				СССРдики җәмийәтлик-сәясий җәриянлар. Урушта ғалибийәткә йетиш хәлиқниң турмуш-тирикчилигиниң яхшилинишиға дегән үмүтини ойғатти. Җәмийәтниң сәясий, ихтисадий вә мәдәний һаятиға өзгиришләр елип келиду дегән ишәнчә пәйда болди. Бирақ, әлдә Сталинниң шәхсигә сиғиниш бесимлиққа егә болуп, тоталитарлиқ система өз принципини сақлап қалди вә техиму күчийишкә башлиди.

				Җиддий мәмурий-буйруқваз системиға бағлиқ Иттипақдаш җумһурийәтләрниң һечқандақ һоқуқи болмиди. Қандақту бир баш-ланма Москваниң келишими арқилиқ ясилидиған болди. Һәммини һәл қилидиған мәркәз җумһурийәтниң җәмийәтлик-сәясий һаятиниң тәрәққиятиға әкси тәсирини йәткүзди. Хәлиқ тоталитарлиқ система қоршавида қелип, җәмийәтлик һаятқа йеңи йол керәк болди.

				Тәқип башқичә ойлаш, өз алдиға һәрикәт қилиш оппозиция-өкти-чи билән күрәшниң йеңи усули ретидә давамлашти. 1948–1953-жж. 6,5 млн-ға йеқин адәм тәқипләш қурвини болди. Интайин җиддий түрдә жүргүзүлгән аммивий тәқипләш пәқәт Сталин вапат болғандин кейинла тохтитилди.

				Җәмийәтлик-сәясий вә илимлар әһвалиға 1946-ж. 14-августтики “Звезда” вә “Ленинград” журналлири тоғрилиқ ВК(б)П МК қарари сәлбий тәсир йәткүзди. Бу зиялиларни тәқипләшниң (униң ичидә М. Зощенко вә А. Ахматоваму бар) йеңи дәвриниң башланғанлиғиниң бәлгүси болди. 40-ж. ахири вә 50-жж. бешида бәдиий сәнъәт вә 

							•	биз уруштин кейинки жиллардики Қазақстанниң җәмийәтлик-сәясий һаятиниң алаһидиликлирини ениқлап, тәһлил қилимиз.

				илим-пән саһасидики зиялиларниң вәкиллиригә жүргүзүлгән сәясий тәқип кәң қанат яйди. Мошундақ қийин шараитта, партия коми-тетлириниң җиддий вә назаритидә болған җәмийәтлик-сәясий һаят риваҗланди. 40-ж. оттуриси вә 1950-ж. бешида мәмурий-буйруқваз тәртип чоққисиға йәтти.

				Қазақ ССРдики җәмийәтлик-сәясий һаят. Мәркизий миллий җумһурийәтләрни партиялиқ йолдин қайтмайдиғандәк қилип җид-дий назарәттә тутуп турди. Уруш аяқлашқандин кейин, 1945-ж. июль ейида, Қазақстанға Москвадин ВК(б)П МК тәрғибат-тәшвиқат Башқармисидин бир топ җавапкәр хизмәткарлар кәлди. Қазақстан партия тәшкилати ишини пухта тәкшүрәш давамида “муһим хаталиқлар вә қамчилиқлар ечилди”. Комиссия хуласиси боийчә “Қазақ ССР тарихи...” китавиниң тарихчи-муәллиплири (1943-ж. чиққан) марксчә-ленинчә методологиядин еғишқан, “феодаллиқ эпосни улуқлиған вә кеңәшлик һәқиқәтни йетәрликсиз тәсвирлигән” нәширләр өз ишлирини орунлалмиған еди. Қазақстанниң ВК(б)П МК Тәрғибат-тәшвиқат иши бойичә кативини орнидин бошитиш “усунулған”. Сталинчә басқучидики мәркәзниң мундақ “усунушли-ри” җаза-һөкүм билән тәң болған.

				“Звезда” вә “Ленинград” журналлири тоғрилиқ ВК(б)П МК қарар-лириға мувапиқ Қазақстан партия комитетлири өз ишини йолға қойди. 1947-ж. 21-январьда Қазақстан Компартияси Мәркизий комитетиниң “ҚазССР Пәнләр Академиясиниң Әдәбият вә тил институти ишидики чоң сәясий хаталиқлири тоғрилиқ” Қарари җакаланди. Партия МК қарарлирини орунлап, Қазақстанда “Қазақ Кеңәш әдәбиятиниң әһвали вә тәрәққияти тоғрилиқ” (1948-ж.), “Җумһурийәттики театр сәнъитиниң техиму тәрәққий етишиниң әһвали вә вәзипилири тоғрилиқ (1949-ж.) Қарарлар қобул қилинди. Қазақстан Компартияси МК қарарлирида бәдиий әсәрләрдә, театр қоюлумлирида “Қазақстанниң қедимий һаяти пат-пат көрүниду” дегән әскәртишләр ейтилди. 40-ж. ахири 50-ж. бешида қазақ зиялилирини тәқипләш вә идеологиялик йөнилиштики ишлар “космоплитизм” вә “буржуазиялиқ милләтчилик билән күрәш” шиари асасида жүргүзүлди. Қазақстанда Компартия һакимийити “бай-феодалларниң конириған қалдуқлириға” қарши күрәш жүргүзди. Мундақ бәлгүләрни бәдиий әдәбияттин, униң ичидә, қазақ чөчәклиридин, дәрисликләр вә оқуш қураллиридин, алимларниң илмий әмгәклиридин нурғун издәп тапти.

				“Космополит” яки “буржуазиялик милләтчиләр” дегән әйип тақаштин башқа, алимлар вә язғучиларни бай уруқ-туққини, “Алаш” партиясигә мунасивити бар, “өткәнниң миллий қалдуқлирини 

				қоллиниду” дегән һәрхил әйипләр тақалди. 1951–1953-жилларда Б.Сүлейменов, Е.Исмаилов, Ғ.Мустафин, С.Аманжолов, Ғ.Мусрепов, М.Әвезов, Қ. Жумалиев, Н. Сауранбаев в.б. тәқипләшкә учриди.

				Қазақстандики тәқипләшниң бир көрүнүши “Бекмаханов эпопе-яси” яки “Бекмаханов иши” дегән намға егә болди.

				Пәқәт 1953-ж. И. В. Сталинниң өлүми вә Сталиннниң шәхсигә сиғинишни әйиплигән 1956-ж. февральда болуп өткән КПСС ХХ съезиниң қарарлири җәмийәтниң сталинчилиқтин арилиш җәрияниниң башлинишиға елип кәлди.

					Қошумчә мәлумат.

				Сотланғучиларниң танкларни қоллинип башлиған әң жирик көтирилиши 1954-ж. 16–26-июньда Кеңгирда (Жезқазған тәвәси) болди. У 40 күнгә созулди. Көтирилишкә 8 миң сотланғучи қатнашти, уларниң көпчилиги – һәрбий, еғир вә сәясий җинайәт қилған украинлиқлар, руслар, латышлар, литвалиқлар, эстонлар, еврейлар, бело-руслар в.б. Сотланғучилар Кеңәш һөкүмити вәкиллири билән учришишни тәләп қилди. СССР ИИМ министриниң орунбаса-ри қозғилаңчиларниң тәливини орунлашқа вәдә берип, уларниң һошиярлиғини йоқи-тип, лагерьни бесивелишқа буйруқ бәрди.

				Башқилар охшаш Кеңгир көтирилиши бесип ташланди. Гувачиларниң ейтишиға қариғанда, 600 гә йеқин адәм ярилинип, қаза болди. Бирақ, көтирилиш лагерьлиқ тәртипни йениклитишкә мәҗбур қилди, нәтиҗидә әсиргә елинғанлар ишқа сақчи-ларсиз баридиған болди, бәзи әһвалларда, уларға аилә қурушқа рухсәт етилди. 

				Соалларға җавап бериңлар.

				1.	Қайси жилларда вә немә сәвәптин социализм идеологияси тәрәққият чоққисиға йәтти? Қошумчә мәлуматларни пайдилинип, мисаллар билән испатлаңлар.

				2.	Уруштин кейин тәқипләш тохтимай, әксичә немишкә күчәйди?

				Тапшурмилар.

				1.	Сәясий тәқипләшниң йеңи басқучиниң башлиниши тоғрилиқ ейтиңлар.

				2.	Қазақ ССРниң уруштин кейин тәқипкә учриған сәясий вә җәмийәт әрбаплири тоғрилиқ эссе йезиңлар.

					Апогей – бирәр нәрсиниң тәрәққият дәриҗисиниң чеки, жуқарқи нуқтиси.

					Мәмурий-буйруқваз система – өз пухралириға бағлиқ мәҗбурлаш усули-ни қоллинип жүргүзүлгән Кеңәшлик дөләткә хас җиддий, директивлиқ, бюрократлиқ башқуруш системиси.

					Кеңгир көтирилишиниң шиари

				§ 6. Бекмаханов иши

				Тәтқиқат соали. Немишкә тарихчи Е. Бек-маханов 25 жилға сотланди?

				“Қазақ ССР тарихи” китавини тәһлил қилиш. Мәркәздики “Ленинград иши”, “Дохтурлар иши” нами билән тәқипләш җумһурийәтләрдә интайин кәң миқияслиқ чариләргә улашти. 1946-ж. пүткүл әлниң җәмийәтлик-сәясий вә интеллектуаллиқ һаятини җиддий назарәт қи-лишни күчәйтишниң башланмиси болди. СССР мәркәздики вә миллий җумһурийәтләрдики зиялиларниң тәртипниң аҗизлиши билән тәқип-ләшниң азийишиға дегән үмүти ақланмиди.

				Қазақстан тарихчилири вә әдәбиятчилири өткән тарихни тәрипләштә әвәткән “хатали-ри” үчүн турақлиқ түрдә тәқиплинип, қисим көрситилишкә башлиди. 1945-ж. июньда Қазақстан Компартияси Мәркизий Комитети “Қазақ ССР тарихи” китавиниң иккинчи нәш-рини тәйярлаш тоғрилиқ қарар қобул қилди.

				Музакирә қилинидиған, бәс-муназирә пәйда қилидиған интайин муһим мәсилиләрниң бири – Қазақстандики миллий-азатлиқ һәрикәт болди.

				“Бекмаханов эпопеяси” яки “Бекмаханов иши”. СССРдики дәсләпки миллий җумһурийәтләр тарихини шәкилләштүрүшниң дәсләпки тәҗрибиси – “Қедимий дәвирдин һазирғичә Қазақ ССР тарихи” (И. О. Омаров вә А. М. Панкратованиң редакторлуғида) 1943-ж. нәшир қилинғанда, бирдинла Сталинчә мукапатқа тәвсийә қилинған еди. Мукапат бериш Комитетиниң биринчи мәҗлисидә ки-тап умумий җамаәниң қоллишиға егә болди, бирақ, келәси мәҗлистә профессорларниң бири, СССР ПА корреспондент-әзаси А. И. Яковлев наразилиқ билдүрүп, Комитет хаталиқ әвәткинини, “Қазақ ССР та-рихи” “русқа қарши” екәнлигини ейтти вә Қазақстандики миллий-азатлиқ қозғилаңларни (көтирилишләрни) баһалашта өзиниң көз-қарашлири үчүн әйипкә тартилиши керәк дегән хәвәрлимә ясиди.

							Бу дәристә: 

							•	миллий җумһурийәт тарихини тәтқиқләш вә Е.Бекмахановниң “ХІХ ә. 20–40-жж. Қазақстан” китавиға бағлиқ һаләт билән тонушимиз.

							•	Е. Бекмахановниң Қазақстан тарихи илиминиң тәрәққиятиға қошқан үлүшини баһалаймиз.

					Бекмаханов эпо-пеяси

					Бекмаханов иши

					Бәс-муназирә

				Умумән алғанда, “Қазақ ССР тарихи” вәтәнлик тарих илиминиң жирик утуғи болған еди.

				Китапниң муәллиплири арисида, ХVIII–ХІХ әә. қазақларниң миллий-азатлиқ һәрикити, бөлүмини язған қазақстанлиқ тарихчи Ермухан Бекмаханов болди. 1943-ж. Е. Бекмаханов “Қазақларниң Кенесары Қасымов (1837–1847-жж.) башқурған азатлиқ күриши” мавзусида намзатлиқ диссертациясини қоғдап чиқти. Өз ишида,у бу қозғилаңни падишаниң мустәмликиләш сәяситигә қарши қаритилған миллий-азатлиқ һәрикәт ретидә баһалиди.

				1944-ж. май-июнь айлирида ВК(б)П МК тарихчилар мәҗлиси-дә “Қазақ ССР тарихи” муһакимә қилинди. Китапқа берилгән иҗабий пикирләргә қаримастин, барлиқ тәнқидий әскәртишләр, җүмлидин адаләтсиз баһалашлар “Большевик” журнали бәтлиридә берилгән пикирләрдә вә 1945-ж. 14-августта “Қазақ ССР тарихи-ниң иккинчи нәшрини тәйярлаш тоғрилиқ” ВК(б)П МК қараридаейтилди.

				Шундақ қилип, Е. Бекмахановни тәнқит қилғучиларниң пикри-дики асасий хуласә төвәндикичә: “Қараштурулуватқан китапта қураштурғучиларниң әвәткән хаталиқлирини тәһлил қилип, Қазақстан тарихиниң көплигән мәсилилири тоғра ечилмиғаниғини көрситиду. Мошу тәвсийә қилинған түридә китап Қазақстан тарихини өзләштүрүшкә ярдәмләшмигинигә қаримай, әксичә, оқуғучиларниң көпчилигиниң аң-сәвийәсини чаташтурушқа әкәлди. Китапни түп-асасидин қайта өзгәртип, нәшир қилиш керәк”, – дегән хуласә чиқарди.

				
					
						Бу қизиқарлиқ! Ермуқан Бекмаханов яш вә интайин талантлиқ тарихчи еди. “Қазақ ССР тарихини” тәйярлашқа қатнашқан көрнәклик кеңәшлик тарихчилар: А. П. Кучкин, А. М. Панкратова, Б. Д. Греков, Н. М. Дружинин вә башқилар билән биллә интернационал коллективниң әзаси болди.1943-ж. күздә нәшир йоруққа чиқти. Бу китапта автолар Кенесары Қасымов башлиған көтирилишни қазақ хәлқиниң Россия империясиниң мустәмликиләш сәяситигә қарши миллий-азатлиқ күриши дәп қараштурди. Мустәмликиләш сәяситигә қарши берилгән мундақ баһа илмий муһитта җиддий бәс-муназирә пәйда қилди. Бурунқи “Россия – хәлиқләр түрмиси” концепциясиниң орниға: “Россия миллий чәтки аймақларға цивилизация әкәлгүчи ролини атқаруди” дегән принцип қобул қилинди. Әнди Россия империясигә қарши миллий-азатлиқ қозғилаң реакциялиқ вә миллий һәрикәт дәп молҗалиниши һаҗәт болди.

					

				

				
					
						Ойлан! Тарихта өткән вақитни тәсвирләштә “әвткән хаталиқлири” үчүн немишкә Қазақстан тарихчилири вә әдәбиятчилири турақлиқ объектқа айланди?

				Е. Бекмахановни беваситә тәқипләш 1947-ж. ахирида башлан-ди. Әгәр дәсләп алимниң Қазақстан тарихиниң айрим мәсилилири бойичә еланлириға қисим көрситилсә, әнди униң “ХІХ ә. 20–40-жж.Қазақстан” монографиясигә қарши тәнқидий пикирләр ейтилди. 1947-ж. йоруқ көргән Е. Бекмахановниң китави 1948-ж. 14–19-июнь-да Алмутида қизғин муһакимә қилинди. 1950-ж. 26-декабрьда “Правда” гезитиниң сәһипилиридә “Қазақстан тарихи мәсилилирини марксчә-ленинчә көзқараш турғусидин қараштуруш” мавзусида мақалә җакаланди. Бу мақалә авторлири Е. Бекмахановни Кенесары Қасымулы башлиған һәрикәтни прогрессивлиқ вә миллий-азатлиқ һәрикәт ретидә баһалиғанлиғини өткүр тәнқитлиди. Улар Кенеса-ры һәрикитини феодаллиқ-монархиялик һәрикәт ретидә тәриплиди (бу баһа ҚазССР тарихида рәсмий түрдә узақ жиллар давамида қалди).

				Кенесары Қасымулы көтирилишигә тәриплимә беришкә арнал-ған бәс-муназириләр пәйдин-пәй қазақ зиялилириниң көрнәклик вәкиллириниң сотлинишиға елип кәлди.

				Е. Бекмахановни вә униң нәзәрийәсини қоллиған А.Панкратова вә башқилири болди. Шуларниң ярдими арқилиқ Е. Бекмахановни шу жилларда интайин хәтәрлик болған И. В. Сталинниң пикригә қарши чиққини үчүн әйиплинишкә йол бәрмиди. Бекмахановниң концеп-циялири тоғра дәп тонулуп, униң китавиға арналған бир қатар бәс-муназириләр өтти, бирақ тәқипләш машиниси өз ишини башлиған еди. Әң ахирида китап “зиянлиқ вә илмий әмәс” дәп тонулди.

				Е. Бекмаханов дәрис жүргүзүш вақтида

					Қошумчә мәлумат. 

				Е. Бекмахановниң “ХІХ ә. 20–40-жж. Қазақстан” монографиясидә ейтилған илмий көзқариши сәясий зиянлиқ дәп җакаланди. 1951-ж. 6-октябрьда Е.Бекмахановни илим доктори дәриҗисидин айриди. У университеттин чиқирилип,йеза мәктивидә муәллим болуп алмашти. Бираз вақит Е. Бекмаханов Алмута, кейин Җамбул вилайитиниң йеза мәктивидә тарих пәнидин дәрис бәрди. 1952-ж. 5-сентябрьда Кеңәш һөкүмитигә қарши һәрикити үчүн әсиргә елинди. 1952-ж. 4-декабрьдики ҚазССР Алий Сотиниң җинаий ишлар бойичә сот коллегиясиниң һөкүмидә: шәхсий мүлкини мусадирә қилип, 25 жил әмгәк билән түзитиш лагериға солаш,“һөкүм кассациялиқ тәртип билән қайта қарашқа болмайду, ахирқи қарар қобул қилиниди» дегән мәтинму берилди.

				Сталин вапат болғандин кейин униң иши қайта қарилип, җи-найәт тәркивиниң йоқлуғидин тохтитилди. Кәчүрүм берилгәндин кейин Е. Бекмахановқа һәммини қайта башлашқа тоғра кәлди, у Қазақстанниң Россиягә қошулуши тоғрилиқ йеңи монографиясини йезишқа киришти. 1958-ж. июльда Е. Бекмаханов докторлуқ дис-сертациясини утуқлуқ қоғдап чиқти.

				“Бекмаханов иши” – мәмурий-буйруқваз система идеологиясиниң даирисигә сиғмиған алимниң еғир тәғдириниң гувачиси. Системи-ниң тәқипләш механизми интайин талантлиқ, өз ой-пикрини очуқ ейталайдиған илмий вә иҗадий зиялиларниң вәкиллирини айими-ди. Бу җазалаш чарилирини йүзлигән вә миңлиған қазақ хәлқиниң оғуллири бешидин өткәзди. 

				Соалларға җавап бериңлар.

				1.	Уруштин кейинки жилларда қандақ китап “русқа қарши” дәп атилип, қизғин муһакимә қилинди?

				2.	“Бекмаханов иши” немишкә вә қандақ пәйда болди? Бу җәриянни ким башлиди?

				Тапшурмилар.

				1.	Қошумчә мәлуматларни пайдилинип, Е. Бекмахановниң тәрҗимә һалини ейтип бериңлар.

				2.	Алим вә педагог Е. Бекмаханов тоғрилиқ эссе йезиңлар.

					Догмилиқ – биртәрәплимә, қетип қалған қаидиләр. 

				§ 7–8. Қазақстан «иллиқлиқ» дәвридә(1954–1964-жж.)

				Тәтқиқат соали. “Хрущевлиқ иллиқлиқ” дәвридә җәмийәттә қандақ өзгиришләр болди?

				СССР вә “Хрущевлиқ иллиқлиқ”. 1953-ж. 5-мартта И. В. Сталин вапат болди. Сталинниң вапат болуши билән сталинчә дәвир аяқлашти.

				1953-ж. сентябрьда Н. С. Хрущев КПСС МК биринчи кативи болуп сайланди, СССРни Хрущев башқуруватқан 1953–1964-жж. “хрущевлиқ иллиқлиқ” яки “хрушевлиқ он жиллиқ” дәп атайду. Тарихчиларниң Н. С. Хрущевниң ро-лини баһалиши техичә қариму-қарши пикир пәйда қилмақта. Бир тәрәптин, дәл мошу Хру-щев дәвридә сталинчә системини бузуп, ста-линчилиқни тәнқит қилиш башланди. Иккин-чи тәрәптин қарисақ, мошу системиниң бир бөлиги болған Н. С. Хрущев мурәккәп ислаһатлар жүргүзүшкә хуштар болмиди.

					Қошумчә мәлумат.

				Сталин вапат болғандин кейин әл тәрәққиятиниң икки йоли шәкилләнди:

				– миллионлиған адәм вә пүткүл хәлиқниң һаяти вә паравәнлигигә һаҗәт ишләп чиқиридиған сталинчә сәясәтни давамлаштуруш (Л. П. Берия);

				– әлни башқурушниң негизги принципи ретидики тоталитарлиқ системидин ваз кечиш, җәмийәтни сәясий вә ихтисадий ислаһатлаш.

				Бирақ башламчи Н. С. Хрущев болған үчинчи вариант әмәлгә ешишқа башли-ди, бирақ, қайта қуруш башқуруш системисиниң бир бөлигинила өз ичигә алди. 

							Бу дәристә: 

							•	биз “иллиқлиқниң” әһмийити вә зиддийәтлик характерини ениқлаймиз;

							•	Қазақстандики җәмийәтлик-сәясий һаятниң алаһидиликлирини чүшәндүримиз;

							•	Темиртав шәһиридики қайғулуқ вақиәләр билән тонушимиз.

				[image: ]
			

			
				
					“Хрущевлиқ иллиқлиқ”

					башқуруш систе-миси

					1959-ж. Темиртав вақиәлири 

				

			

			
				
					[image: ]
				

				
					
						Тирәк сөзләр: 

					

				

			

		

		
			
				[image: ]
			

			
				
					Н.С.Хрущев

				

			

		

	
		
			
				22

			

		

		
			
				Н. С. Хрущев партия вә дөләтниң алий рәһбәрлиригә бағлиқ партия аппарати вә архив һөҗҗәтлирини назарәткә алди. Бу басқучта “триумвират” дәп аталған Г. М. Маленков, Л. П. Берия вә Н. С. Хрущев интайин тәсири күчлүк сәясий фигурилар болди. Һакимийәт үчүн күрәшкә интилған һәрбир адәм униңға өз йоли билән қол йәткүзүшкә интилди: Л. П. Берия – ИИМ органлири вә дөләтлик бехәтәрлик әскири-ни назарәткә елиш арқилиқ, Г. М. Маленков хәлиқниң турмушини яхшилаш сәяси-тини жүргүзүш тоғрилиқ мәсилә қойди. Н. С. Хрущев рәһбәрлик әзалирини Берияға қарши бириктүрүшни тәшкилләшни ойлиди. Л. П. Берияни әсиргә елип, чәтнитиш у һакимийәткә кәлгән әһвалда әмәлгә ашмай қалмайдиған аммивий тәқипләшниң алдини алди.

				Н. С. Хрущевниң башланмиси билән Сталинниң шәхсигә си-ғиниш сәяситини әйиплигән Коммунистик партияниң ХХ съези (1956-ж.) болуп өтти. Шундақ қилип, җәмийәтлик-сәясий һаятта “иллиқлиқ” башланди. Тарихта бу басқучни “иллиқлиқ” дәп аташ сәвәви – СССРниң җәмийәтлик-сәясий һаятида демокра-тияләштүрүш, кәчүрүм бериш, ақлавелиш җәриянлири башланди. 1956-ж. Н. С. Хрущевниң башланмиси билән вә униң шәхсий на-зарити билән ГУЛАГ йоқитилди. Бирақ Н. С. Хрущев мәмурий-буйруқваз системиниң вәкили болуп туруп, җәмийәтни қайта қурушни ахириғичә йәткүзмиди. Мәсилән, қазақстанлиқ тарих-чи Е. Бекмахановниң иши қайта қарилип, кәчүрүм алди, бирақ ақланмиди. “Хрущевлиқ басқучта” көплигән қазақстанлиқ алимлар җумһурийәткә қайтип келип, җәмийәтлик-сәясий һаят җанлинишқа башлиди. Миңлиған гунасиз сотланғанларни лагерьлардин чиқирип, партияниң бәзи көрнәклик әрбаплирини, дөләтлик вә партиялик аппаратни ақлиған билән Н. С. Хрущев тез арида ислаһатларни тохтитип қойди. Башқичә ойлиғанларни кона усул билән тохтитиш мүмкин болмиди, шуңлашқа, сәясий тәқип йошурун түрдә, интайин сақлиқ билән жүргүзүлди.

					Қошумчә мәлумат.

				Шәрқий Қазақстандин Н.С.Хрущевқа миллий сәясәт даирисидики камчилиқлар, қазақ мәктәплириниң сани төвәнләп кәткини тоғрилиқ хәт язған рус тили пәниниң муәллими М. Еликбаевниң тәғдири көрнәклик мисал болалайду. Бехәтәрлик Комитети жүргүзгән “тәрбийилик чариләрдин” кейин М.Еликбаев партия қатаридин чиқирилип, әсәб ағриқлири ағриқханисиға ятқузулди. СССР Саламәтликни сақлаш министрлигиниң мәлуматлири бойичә ағриқханиға ятқузуш йоли билән җазалаш акциялирини жүргүзүш давамида ағриқханиға әлдики 90 миңдин артуқ “башқичә пикир қилидиғанлар” тиркәлди.

				Қазақстанда әркин пикир-талашни бесиш сәяситини билдүргән һөҗҗәт Қазақстан Компартияси МК “Қазақ әдәбияти” гезитида җумһурийәттики мәдәний 

						Ойлан! Сталинчилиқни йоққа чиқиришниң ақивәтлири қандақ болди? Тәтқиқатчилар немишкә бу басқучни “қариму-қарши қарарлар дәври” дәп атиди?

				тәрәққиятниң бәзи мәсилилирини баян қилиштики хаталиқлири тоғрилиқ” тох-тами болди. Гезит мәтинидин зиялилар қазақ тили тәғдиригә ечинғанлиғи, қазақ хәлқиниң көплигән әсирлик мәдәнийитиниң гөһәрлирини қайтурушқа интилғини үчүн “Ваң-чуң” болғинини байқашқа болиду. Улуқ Абай феодализм қалдуқлирини өз иҗадийитидә күйлигучи болуп тонулуп, бәзи “алдинқи қатардики” язғучилар униң философиялик ойлири вә шеирлирини йоруққа чиқиришни тохтитишни тәләпқилди.

				Бу басқучтики ички сәясәт һакимийәт диктатурисиниң юмшақ-лишиши, хәлиқниң һаят кәчүрүш дәриҗиси вә әһвалиниң яхшили-нишиниң бәзи көрүнүшлири билән тәриплиниду. Н. С. Хрущев дөләт бешида турған жилларда, һәрбир аилиниң өз өйи болушиға мүмкинчилик бәргән аммивий өй қурулуши башланди. Мошу басқучта аммивий истимал нәрсилирини чиқириш йолға қоюлди, қазақстанлиқларниң пәтирлиридә заманивий җиһаз, кир жуйидиған вә тикинчилик машинилири, магнитофонлар вә тоңлатқучлар (хо-лодильниклар) пәйда болди.

				Н. С. Хрущев ХХ ә. 80-жиллирида кеңәш хәлқи коммунизмда өмүр сүридиған болиду дәп ейтти. Бирақ, Хрущевниң вәдилири һәқиқәткә дурус кәлмиди. Партиялик вә кеңәшлик әмәлдарлар ишчи күчигә бағлиқ мәсилиләрни билмиди, яшларниң интилишини асасқа елип, мәдәний-турмушлуқ қурулуш мәсилилирини һәл қилишни әстә тутмиди. Қураллиниш йолини тутқан илмий-техникилиқ прогресс кеңәш адиминиң иқтидарини яхшилитишқа әмәс, әлниң уруш-санаәтлик бесимлиғиға ишлиди.

				Қазақстандики партиялик башқуруш боһрани. Мошу басқучта КПСС, сәясий тәшкилләштүрүш вәзиписини иккинчи орунға қоюп, дөләтлик башқуруш системиси билән бирикип кәткән башқурушниң шәпқәтсиз түзүлмисигә айланди.

				Партиялик вә дөләтлик башқуруш

					Вилайәтлик (облуслуқ) комитетлар (обком)

				

				
					Хәлиқ депутатлири Кеңиши вилайәтлик иҗраий комитети

				

				
					Министрлар

				

				
					КПСС Шәһәрлик комитети

				

				
					Шәһәрлик иҗраий комитети

				

				
					Башқармилар

				

				
					КПСС наһийәлик комитети

				

				
					Наһийәлик иҗраий комитети

				

				
					Трестлар

				

				
					Партия комитети

				

				
					Йәрлик кеңәшләр

				

				
					Кархана мәмурийити

				

				Қазақстандики партиялик башқуруш боһрани миллий җумһу-рийәтләрдики партияниң биринчи йетәкчилири Москва арқилиқ тайинлинип, миллий җумһурийәтләрниң мәнпийәтлирини һесапқа елинмишида ипадиләнди. Адәттикидәк, партия тайинлиған адәм-ләр җумһурийәттә турмиған, ишлимигән, хәлиқниң мәдәнийитини, ихтисадиниң алаһидилигини билмәйдиғанлар болди; тайинли-нишни хизмәтлик өсүш басқучи ретидә пайдиланди. Қазақстан Компартияси МК биринчи катиплири КПСС Мәркизий Комитетиниң тәкливи билән тайинлинип, аталған хизмәттә узақ турмиди. Мәр-кәзниң асасий вәзиписи: йәрлик орунларниң директивилири билән пәрманлирини булҗутмай орунлиниши болди. 1954–1964-жж. арилиғида Қазақстан Компартияси МК биринчи катиплири йәттә қетим алмашти. Җумһурийәт рәһбәрлириниң көп алмишиши ислаһатлар жүргүзүшкә сезиләрлик қийинчилиқлар елип кил-ди, қаршилиқ көрситиш көтирилишлиригә улашқан иҗтимаий мәсилиләрниң жиғилип қелишиға елип кәлди. Униң үстигә тайинланған йәттә рәһбәрниң үчила (Ж. Шаяхметов, Д. Қонаев вә И. Юсупов) қазақстанлиқлар болди.

				
					
						Бу қизиқарлиқ! Ж. А. Шаяхметов 1946–1954-жж. Қазақстан Компартияси МК Биринчи кативи хизмитини атқурди; Н.С. Хрущев билән тиң йәрләрни өзләштүрүш көләми тоғрилиқ мәсилилири бойичә келишмигәнликтин орнидин елинди.

						П. К. Пономаренко – 1954–1955-жж; 1955-ж. қурғақчилиққа бағлиқ терилғу чиқмай қелиши сәвәвидин орнидин елинди.

						Л. И. Брежнев – 1955-ж. августтин 1956-ж. март ейиғичә; И. Д. Яковлев – 1956-ж. марттин 1957-ж. декабрьғичә; Н. И. Беляев – 1957-ж. декабрьдин 1960-ж. январьғичә әлни башқурди; 1959-ж. Темиртав вақиәлиридин кейин орнидин елинди.

						Д. А. Қонаев – Қазақстан Компартияси МК Биринчи кативи хизмитини икки қетим атқурди: 1960–1962-жж. (Маңғишлақни Түркмән ССРға бәрмәслик вә өлки-лик мәсилиләр бойичә Н. С. Хрущев билән келишмигәнликтин һөкүмәт башчиси хизмитигә алмаштурулди); иккинчи қетим Н. С. Хрущев орнидин кәткәндин кейин 1964–1986-жж. партия йетәкчиси болди.

						И. Юсупов – 1962-ж. декабрьдин 1964-ж. декабрьғичә әл башқурди.

				1961-ж. КП МК Пленумида Жумабек Тәшенов ҚазССР Ми-нистрлар Кеңиши Рәиси хизмитидин бошитилди. У Қазақстанниң мәнпийитини қоғдап иттипақ рәһбәрлири билән талашқа чүшкән зор җәмийәтлик-сәясий әрбап.

				1959-ж. Темиртав вақиәси. Кеңәшлик система иҗтимаий-сәясий кәскинликләрни йешәлмәйдиған, тоталитарлиқ система болуп қалғанлиғини 1959-ж. Темиртав вақиәси испатлиди.

				Қарағанда вилайити Темиртав шәһиридә Қарағанда Металлургия комбинатини селиш Пүткүл иттипақлиқ яшлар қурулуши болуп җакаланди. Комсомоллуқ рухсәт қәғизи өз әрки билән вә б. әлниң һәр тәрипидин бу қурулушқа яш ишчилар келишкә башлиди. Амма, иш орни, турғун өй, башқиму һаҗәтлик әһвалларни вилайәт билән қурулуш рәһбәрлири тәйярлап үлгәрмигән еди. 1959-ж. Қарағанда металлургиялик комбинатида 25 миңдин ошуқ адәм ишлиди.

				Қурулушта сезиләрлик иҗтимаий-мәиший мәсилиләр қа-раштурулди (ятақханиларда орун йетишмәслиги, дуканларда озуқ-түлүк, ичимлик су тапчиллиғи, ашхана, дохтурхана каривәтлири, нан йәткүзүш системилиқ түрдә орунланмаслиғи, қурулуш ма-териаллирини өз вақтида йәткүзмигәнликтин ишниң тохтап қе-лиши вә б. бир қатар йешимини тапмиған мәсилиләр) болди. Ишчилар палаткилиқ шәһәрчиләргә орнилаштурулди. Бу Кармет қурулушчилириниң аччиғини кәлтүрди. Йәрлик йетәкчиләр, ишчиларниң өтүнүшлирини һәм қаршилиқлириға диққәт қилмиди. 1959-ж. 1–3-августта Темиртавда миңлиған ишчилар қатнашқан ғулғулилар болди. Бу ғулғулилар армия вә милицияниң ярдимидә 

				бесилип ташланди. Бу “Хрущев басқучидики” кеңәшлик системиға қаршилиқ көрсәткән дәсләпки баш көтиришләрниң бири болди.

				Шундақ қилип, Темиртав вақиәлири һөкүмәтниң тәвринишни бесишниң дәсләпки “тәҗрибиси” болди, кейин мошундақ вақиә-ләр Новочеркасскида (1962-ж. июнь), кейинирәк йәнә бир қетим Қазақстанда (Алмута, 1986-ж. Декабрь вақиәлири) йүз бәрди. Итти-пақлиқ вә қазақстанлиқ йетәкчиләр бу әһвалға зиддийәттин кейин диққәт бөлди: озуқ-түлүк һәм санаәт товарлири билән тәминләш яхшиланди, ишчиларни палаткалиқ шәһәрчиләрдин көчәрди, иш қелипқа кәлтүрүлди. 1959-ж. Темиртав вақиәлири уруштин кей-инки он жиллиқтики СССРдики тоталитарлиқ системиға қарши дәсләпки вақиәләрниң бири болди. 

				Соалларға җавап бериңлар.

				1.	СССРни дөләтлик-партиялик башқуруш дегән немини билдүриду? СССРда вә ҚазССРда һәқиқий дөләт бешида ким болди?

				2.	Қазақстанда һөкүмәтниң боһранға учриши немидин ипадиләнди?

				3.	1959-ж. Темиртав вақиәсиниң севәви немидә болди?

				Тапшурмилар.

				1.	Қошумчә мәлуматларни, хатирә әдәбиятни пайдилинип, И. В. Сталин вапат болғанда һәм вапат болғандин кейинки әлдики әһвални тәһлил қилиңлар. Қандақ ойлайсиләр, “Триумвиратниң” қайсиниң дөләт бешиға келиши тоғра болар еди (Г. М. Маленков, Л. П. Берия вә Н. С. Хрущев)?

				2.	Қошумчә әдәбиятни пайдилинип, Темиртав вақиәси тоғрилиқ ейтип бе-риңлар.

					Десталинлиқ – И. В. Сталинниң йәккә шәхсигә сиғинишни йеңип чиқиш мүмкинчилиги.

					Иллиқлиқ – җәмийәтлик-сәясий өмүрдә “иллиқлиқ” демократияләштүрүш җәрияни дәп чүшиниду.

						Тирәк сөзләр:

					

				

			

		

		
			
				§ 9–10. Қазақстандики тиң вә тиңайған йәрләрниөзләштүрүш

				Тәтқиқат соали. Тиң вә тиңайған йәрләрни өзләштүрүш сәяситиниң Қазақстанға қандақ тәсири болди?

				Н. Хрущевниң аграрлиқ сәяситидики йеңи йөнилиш. Көплигән мәсилиләр ичидики әң мурәккәплириниң бири йеза егилиги тәрәққияти мәсилиси болди. И. Сталин вапат болғандин кей-инки, 1953-ж. сентябрь ейида болуп өткән КПСС МК Мәҗилиси йеза егилигидә қелиплашқан әһвалға арналди. Мәҗилистә ачарчилиқ вә озуқ-түлүк билән турғунларни тәминләштики келәңсизликләр етирап қилинип, деханларниң маддий мәнпийәтлирини көтириш һаҗәтлиги тоғрилиқ ейтилди.

				Н. Хрущевниң пикричә, әһвални өзгәртишниң һәм данлиқ зираәтләр өстүрүшни ашурушниң асасий усули – терилғулуқ мәйданлирини кәңәйтиш болди. Мәркизий Россиядә, СССРниң җәнубий тәрипидә, дөләтниң европилиқ бөлигидә қошумчә йәр болмаслиғи сәвәвидин, Н. С. Хрущевниң пикричә, Шималий Қазақстандики чәксиз кәткән далани, Ғәрбий Сибирь һәм Урал йе-нидики тиң йәрләрни өзләштүрүш ишини жүргүзүш керәк болди. Тиң йәрләрни өзләштүрүш Хрущев басқучидики әмәлгә ашқан зор аграрлиқ лайиһә болди.

				КПСС МК сентябрь Мәҗилисидә (1953-ж.) Хрущев Қазақстан башчилиғи өлкиниң йеза егилигиниң мүмкинчилигини йәткүлүксиз пайдилиниватқанлиғини тәнқит қилди. Җумһурийәт рәһбәрлиригә тиң йәрләрни өзләштүрүшниң ениқ реҗисини ясаш тоғрилиқ тәклип ясалди. Мундақ реҗә КПСС МК 1953-ж. ноябрь ейида берилди, униң бойичә Қазақстанниң терилғулуқ йәрлири төрт жил ичидә 25 млн гектарға өсидиғини бәлгүләнди.

				
					
						[image: ]
					

					
						[image: ]
					

					
						
							Бу дәристә: 

							•	Қазақстанда тиң өзләштүрүш эпопеяси билән тонушимиз; 

				Бирақ тиң өзләштүрүшниң бәлгүләнгән көләми иттипақ баш-чилиғини қанаәтләндүрмиди, Н. С. Хрущев үчүн тиң өзләштүрүш интайин миқияслиқ лайиһә болуп һесапланди. Тиң йәрләр бош ятмиди: Қазақстанниң чәксиз даласи мал яйлақлири ретидә, қазақ-лар чарвичилиғиниң әнъәнивий саһаси – ат чарвичилиғи билән шуғуллинишқа пайдилинилди. Бирақ, Қазақстан зор терилғулуқ территория ретидә лайиһәлинип, һечқандақ ихтисадий һесаплашлар, алимлар вә ҚССР рәһбәрлириниң қаршилиғи уни тохтиталмиди. Н. С. Хрущевниң пикри җумһурийәт рәһбәрлириниң Қазақстанниң отлақлиқ йәрлирини мал чарвичилиғиниң асасий йәм-чөп фонди ретидә сақлап қелиш тоғрилиқ пикри билән мувапиқ кәлмиди. Н. С. Хрущевниң хаһиши бойичә җумһурийәт башчиси алмаш-турулди. Ж. Шаяхметовниң орниға Қазақстан Компартияси МК Биринчи кативи болуп П. К. Пономаренко тайинлинип, җумһурийәт һөкүмитини Д. А. Қонаев башқурди.

					Қошумчә мәлумат.

				Н. С. Хрущев деханларниң беқиндилиғи, әмгәклиридики маддий мәнпийитиниң йоқлиғи, егилик ғоҗилиқлиридин елинидиған маддий (нәрсилик) вә ахчилиқ селиқниң жуқурилиғи, йеза егилиги мәһсулатлириниң сетиш хуниниң төвәнлиги аграрлиқ саһаниң тәрәққиятиға мүмкинчилик бәрмәйдиғанлиғини чүшәнди.

				Н. С. Хрущев деханлар әмәс, йеза егилиги ишчилири ишләйдиған яхши механикилаштурулған зор ғоҗилиқларни қурушқа йөнилиш елишни тәләп қилди. Бу йөнилишләрниң асасий мәхсити – йеза билән шәһәрни йеқинлаштуруш, деханлар һаятидики ушшақ буржуазиялик қалдуқларни йоқитиш болди.

				Йеңи йөнилишни аталған он жиллиқта әлниң йеза егилигиниң тәрәққиятиға мүмкинчилик беридиған һәрхил чарә-тәдбирләрни өз ичигә алди.

				Мошу чарә-тәдбирләрниң бири – йеза билән шәһәрни қошушуқа, йәни агрошәһәрләр қурушқа интилиш болди. Бу тәдбирләрниң йәнә бири АҚШға берип кәлгәндин кейин Н.С.Хрущевниң “әҗайип зираәт”, “етиз мәликиси” – көмүқонақни СССРдики барлиқ йәрләргә, тундрадин башлап йерим чөл йәрләргичә өстүрүш болди. Хрущевлиқ аграрлиқ сәясәтниң йәнә бир шиари – “җан бешиға чаққанда 

				гөш, сүт вә май чиқириштин Америкини қоғлап йетип, бесип озуш” болди. Бирақ дөләт бойичә аммивий мал союш вә гөш-сүт мәһсулатлириниң йетишмәслиги мәсилисини йешәлмиди. Аталған басқучта колхозларни кәңәйтип, 1957-ж. уларни совхоз етип қайта қуруш жүргүзүлди. Бирақ бу чариләрму СССРдики озуқ-түлүк мәсилисини йәшмиди.

				Н. С. Хрущев тәклип қилған шәхсий егиликләрни йоқитиш тоғрилиқ ком-пания озуқ-түлүк әһвалини начарлитивәтти. Буниңда базарларда йеза егилиги мәһсулатлирини сетиш қисқирап, шәһәрликләр озуқ-түлүк тапчиллиғини сезинди.

				Қазақстанда тиң вә тиңайған йәрләрни өзләштүрүш. “Әлдә ашлиқ өстүрүшни ашуруш һәм тиң вә тиңайған йәрләрни өзләштүрүш тоғрилиқ” қарари қобул қилинған КПСС МК Мәҗилиси 1954-ж. 23-февральдин 2-мартқичә өтти. Мәҗилистә “қисқа муддәт ичидә ашлиқ өстүрүшни ашурушниң муһим, йәни һәқиқий асаси Қазақстан территориясидә, Сибирь, Урал, Итил бойи вә Шималий Кавказниң бәзи бөләклиридики тиң вә тиңайған йәрләрни өзләштүрүш йоли билән данлиқ зираәтләр териш мәйданини кәңәйтиш һаҗәт” – дәп ейтилди. 1954-ж. Кеңәш Иттипақи бойичә 13 млн гектар тиң вә тиңайған йәрләрни өзләштүрүш һаҗәт болса, Қазақстан колхозли-ри вә совхозлириниң үлишигә 6,3 млн гектар йәрни өзләштүрүшкә тапшурма берилди. Бу чарә-тәдбирлар “тиң эпопеяси” дегән намға егә болди.

				Тиң йәрләрни тепиш, таллавелиш, тәтқиқат ишлири башлан-ди. Җумһурийәт Пәнләр Академияси йәрни өзләштүрүш ишиға онлиған комплекслиқ экспедицияләр вә отрядларни әвәтти. 1954-ж. ҚазақССР ПА топрақшунаслиқ институти хизмәткарлири 22,6 млн. га һайдашқа ярайдиған йәрләрни ениқлиди. Һәрхил мәһкимиләрниң (СССР Пәнләр Академияси, В. И. Ленин намидики Пүткүл иттипақлиқ йеза егилиги академияси, Тимирязев намидики йеза егилиги акаде-

					Н. С. Хрущев Қазақстанниң тиң өзләштүрүшхәритисигә қараватиду. Ақмола, 1961-ж.

				мияси вә б.) өзләштүрүшкә болидиған йәрләрни тәтқиқләш вә ениқлаш ишли-рини жүргүзүши нәтиҗисидә 40 млн га йеқин йәр таллавелинди.

				Тиң өзләштүрүш чарә-тәдбирлириниң зичлиғиға бағлиқ ислаһат ясашниң тәй-ярлиқ басқучини жүргүзүш турмақ, мундақ кәң миқияслиқ лайиһә ихтиса-дий җәһәттин тәтқиқләнмиди. Дөләт бу лайиһәни әмәлгә ашурушқа бар күч-қу-витини, малийәвий, техникилиқ, әмгәк ресурслирини салди.

				Н. Хрущевниң пикричә, данлиқ зи-раәтләр өстүрүшини ашуруш үчүн те-рилғу мәйданлирини кәңәйтиш һаҗәт болди. У ашлиқ йәткүзүшкә транспорт йоқлиғини, мутәхәссисләрниң йетишмәслиги, ашлиқ сақлайдиған амбарлириниң йоқлиғи охшаш Қазақстан рәһбәрлири-ниң ейтқан әскәртишлиригә қулақ салмиди.

				1955-ж. реҗиләнгән 7,5 млн га йәрниң орниға 9,4 млн га йәр һай-далди. Қостанай, Ақмола, Көкчетав, Павлодар, Шималий Қазақстан вә Торғай вилайәтлири тиң өзләштүрүш вилайәтлиригә айланди.

				Тиң өзләштүрүш басқучида йеза егилигиниң маддий-техникилиқ базиси малийә селимлирини ашуруш йоли билән (1955-ж. 1940 ж. билән селиштурғанда 18 һәссә ашти) мустәһкәмлинип, трактор, ком-байн вә башқиму машинилар паркини кәңәйтти. Тиң өзләштүрүшкә һаҗәтлик жуқури сапалиқ техникиға буйрутмини Украина, Москва вә Москва вилайити, Ленинград, Волгоград, Челябинск, Минск, Дондики Ростов, Сибирь, Балтиқ яқиси җумһурийәтлири вә б. йүзлигән заводлар орунлиди.

				Тиң йәрләрни өзләштүрүшкә он миңлиған мутәхәссисләр: агро-номлар, инженерлар, механизаторлар, техниклар, қурулушчилар вә б. кәлди.Мутәхәссисләрни қизиқтуруп, тартиш үчүн дөләт тиң йәрләргә терилғуниң йетишигә, мал сетивелишиға мәбләғлик ярдәм, өй-җай селиш үчүн 10 жилға қәриз берип, икки жилдин он жилғичә селиқ төләштин бошатти. Бу мәхсәтләргә дөләт 20 млрд сом мәбләғ бөлди. Дәсләпки тиң өзләштүргүчиләр 30–40 градуслиқ қишта палаткиларда туруп, тәвлүк бойии ишләп, чидамлиқ билән әмгәк қилип, зор қийинчилиқларға төзүмлүк көрсәтти.

				Соалларға җавап бериңлар.

				1.	Н.С. Хрущевниң аграрлиқ сәяситидики йеңи йөнилиш дегән немә?

				2.	Қазақстанда тиң вә тиңайған йәрләрни өзләштүрүш реҗиси қандақ болди вә у қандақ әмәлгә ашти?

				Тапшурмилар.

				1.	Тиң йәрләрни өзләштүрүш чарә-тәдбирлириниң чапсан орунлиниши немидин ипадиләнди?

				2.	Дәсләпки тиң өзләштүрүшчиләр тоғрилиқ қисқичә мәлумат тәйярлаңлар.

					Тиң йәрләр – һайдалмиған, өзләштүрүлмигән йәрләр.

					Эпопея – хелила сезләрлик тарихий вақиәләр тоғрилиқ эпикилиқ сүпәттә йезилған әсәр.

				§ 11. Тиң йәрләрни өзләштүрүшниң ихтисадий, экологиялик, демографиялик ақивәтлири

				Тәтқиқат соали. Қазақ ССРдики тиң эпопеясиниң нәтиҗилири вә ақивәтлири қандақ?

				Тиң йәрләрни өзләштүрүшниң ихтисадий нәтиҗилири. Тиң өзләштүрүш сәяситиниң ихтисадий җәһәттин иҗабий нәтиҗилирини алаһидә атап көрситишкә болиду. Тиң йәрләрни өзләштүрүш бери-шида, Қазақстан зор ашлиқ базисиға айлинип, В. И. Ленин ордени билән мукапатланди. Өлкидики барлиқ данлиқ зираәтләр териш мәйдани 4 һәссидин көп ашти. Бу жилларда ашлиқ тәйярлаш көләми җәһәттин Шималий Қазақстан пәқәт Украина билән Ғәрбий Сибирьға йол бәрди.

				Тиң йәрләрни өзләштүрүш һәм йеза егилигигә мәбләғ селиш йеңи шәһәрләрниң пәйда болуши һәм кона шәһәрләр билән йезиларниң гүллинишигә тәсир йәткүзди.

				Тиң өзләштүрүлгән йәрләрдә тәркивидә белок жуқури болғанлиқ-тин, мошундақ ундин жуқури сортлуқ нан пиширишкә болидиған қаттиқ буғдайниң яхши сортлири өстүрүлди. Буниң нәтиҗисидә Қазақстан жуқури сүпәтлик ашлиқ экспорт қилғучи әл ретидә ду-ниявий базарға чиқти. СССРниң бурунқи җумһурийәтлири ичидә мундақ мүмкинчиликкә пәқәт Қазақстанла егә болди.

				Тиң йәрләрни өзләштүрүш миқияслиқ иҗтимаий вә ишләп чиқириш инфрақурулмисиниң пәйда болушида (МТС, йоллар, электр тартиш системиси, алақә вә б.) муһим роль атқурди.

				Тиң өзләштүрүш ақиветиниң сәлбий тәрәплириниң арисида эко-логиялик, ихтисадий, иҗтимаий-демографиялик ақивәтләрни бөлүп 

							Бу дәристә: 

							•	тиң йәрләрни өзләштүрүшниң ихтисадий вә экологиялик ақивәтлирини;

							•	демографиялик ақивәтлириниң характерини вә уларниң Қазақстан хәлқиниң мил-лий қурулумисиға тәсирини ениқлаймиз.

				көрситиш керәк. Тиң йәрләрни аммивий чанаш-һайдаш сезиләрлик экологиялик мәсилиләргә елип кәлди. Тиң өзләштүрүш жиллири кәң көләмдә йәрни чанаш-һайдаш нәтиҗисидә пүткүл тәвәлирини өз ичигә алған чаң-топилиқ боран башланди. 60-ж. қәдәр Шималий Қазақстанда шу вақитта тәхминән Францияниң пүткүл йеза егилик мәйданиға тәң 9 млн. га-дин ошуқ топрақ шамал эрозиясигә үчриди.

				Данлиқ зираәтләрни териш үчүн миллионлиған гектар йәрни чанаш, аһалилиқ маканлар қурулушини жүргүзүш отлақлиқ йәрләр-ниң қисқиришиға, малға тәйярлинидиған йәм-чөпниң начарлишиға елип кәлди. Әнъәнивий мал чарвичилиғи орни толмас чиқимға учриди.

				Бу өз новитидә гөш вә сүт мәһсулатлирини ишләп чиқиришниң қисқиришиға вә тапчиллиғиға әкәлди. Тиң өзләштүрүлгән наһий-әләрдә илқа сани ейтарлиқ азайди.

				Тиң йәрләрни өзләштүрүшниң демографиялик ақивәтлири вә уларниң Қазақстан хәлқиниң миллий қурулумисиға тәсири. ХХ ә. 60-жж. бешида тиң йәрләрни өзләштүрүшкә 2 млн адәм кәлди. Бирақ, уларниң көпчилиги җумһурийәтниң санаәтлик шәһәрлиригә орунлашти. Шуңлашқа шәһәр аһалисиниң сани ешип, Қазақстан-дики хәлиқ сани 9 млн 295 миң адәмгә йәтти.

				СССРниң европилиқ бөлигидин көчирип әкелиш ақиветидин Қазақстан хәлқиниң миллий тәркиви өзгиришкә үчриди. Қазақ-

				
					
						Ойлан! Тиң эпопеяси Қазақстанниң қияпитини өзгәртип, иҗабий вә сәлбий ақивәтләргә елип кәлгәнлигини испатлаңлар.

				ларниң үлүши умумий аһали саниниң (1962-ж.) 29% тәшкил қилди. Қазақ хәлқиниң үлүшиниң кәскин төвәнлиши нәтиҗисидә қазақ тили билән мәдәнийитигә хелила ховуп пәйда болди. Қазақ мәктәплири йепилди, қазақ тилида чиқидиған гезитлар билән китапларниң тарилими азайди. Мошундақ әһвал аммивий әхбарат васитилиридиму пәйда болди. Җәмийәтлик орунларда, ихтисат билән иш жүргүзүштә, асасән, рус тили пайдилинилди.

					Қошумчә мәлумат.

				Әгәр қазақ хәлқиниң 1917-ж. октябрьғичә роһаний вә илмий мирасини тәтқиқ қилиш мәнъий қилинған 1947-ж. Қазақстан КП(б) МК тохтамини һесапқа алсақ, у чағда қазақ хәлқиниң әнъәнилири билән мәнивий қәдрийәтлири йоқ болуп кетиш чекигә йәткәнлигини көримиз. Қазақ турғунлириниң урбанизациялиниш җәрияни сүнъий түрдә җакаланди.

				Умумән алғанда, аталған басқучта җумһурийәт йеза егилиги экстенсивлиқ түрдә риваҗланди. 50–60-жиллари паал жүргүзүлгән ислаһатлар, униң ичидә ихтисатниң аграрлиқ саһасида жүргүзүлгән қайта қурушлар бу саһаниң түзүлүшини қайта қурушқа елип кәлмиди. Тиң йәрләрни өзләштүрүш җумһурийәт йезилириниң қияпитини хелила өзгәртип, Қазақ ССРини СССРдики зор ашлиқ өстәргүчигә айландурди. Бирақ, шуниң билән биллә, Қазақстан хәлқиниң иҗтимаий, ихтисадий, мәдәний вә экологиялик һаятидики бир қатар мәсилиләр вә зиддийәтләрни пәйда қилди.

				Соалларға җавап бериңлар.

				1.	Йәр һайдаш қазақларниң әнъәнивий мал чарвичилиғиға қандақ тәсир қилди?

				2.	Тиң өзләштүрүш жиллирида шәһәр аһалисиниң сани немә сәвәптин өсти?

				3.	Немә сәвәптин мошу жилларда қазақ тили вә мәдәнийитигә ховуп пәйда болди?

				Тапшурмилар.

				1.	Тиң йәрләрни өзләштүрүшниң қандақ иҗабий, сәлбий тәрәплири болғинини ениқлап, җәдвәлни толтуруңлар.

				2.	Хрущев дәвридики Қазақ ССРниң иҗтимаий-ихтисадий тәрәққияти тоғри-лиқ умумий нәтиҗә чиқириңлар.

					Топа эрозияси – топиниң үнүмлүк қәвәтлириниң толуқ яки бәзи бөләк-лириниң бузулуши.

				§ 12–13. Қазақстанда Хрущевлиқ дәвирдики санаәтниң тәрәққияти

				Тәтқиқат соали. Қазақстанниң тәбиий еһтиятини өзләштүрүштә миллий мәнпийәт қанчилик әстә тутулди?

				Қазақ ССР санаитниң тәрәққияти. Ихтисатни ислаһатлаш, иҗтимаий-ихтисадий қайта қуруш-лар йерим, аяқлашмиған һаләттә болди.

				Җумһурийәттики санаәт хам әшиялиқ йөнилиш алғини очуқ көрүнди, ишләп чиқарғучи санаәт саһалири бесимлиқ билән тәрәқ-қий әти. “А” топи карханилириниң умумий мәһсулатиниң өсүш сүръити (ишләп чиқириш яки еғир санаәт чиқириш қураллирини) “Б”топи карханилиридин алға озуп чиқти (истимал буюмлирини чиқиридиған йеник, тамақ санаити вә б. саһалар). 1954–1958-жил-лири 730 санаәт орунлири вә цехлар селинип, ишқа қошулди. 1958-ж. Қазақстан иттипақдаш җумһурийәтләр арисида (РСФСР билән Украинидан кейин) санаәт мәһсулатлирини чиқириштин үчинчи орунға чиқти.

				ХХ ә. 60-жиллиридиму бурун болмиған санаәт қурулуши әмәлгә ашурулди. Бирақ җумһурийәттә бурунқидәк индустриялик тәрәққиятниң экстенсивлиқ түриниң сақланғини ениқ көрүнди. Санаәт ишләп чиқириши йетәкчи Европа әллири билән АҚШтикидәк пайдилиқ илгирилитиш һесавидин әмәс, пайдилиқ қезилмилар чиқиришни ашуруш, адәм ресурслирини пайдилиниш, йеңи завод-

				
					
						Ойлан! Дөләтни Н. С. Хрущев башқуруватқан вақитта санаәттики ислаһатларниң қариму-қаршилиғи немидин көрүнди?

							Бу дәристә: 

							•	Хрущев дәвридики Қазақстанда санаәтниң тәрәққияти тоғрилиқ билимиз;

							•	1957-ж. ислаһатниң сәвәплири вә мәнасини ениқлаймиз.

				лар селиш вә б. қошумчә фондларни тартиш һесавидин риваҗланди. Җумһурийәт ихтисадиниң санаәтлик саһаси тәрәққиятиниң мәбләғ селишни ашуруш, йеңи қувәтни киргүзүш, йәни санаәт экстенсивлиқ усул һесавидин риваҗланди.

				Қазақстанлиқ ишчиларниң уруштин кейинки бәш жиллиқта еғир әмгиги нәтиҗисидә, қара вә рәңлик металлургия, химия са-наити мәһсулатлириниң йеңи түрлирини чиқириш йолға қоюлди.Нефть вә көмүр чиқириш өсти. Қара металлургия Қазақстандики асасий саһаларниң бири болди. 1960-ж. Қарағанда металлургиялиқ заводиниң еритиш печи ишқа қошулуп, җумһурийәттә дәсләпки чоюн чиқирилди. Ермак ферроеритиш заводи мәһсулат беришкә башлиди. Җумһурийәт дөләттики хромит канини чиқириштин биринчи орун, төмүр вә марганец чиқириштин үчинчи орун алди. Җумһурийәт-ниң ферроеритиш, прокат, полат чиқиришта роли ешип чүшти. Қазақстанда ечилған боксит кан орни асасида Павлодар алюминий заводи селинди, Өскәмән титан-магний комбинати ишқа қошулди.

				Химия санаити хелила сүръәтлик риваҗланди. 1957-ж. Ақтөбидә Дон кан орни асасида хром тузлири заводи ишләшкә башлиди, 1960-ж. әлдә әң дәсләпки қетим аз учришидиған элементлар вә аз учришидиған металларниң туташ комплексини ишләп чиқиридиған Иртиш химия-металлургиялик заводи ишқа қошулди. “Қаратав” ком-бинати йәттә жиллиқ ахирида (1958–1965-жж.) тәркивидә фосфор бар хам әшия йәткүзгүчиләрниң әң жириги болди. Җамбул суперфосфат заводи, Ақтөбә хром қошундилар заводи, Қарағанда синтетикилиқ каучук заводлири вә б. карханилар қувәтлирини ашурди.

			

		

		
			
				Рәңлик металлургиягә һаҗәтлик канни қезиш

				Мәхсәтлик түрдә жүргүзүлгән геологиялик-чарлаш вә издәш ишлири нәтиҗисидә нефть чиқириш санаити риваҗланди. 1950-ж. Нефтьлиқ вә Емба кан орунлирини өзләштүрүш нәтиҗисидә нефть чиқириш ашти. 1957-ж. “Маңғышлақ нефть-газ чарлаш” трести қурулди. Қарсақ, Таңатар, Прорва, Өзен охшаш йеңи кан орунлири ечилди.

				Җумһурийәтниң машинисазлиқ ихтисатиниң йетәкчи саһалириға хизмәт көрситишкә ихтисаслаштурулди – аграрлиқ саһа, тағ-кан, химия вә нефть санаитигә (Алмута еғир машинисазлиқ заводи, Қазақауылмаш, Чимкәнт пресс-автомат вә б. заводлар). Бирақ җумһурийәттики машинисазлиқ сүръити йетәрлик әмәс риваҗланди. Җумһурийәттә пайдилиқ мәһсулат – қурулғулар, автомобильлар, электр техника қураллири, машина вә қурал-сайманлар чиқи-ридиған ишләп чиқириш орунлири болмиди.

				Йеник вә тамақ санаити тәрәққий етишкә башлиди. Бирақ улар-му җәмийәтлик тәрәққият муһтаҗлиқлирини өтәлмиди. Қазақстан ихтисади (СССРдикидәк) истимал товарлири йәтмәйдиған тапчил ихтисат болуп қелиплашти.

				Бу басқучта җәмийәттә ихтисатни башқурушни жуқури дәриҗигә йәткүзидиған йол издәйдиған илмий-техникилиқ прогресс мавзу-си көтирилди. Бирақ пәқәт һәрбий вә каинат саһалиридила түп-аслиқ өзгиришләр болди. Санаәттә авалқидәк қол әмгиги бесим болғанлиқтин тәрәққиятниң асасий йөнилишини ишләп чиқиришни механизацияләш җәрияни болуп қалди.

				Умумән 50–60-жилларда санаәтлик ишләпчиқириш экстенсив-лиқ түрдә болди. Санаәт (барлиқ ихтисат охшаш) ишләп чиқириш орунлирини кәңәйтиш, чарвичилиқ айлинимға йеңи хам әшия 

				Маңғыставдики нефть қезиш қондурғилири

				мәнбәлирини тартиш, мутәхәссисләр санини өстүрүш вә б. һесавидин риваҗланди.

				1957-ж. ислаһат: саһалиқтин өлкилик принципқа өтүш, кеңәш-лик хәлиқ егилигини (совнархоз) қуруш. 1957-ж. санаәтни башқу-руш саһасида ислаһат жүргүзүлүп, саһаларни башқуруш өлкилик принцип бойичә қайта қурулди. 1957-жилғичә барлиқ кархани-лар саһалиқ министрликләргә беқинди. Мәсилән, барлиқ көмүр чиқиридиған шахтилар Көмүр санаити министрлигигә; кәмпүт чиқиридиған фабрикилар, нан-макарон мәһсулатлири, мевә-чевә консервилаш заводлири – Тамақ санаити министрлигигә беқинди. Башқурушниң бу принципи саһалиқ дәп аталди. 1957-ж. пүткүл санаәтлик саһалиқ министрликләр йоқитилди. Әнди аталған ислаһат бойичә, бир вилайәт территорисиядә турған барлиқ карханилар башқурушниң биртуташ органлириға – Хәлиқ егилиги кеңиши башқармисиға беқинидиған болди. Бу ислаһат өлкилик принцип бойичә башқурушни киргүзүп, хәлиқ егилиги кеңиши арқилиқ йеңи башқуруш системиси қурулди.

				Қазақстанда җумһурийәтлик хәлиқ егилиги кеңиши (совнархоз) башқуридиған сәккиз совнархоз қурулди (һәр вилайәттә). Саһалиқ йөнилишигә қаримастин барлиқ санаәт орунлири Вилайәтлик хәлиқ егилиги кеңишигә беқинда болди. 

				Аталған ислаһатни башлап Н. С. Хрущев вилайәтлик кархани-ларни сәпәрвәр қилди, сезиләрлик ихтисадий пайда бериду дәп күтти. Бирақ, аталған ислаһат күткән ихтисадий пайда бәрмиди. Биртуташ саһалиқ башқуруш бузулди, йәрлик мәнпийтләр бесим болди. 1965-ж. Н. С. Хрущев орнидин елинғандин кейин санаәтни саһалиқ башқурушқа қайтидин өтти.

				Соаллар җавап бериңлар.

				1.	Уруштин кейинки бәш жиллиқта қандақ санаәт мәһсулати түрлирини чиқириш йолға қоюлди?

				2.	1957-ж. ислаһатиниң мәзмуни немидә болғинини чүшәндүрүңлар. Уни схема түридә көрситиңлар.

				Тапшурмилар.

				1.	“Хрущев дәвридики” Қазақстан санаитиниң тәрәққиятини тәрипләңлар.

				2.	Хәлиқ егилиги кеңишиниң паалийити, Қазақстанда уларниң сани қанчә болғини тоғрилиқ ейтип бериңлар.

				3.	Луғәт билән ишләңлар. Ишләпчиқиришниң экстенсивлиқ вә интенсивлиқ түриниң алаһидиликлири тоғрилиқ ейтиңлар.

				§ 14. Қазақстандики һәрбий-санаәт комплекси.Байқоңур каинат мәйдани

							Бу дәристә: 

							•	СССР вә Қазақстандики һәрбий-санаәт комплексиниң әһмийити вә маһийитини ениқлаймиз;

							•	ХХ ә. иккинчи йеримидики Қазақстандики һәрбий-санаәт комплексини қурушниң ақивәтлирини ениқлаймиз.

						

					

				

				Тәтқиқат соали. Қазақ ССР ядролуқ синақларниң қандақ ақивәтлири болди?

				Қазақстандики һәрбий-санаәт комплекси (ҺСК). СССРниң ҺСК карханилириниң көпчи-лиги ҚССР территориясидә орунлашти. Мәси-лән, Курчатов шәһиридә ядролуқ ракетиларниң қозғалтқучлири жиғилди. Петропавл еғир маши-насазлиқ заводида оттура мусапидики ракетилар чиқирилди. Урал шәһиридә һәрбий кемиләргә арналған зор көләмлик калибрлиқ пуле-метлар чиқирилди. Өскәмән Ульба заводида һәрбий-ишләпчиқириш әһмийити бар химиялик элементлар – берилл, тантал чиқирилди.

				Қазақстан территориясидә көплигән һәрбий, бактериологиялик, химиялик вә каинат синақ мәйданлири(полигонлар) орунлашти. Айрим алғанда, Арал деңизиниң Қайтидин йеңилиниш арилида бактериологиялик қурални синаш мәйдани қурулди. Қазақстанда стратегиялик әһмийити бар һәрбий базилар вә синақ мәйданлири орунлашти. Шималий Қазақстанда вә Шәмәй вилайитидә аләмди-ки әң еғир, һәрқайсиси қувити 550 кт болидиған 10 ядролуқ оқ тумшуқлири билән җабдуқланған континент арилиқ баллистикилиқ ракетилар орунлаштурулуп, һәрбий мудапийәдә “РС-20” 104 ра-кетиси турди. Һәрбий аэродромларда 240 қанатлиқ ядролуқ ра-

				кетилири бар 40 стратегиялик бомбилиғучи Ту–95 МС учақлири орунлаштурулди.

				Ядролуқ синақ мәйданлири. Қазақстан территориясидә СССР ядролуқ синақ мәйданлири бол-ди. Улар Шәмәй ядролуқ синақ мәйдани, Капустин Яр (Тайсойған билән қошқанда үч синақ мәй-данини бириктүргән 88–20 бал-листикилиқ ракетиларниң дәсләпки бөләклириниң чүшүшигә арналған), Азғыр синақ мәйдани болди. Азғыр синақ мәйданида (Каспий бойи түзләңлиги, Атырав вилайити) 1966–1979-жилларда 160 тин 1500 м-ғичә чоңқурлуқта 17 йәр асти ядролуқ партлиши әмәлгә ашурулди. Лира (Қарачиғанақ) объектида 1983-ж. башлап, бирнәччә йәр асти ядролуқ партлашлар жүргүзүлгән. Приозерск шәһириниң мәркизи болған Сарышаған синақ мәйданида ракета учурулушиға қарши мудапийә (ПРО) вә һаваға қарши мудапийә (ПВО) стратегиялик системилири синақтан өткүзүлди. Шуниң билән биллә лазерлиқ қураллар, ПВО мудапийә системилири Емба синақ мәйданида синақтин өткүзүлди.

				Байқоңур каинат мәйдани. 1955-ж. ишләшкә башлиған Байқоңур каинат мәйдани (космодроми) 5000 квадрат км созулуп ятқан зор нишан болди. Бу комплексниң учуш мәйданлиридин егизлиги 20–40 миң км орбитиға 2,5 миңға йеқин ракетилар учурулди. Улар каинатқа һәрбий, илмий вә иҗтимаий-ихтисадий мәхсәтләргә бәлгүләнгән 1380 аппарат чиқарди. Байқоңур 1955-ж. 12 февраль-да селиниши башлинип, 1957-ж. ишқа қошулди. Шуниң билән бир қатарда каинат комплексиға ракетиларниң учуш йолдики ракета бөләклириниң чүшидиған йериму кириду. Униң 4,6 млн га – Қазақстанда, 1,2 млн га – Түркмәнстанда, 5,3 млн га – Россия Федерациясидә орунлашқан.

				1961-жили 12-апрельда Байқоңурда муһим вақиә орун алди. Бу күни саат 9 дин 07 минут өткәндә каинатлиқ дәвир башлинип, Юрий Алексеевич Гагарин дәсләпки қетим каинатқа учти.

				70–80-жилларда Байқоңур Кеңәш Иттипақиниң әң зор каинат мәйдани болди. Байқоңур космодромидин дәсләпки сүнъий Йәр һәмрайи учирилди. “Восток”, “Восход”, “Союз”каинат кемилири учурулуп, “Салют”, “Мир” орбитилиқ станциялири, “Энергия”, “Буран” планета арилиқ каинатлиқ аппаратлири әвәтилди.

					Ядролуқ қуралниң партлиши

				Байқоңур космодромиға дуниядики каинатқа учурулған ракетиларниң йе-римидин көпирәги тегишлик болди. СССР ғулиғандин кейин, ХХ әсирниң 90-жиллириниң бешида каинат мәйдани (космодром) Қазақстан мүлкигә өтүп, бүгүнки таңда Россия 2050-жилғичә арендиға еливатиду.

				Һәрбий полигонлар паалийитиниң Қазақстан турғунлириға йәткүзгән зәрдаплири. Каинат мәйданиниң ишли-ши нәтиҗисидә, йәрниң бесим бөлиги гептил билән зәһәрлинип, шуниң ақи-ветидин Қазақстанда егилик айли-ним 180 миң гектардин көп йәм-чөп мәйданлири ишқа ярамсиз болуп қалди.

				Аммивий қирип-йоқитиш қуралини синақтин өткүзүш паал түрдә жүргүзүлгән ядролуқ полигонларниң, башқиму һәрбий нишанларниң ишлиши җумһурийәт хәлқигә, Қазақстанниң тәбиитигә наһайити көп зиян йәткүзди. Шәмәй ядролуқ синақ мәйданидин (полигон) башқа Қазақстан территориясидә һәр жилларда 27 йәрдә 38 ядролуқ партлаш жүргүзүлди.

				Ядролуқ қалдуқлар мәсилиси пәйда болди вә ховуплуқ болуп қаливәрди. Қазақстанда уларниң йүздин ошуқ сақлаш орни тепилди. Ядролуқ қалдуқларниң умумий салмиғи 419 млн т-ни тәшкил қилди.

					Байқоңур космодромидики каинатлиқ ракета

				Шәмәй ядролуқ синақ мәйдани территориясидики Шаған радиоактивлиқ көли

			

		

	
		
			
				41

			

		

		
			
				Арал деңизида бактериологиялик қурални синаш ишлири жүр-гүзүлгән “Қайта йеңилиниш” (“Возрождение”) арили орунлашти.

				Қазақстан территориясиниң интайин көп бөлиги егиликкә яри-май қалди. Синақ мәйданлириға йеқин турғанлар арисида: жүрәк-қан томури, онкологиялик, қан айлиними вә нәпәс елиш системи-лири ағриқлириниң еғир түрлиригә учриғанлар көпийип кәтти. Генетикилиқ ағриқ билән ағриш, ана вә бала өлүми әһваллири көпәйди.

				Мошундақ, Байқоңур каинат мәйдани һәм һәрбий-санаәт комплексиниң Қазақстан тәбиити вә қазақстанлиқларниң саламәтли-гигә орни толмас зийинини йәткүзүп, мошу һәрикәт ақиветидин аталған тәвәдә туридиған адәмләргә техила әкси тәсирини йәткүзүп кәлмәктә.

				Соалларға җавап бериңлар.

				1.	Қазақстанда қандақ һәрбий заводлар ишлиди? Һәрбий санаәтниң қандақ мәһсулатлирини чиқарди?

				2.	Байқоңур каинат мәйданини селишқа немә сәвәптин Қазақстан территорияси таллавелинди?

				3.	Қурални синаш вә каинатлиқ кемиләр учуруш Қазақстан турғунлири үчүн қандақ сәлбий ақивети болди?

				Тапшурмилар.

				1.	Қошумчә мәлуматларни пайдилинип, СССРниң Қазақстандики ҺСК нишан-лири тоғрилиқ ейтип бериңлар.

				2.	Байқоңур қурулуши җәрияни қандақ жүргини тоғрилиқ ейтиңлар.

					Гептил – адәм саламәтлигигә зиянлиқ каинатлиқ ракетиларға арналған йеқилғу.

					Каинат мәйдани (космодром) – каинатлиқ аппаратларни учурушқа арнал-ған комплекслиқ қурулушлири бар өлкә.

				§ 15–16. 1965–1985-жж. Қазақстандики санаәтниңәһвали

				Тәтқиқат соали. 1965–1985-жилларни не-мишкә “турғунлуқ” жиллар дәп атайду?

				СССРдики “турғунлуқ” дәври. СССР тари-хида КПСС МК Баш кативи Л. И. Брежнев болған дәвирни “турғунлуқ дәври” дәп атайду. Мошу басқучта җәмийәттә чәттин қариғанда, иҗтимаий-ихтисадий әһвал яхши болғини би-лән, җәмийәттә чоңқур вә йешилмигән муамми-лар һәм қариму-қаршилиқлар пишип-йетилгән еди. Мошундақ рәвиштә ихтисадий-иҗтимаий саһаларда турғунлуқ һадисиси байқилишқа башлиди.

				Бир қатар санлиқ көрсәткүчләр бойичә әлниң тәрәққияти 1964–1986-жилларда бир қелиптики әһвалда болғини билән ихтисатниң экстенсивлиқ түри, пайдилиқ қезилмилар экспортиға беқиндилиқ турғунлуқ җәрияниға елип кәлди. Буниң бәлгүлири жуқури техноло-гиялик саһаларда арқида қелиш, мәһсулатниң төвән сапаси, ишләп чиқиришниң пайдисизлиғи вә әмгәк мәһсул-дариғиниң азийиши болди.

				Мошу басқучта кеңәш дөлитиниң боһриниға улашқан муаммилар топланди.

				Қазақстан бу он жиллиқта РСФСР вә Украинидин кейин үчинчи орунни егиләп, Кеңәшләр Иттипақиниң интайин зор ндустриялик-аграрлиқ регионлириниң биригә айланди. Қазақстанда бу дәвирдә, санаәтлик қурулуш, паал әмәлгә ашти, шәһәрләрниң өсүши йүз бәрди, бирақ әл ихтисадида сапалиқ қурулмилиқ қайта қуруш 

							Бу дәристә: 

							•	көрситилгән вақит ичидики санаәтниң һалитини ениқлаймиз;

							•	санаәттики өзгиришләр тоғрилиқ хуласиләрни чиқиримиз.

				болмиди. Җумһурийәт ихтисатди экстенсивлиқ, хам әшиялиқ ха-рактерини сақлиди.

				1965-ж. санаәттики ислаһат. 1964-ж. октябрь ейида КПСС МК пленумида Н. С. Хрущев партия рәһбири һәм СССР һөкүмитиниң рәһбири лавазимидин чәтләштүрүлди. КПСС МК Баш кативи Л. И. Брежнев, Министрлар Кеңишиниң рәиси А. Н. Косыгин бол-ди. Л. И. Брежнев мошуниңғичә СССР малийә министри, СССР Дөләтлик реҗиләш рәиси болуп ишлиди, 1965-жилдики ислаһатниң жүргүзүлүшини башқурди.

				1965-ж. ихтисатниң боһранлиқ әһвалидин чиқишниң йоллирини издәштүрүш үчүн, бирқатар ислаһатлар әмәлгә ашурулди.

				1965-ж. ислаһатниң асасий мәхсәтлириниң бири карханиларни башқурушни мәркәзләштүрмәслик, мустәқиллигини ашуруш вә ишләп чиқириш мәһсулдарлиғини ашуруш болди.

				1965-ж. егилик ислаһатниң мәзмуни:

				– ихтисадий наһийәләрни хәлиқ егилиги кеңәшлири арқилиқ башқуруш системиси йоқитилди; Н. Хрущевниң вақтида, 1957-ж. йоқитилған башқурушниң саһалиқ системиси әслигә кәлтүрүлүди;

				– санаәтлик ишләп чиқиришни ихтисадий қоллашниң күчийиши;

				– илмий-техникилиқ прогрессни чапсанлитиш;

				– карханиларниң егилик мустәқиллигини кәңәйтиш, уларни толуғи билән егилик һесаватқа көчириш;

				– кирим, баһа, премия, несийә охшаш интайин муһим нәрсиләр-ни болғиничә утумлуқ пайдилиниш.

				– ишчилар билән коллективниң реҗилик тапшурмиларни орун-лашқа, ишләп чиқириш техникисини йетилдүрүш һәм мәһсулат сапасини яхшилитишқа маддий мүмкинчилиги ашти.

				8-бәш жиллиқ (1966–1970-жж.) нәтиҗилири. 1965-ж. ислаһатниң ихтисатқа тәсири вақитлиқ болди, у тарихқа “алтун бәш жиллиқ” ретидә киргән 8-бәш жиллиқ нәтиҗилирини ипадилиди, чүнки у ахирқи 30 жилниң ичидики әң әлалириниң бири болди. У ахирқи 30 жил ичидики әң илғар бәш жиллиқларниң бири болди. 8-бәш жиллиқ жилларда СССР хәлиқ егилик комплекси әң жуқури көрсәткүчләргә қол йәткүзди.

				Қазақстан ихтисадидиму алға силҗишлар болди. 8-бәш жиллиқта умумий мәһсулат 1,5 һәссә өсти,санаәтлик ишләп чиқириш көләми 1,6 һәссә, әнди пайдилиқлиғи 3 һәссидин көп ашти. Санаәт ишләп чиқиришиниң умумий көләмидә заманивий саһаларниң йәккә үлүшиму көтирилди. Санаәттә қара һәм рәңлик металлургия, көмүр 

				
					
						Ойлан! Ихтисатта 1965–1985-жилларда қандақ җәриян йүз бәрди?

				һәм нефть санаити йетәкчи саһалар болуп қаливәрди. 1970-жилға қәдәр көмүр, төмүр канини ишләп чиқириш, чоюн еритиш билән қара металлар прокати бойичә Қазақстанниң йәккә үлүши хелила өсти. Җумһурийәт пүткүлиттипақлиқ қоғушун, мис һәм титан ишләп чиқиришниң бесим бөлигини бәрди.

				1965 ж. егилик ислаһити бойичә ясалған қәдәмләр техникилиқ җабдуқлаш, әмгәк һәм ишләп чиқиришни уюштурушни йетилдүрүш җәриянини чапсанлатти.

				Баш йөнилишләрниң қатариға химиялик санаәт қошулуп, мошу жилларда униң көләми 2,4 һәссә артти. Җамбул – Қаратав вә Чимкәнт санаәтлик комплекслири наһайити сүръәтлик риваҗланди. Машина ясаш қураллири йеңиланди, машиниларниң 300 йеңи түриниң ишләп чиқирилиши өзләштүрүлди. Мәһсулатниң көпчилиги экспортқа чиқирилди.

				Ихтисатниң яхшилиниши һәм санаәттә әмгәк мәһсулдарлиғиниң өсүши җан бешиға чаққандики электр қувитини пайдилинишниң ешиши билән бағлиқ болди. Қазақстанда энергетика сезиләрлик кө-пийишкә башлиди. Бир турғунға һесаплиғанда, җумһурийәт электр қувитини көплигән жуқури тәрәққий әткән әлләргә (АҚШ, Япония, Канадини қошмиғанда) қариғанда көп чиқарди. Җумһурийәтни электрләштүрүштики муһим ишлар электр тармақлириниң нурғун тартилиши болди. Һәрхил өлкиләрдә уларниң 90 миңдин ошуқ ки-лометри тартилди.

				“Алтун бәш жиллиқ” басқучидики ихтисаттики әҗайип нә-тиҗиләргә қаримастин, ислаһатлаш СССР сәясий системисини өз ичигә алмиди, чүнки кеңәшлик башчилиқ түп-асасидин өзги-ришләрни халимиди вә қорқти. Ихтисатни йеңилаш вә кеңәшлик сәясий системиниң арисидики қариму-қаршилиқлар 70–80-жж. ихтисадий вә сәясий “турғунлуқ” билән боһранға улашти, буларниң ақивети Кеңәшләр Иттипақиниң парчилинишиға әкәлди.

				Қазақстан ихтисадиниң хам әшиялиқ йөнилиш елиши. 1965–1985-жилларда җумһурийәт СССРниң интайин зор санаәтлик тәвәлириниң биригә айланди. 1980-жж. бешида җумһурийәтниң уму-мий мәһсулатидики санаәтниң үлүши 50%-ға йәтти. Бу йәрдә әлниң рәңлик металлургиясиниң асасий базиси орунлашти, кәң миқияслиқ йеқилғу-энергетикилиқ комплекс, риваҗланған химия саһаси болди, көмүр ишләп чиқириш санаити ишлиди. Нефть ишләп чиқиришниң интайин зор иқтидари (һәтта дуния стандартлири бойичә) болди.

				
					
						Ойлан! 8-бәш жиллиқ немишкә“алтун бәш жиллиқ” дәп атилишқа башлиди? Буни дәлилләр билән көрситиңлар.

				60-жилларда Қазақстанда кәң миқияслиқ санаәтлик қурулуш әмәлгә ашурулди, бирақ җумһурий-әт ихтисадиниң хам әшиялиқ ха-рактериға бағлиқ ишләпчиқириш саһалири бесим риваҗланди.

				Соколов-Сарыбай вә Қарағанда комбинатлирида, Ермак төмүр ери-тиш заводида қара металлургия; Лениногорск, Жезқазған, Павло-дар, Өскәмән комбинатлирида рәң-лик металлургия сүръәтлик риваҗ-ланди. Маңғыставдики нефть кан орунлири пәйдин-пәй сезиләрлик нефтьлиқ наһийәләрниң биригә ай-ланди. 1961– 1970-жж. Қазақстан-да йеңи карханилар, цехлар ишқа қошулди, шундақла қайтидин қурулмиланди вә техникилиқ җә-һәттин қайтидин җабдуқланди. Санлиқ көрсәткүчләрниң өсүши-гә қаримастин, ихтисатниң ресурс исрап қилиш (пайдисиз) ха-рактери авалқидинму сезиләрлик көрүнүш беришкә башлиди. Қазақстан ихтисадиму Кеңәшләр Иттипақиниң ихтисадиға тәәллуқ умумий деформацияләр вә боһранлиқ көрүнүшләрдин қечип қутулалмиди. 1970–1985-жилларда СССРниң иҗтимаий-ихтисадий вә илмий-техникилиқ тәрәққият дәриҗиси бойичә европилиқ йетәкчи державиларға муваплиқлишиши әмәлиятта тохтиди. Җумһурийәттики санаәт мәһсулати ишләп чиқиришиниң жиллиқ оттура сүръити вә миллий кирим азайди.

				Қазақстанда ишләп чиқиришниң аяқлашқан цикли бар жу-қури технологиялик мәһсулат чиқиридиған карханилар йоқ еди. Қазақстан чәткә адәттә, төвән баһа билән әрзән хам әшия чиқарди, әнди қиммәт туридиған тәйяр мәһсулатлар әкелинди. Қазақстан ихтисадиниң хам әшиялиқ йөнилиши 70–80-жилларда қайта ишлап чиқириш санаәт һәм хәлиқ истимал товарлирини чиқиришниң начар тәрәққий әткән саһалар бойичә қелишиға елип кәлди. Хәлиқ истимал қилидиған озуқ-түлүклүк әмәс товарларниң 60%-ға йеқини башқа иттипақдаш җумһурийәтләрдин әкелинди, уларниң көпчилиги қазақстанлиқ хам әшиялардин тәйярланди.

					Павлодар трактор ясаш заводи

				Бу жилларда Павлодар трактор заводи, Шевченко пластмассилар заводи, Қарағанда резина техникилиқ буюмлар заводи бой көтәрди, уларниң һәрқайсисида онлиған миң ишчилар әмгәк қилди. СССРдила әмәс, һәтта Европидики әң зор карханилар болуп, улар пәйдин-пәй көп саһалиқ ихтисаслаштурулмиған заводларға һәтта қошумчә йеза егилиги карханилириға айландурулди.

				Җумһурийәт ихтисадиниң барлиқ саһалири мәһсулдарлиқ ишләллиди. Металлургия, химия ишләп чиқириш қалдуқлириниң тәркивидә бәзидә йеңидин қезивелинған кан орунлиридики кан тәркивидинму көп пайдилиқ металлар еди. Бу әһвални санаәтлик ре-сурс теҗәмлигүчи технологияләрни җарий қилип, қайта қурушларла өзгәртәләйдиған еди. Бирақ у әмәлгә ашурулмиди.

				Ихтисаттики боһранлиқ һадисиләрниң өсүши, санаәт мәһ-сулатиниң ишләп чиқириш сүръитиниң төвәнлишидин, миллий киримниң азийишидин әкис әтти. Ихтисатни башқурушниң мәмурий-буйруқваз усуллири, ихтисадий интилдурушларни йоққа чиқириш, экстенсивлиқ тәрәққият, мүлүкниң дөләтлик түриниң үстүнлүги, ишчиларни ишләп чиқириш қураллиридин айриш, мәркәзниң өктәмлиги 60-жж. оттурисида СССР вә Қазақстан ихти-садини боһранға әкәлди. 

				Соалларға җавап бериңлар.

				1.	Санаәт тәрәққиятидики жуқури көрсәткүчлиригә неминиң һесавидин қол йәтүзүлди?

				2.	1965–1970-жилларда Қазақстан санаитиниң тәрәққиятида қандақ утуқлар болди?

				3.	1970–1980-жилларда Қазақстан санаитиниң тәрәққиятида қандақ утуқлар болди?

				4.	Немишкә 1970–1985-жиллардики Қазақстан санаитигә хам әшиялиқ йөнилиш елиш тән болди дәп һесаплиниду?

				Җәдвәл билән ишләш.

					Қазақстанда санаәтниң тәрәққияти тоғрилиқ қошумчә материал жиғиңлар вә системилаңлар. Бу мәлуматларни җәдвәлләр түридә йезиңлар.

				
					Қазақстан санаитиниң саһалири вә карханилири

				

				
					Тәрәққиятидики артуқчилиқлири

				

				
					Камчилиқлири билән муаммилири

				

					Деформацияләр – ташқи күчләрниң тәсир қилиши билән болидиған өзгиришләр.

					Боһран – мәхпий кәскинликләр билән келишмәсликләр көрүнүш беридиған әһвал-һаләт.

					Экстенсивлиқ–сапалиқ әмәс, санлиқ өзгиришләр билән бағлиқ тәрәққият.

				§ 17–18. 70–80-жиллардики Қазақстан йезаегилигидики боһранлиқ көрүнүшләр

				1965–1970-жиллардики йеза егилигидики ислаһатлар. XX ә. 60-жж. йеза егилигиниң ин-тенсивлаштуруш һәрикәтлири ясалди. Мәсилән, жирик иссиқлиқ вә су электр станциялириниң қурулуши Шәрқий Қазақстан, Шәмәй, Шималий Қазақстан вилайәтлириниң карханилири билән колхозлирини электрләштүрүшкә мүмкинчилик бәрди, бирақ бу чариләр йетәрлик түрдә пайди-лиқ болуп чиқмиди.

				КПСС МКниң 1965-ж. март Пленумида совхозлар вә колхозларниң ихтисадини көтириш тоғрилиқ чарә-тәдбирләрни қараштурди. Йеза егилигини көтириш мәхситидә:

				– йеза егилиги мәһсулатлирини дөләтлик сетивелиш баһалири икки һәссә ашурулди;

				– реҗидин сирт мәһсулат үчүн қошумчә һәқ киргүзүлди;

				– селиқ һесаплаш өзгәртилди;

				– йеза егилигини мәбләғләндүрүш ашурулди;

				– совхозлар вә колхозлар йеңи техника алди;

				– йеза егилигидә чарвичилиқ һесаплашни киргүзүш чарилири қобул қилинди.

				Уларниң йерим характерлиқ болғини биләнму, бир қатар нәтиҗиләрниму бәрди. 60-жж. иккинчи йеримида аграрлиқ саһаниң умумий мәһсулатиниң өсүши 28%-ни тәшкил қилди.

				70–80-жиллардики йеза егилигидики боһранлиқ һадисиләр. 70–80-жж. йеза егилигини тәрәққийләндүрүш бойичә кәң ми-қияслиқ қарарлар атилип өтти, улар маддий-техникилиқ базини мустәһкәмләшни, интенсивлаштурушни, ихтисаслаштурушни, йәрни суғиришни, химияләштүрүшни көзлиди. Җумһурийәтниң аграрлиқ саһаға мәбләғ селиши ашурулди. Бу басқуч ичидә совхозлар вә колхозлар трактор, автомобиль, комбайн һәм көплигән башқа йеза егилиги техникисини алди.

				Бирақ, 70-жж. бешиға қәдәр, ихтисатниң аграрлиқ саһасида еғир әһвал қелиплашти. 

							Бу дәристә: 

							•	Кеңәш дәвридики йеза егилигидә орун алған өзгиришләрни баһалаймиз;

							•	Қазақстан йеза егилигидики боһранлиқ һадисиләрниң бар екәнлигини ениқлаймиз;

							•	1982-ж. Озуқ-түлүк программисиниң пайдилиқлиғини молҗалаймиз.

					боһранлиқ көрүнүшләр

					СССР йеза егилиги

					суғириш

					химияләштүрүш

						Тирәк сөзләр: 

				70–80-жилларда йеза егилигидә “терилғу кирими үчүн тоқунуш”, шундақла һәрбий хизмәткарларни, шәһәрликләрни, студентлар-ни, һәтта мәктәп оқуғучилирини турақлиқ түрдә һәқсиз әмгәккә тартиш жүргүзүлди. Әң муваппәқийәтлик 1966–1970-жилларда йеза егилиги ишләп чиқиришниң өсүши тиркәлсә, буниңдин кей-ин сезиләрлик төвәнләш башланди. Йеза егилигидә боһранлиқ һаләтләр сүръәтлик давамлашти. Терилғулуқ наһийәләр интайин зор дәриҗидә көпәйсиму, уларниң һосулдарлиғи төвәнләвәрди.

				Мал чарвичилиғида мәһсулат чиқириш (қушни қошмиғанда), чиқимлиқ болди. Чиқими көп совхоз вә колхозларниң үлүши ашти.

					Қошумчә мәлумат.

				СССРдики ишләп чиқириш системисиниң боһрани 1981–1985-жилларда ду-ния йүзидики әң миқияслиқ йеза егилик йәргә егә болуп, СССРниң озуқ-түлүк мәһсулатлириниң әң зор импортлиғучисиға айнилишиға елип кәлди. 1985-ж. һәрбир үчинчи булка нан, һәрбир иккинчи қаптики макарон АҚШ, Канада, Аргентина, Түркийәдин сетивелинған импортлуқ ашлиқтин тәйярланди.

				Йеза егилиги ишләпчиқириши миллиардлиған несийәләр вә ярдәм пул алди, улар утуқлуқ пайдилинилмиди. Бу совхоз вә колхозлар-да ишәнмәслик кәйпият пәйда қилди, йәни ишләпчиқиришниң колхозлуқ-совхозлуқ тәшкилатиниң пайдилиқ болмиғанлиғини көрситиду. Йеза егилигигә селинған мәхсәтлик мәбләғниң интайин зор көләмлик болғанлиғиға қаримастин, у пайда бәрмиди.

				Колхозлар вә совхозлар СССР хәлқини озуқ-түлүк билән тәмин-ләлмиди. Өз территорисидә дуниядики қара топилиқ йәрләрниң 2/3 си болған, дунияда йеза егилик йәрлириниң көләми бойичә биринчи орунни егилигән, қара мал, қой, чошқа вә қуш бешиниң сани бойичә сөзсиз көчбашчи болуп, йеза егилигигә 23 млн адәмниң тартилишиға қаримастин, әл озуқ-түлүкниң интайин зор импортлиғучиси болуп қаливәрди.

				
					
						Ойлан! Мисалларни кәлтүрүп, Қазақстан йеза егилигиниң экстенсивлиқ харак-терда болидиғанлиғини испатлаңлар.

					

				

				
					
						Бу қизиқарлиқ! Йеза егилиги дайим йәмниң йетишмәслик мәсилисигә тирәлди, у асасән жирик йәм вә ашлиқ һесавидин йешилди. Мал жил бойи 40–45млн тоннағичә ашлиқ билән озуқландурулди.Бу йәрдә ашлиқ нан пишириш үчүн йәтмиди,йәни дөләт ашлиқни чәт әлдин сетивалди. Дәсләпки әң көп ашлиқ йәткүзүлиши 1963-жилдин башланди, 1972–1973-жиллардин башлап болса, улар турақлиқ жүргүзүлүшкә баш-лиди.

						Қазақ ССРидиму ашлиқниң көп көләми экстенсивлиқ мал чарвичилиғиға ишли-тилди. Миллионлиған тонна ашлиқ мални озуқландуруш үчүн пайдилинилсиму, мал чарвичилиғиниң нәтиҗидарлиғи наһайити төвән болди.

				Совхоз вә колхозларда қол әмгигиниң үлүши сезиләрлик болуп қаливәрди, чопанлар йетиш-миди. 1971-ж. қой чарвичилиғи тәрәққий әткән Шәмәй вилайитидә Шубартав наһийәсиниң комсомол тәшкилати мәктәп пүтәргүчиләрни қой чарвичилиғида ишләшкә чақирди. Һәрхил җайларда чарвичилиқлиқ комсомол-яшлар бригадилири қурулушқа башлиди. Қазақстан Компартияси мал бешини 50 млн-ға йәткүзүш вәзиписини қойди. Бирақ қой чарвичилиғи бри-гадилдири қоюлған вәзипиләрни орунлалмиди. Башланмиға қатнишишқа мәҗбур болған ком-сомолларда нийәтму, һаҗәтлик тәйярлиқму йоқ болди. Нәтиҗидә мал бешини көпәйтиш муаммиси йешилмиди.

				Йеза егилигини тәрәққий әткүзүшкә қаритилған чарә-тәдбирләр. 1982-ж. озуқ-түлүк программиси. Аграрлиқ муаммиларни һәл қилиш бойичә зор чарә-тәдбирләрниң бири 1982-ж. қобул қилинған Озуқ-түлүк программиси әл хәлқини мүмкин болғиничә қисқа муддәтләр-дә озуқ-түлүк мәһсулатлири билән тәминләш вәзиписини йешишкә қаритилған комплекслиқ программа болди. Программа КПСС МК май (1982-ж.) Пленумида 1990-жилғичә басқучқа қобул қилинди. Программаниң муһим алаһидилиги йеза егилиги мәһсулатлиринила әмәс, шундақла униңға хизмәт көрситидиған санаәт, транспорт, сода саһалириниму бириктүришидә еди. Уларниң пүткүл хизмити жуқури сапалиқ озуқ-түлүк мәһсулатлирини ишләп чиқириш билән уларни истималчиғичә йәткүзүшкә сәпәрвәр қилинди.

				Йеза егилиги мәһсулатлириниң боһранини тохтитишниң йе-ңи һәрикити ретидики 1982-жилдики Озуқ-түлүк программиси сезиләрлик нәтиҗиләр бәрмиди. Программа мувап-пәқийәтсиз-лигиниң сәвәплири башқурушниң конириған системиси даирисидә тәйярлиниши вә деханларниң асасий ихтисадий мәнпийәтлирини қозғимиғанлиғи болуп һесапланди. Йеза егилиги мәһсулатлириға баһаларниң көтирилиши минераллиқ оғутлар баһасиниң 2–5 һәссә көтирилишигә әкәлди, бу униң әмәлгә ешишиға тосалғу ясиди.

				Башқурушниң мәмурий-буйруқваз усуллири әмгәкчиләрни ишләпчиқириштин жирақтлаштуруп, ишқа қизиғинлиғини йо-қатти вә өзлүгидин һәрикәт қилмаслиғини қелиплаштурди. КПССниң мәзмуни җәһәттин экстенсивлиқ вә хәлиққә қарши их-

				
					
						Ойлан! Озуқ-түлүк программиси қандақ мәхсәттә қобул қилинди?

					

				

			

		

		
			
				[image: ]
			

			
				
					К. Дөненбаева

				

			

		

	
		
			
				50

			

		

		
			
				тисадий сәясити бу жилларда өзиниң мүмкинчиликлирини толуқ йоқитип болди. Кеңәшлик система түп-асасидин қайта қурушқа муһтаҗ болди.

				Ишләпчиқириш илғарлири. Йеза егилигини тәрәққий әттүрүштики қийинчилиқларға қаримастин, йези-ниң аддий әмгәкчилири жуқури утуқ-ларға қол йәткүзди. Мәсилән, бу жил-ларда мал чарвичилиғидики асасий еғирчилиқларни чопанлар өз үстигә алди. Җумһурийәттә Җамбул вилайити Мойынқум наһийәсидики “Айдарлы” совхозиниң чопини Жазылбек Қуа-нышпаевниң исми көпчиликкә мәлум болди. Селекциялик иш йоли билән униңға жуң вә қарикөлниң сапа-сини ашурушниң пәйти кәлди. Ж. Қуанышпаев өстәргән қойларниң териси Деһли, Бухарест, Познань, Нью-Йорктики хәлиқарилиқ көргәзмиләрдә, аукционларда көрситилди. Өзиниң еғир әмгиги һәм интайин мол утуқлири үчүн у иккинчи мәртә “Оғақ вә болқа” алтун медали билән мукапатланди. С. Абшапов, Ы. Жақаев, К.Дөненбаева, Н. Головацкий, Я. Геринг вә башқилири Социалистик Әмгәк Қәһ-римани атиғини егилиди.

				Шундақ қилип, Қазақстанниң йеза егилигидә боһранлиқ һа-дисиләр санаәткә қариғанда, жуқури дәриҗидә йүз бәрди. Аграрлиқ тәрәққиятниң экстенсивлиқ йоли ресурсларни теҗәмлик ишлитишкә шараит яратмиди, бу йеза егилиги хам әшияси билән озуқ-түлүкниң тапчиллиғиға әкәлди.

				
					
						Бу қизиқарлиқ! Бу жилларда егилик жүргүзүш системисини өзгәртишкә һәрикәтләнгән, мәсилән И. Н. Худенко охшаш адәмләр пәйда болди. “Или” со-вхози билән Алмута вилайити Күрти наһийәсидики Ақши тәҗрибә егилигидә униң башланмиси бойичә башқуруш һәм егилик жүргүзүшниң йеңи нишанлири киргүзүлди. Фермилиқ егиликләрни қуруп, у деханларниң әркин әмгиги үчүн ша-раит яратти. Әмгәк мәһсулдарлиғи ашти, тәртип түзәлди. Ишчилар жуқури айлиқ елишқа башлиди. Совхозға униң хизмитини тәкшүрүш үчүн һәрхил комиссияләр көпләп келишкә башлиди. Улар И.Худенкониң усуллирини “социалистик әмәс вә зиянлиқ” дәп баһалиди. Иван Никифорович Худенко сотлинип, түрмидә қайтиш болди. Бу системини өзгәртишкә һәрикәтләнгән адәмниң қайғулуқ тәғдириниң мисали еди.

				Соалларға җавап бериңлар.

				1.	Қобул қилинған чарә-тәдбирләргә қаримастин,йеза егилигидики әһвал немишкә начарлиди?

				2.	Йеза егилигидики боһранлиқ һадисиләрниң санаәткә қариғанда ейтарлиқ сезиләрлик болғанлиғини дәлилләңлар.

				3.	Озуқ-түлүк программиси дегинимиз немә? Бу һөҗҗәтниң қобул қилиниши немини көрситиду?

				Тапшурмилар.

				1.	ХХ әсирниң 60-жиллиридики йеза егилиги ислаһитиниң мәхсәтлири вә асасий чарә-тәдбирлирини ениқлаңлар.

				2.	“Силәр үчүн брежневлиқ вақит немиси билән әстә қалди?” мавзусида туққанлириңлар яки тонушлириңлар билән сөһбәт жүргүзүңлар. Уларниң һекайилирини таллаңлар вә йезивелиңлар.

				3.	Параграф материаллирини сөһбәт нәтиҗилири билән селиштуруңлар. Һәрхил көзқарашларни селиштуруш асасида хуласә чиқириңлар.

					Интенсивлаштуруш – илмий-техникилиқ прогресс асасида техникилиқ, маддий вә әмгәк ресурслирини мүмкин болғиничә толуқ вә утумлуқ пайдили-нишқа асасланған, ишләпчиқиришни тәрәққий әткүзүш җәрияни.

					Суғириш – йәрни яхшилитишқа қаритилған тәшкилләштүрүштики егилик вә техникилиқ чарә-тәдбирләр.

					Ихтисаслаштуруш – хизмәтни қандақту бир мутәхәссисликкә, кәсипкә топлаштуруш. 

					Химиялаштуруш – йеза егилигидә химиялик технологияләр вә химиялик мәһсулатларни кәң пайдилиниш.

				ХХ ә. 60–80-ж. ҚАЗАҚСТАННИҢҖӘМИЙӘТЛИК-СӘЯСИЙТӘРӘҚҚИЯТИДИКИ ЗИДДИЙӘТЛӘР

				§ 19–20. 1965–1985-жиллардики Қазақстандики җәмийәтлик-сәясий һаятниң алаһидиликлири

				1965–1985-жиллардики сәясий һаятниң проблемилири, қийинчилиқлири вә зиддийәт-лири. КПСС МК 1964-ж. Пленумида партия вә әл рәһбәрлириниң алмишиши болуп өтти. СССР алий сәясий рәһбәрлиги әрбаплириниң топи Н.С.Хрущевни орнидин елишни мәхпий түрдә тәйярлиди. КПСС МК Баш кативи болуп Л. И. Брежнев сайланди. Көп өтмәй хрущевлиқ кадрлар өз лавазимлиридин ошитилди. 

				1962–1964-жилларда Қазақ ССР Министрлар Кеңишиниң рәиси болған, Динмухамед Әхмәтоғли Қонаев Қазақстан Компартияси Мәркизий комитетиниң (ҚКМК) 1-кативи болуп қайта сайлинип, бу хизмәтни 1986-ж. декабрь ейиғичә атқурди.

					Қошумчә мәлумат.

				Сәясий һаятни демократияләштүрүшсиз, 1960-жиллардики утуқсиз ихтисадий ислаһатлардин кейин җәмийәт тәрәққияти астилашқа башлиди. 1967-ж. Октябрьниң 50 жиллиғиға арналған тәнтәнилик мәҗилистә Л. И. Брежнев кеңәш хәлқи жүрүп өткән тарихий йолниң асасий нәтиҗиси тәрәққий әткән социалистик җәмийәтни қуруш екәнлигини ейтти. Мошунчелик җиддий мәлуматқа қаримастин, СССР (вә Қазақ ССР) җәмийәтлик-сәясий һаятида җәмийәт тәрәққиятини тохтатқан вә әлни пәйдин-пәй туюққа тиригән боһранлиқ бәлгүләр байқилишқа башлиди.

				
					
						Ойлан! Сәясий һаят үчүн қандақ бәлгүләр тән болди? Хәлиқниң дөләтни башқурушқа һәқиқий көзқариши қандақ болди?

							Бу дәристә: 

							•	Җәмийәтлик-сәясий һаятниң алаһидиликлирини чүшинимиз;

							•	1965–1985-жиллардики Қазақстандики җәмийәтлик-сәясий һаятниң муаммилириға, қийинчилиқлири, зиддийәтлирини селиштурмилиқ тәһлил қилимиз;

							•	Қазақстан Компартияси, кәспий иттипақлар, комсомол хизмитиниң әһмийитини ениқлаймиз.

					җәмийәтлик-сәясий һаят

					Қазақстан Ком-партияси

					комсомол

					кәспий иттипақлар

						Тирәк сөзләр: 

				XX ә. 70-жиллирида һәкимийәт партиявий-дөләтлик аппарат-ниң қолиға жиғилди. У идарә қилишниң күндилик вә еқимдики мәсилилирини җәмийәтниң мәнпийәтлири үчүн әмәс, башқур-ғучи партия вә коммунистик идеология мәнпийәтлиригә мувапиқ йәшти.

				XX ә. 60–80-жиллирида СССРниң хошна әлләр билән ташқи сәясий әһвалиму кәскин начарлиди. Бу “соғ мунасивәтләр уру-ши” дәп аталған вақит болди. Бу вақитта Венгриядә (1956-ж.), Чехословакиядә (1968-ж.) қаршилиқлар болуп өтти. ХХҖ билән мунасивәтләр кәскинләшти. 1969-ж. 13-июньда Даман арилида вә шу жили 13-августта Шәмәй вилайитидә (Жалаңашкөл аймиғида) чегарилиқ тоқунуш йүз бәрди. СССР билән АҚШ охшаш икки жирик державиниң қураллиниши 1979-ж. кеңәш әскәрлирини Авғанстан территориясигә киргүзүшкә әкәлди.

				Қазақстан Компартиясиниң хизмити. Кәспий иттипақлар. Комсомол. Қазақ ССРниң 1978-ж. Конституцияси. Коммунистик партияниң рәһбәрлик роли 1977-ж. қобул қилинған СССР вә Қазақ ССР Конституцияси билән (1978-ж.) бәкитилди. СССР Конституциясиниң 6-маддисида мундақ дейилди: “Кеңәш җә-мийитиниң башқурғучи вә йол көрсәткүчи күчи, униң сәясий системисиниң, дөләтлик вә җәмийәтлик тәшкилатлириниң ядроси КПСС болуп һесаплиниду”. Компартия сәясий һакимийәтниң бирдин бир егиси болди. Җумһурийәтниң алий органлири – Алий Кеңәш билән Министрлар Кеңиши партияниң турақлиқ вә толуқ наза-рити астида ишлиди. Коммунистик партия Министрлар Кеңиши мәҗлислири билән Алий Кеңәш сессиялиридә қандақ мәсилиләрниң қарилиши билән қандақ қарарлар қобул қилидиғанлиғини, хәлиқ егилигиниң қандақ йөнилиштә вә қандақ тәрәққий етишини, кадр-

				
					
						
							Кеңәш җәмийити сәясий системисиниң характерлиқ бәлгүлири

							Пухралиқ һоқуқ-ларниң аммивий бузулуши 

						

					

					
						
							Хәлиқ пухраси-ниң дөләтлик башқуруштин жирақлишиши

						

					

					
						
							Қобул қилған йешимлар билән уларни орунлашниң, сөз билән ишниң мувапиқсизлиғи

				лиқ мәсилиләрни қандақ һәл қилидиғанлиғини, кәспий иттипақлар, комсомол вә башқа җәмийәтлик бирләшмиләрниң немә билән шуғуллинидиғанлиғини бәлгүлиди. Партия пүткүл һакимийәтни қолиға елип, Кеңәш дөлитини башқурди.

				Саясий система институтлириниң җәмийәттики роли һәм орни

				
					Сәясий система институтлири вә җәми-йәтлик тәшкилатлар

				

				
					Уларниң 1977-ж. Конституция бойичә 

					паалийити вә ениқ әһвали

				

				
					КПСС (Кеңәшләр Иттипақиниң Коммунистик партияси)

				

				
					Партия – җәмийәтниң рәһбәрлик қилидиған вә йол көрсәткүчи күчи, сәясий системиниң ядроси (6-мадда). Партияниң алий топи дөләтлик аппарати билән қошулуп кәтти вә башқуруш функциялирини атқурди.

				

				
					Хәлиқ депутатлириниң Кеңәшлири

				

				
					Иҗраий органлар. һәқиқий рәһбәрлик вәкилликли-ригә егә болмиди, уларниң хизмитини партиялик тәшкилатлар назарәт қилди вә қайтилиди.

				

				
					ВЛКСМ (Пүткүлитти-пақлиқ Ленинчил Коммунистик Яшлар Иттипақи)

				

				
					Комсомол (ВЛКСМниң қисқичә атилиши). Сәясий яшлар тәшкилати. Партияниң резерви. Сәясәттә мустәқил роль атқурмиди.

				

				
					Кәспий иттипақлар

				

				
					Җәмийәтлик тәшкилат. Әмгәкчиләрниң кәспий мән-пийәтлирини қоғдашқа тәәллуқ болди.

					Сәясий роль атқурмиди. Ениқ һоқуқлири болмиди.

				

				Дөләтлишиш җәрияни кәспий иттипақларға, комсомол, башқиму җәмийәтлик тәшкилатларға (иттипақлар, бирләшмиләр, җәмийәт-ләр) таралди. Җәмийәтлик тәшкилатларниң партия-дөләтлик аппа-рати билән қошулуп кетиши уларниң ишини йоққа чиқарди.

				Җумһурийәт кәспий иттипақлири әмгәк қануниниң, әмгәкни қоғдаш вә бехәтәрлик техникиси қаидилири вә нормилириниң җиддий сақлинишини өз иши дәп һесаплиди. Уларниң хизмитини партия җиддий назарәткә алди вә рәтлиди. Улар аяллар һәм яш өсмүрләрни сағламлаштуруш вә әмгигини қоғдаш бойичә иҗтимаий-ихтисадий вә иҗтимаий-гигиенилиқ чарә-тәдбирләрни әмәлгә ашур-ди. Кәспий иттипақлар балилар һәм әмгәкчиләрни санаторийлар, профилакторийлар, сағламлаштуруш мәркәзлири, балиларниң дәм елиш лагерьлириға давалиниш вә дәм елишқа әвәтти. Мәдәний-ақартиш мәһкимилири – клублар, мәдәнийәт өйлири вә сарайларниң сани көпәйди.

				Яшлар сәяситини Қазақстан ЛКСМ (Ленинлиқ Коммунислиқ Яшлар Иттипақи) асасини қуридиған комсомол тәшкилатлири 

				жүргүзди. Җумһурийәтлик ЛКСМ ВЛКСМниң (Пүткүл иттипақлиқ Ленинчи Коммунистик Яшлар Иттипақи) тәркивий бөлиги болди. ХХ ә. 70-жиллирида Қазақстан комсомоли 7 Пүткүл иттипақлиқ, 11 җумһурийәтлик вә вилайәтлик қурулушларда ярдәм көрсәтти. Комсомол вәкиллири Жезқазған металлургия комбинати, Қарағанда металлургия заводи, Чимкәнт фосфор заводи вә б. қурулушлирида әмгәк қилди. 1974–1977-жилларда сүръәтлик қурулушларға ком-сомол йолланмиси билән 25 миңдин ошуқ яш жигитләр вә қизлар әвәтилди. 65 миңдәк яш жигитләр вә қизлар мал чарвичилиғиға, көпчилиги қой чарвичилиғиға кәлди.

				1978-ж. мартта Қазақ ССР йеңи Конституциясиниң лайиһиси пүткүлхәлиқлиқ муһакимигә усунулди. Қазақ ССРниң 1978-ж. Конституцияси (Қазақ ССР Асасий Қануни) җумһурийәт Алий Кеңишиниң 1978-ж. 20-апрельдики новәттин сирт VII сессиясидә қобул қилинди. Қазақ ССР Асасий қануниға мувапиқ, пүткүл һакимийәт ишчилар, чарвилар вә зиялиларға тегишлик болди. Иттипақлиқ Конституция охшаш, җумһурийәтлик Конституцияму 6-маддида партияниң рәһбәрлигини қануний рәвиштә бәкитти. Һакимийәт вә идарә қилиш органлири системисиниң үстидин Қазақ ССР Коммунистик партияси қарайдиған болди. Җумһурийәтниң ихтисадий системисиниң асаси болуп дөләтлик, кооперативлиқ-колхозлуқ мүлүк билән кәспий иттипақ вә башқиму җәмийәтлик тәшкилатларниң мүлки җакаланди. Қазақ ССР Конституциясидә аса-сий демократиялик әркинликләр: сөз, жиғинлар, намайишлар, но-мус-виждан әркинлиги җакаланди вә җәмийәтлик тәшкилатларниң рольлири бәлгүләнди.

				Қазақстанлиқларниң “турғунлуқ” дәвридики маддий әһвали. 1970–1985-жилларда КПССниң һәрбир съезида хәлиқниң турмуш-мәишитиниң ешиши тоғрилиқ ейтилди, бирақ хәлиқ егилигидики камчилиқлар хәлиқ һаятиниң сапасиға беваситә тәсир йәткүзди. Кеңәшлик реҗилик егиликниң барлиқ жиллирида товарларниң асасий топлири, болупму көпчилик кәң пайдилинилидиған истимал товарлар интайин тапчил болди.

				Дөләт хәлиқтин ахчиниң хунсизлиниш фактини йошурди. Һәқи-қитидә, инфляцияниң жил давамидики сүръити 4% болған пәйттә, ениқ айлиқ дәриҗисиниң төвәнлишиши 1970–1986-жилларда 20%-ни тәшкил қилди. Партивий-дөләтлик аппаратниң хизмәтчилири йеникликләр вә артуқчилиқларни пайдилинип, тапчил товарлар билән җабдуқланди. Бу көпчиликниң наразилиғини күчәйтти, әхлақийлиқ асаслириниң йоқилишиға әкәлди.

				Турушлуқ өй қурулушиниң муаммиси наһайити өткүр түридә қалди. Турушлуқ өй қурулуши хәлиқниң өсүшидин хелила артта қелип кәлди. Турушлуқ өйгә дегән новәт чәксиз болди. Барлиқ шәһәрлик аилиләрниң көпчилиги ( дегүдәк) ятақханиларда, барак үлгисидики өйләрдә турди, пәтир-квартира яллиди.

				
					
						Бу қизиқарлиқ! Керәклик товарларни издәштүрүшкә вә уларни елиш новәтли-ридә хәлиқ көп вақитини йоқатти. Җәмийәтлик аң-сәвийәгә социалистик реҗилик егилик әһвалларда инфляция орун елиши мүмкин әмәс, чүнки у пәқәт капиталистик ихтисатниң бәлгүси екәнлиги тоғрилиқ идея киргүзүлди. Инфляцияниң жуқури дәриҗисини еһтияҗ билән тәклипниң интайин қаттиқ айримчилиғини көрсәтти. Товарларға баһалар әмәлиятта төвән вә турақлиқ болди, бирақ товарлар түрлири аз болди, уларниң көпчилиги бойичә дайим тапчиллиқ сезилди. Сапалиқ мәһсулатқа қол йетимлиқ төвән болди. Болмиса сапасиз, тәләп қилинмиған товарларни ошуқ чиқириш орун алди. Бу товарлар дукан тәкчилиридә жиллар бойи ятти яки тапчил товарларға қошумчә ретидә сетилди. Кеңәшлик тәрғибатта хәлиқ киримлириниң өсүшини кеңәш җәмийити турмуш-мәишитиниң яхшилиниши ретидә көрсәтти. Әмәлийәттә, ХХ ә. 70-80-жиллиридиму СССРда мәхпий инфляция болди, хәлиқниң ениқ кирими дайим төвәнләвәрди. 1985-ж. хәлиқ пайдилинидиған товарларниң УИМ 25%-ға төвәнлиди.

					

				

				Йезилиқ йәрлиридики иҗтимаий өмүр сапаси вә иҗтимаий саһа буниңдинму начар әһвалда болди. 80-ж. оттурисида йеза хәлқи, болупму яшлар “яхши өмүрни” издәп шәһәрләргә маңди. Шәһәргә кәлгән йезилиқлар шәһәрләргә орунлашти, йезилиқ йәрләр пәйдин-пәй җәмийәтниң әң мәһсулатлиқ бөлиги – яшлардин айрилди.

				Соалларға җавап бериңлар.

				1.	60-жилларда җәмийәтниң тәрәққияти немишкә астилашқа башлиди? “Турғунлуқ дәври” дегинимиз немә?

				2.	КПСС җәмийәттә қандақ роль атқурди? Башқа тәшкилатларчу? Өз пикир-лириңларни ейтиңлар.

				Тапшурмилар.

				1.	Қазақстандики җәмийәтлик тәшкилатилар: (ҚКП, Кеңәшләр,кәспий иттипақлар, ВЛКСМ) тоғрилиқ хәвәрлимә тәйярлаңлар.

				2.	Қазақ ССР 1978-ж. Конституциясиниң мәзмунини муһакимә қилиңлар.

				§ 21. Миллий сәясәттики бурмилашлар.1979-ж. Целиноград вақиәси

							Бу дәристә: 

							•	СССР хәлиқлирини интернационализм шиарлири астида ассимиляцияләш вә рус-лаштуруш һәрикәтлириниң Қазақстанниң көплигән пухралириниң қаршилиғи вә наразилиғини пәйда қилған вә нарәсмий топларниң қурулғанлиғини испатлаймиз;

							• 1979-ж.Целиноград вақиәлирини мәмурий-буйруқваз сәясәткә қарши хәлиқ наразилиғиниң көрүнүши ретидә қараштуримиз.

						

					

				

				СССРдики миллий сәясәт: мәсилилири вә бур-милинишилири. Мәркәздә хрущев-брежневлиқ басқучта СССР территориясидә адәмләрниң йеңи тарихий бирләшмиси – кеңәш хәлқини қелиплаштурушқа йешим қобул қилинди.

				Бу иш-һәрикәтләрниң нәзәрийәвий асасини “миллий мәсилиниң толуқ һәм түп-асасидин йешилиши” тоғрилиқ,“хәлиқләрниң мәңгүлүк достлуғи” тоғрилиқ, “милләтләр билән хәлиқләрниң йеқинлишиши вә қошулуши” тоғрилиқ маркслиқ нәзәрийәләр тәшкил қилди. Аммивий депортацияләшләрдин вә б. кейин Қазақстанни “хәлиқләр достлуғиниң тәтқиқатханиси” дәп аташқа башлиди.

				Бу басқучта миллий җумһурийәтләрдики КПССниң миллий сәяситигә иҗтимаий һәм мәнивий қанаәтләнмәслиги улғайди. Партия комитетлири интернационализмни рәсмий түрдә җакалап, миллий қәдир-қиммәтниң қандақла болмисун көрүнүшини, өткән тарихқа, мәдәнийәткә, тилға қизиқишини милләтчиликниң көрүнү-ши ретидә қараштурди. ХХ ә. 60–70-жиллирида КПСС мәҗбурлаш министрликлиригә тайинип, СССР хәлиқлириниң мәнпийәтлиригә қисим ясайдиған, кадрлиқ сәясәт жүргүзди.

				Миллий тил һәм мәдәнийәтни қайтидин риваҗландуруш тоғри-лиқ идеяләрниң тәрәпдарлири Москвада оқуйдиған қазақ студент яшлири болди. Қазақ яшлири миллий җумһурийәтләрниң ихтисадий тәрәққиятидики арқида қелишни, қазақ тили һәм мәдәнийитигә бағлинишлиқ йошурун камситишни көрди вә қазақ хәлқиниң мәнавийити билән тәрәққиятини қайтидин гүллитиш мәсилилири бойичә бир қатар иҗтимаий башланмилар тәклип қилди. 1962-ж. студентлар “Яш тулпар” нарәсмий (рәсмий қурулумларда рәсмий-ләштүрүлмигән) тәшкилатини қурди, у 1966-жилғичә моҗут болди. “Яш тулпар” топиға қатнашқучилар миллий җумһурийәтләрниң мәртивисини ашуруш вә һоқуқлирини кәңәйтиш идеялирини тәклип қилди.

				Миллий җумһурийәттә мустәқил нарәсмий топларниң қурулуши иттипақлиқ партия комитетлири билән мәхсус паалийәтләрниң ховуплинишини пәйда қилди. “Яш тулпар”һөкүмәт башчилиғиға беваситә оппозицияни қурмиди, әркин топ әзалири қоллиниш-тики режимниң асаслирини қозғимиди. Шундиму, “Яш тулпар” паалийитини муһакимә қилғандин кейин, Қазақстан Компартияси МКни таритиш тоғрилиқ чариләр қобул қилинди. Режимниң хели-ла юмшақлишишиға бағлиқ һөкүмәт бу қетим қаттиқ әмәс чарә-тәдбирләр билән чәкләнди. Студентлар беваситә тәқипкә учритил-миди, бу уларниң оқуш орунлирини аяқлаштурушқа вә кәсиплири бойичә ишқа киришкә мүмкинчилик бәрди. “Яш тулпар” тәшкилати қазақ яшлири бир бөлигиниң миллий өзгичә аң-сәвийәсиниң өсүшигә шараит яратти. Мундақ нарәсмий қозғилаңлар кеңәш тарихида “ат-мишинчи жиллиқлар” (уларниң қурулуши вә хизмитиниң пааллиғи ХХ ә. 60-жиллириға тоғра келишигә бағлиқ) дегән намға егә болди.

				Чечилаңғу, нарәсмий, партиялик әмәс топлар Қазақстанниң һәрхил җайлирида пәйда болушини давамлаштуривәрди. Мәсилән, Қарағандида мәхпий “ҺЕСАП” партиясиниң, Павлодарда “Яш улан” тәшкилатиниң моҗутлуғи тоғрилиқ мәлуматлар мәлум болди. Һәр икки тәшкилатта программа устави, бөлүмлири болди вә өлкиләр билән алақини йолға қойди. Бу сани аз тәшкилатларниң ениқланған мәхсити қазақ мәдәнийити һәм тилини қоғдаш, җумһурийәтниң территориялик биртуташлиғини тәләп қилиш болди. Көп узи-май уларни СССР Дөләтлик бехәтәрлик комитетиниң органлири мәҗбурий тарқатти. 1973–1974-жилларда ҚазМУниң тарих факуль-тети студентлириниң арисида “Сарыарқа” топи пәйда болди,униң өз уствави болди вә программилиқ мәхсәтлири ретидә Қазақстанниң мәртивисини көтириш, миллий тил һәм мәдәнийәтни қайтидин гүллитишни бәлгүлиди. Топ тәрғибат-тәшвиқат ишини жүргүзди, мәхпий чақириқ-варақилирини таратти. КГБниң назаритигә чүшүп, топ чечилип кәтти, көчбашчилири тәқипкә учриди. ХХ ә. 70-жил-лирида яшларниң мошундақ 20 дәк нарәсмий тәшкилатлири болди.

				Умумән алғанда, бу басқучта “кеңәшлик җәмийәтниң интерна-ционаллиниши” вә “хәлиқләр достлуғи тәтқиқатханисини” қуруш, “кеңәш хәлқи” биртуташ бирләшмиси шиарлири билән җәмийәтниң мәнивий һаятидин қазақ тили вә қазақ мәдәнийитини пәйдин-пәй қисип чиқириш җәрияни жүрди. Қазақ мәктәплири, бала бағчилири йепилди, қазақ тилидики гезитләр вә китаплар тарилими азайди. Мундақ әһвал аммивий әхбарат васитилирида қелиплашти, қазақ тилидики теле вә радиохәвәрләр саатлириниң сани қисқартилди.Җәмийәтлик орунларда, ихтисат вә иш қәғәзлирини жүргүзүштә рус тили бесим пайдилинилди.

				Интернационализмниң пак нийәтлик шиарлириниң астида мил-лий сәясәт саһасидики бурмилашлар, кеңәш хәлқиниң чиқиш тегини өзгәртиш вә руслаштуруш һәрикәтлири Қазақ хәлқиниң қаршилиғи вә наразилиғини пәйда қилди.

				1979-ж. Целиноград вақиәси. Мәркәзниң Қазақстан мән-пийәтлирини йоққа чиқиришиниң вә миллий мунасивәтләрдә зиддийәтләрниң көпийишиниң көрсәткүчи Целиноградтики 1979-ж. вақиәләрдур. Немисларни депортацияләш басқучида (Волга бойиди-ки Немис автономиялик вилайити тарқитилған чағда) йүз миңлиған немис Қазақстан зиминиға көчирилгән еди.

					Қошумчә мәлумат.

				1979-ж. 31-майда КПСС МК Сәясий бюросиниң “Немис автономиялик вилайи-тини қуруш тоғрилиқ” тохтами чиқти. Униңда мундақ дәп ейтилди: “Немис хәлқиниң миллий мәдәнийитини тәрәққий әткүзүш үчүн һаҗәтлик шараит яритиш вә уларниң арисида идеялик-тәрбийәләш ишини яхшилитиш, шундақла вилайәткә киридиған наһийәләрниң тәбиий байлиқлирини өзләштүрүш вә ихтисатни илғар тәрәққий әттүрүш мәхсәтлиридә Қазақ ССР тәркивидә униң җумһурийәтлик органларға бевасигә беқиниши билән Немис автономиялик вилайитини қурушни мәхсәткә мувапиқ дәп һесаплансун”.

				Немис автономиясини қуруш тоғрилиқ йешим қобул қилинғандин кейин, Қазақстан рәһбәрлири уни әмәлгә ашурушқа киришти. Йеңи вилайәтниң чегарилирини ениқлаш, вилайәтлик тәшкилатларни орунлаштуруш, йеңи мәмурийәтниң қурулуми билән штатлири-ни бәкитиш мәсилилири қараштурулди. Немис автономиясини қуруш тоғрилиқ комитетниң башчиси болуп А.Коркин тайинлан-ди. Автономияниң мәмурий мәркизи Ерейментав шәһири болуп 

				Целиноград вақиәсигә қатнашқучи яшлар. 1979-ж.

				бәлгүләнди. Йеңи автономияниң тәркивигә Ақмола, Павлодар, Қарағанда, Көкчетав вилайәтлириниң бир қатар наһийәлирини кир-гүзүш бәлгүләнди.

				Автономия қуруш тоғрилиқ қарари йәрлик хәлиқниң арисида наразилиқ пәйда қилди. 1979-ж. 16-июньда Целиноград шәһиридә қолдин йезилған чақириқ-варақилар тарқитилишқа башлиди. Кочиларда митинглар вә намайишлар өткүзүлди. Целиноградниң мәркизидә “Қазақстан бөлүнмәйду!”, “Немис автономияси бол-майду!” дегән транспарантлар билән қазақ яшлириниң чоң топи топланди. Қазақстан пәқәт қазақларниңла әмәс, шундақла руслар-ниң, украинларниң, татарларниң, башқиму милләт вәкиллириниң Вәтини болуп һесаплинидиғинини ейтип, җумһурийәттә бу йәрдә туридиған хәлиқниң пикри билән һесаплашмай, автономия қуруш мүмкин әмәс екәнлигини вә қанунларға қарши келидиғинини мәлум қилди. 19-июньда, иккинчи митинг өткүзүш вақтида вилайәт рәһбәрлири хәлиқни Целиноградта һечқандақ автономияниң болмайдиғанлиғиға ишәндүрди. Қазақ ССР территориясидә Немис автономияси қурулмайдиған болди. Партиялик органлар КГБниң қоллиши билән Целиноградтики вақиәләр тоғрилиқ әхбаратниң кәң мәлум болмишини тәминләшкә тиришти.

				Шундақ қилип, бу басқучта җумһурийәтниң җәмийәтлик-сәясий һаяти Коммунистик партияниң әл һаятиниң барлиқ саһасидики йетәкчилик роли билән, демократия бәлгүлириниң йоқлиғи билән тәриплиниду. Миллий сәясәт саһасида боһран һадисилири һәм қаршилиқлар овҗ елип, җәмийәттә уларни һәл қилиш еһтияҗи пәйда болған еди.

				Соалларға җавап бериңлар.

				1.	ХХ ә. 60–70-жиллирида җумһурийәттә қандақ нарәсмий яшлар тәшкилат-лири қурулди? Уларниң мәхсәтлири қандақ болди?

				2.	Целиноград хәлқи Немис автономиясигә қарши наразилиқниң қандақ ни-шанлирини пайдиланди?

				3.	Целиноград вақиәлириниң тарихий әһмийити немидә?

				Тапшурмилар.

				1.	Мәркәзниң Қазақстандики миллий сәяситидә бурмилашларниң бар екән-лигини дәлилләңлар.

				2.	Целиноградтики 1979-ж. вақиәләрниң сәвәплирини атаңлар.

					Наразилиқ қозғилаңлири – ХХ ә. иккинчи йеримидики қоллиништики тәртипләргә қарши җәмийәтлик қозғилаңлар.

					Нарәсмий тәшкилат – рәсмий қурулмиларда ресмийләштүрүлмигән тәшкилат.

					Сәясий система яки җәмийәтниң сәясий тәшкилати – мәлум бир җәмийәткә тәәллуқ сәясий хизмәт вә мунасивәтләрниң қурулмилири вә сәясий җәриян үлгилири.

				
					[image: ]
				

			

		

	
		
			
				61

			

		

		
			
				§ 22. “Шәхсләр” тарихи: Қазақ ССР рәһбәрлириниң хизмити: Ж. Шаяхметов, Д. Қонаев, Ж. Тәшенев

				Тәтқиқат соали. ХХ ә. иккинчи йеримида миллий мәнпийәтләрни қоғдаш қандақ әмәлгә ашурулди?

				Жумабай Шаяхметов (1902–1966-жж.) – кеңәшлик партия вә дөләт әрбаби, рәһбәрликкә сәясий әһваллар билән шәхсий хусусийәтли-риниң арқисида егә болди. Аммивий әсиргә елишлар һәм етишлар барлиқ дәриҗидики кадрларниң тапчиллиғини туғдурған. Уларниң орнини толуқлаш керәк болди. Мундақ әһвал-ларда көрүнгән, ишниң шараитини бирдин чүшинидиған, Алмута ОГПУ НКВД рәһбириниң орунбасари Ж. Шаяхметовниң чәттә қелиши мүмкин әмәс еди. Л. Мирзоянниң тутқунлиниши билән вә уни Н. Скворцов билән алмаштурған чағда Ж. Шаяхметов 1938-ж. Қазақстан Компар-тияси МКниң үчинчи катиплиғиға, бир жил-дин кейин – иккинчи катиплиғиға көтирилди. 1946–1954-жж. Ж. Шаяхметов Қазақстан Ком-мунистик партияси Мәркизий Комитетиниң би-ринчи кативи болди.

					Қошумчә мәлумат.

				Ж.Шаяхметов кәмбәғәл дехан аилисидә дунияға кәлди; 1910–1913-жилларда башланғуч мәктәптә оқуди. 1917-ж. икки синиплиқ қазақ-рус училищесини түгәтти.

				1917–1919-жилларда байларға яллиништа болди. 1919-ж. декабрьдин – муәллим, 1921–1923-жилларда – Теке вилайәтлик иҗраий комитетиниң кативи.

				1923–1926-жилларда җинаий ишлар органлирида ишлиди. 1928–1938-жиллири ОГПУНКВД органлирида оперативлиқ ишта болди. 1936-ж.дин НКВД вилайәтлик башқармисиниң рәһбириниң орунбасари (Шималий Қазақстан, Алмута) болди. 1932–1933-жилларда Нариманов намидики Москва Шәриқшунаслиқ институтида оқуди. 1946–1954-жилларда Қазақстан КП МКниң биринчи кативи болди. 1950–1954-жж. – СССР Алий Кеңиши Милләтләр Кеңишиниң рәиси хизмитини атқурди. И. Сталин Ж. Шаяхметовни “Шәриқ бүркүти” дәп атиған.

							•	Әлдики җәмийәтлик-сәясий әрбаплириниң җумһурийәт мәнпийәтлирини қоғдаштики ролини баһалаймиз.

				Ж. Шаяхметовниң башланмиси бойичә Қизлар педагогикилиқ институти, Алмута консерваторияси, Чәт әл тиллири институти, Чимкәнт химия-технологиялик институти, Тән-тәрбийә институ-ти ечилди. Шу чағда елимиздә җумһурийәт алий оқуш орунлири тәйярлимайдиған көплигән кәсипләрниң тапчиллиғи байқалди. Ж. Шаяхметов һәр жили Москва, Ленинград вә Россиядики башқиму алий оқуш орунлириға икки миң қазақ жигитлири билән қизлирини оқушқа әвәтип турди.

				Ж. Шаяхметовтиң өзләштүрүшниң мал чарвичилиғиниң отлақлиқ базисиға зиян кәлтүридиғинидин ховуплинип, интайин көп йәрни һайдашқа очуқ қарши чиқти. Мундақ қаршилиққа Н. Хрущев чиди-миди вә Ж. Шаяхметовни “җумһурийәтни башқурушқа қабилийәт-сиз” дәп җакалиди. У мошу сәвәптин Қазақстан Компартияси МК биринчи кативи лавазимидин бошитилди.

				Динмухамед Ахметулы Қонаев (1912–1993-жж.), кеңәшлик партия вә дөләт әрбаби, Қазақстан КП МК Биринчи кативи. Алмута вилайитидә туғулған. Мәктәптә оқуп жүргән пәйтиниң өзидә Д.Қонаев тағ-кан инжене-ри болушқа йешим қобул қилди. 1931-ж. яш Д. Қонаев Қазақстан өлкилик комсомол комитетиниң йолланмиси билән Москваға М. И. Калинин намидики рәңлик металлар вә алтун институтиға оқушқа чүшүшкә атланди. Институтни пүтәргәндин кейин уни 1936-ж. июльда Балқаш-Қоңырат қурулушиға әвәтти.

					Қошумчә мәлумат.

				Динмухамед Қонаев өзиниң хатирилиридә мундақ дәп язиду: “Мениң әмгәк паа-лийитим Балқаш-Қоңыратта башланди. Бу йәрдә бәш айлиқ практикидин өткән чағда Қоңырат вә униң адәмлири билән тонушқан едим. У чағда мән йеңидинла қурулған шәриқ уюшмисида десятник болуп ишлидим. Ишләп жүрүп, “Жилиға 90 миң тонна қара мис чиқириш үчүн Қоңырат карьериниң қувәтликлигини ениқлаш” мавзуси-дики диплом иши үчүн материал жиғдим. Дипломни “әла” баһаға қоғдидим. Мениң дәсләпки қәдәмлирим Қазақстан рәңлик металлургиясини тәрәққий әткүзүш билән бағлиқ болуп чиқти. Мән мошу күнгичә өзәмниң Мәркизий Қазақстанда әлдики қувәтлик мис санаитиниң, униңдин кейин Канлиқ Алтайда қоғушун-цинк санаитиниң дүнияға келишигә қатнашқучиларниң бири екәнлигимдин пәхирлинимән”. 

				Көп өтмәй Д. Қонаев Риддер полиметалл комбинати кан башқар-мисиниң директори ретидә әвәтилди, қисқа вақит ичидә комбинатниң яш директори униң ишләп чиқириш көләмини көп һәссә ашуруп, арқида қалғанларниң қатаридин алдинқи қатарлиқ комбинатлар 

				қатариға чиқарди. 1941-ж. Риддерниң нами Лениногорск болуп өзгәртилди. 1942-ж. апрельда Д.А.Қонаев МК қармиғиға чақирилди, бу йәрдә у 20-апрельда җумһурийәт Хәлиқ Комиссарлири Кеңиши рәисиниң орунбасари болуп тайинланди. 1952-ж. башлап Қонаев Пәнләр Академиясини башқурди.

				1955-ж. Қаз ССР Министрлар Кеңишиниң рәиси болуп бәкитилди.

				1960-ж. Д. А. Қонаев бир еғиздин ҚКП МК Биринчи кативи болуп сайланди. Йәттә жилниң ичидә Қазақстанниң ихтисадий иқтидари икки һәссиләнди, әнди санаәт мәһсулати Қазақстан қурулған күндин башлап барлиқ жиллардин көп мәһсулат бәрди. Реҗини вақтидин авал орунлиғини үчүн: Балқаш вә Жезқазған тағ-кан-металлургиялик комбинатлири Ленин ордени билән, Соколов-Сарыбай тағ-кан бейитиш комбинати, Ақтөбә химия комбинати, Қарағанда синтетикилиқ каучук заводи, Иртышкөмүр, Қарағанда гөш комбинати Әмгәк Қизил Туғ ордени билән мукапатланди. 1962–1964-жилларда қайтидин Қазақ ССР һөкүмитиниң башчиси болуп ишлиди. 1964–1986-жж. декабрь ейиғичә ҚКП МК Биринчи кативи болуп, җумһурийәтлик партия тәшкилатини башқурди. Д. А. Қонаев үч қетим Социалистик Әмгәк Қәһримани, 8 Ленин ордени билән, башқиму орденлар билән вә медальлар билән мукапатланған.

				Жумабек Ахметулы Тәшенев (1915–1986-жил-ларда), кеңәшлик дөләтлик вә партия әрбаби, Қазақстан КП МК әзаси, Қазақ ССР Министрлар Кеңишиниң рәиси, ихтисат илимлириниң кан-дидати, Ақмола вилайитиниң Танағул йезисида туғулған. 1933-ж. Ақмола қурулуш техникумиға оқушқа чүшти, бирақ бир жилдин кейин оқушни ташлашқа мәҗбур болди. Оқушини қайтидин әслигә кәлтүрүп, техникумни пәқәт 1955-ж. түгәтти. Кеңәш вә партия ишлирини атқурди. 1952-ж. январьда ҚКП Ақтөбә вилайәтлик комитетиниң биринчи кативи болуп сайланди. 1955–1960 жж. – Қазақ ССР Алий Кеңиши Президиуминиң рәиси, 1960–1961-жиллар-да – Қазақ ССР Министрлар Кеңишиниң рәиси болди. Ж. Тәшенев Шималий Қазақстанниң бирнәччә вилайитиедин тиң өлкисини қуруш лайиһисигә; шундақла җумһурийәттики Җәнубий Қазақстан вилайитиниң бир қатар наһийәлирини Өзбәкстанға беришкә паал түрдә қарши чиқти. Ж. Тәшеневниң Мәркәз сәяситигә қарши үзүл-кесил қаршилиғидин кейин Н. С. Хрущевниң тәләп қилиши билән у шу җумһурийәттики алий лавазимлардин бошитилди. 

				1961–1975-жилларда Җәнубий Қазақстандики Чимкәнт вилайәтлик Кеңиши Иҗраий комитети рәисиниң орунбасари болуп ишлиди. 1962-ж. диссертация қоғдап, ихтисат илимлириниң намзити (кан-дидати) дәриҗисини алди. 

				Тарихий шәхсләр – Ж. Шаяхметов, Д.А. Қонаев, Ж. Тәшенев уруштин кейинки он жиллиқларда җумһурийәтниң тәрәққиятиға наһайити зор үлүшини қошти. Қазақстанда туғулуп, униң та-рихини, өлкиниң тәбиий байлиқлирини тәтқиқләп, өз йериниң зор вәтәнпәрвири болушни билди. Улар әлниң тәрәққий етип, гүллинишигә бар мүмкинчиликлирини салди. Җумһурийәтни башқурған вақтида СССРдики йетәкчи орунларни егиләп, әлниң санаәт иқтидарини, аграрлиқ саһани тәрәққий әттүрди.

				Соалларға җавап бериңлар.

				1.	Ж.Шаяхметов 1946–1950-жилларда Қазақстан тарихида қандақ роль атқурди? У Қазақ ССР Компартияси МК биринчи кативи лавазимидин немишкә бошитилди?

				2.	Д. Қонаевниң вақтида Қазақстанниң санаәтлик әһвали қандақ өзгәрди? Униң җумһурийәт тәрәққиятидики ролини тәрипләңлар.

				3.	Ж. Тәшенев қандақ иш-һәрикәтлири билән җумһурийәт тарихида из қалдур-ди? У Қазақ ССР һөкүмити башчисиниң лавазимидин немишкә бошитилди?

				
					
						Билгән тоғра! 1956-ж. өзидә Җәнубий Қазақстан вилайитидики Бостанлиқ наһийәсиниң интайин чоң өлкиси – 418 миң гектар – үнүмлүк йәрлири билән вә миңлиған баш қойи билән Өзбәкстанға “кәтти”. Кейинирәктә Д.Қонаевқа Л. Брежневниң ярдимидә бу йәрниң йеримини қайтурушниң пурсити чүшти. Шу чағда Ж. Ахметулы Тәшеневниң тиң өзләштүрүш жиллирида җумһурийәт бирин-чи рәһбәрлириниң биригә айланди. 1960-ж. җумһурийәттики үнүмлүк йәрләрни бөлүвелишниң йеңи һәрикити башланди. Шималдики ашлиқни бәш шималий вилайәт Россиягә, Маңғишлақ нефть кан орунлири – Түркмәнстанға, әнди пахта терийдиған наһийәләр – Өзбәкстанға берилишкә тегиш болди. Ақмолидики кеңәштә Н. Хрущев бу мәсилә бойичә Ж. Тәшеневниң пикрини тиңшиғуси келидиғинини ейтиду. Ж. Тәшенев Н. Хрущевқа бирдин қаршилиқ көрсәтти: “Әгәр Алий Кеңәш һәрбир җумһурийәтниң аймақлиқ мәсилисигә өзлүгидин арилишидиған болса, СССР Конституциясини йоқитиш керәк. Сәвәви у йәрдә һәрбир җумһурийәт өзиниң тарихий қелиплашқан тәвәсигә шәхсий һоқуқини алидиғанлиғи ейтилған. Шундақла бу қанун бузулидиған болса,у вақитта биз адиллиқ үчүн хәлиқарилиқ һоқуқ қоғдаш тәшкилатлириға тайи-ниш һоқуқимиз бар, шундақ әмәсму?”. Шуниңдин кейин Ж. Тәшенев һөкүмәт рәһбири лавазимлиғидин бошитилди, бирақ йәрләр Қазақстандин бөлүвелинмиди.

				§ 23. «Турғунлуқ» жиллиридики демографияликөзгиришләр вә урбанлишиш

				Тәтқиқат соали. Қазақстандики шәһәр-лишиш җәрияниға қандақ амиллар тәсир қилди?

				“Турғунлуқ” жиллиридики демографиялик җәриянлар. Җумһурийәтниң “хәлиқләр достлу-ғиниң лабораторияси” дәп атилиши тәсадипи әмәс. 60-жилларда Қазақстанда 100 дәк этнос өмүр сүрди. СССРда жүргүзүлгән интернационаллаштуруш сәясити Қазақстанда сезиләрлик өзгиришләргә учрисиму, ениқ әмәлгә ашурулушқа башлиди.

				50–70-жиллардики сезиләрлик көчүп-қонушлар (миграция) Мәркәзниң иҗтимаий-ихтисадий сәяситидин пәйда болған еди. Санаәтлик көчүп-қонуш зор санаәтлик карханилар қурулуши би-лән бағлинишлиқ болди, улар пүткүл иттипақлиқ қурулушлар болуп җакаланди. Санаәт қурулушиға Иттипақниң барлиқ йәрли-ридин Қазақстан шәһәрлиригә ишчилар еқилип келишкә баш-лиди. Аграрлиқ көчүшләр (миграция) тиң вә тиңайған йәрләрни өзләштүрүш басқучида көпәйди, бу вақитта тиң өлкисигә 2 милли-ондин ошуқ дәсләпки тиң өзләштүргүчиләр кәлди. Мундақ көчүшләр җумһурийәттә қедимқи қазақ хәлқиниң мүлкий үлүшини хелә азайтип, хәлиқниң этникилиқ тәркивигә тәсир қилди. 1968-ж. баш-лап көчүшләр азайди, бирақ көчүп кәлгән хәлиқ селтштурма түрдә жуқури тәбиий өсүм һесавидин өсүшини давамлаштурди.

				1970-ж. Қазақ ССР аһалисиниң сани 13 млн адәмни, 1979-ж. 14,6 млн адәмни тәшкил қилди. 1979 ж. санаққа мувапиқ, қазақ-ларниң сани 5,3 млн адәмни тәшкил қилди, әнди үлүши 36%-қа йәтти.

							Бу дәристә: 

							•	“турғунлуқ” дәвридики демографиялик өзгиришләрни қараштуримиз;

							•	Қазақстандики шәһәрлишиш дәриҗиси мәсилисини ениқлаймиз.

					демографиялик җәриянлар

					Қазақ ССР аһали-синиң сани

					шәһәрлишиш

				СССРдики ахирқи аһали саниғи 1989-ж. болди. Санақ шу бойичә кеңәш дәвридә Қазақстан аһалисиниң сани әң жуқури көрсәткүчкә – 16,5 млн-дин ошуқ адәмгә йәтти. 1989-ж. санақ бойичә, Қазақстанда 130 дин көп этнос бирликтә өмүр сүрди. 9 этносниң: қазақлар, рус-лар, немислар, украинлар, өзбәкләр, татарлар, уйғурлар, белорусь-лар вә корейларниң пүткүл хәлиқниң 95,6%-дин ошуғини тәшкил қилди. Икки әң чоң этнос–қазақлар, 40%-дин ошуғини, руслар – 37,4%-ни тәшкил қилди.

				Урбанлишиш. Урбанлишиш заманивий дуниядики җаһанлиқ җәриянларниң биридур. Қазақстанда санаәтлик қурулуш беришида шәһәрләр чапсан өсти, ишчи шәһәрлири селинди, шәһәр аһалисиниң сани көпәйди. 80-жж. җумһурийәт ичидики көчүш, болупму йезидин шәһәргә көчүш тәәллуқ болди. Җумһурийәт аһалисиниң тәркивидә шәһәр хәлқи бесим болушқа башлиди, әнди униң хәлиқ тәркивидики шәхсий үлүши умумий иттипақлиқ көрсәткүчкә йеқинлиди. Йеза хәлқигә келидиған болсақ, униң сани илдам сүръәт билән өсмиди. 1959-ж. умумий аһали санида йеза аһалисиниң саниниң үлүши жуқури болди. Буниңдин кейин йезилиқларниң шәхсий үлүшиниң төвәнлишиши башланди.

				1970-ж. Пүткүл иттипақлиқ аһали саниғиниң мәлуматлири бойичә, җумһурийәттики шәһәр аһалисиниң үлүши 50,3%-ни тәшкил қилди. Нәқ мошу вақиттин башлап шәһәр хәлқиниң сани 

				Қазақстан аһалисиниң көп бөлигини қурашқа башлиди. Буниңдин кейин шәһәр хәлқиниң үлүши аста, бирақ пәйдин-пәй ешип турди.

				Кеңәш дәвридә Қазақстандики шәһәрләр саниниң өсүши санаәтниң тәрәққияти тәсиридә әмәлгә ашти. Уларниң арисида тәбий ресурсларни өзләштүрүшни, транспортлуқ инфрақурулминиң тәрәққиятини атап көрситишкә болиду. Чүнки төмүр йол магистрал-лири вә станциялиридә кичик оттура шәһәрләр пәйда болди.

				60–80-жж. урбанлишишниң чапсан өсүши йеза аһалисиниң шәһәрләргә көчүш еқими һесавиға болди. Бу шәһәрләр вә йезилиқ йәрләрдики һаят сүпитиниң хелила пәрқи билән бағлиқ еди.

				Бүгүнки күндә әмәлиятта барлиқ әлләр бу һадисә билән иҗтимаий-ихтисадий тәрәққият дәриҗисигә, географиялик орунлишиши вә демографиялик җәриянларниң алаһидиликлиригә қарап һәрхил нишанларда дуч келиватиду. Йеза турғунлири билән селиштурғанда, шәһәр хәлқиниң чапсан өсүши – заманивий урбанлишишниң бәлгүси. Урбанлишишқа хәлиқниң чоң вә интайин көп шәһәрләргә жиғилиши хас. Аһалиниң сани 100 миңдин көп чоң шәһәрләрниң өсүши, улар билән бағлинишлиқ көчүшниң йеңи нишанлири вә шәһәрлик һаят тәрзиниң тарилиши хәлиқниң урбанлишиш җәриянини хелә очуқ тәсвирлиди.

				Соалларға җавап бериңлар.

				1.	Урбанлишиш дегинимиз немә? Қошумчә мәлумат мәнбәлиридин униң қандақ әлләргә тән екәнлигини ениқлаңлар.

				2.	Қазақстандики шәһрлишиш җәриянлириға қандақ амиллар тәсир қилди? 60–80-жилларда ҚССР шәһәр хәлқиниң сани қандақ амиллар һесавидин көпәйди?

				Тапшурмилар.

				1.	70–80-жиллардики Қазақстан шәһәрлири тоғрилиқ қошумчә әхбаратни тепиңлар.

				2.	Өзәңлар туридиған шәһәр тоғрилиқ яки өзәңларға көпирәк яқидиған шәһәр тоғрилиқ сөзләп бериңлар.

					Мегаполис – аһалисиниң сани 1 миллион адәмдин көп шәһәр.

					Урбанлишиш – шәһәр хәлқиниң үлүшиниң көпийиши.

						Ойлан! Қазақстанда 70–80-жилларда шәһәрлиниш җәрияни неминиң һесавидин болди?

				§ 24–25. 1945–1985-жиллардики Қазақстандикибилим бериш системиси

				Билим бериш. Уруш жиллирида үзүлүп қалған мәҗбурий йәттә жиллиқ билим бе-риш 1949-ж. қайтидин җанланди. Балиларни мәктәпкә қобул қилиш сани өсти. ХІХ ә. 50-жил-лирида мәктәпләрдә политехникилиқ билим бериш, балиларни ишләп чиқиришқа тартишқа көп көңүл бөлүнди.

				1959-ж. октябрь ейида ҚазССР Алий Кеңиши: “Қазақ ССРда мәктәптиң һаят билән алақисини ашуруш вә хәлиққә билим бериш системиси-ни тәрәққий әткүзүш тоғрилиқ” Қанун қобул қилди. Йеңи қанун 1962-ж. башлап мәҗбурий умумий билим беришниң йеңи сәккиз жиллиқ системисиға көчүш, 11 жиллиқ политехникилиқ әмгәк мәктивини қуруш, мәктәп-интернатлар системисини кәңәйтиш, кәспий-техникилиқ мәктәпләрни, учили-щелар вә техникумларни көпәйтиш мәсилилирини қараштурди. Җумһурийәттә 1954-ж. башлап ечилған техникилиқ училищелар, асасән, оттура билими бар яшларни қобул қилип, токарь, машинист, кран ишчиси вә экскаваторчиларни тәйярлиди.

							Бу дәристә: 

							•	уруштин кейинки дәвирдики Қазақстандики билим бериш системисиниң тәрәққиятиға тәриплимә беримиз;

							•	умумий оттура билим бериш системисиға көчүши үчүн һаҗәт болғанлиғини ениқлаймиз;

							•	1984-ж. умумий билим бериш вә кәспий мәктәпләрдики қайта қурушниң негизги йөнилишлири билән тонушимиз.

						

					

				

				
					
						Ойлан! Уруштин кейинки жилларда Қазақстанниң билим бериш системиси вә мәдәнийити тәрәққиятиниң айримчилиғи немидин көрүнди? ХХ ә. 20–30-жж. мәдәний қурулушниң вәзипилири ХХ ә. 46–85-жж. вәзипилиридин немиси билән пәриқләнди?

					

				

			

		

		
			
				ХХ ә. ИККИНЧИ ЙЕРИМИДИКИ БИЛИМБЕРИШ СИСТЕМИСИНИҢ ТӘРӘҚҚИЯТИ

					•	кәспий-техники-лиқ мәктәпләр

					•	училищелар

					•	тенхникумлар

					•	маддий-техники-лиқ база

					•	педагогикилиқ мутәхәссисләр

					•	мәктәп ислаһити

						Тирәк сөзләр: 

				1965-ж. җумһурийәтниң 39 йеңи оқуш орунлирида 144,7 миң студент билим алди.

				ХХ ә. 70-жилларда умумий оттура билим беришкә көчүш баш-ланди. 50–70-жилларда рус тилида оқутидиған мәктәп сани өсти, әнди қазақ тилида оқутидиған мәктәпләр сани кемәйди.

				ХХ ә. 80-жилларниң бешида мәҗбурий умумий оттура билим беришкә көчүш җакаланди (җәдвәл).

				Қазақстанда күндүзки умумий билим беридиған мәктәпләрниң риваҗлиниши

				
					Асасий

					көрсәткүчләр

				

				
					1960–1961-жж.

				

				
					1970–1971-жж.

				

				
					1980–1981-жж.

				

				
					1985–1986-жж.

				

				
					1986–1987-жж.

				

				
					Мәктәпләр сани

				

				
					10 444

				

				
					10 147

				

				
					8724

				

				
					8728

				

				
					8654

				

				
					Оқуғучилар сани, миң

				

				
					1820

				

				
					3226

				

				
					3272

				

				
					3348

				

				
					3262

				

				
					Униң ичидә мәктәп пүтәргүчиләр (9–10/11-синиплар) сани, миң 

				

				
					99

				

				
					431

				

				
					691

				

				
					596

				

				
					512

				

				
					Муәллимләр сани, миң

				

				
					104

				

				
					178

				

				
					212

				

				
					237

				

				
					242

				

				ХХ ә. 40-жилларниң иккинчи йеримидики мәктәпләрдә тәрбийә ишиниң асасида 1946-ж. 1-августтики ВКП(б) МК “Звезда” вә “Ленинград” журналлири тоғрилиқ” тохтами болди. У йәрдә “Ке-ңәшлик түзүм яшлар тәрбийисиниң сәясәткә сус қаришиға, идея-сизлиқ роһида тәрбийилинишигә көнмәйду” дәп атап көрситилгән. Шу вақитта мошундақ хәтләрни орунлаш кәң көләмдә орун алған, Сталинниң шәхсигә сиғиниш гүлләнгән дәвирдә, болупму 1949-ж. елимиз хәлиқләр даһисиниң 70 жиллиқ тәвәллудини атап өтүватқан вақитта болди.

				Мәҗбурий сәккиз жиллиқ вә умумий оттура билим бериш иши. 1959-ж. башлап билим бериш системисиға биртуташ сәккиз жиллиқ мәктәп киргүзүлди. Уни тамамлиған оқуғучилар мәҗбурий түрдә ишләп чиқиришта яки йеза егилигидә үч жил ишләшкә тегишлик болди. Тиң йәрләрни өзләштүрүш наһийәлиридә 300 дин ошуқ йеңи мәктәпләр ечилди. Шуниң билән бир қатарда тиң өзләштүргүчиләрни мәктәп билән тәминләш, мәктәпләрни арилаш вә қазақ мәктәплирини рус мәктәплири етип қайтидин қуруш йоли билән әмәлгә ашурулди. Нәтиҗидә, қазақ тилида оқутидиған мәктәпләр сани қисқирап кәтти. 

				
					
						Ениқла! ВК(б)П МК “Звезда”вә“Ленинград” журналлири тоғрилиқ қарари қандақ роль атқурди?

				Аял педагоглар тәйярлашқа зор көңүл бөлүнди. Барлиқ мәктәп-ләрни дәрислик билән тәминләш үчүн 1947-ж. қазақ, рус вә уйғур тиллирида китап бесип чиқиридиған оқуш-педагогикилиқ басма өз ишини башлиди. Бу ниңға 1946-ж. 21-декабрьдики ВК(б)П МК Пленуминиң һәрбир оқуғучини ана тилидики дәрисликләр билән толуғи билән тәминләшни вәзипә қилған “Мәктәпләрни дәрислик билән тәминләш” тоғрилиқ қарарлирини орунлаш сәвәп болди.

				Уруштин кейинки жилларда жуқури вә оттура оқуш орунлириға көп көңүл бөлинди. 1947-ж.16-ноябрьда Кеңәш һөкүмити “Қазақ ССРда алий вә оттура билим бериш ишини тәрәққий әткүзүш чарили-ри тоғрилиқ” Тохтамни қобул қилди. У йәрдә йеңи алий оқуш орун-лири вә факультлар ечиш, студенлар санини көпәйтиш,қазақ яшли-рини Москва, Ленинград шәһәрлиригә оқушқа әвәтиш вә б. чариләр бәлгүләнди. Мошу жилларда Қарағандида медицинилиқ вә тағ-кан институти, Шәмәйдә медицинилиқ вә мал дохтурлуқ, Ақмолида йеза егилиги, Өскәмәндә педагогикилиқ вә қурулуш-йол, Ақтөбидә меди-цина институтлири ечилди. Қарағанда, Чимкәнт, Қостанай, Гурьев, Петропавлдики муәллимләр институти педагогикилиқ институтлар болуп қайтидин қурулди. Шуниң ичидә 30 мутәхәссислик бойичә мутухәссис тәйярлайдиған С.М. Киров намидики Қазақ дөләтлик университети әң чоң оқуш орни болди. Алмутидики медицинилиқ, йеза егилиги, педагогикилиқ вә тағ-кан институтлири чоң алий оқуш орунлириниң қатариға кирди.

				1946–1958-жилларда студентлар сани көпийип, улар Қазақ ССРниң келәчәк кәсип егилириниң иқтидарини тәшкил қилди. Алий оқуш орунлириниң мутәхәссисләр тәркиви мустәһкәмлинип, униң миңға йеқининиң илмий дәриҗиси болди.

				Кеңәш мәктивидики дәрис

				Умумән алғанда, уруштин кейинки жилларда кәсип егили-рини тәйярлаш тәхминән алғанда 11 һәссә өсти. 40–80-жилларда җумһурийәтниң билим бериш системисида хелила өзгиришләр орун алди, алий оқуш орунлириниң маддий-техникилиқ базиси мустәһкәмләнди, билим бериш системисидики мутәхәссисләр сапа тәрипидин йеңилинип, өсүп чиқти. 

				1984-ж. умумий билим бериш вә кәспий мәктәпләрдики исла-һатлар. Қазақстанниң мәдәний һаятидики өзгиришләр ХХ ә. 80-жилларниң икки басқучи билән бағлинишлиқ болди:

				Биринчи басқуч (1981–1984-жж.) – умумий билим беридиған вә кәспий мәктәпләрдә ислаһатни тәйярлаш вә жүргүзүш. 11 жиллиқ билим бериш киргүзүлди, саһалиқ синиплар қурулди, умумий билим беридиған мәктәпләр лицей, гимназия,колледж,мәхсус мәктәпләр мәртивисигә егә болди. Оқуш 6 яштин башлинип, әхлақий йөнилиштә тәрбийилиди.

				Иккинчи басқуч (1985–1990-жж.) – кеңәшлик җумһурийәтләрдә билим бериш системисидики ислаһатларни әмәлгә ашуруш басқучи. Оттура мәктәпләрниң оқуш реҗисигә төрт йеңи пән: “Әтрап муһит билән тонушуш”, “Ишләп чиқириш асаслири (кәсип таллаш)”, “Аилилик һаятниң этикиси вә психологияси”, “Һесаплаш техники-си вә информатика асаслири” киргүзүлди. Бу басқучта оқутушниң 

				
					
						Орунла! Қошумчә мәлуматлар асасида ХХ ә. 40–80 жж. билим бериш системи-синиң маддий- техникилиқ җәһәттин тәминлинишини тәһлил қилиңлар.

					

				

			

		

		
			
				С.М. Киров намидики Қазақ Дөләтлик университетиниңасасий бенаси, 1934-ж. Алмута ш.

				йеңи технологияси пайдалинилди. Кеңәшлик телевизор йеңичи-педагогларниң тәҗрибисини несиһәтлиди. 1988-ж. дәсләпки қетим СССР бойичә 12 жиллиқ билим беришкә өтүш идеяси қараштурулди.

				Бу вақитта Қазақстан мәктәплири җәмийәтлик өмүрниң барлиқ саһалириға тәәллуқ боһранни бешидин өткәзди: мәбләғләндүрүшниң қисқириши вә униң ақивәтлири, йеңи мәктәпләрниң қурулушини қисқартиш, оқуш орунлириниң маддий-техникилиқ базисиниң йәткүлүксиз тәрәққияти, муәллимләр тәйярлаш вә қайта тәйярлаш мәсилилири, муәллимләр әмгиги мәртивисиниң төвәнлишиши.Умумий билим беридиған вә кәспий мәктәпләрдә башланған ислаһатлар СССРниң парчилиниш вақиәсигә бағлиқ тохтап қалди.

				Соалларға җавап бериңлар.

				1.	40–80-жилларда Қазақстанда билим бериш системиси қандақ риваҗланди? Билим бериш системисиниң тәрәққиятини басқучларға бөлүшкә боламду?

				2.	СССРда умумий билим бериш вә кәспий мәктәпләрдики ислаһат қачан жүргүзүлди?

				3.	Мошу вақитта қандақ йеңи пәнләр киргүзүлди?

				4.	Җумһурийәт мәктәплирини маддий-техникилиқ тәрипидин тәминләштә қандақ өзгиришләр болди?

				Тапшурмилар.

				1.	Қошумчә мәлуматларға тайинип, билим бериш системисидики ислаһатлар, билим бериш мәһкимилириниң маддий-техникилиқ базисиниң мустәһкәмли-ниши тоғрилиқ ейтип бериңлар.

				2.	20–30-жилларда билим бериш системисини уруштин кейинки жиллардики дәври билән селиштуруңлар. Селиштуруш үчүн критерийлар таллавелиңлар.

				3. Кеңәш дәвридә мәктәптә оқуған адәмләрдин сөһбәт елиңлар.

				§ 26. Кеңәшлик Қазақстандики илимниң тәрәққияти

				Уруштин кейинки дәвирдики илимниң тәрәққияти. Уруштин кейинки жилларда мәдәнийәтниң башқа саһалири охшаш, илимму партияниң толуқ назаритидә болди. Партия тарих вә философия илимлири охшаш тил би-лими, биология, математикиға, бәзи илимларни “буржуазиялиқ ялған илим” дәп тәнқит қилип, қисим көрсәтти. Мошундақ әһвал долқунлуқ механика, кибернетика, психоанализ вә б. өз ичигә алди. 

				1950-ж. И. В. Сталин тил билими мәсилилири бойичә муһакимигә қатнишип, Кеңәшлик дөләт идеологиясидики чәксиз бесимлиқ тоғрилиқ ейтти. Тәбиәтшунаслиқ илимлириға, униң ичидә биология илимиға қисим көрситилди. Бу әлдики йеза егилигидә пәйда болған қийинчилиқларға бағлиқ болди. Биология илимида Т. Лысенкониң “җанлиқ организмларниң тәбиитини генетика әмәс, адәмниң иш-һәрикити ениқлайду” дегән ирсийәтлиниш тоғрилиқ ялған илмий нәзәрийәси бесимлиқ көрсәтти. Лысенкониң нәзәрийәси бойичә тәбиәтниң барлиқ қанунлирини халиғиничә өзгәртишкә болиду. “Лысенкочилиқ” биологлар һәм генетикларни тәқипләшкә елип кәлди. Әлдә қандақту бир бәлгүсизлик, ениқлиқ йоқ түрлирини қараштурған барлиқ саһаларға рухсәт қилинмиди: квантлиқ физика, еһтималлиқ нәзәрийәси, иҗтимаийшунаслиқтики статистикилиқ тәһлил шуниң қатарида болди.

				Бирақ шуниңға қаримай Қазақстан илими тәрәққий етивәрди.

				1957-ж. В.И. Ленин намидики Йеза егилик илимлириниң пүткүл иттипақлиқ академияси қазақ бөлүмчиси асасида 11 тәтқиқат ин-

							Бу дәристә: 

							•	дөләтниң илим саһасидики сәяситини тәрипләймиз;

							•	ХХ ә. иккинчи йеримида қандақ илимлар яхши риваҗланғанлиғини ениқлаймиз;

							•	қазақстанлиқ алимларниң илимниң тәрәққиятиға қошқан үлүшини баһалаймиз.

					• илим-пән

					• Лысенкочилиқ

					• ҚазССР илим ака-демияси

					• партия цензуриси

					• медицина 

					• геология

					• тарих

						Тирәк сөзләр:

					

				

			

		

		
			
				ХХ ә. 40–80-ЖИЛЛАРДИКИҚАЗАҚСТАНЛИҚ АЛИМЛАРНИҢ ИЛИМ ТӘРӘҚҚИЯТИДИКИ УТУҚЛИРИ

				ститути вә 17 зонилиқ җумһурийәтлик бекәтләрни бириктүргән Йеза егилиги илимлири академиясини қурди.

				1958-ж. СССР Архитектура вә қурулуш академиясиниң Қазақ бөлүмчиси қурулди.

				ХХ ә. 50-жиллириниң иккинчи йеримида Қазақ ССР Пәнләр Академияси җумһурийәтлик академияләрниң әң чоңлириниң бири болди. 50-жж. ахирида ҚазССР ПА системисида 50 илмий-тәтқиқат мәһкимиси, униң ичидә 22 илмий-тәтқиқат институти, 13 сектор, обсерватория, үч ботаника беғи вә сәккиз илмий база болди.

				60–70-жилларда ҚазССР Пәнләр Академияси Кеңәш Иттипақиниң чоң илмий мәркизи болди. Көплигән қазақстанлиқ алимларниң әмгәклири чәт әлгә тонулушқа башлиди.

				Қазақстанниң илмий мәһкимилири зор тәтқиқат ишлирини жүргүзди. Геологлар пайдилиқ қезилмиларға бай кан орунли-рини ачти. Улар җумһурийәттә пүткүл Менделев җәдвилидики элементлар бар екәнлигини дәлиллиди. Пәнләр Академиясиниң минераллиқ фондлар бөлүмчиси қара, рәңлик вә аз учрайдиған металлар геологиясигә, йеқилғу еһтиятиға комплекслиқ тәтқиқат жүргүзди. Уруштин кейинки жиллири Қазақстан алимлири пайдилиқ қезилмиларниң кан орунлириға чарлаш ишлирини жүргүзди. Кейинирәк Мәркизий Қазақстанниң металлогенетикилиқ хәритисини ясаш вә усуллирини тапқини үчүн бир қатар алимлар Қ.И. Сәтбаев, И.И. Бок, Р. А. Борукаев, Г.Ц. Медоев, Д.Н. Казанли вә б. Ленин мукапитини алди.

				Йеңи кан орунлирини ечилип, өзләштүрүлүши тәбиәтшунаслиқ илимлириниң тәрәққиятиға тәсир қилди. Мәсилән, академик Д.В.Сокольский, электр химиялик усул бойичә катализаторларни тәтқиқләшни тәшкилләштүрди. Академик У.М.Ахмедсафин гидро-гелогия вә гидрофизика саһасида үнүмлүк әмгәк әтти. Алмутида ядролуқ физика институти, Қарағандида химия-металлургиялик институти ечилди. Академик-химик, публицист вә җәмийәт әрбаби Е.А. Букетовниң исми пәқәт илмий муһиттила әмәс, көпчилик җамаәткиму мәлум болди.

				Мәркизий Қазақстанни су билән тәминләш мәсилилири, энерге-тика һәм йәрлик хам әшиядин қурулуш материаллири билән отқа чидамлиқ индустрияниң тәрәққияти тәһлил қилинди. Мәркизий Қазақстанни су билән тәминләш мәсилисини һәл қилиш үчүн 

				
					
						Тәтқиқ қил! Қазақстанлиқ алимларниң йеңи йөнилишлири вә утуқлирини ениқлаңлар. Қайси илмий мәркәзләр риваҗланди вә қандақ рәвиштә?

				академик Ш. Чокин йетәкчилик қилған бир топ алимлар Иртиш-Қарағанда магистраллиқ каналини селишниң асасий мәсилилирини түзүп чиқти.

				Астрофизика, математика институтлири вә биология һәм йеза егилигиниң илмий вәкиллири сүръәтлик тәтқиқатлар жүргүзди. М.А.Айтқожинниң йетәкчилигидә бир топ алимлар генетика вә микробиология илимида хелила нәтиҗиләргә қол йәткүзди. 1976-ж. моношәкилләрни ечиш вә тәтқиқат ишлири үчүн (клетка (һүҗәйрә) ичидики парчиларниң йеңи түрлири) авторлуқ коллектив қатарида М. Айтқожин Ленин мукапитиға егә болди.

				Академик А.И. Бараев башқурған В.И. Ленин намидики Пүткүл иттипақлиқ йеза егилиги илимлириниң Шәриқ бөлүминиң топини қоғдаш системисини қуруш бойичә тәтқиқатлар жүргүзди. Биология вә йеза егилиги илимлири саһасиниң алимлири буғдайниң йеңи түрини ойлап тапти.

				Медицина (аллергология, онкология, вирусология) саһасида сезиләрлик утуқларға қол йәтүзүлди.

				Илимни мәхсәтлик мәбләғләндүрүш гуманитарлиқ илимларниңму тәрәққиятиға шараит яратти. ХХ ә. 70-жиллири һоқуқ, философия, филология вә башқиму илим саһалирида йеңи йөнилишләр пәйда болди. Әдәбиятчилар қазақ хәлқиниң еғиз әдәбияти мираслирини жиғип, тәтқиқат қилиш ишлирини давамлаштурди. Қазақ кеңәш әдәбияти тарихи бойичә умумийлашқан хуласә әмгәк чиқирилди.

				Пәнләр Академиясиниң биринчи президенти Қ. Сәтбаевниң иш бөлмисидә илим саһасидики йеңи идеяләрни муһакимә қиливатиду

				Археолог, тарихчи, этнограф Ә.Х.Марғулан йеңи археологиялик мәдәнийәтләрни ечип, шәхсий илмий тарихий вә археологиялик мәктивини қурди. Отрар вә җумһурийәтниң башқиму өлкилиридә қезиш ишлирини жүргүзгән археологлар чоң утуқларға қол йәткүзди. 1969-ж. К.А.Ақышев тапқан миладиғичә ІV–ІІІ әә. өмүр сүргән Алтун адәм пүткүл аләмгә мәлум болуп, бүгүнки таңда мустәқил Қазақстанниң бәлгүсигә айланди.

				Бирақ сезиләрлик утуқларға қол йәткүзүшигә қаримастин, Қазақстан илиминиң тәрәққиятида һәл қилинмиған мәсилиләр бол-ди. Аһалиниң умумий сани билән һесаплиғанда илмий хизмәткар-ларниң сани СССР көрсәткүчлиригә қариғанда икки һәссә төвән болди. Барлиқ әмгәкләр рус тилида йезилди. Идеологиялик җәһәттин җәмийәтлик илимлар қисим һәм бурмилашларға учрап турди. Көплигән мәсилиләр тәтқиқат даирисидин чиқирилип, алимлар үчүн йепиқ болуп қалди. Партиялик цензура тәтқиқат муаммилирини чәкләпла қоймай, илимниң бәзи саһалириға: психология, киберне-тика, иҗтимаийшунаслиқ, демография вә б. мәнъий қилинди.

				Соалларға җавап бериңлар.

				1.	Уруштин кейинки жилларда илмий вә иҗадий зиялилар немишкә тәқип-ләнди?

				2.	Қандақ илимлар мәнъий қилинди вә немишкә?

				3.	ХХ ә. иккинчи йеримида Қазақстан илминиң тәрәққиятида қандақ мәсилиләр көтирилди? Уларниң һәрқайсисиниң илимниң тәрәққияти үчүн муһимлиғи дәриҗисини ениқлаңлар.

				4.	Җумһурийәт илиминиң көрнәклик вәкиллирини атап көрситиңлар, улар қандақ саһаларда хизмәт қилди?

				5.	Қазақстан илмий тәрәққиятиниң иҗабий нәтиҗилирини атаңлар.

				Тапшурмилар.

				1.	Көрситилгән басқучтики Қазақстан илимиға тәриплимә бериңлар.

				2.	Қазақстан алимлириниң биригә тонуштуруш тәйярлаңлар.

					Космополит – өз вәтининиң мәнпийәтлиридин жирақлап, вәтәнпәрвәрлик сезимдин айрилған адәм.

						Тирәк сөзләр: 

					

				

			

		

		
			
				ХХ ә. 40–80-жиллиридики ӘДӘБИЯТ ВӘ СӘНЪӘТНИҢ ТӘРӘҚҚИЯТИ

				§ 27–28. Кеңәшлик Қазақстандики әдәбият вә сәнъәт

				1946–1985-жиллардики әдәбият вә сәнъәт. 1949-ж. Москвада қазақ әдәбиятиниң он күнлүги болуп өтти. Қазақ әдәбиятиниң уруштин кей-инки жиллардики тарихида 1949-ж. Мухтар Әвезовқа “Абай” романи үчүн Сталинлиқ (кейин Дөләтлик) мукапат берилиши ейтарлиқ вақиә болди. Урушқичә жилларда сәясий-идеялиқ вә стильлиқ җәвәттин бир үлгидики “социали-стик реализм” дәп аталған концепция уруш-тин кейинки жиллириму давамлашти. Қазақ язғучилириниң иҗадийити, асасән, үч мавзулуқ йөнилиштә риваҗланди:

				• кеңәш хәлқиниң үнүмлүк әмгиги;

				• Улуқ Вәтән урушидики қәһриманлиқ;

				• тарихий өтмүшимиз.

				Мошуниңға мувапиқ язғучилар әмгәк адимини, течлиқ үчүн күрәшчи, урушқа қатнашқан мәйданчи, Вәтән қоғдиғучи вә та-рихий әрбап қияпитини тәриплиди. Шу жиллардики әдәбиятниң йеқимлиқ тәсвири – алдинқи қатардики әмгәкчан вә ишләп чиқириш йеңилиқчилири, әмгәк адими болди. Мошундақ иҗадийәтләрниң қатарида – С.Муқановниң “Сирдәрия” (1947-ж.) романи, Х.Ерға-лиевниң “Бизниң йезиниң қизи” поэмиси, Ә.Әбишевниң “Муһәббәт билән достлуқ” пьесиси, Ғ. Мустафинниң “Миллионер” әсәри йоруққа 

				
					
						Тәтқиқ қил! Мухтар Әвезовниң һаяти вә иҗадийитини, “Абай” романиниң әһмийитини баһалаңлар.

							Бу дәристә: 

							•	әдәбият вә сәнъәттики “идеологиясизләштүрүш” җәрияни,“атмишинчи жиллиқлар” иҗадийити тоғрилиқ билидиған болумиз;

							•	миллий әнъәнивий поэзия жанрини ениқлап,қазақ әдәбиятчилириниң иҗадийи-тини тәрипләймиз;

							•	әдәбият вә сәнъәтни “идеологиясизләштүрүш” җәриянини баһалаймиз.

				чиқти. Уруш тоғрилиқ прозилиқ иҗадийәтләрниң дәсләпкиси Ғ. Мусреповниң “Қазақ солдити” романи болди. Униң “Ойғанған өлкә” романи қазақ ишчилириниң пәйда болуши тоғрилиқ ейтти. Қазақ ишчилириниң қияпити Т.Жароковниң “Далада пәйда болған гүрүч”, Д.Әбилевниң “Отлуқ долқунлар” поэмилирида көрситилди.

				ХХ ә. 50-жилларниң иккинчи йеримидин башлап әдәбиятти-ки йетәкчи мавзуларниң бири тиң өзләштүрүш мавзуси болди. С.Муқанов, М.Әвезов, И.Шуховниң “Тиң йәрләрни өзләштүрүш” тоғрилиқ очерклири иттипақ көләмидә атақлиқ болди.

				1951–1956-жилларда СССР хәлиқлириниң 20 тилида йоруқ көргән вә 16 чәт әл тилида чиққан китаплар қазақ тилиға тәрҗимә қилинди. Москвада өтидиған қазақ әдәбияти һәм сәнъитиниң иккин-чи он күнлүгигә тәйярлиқ вақтида қазақ язғучилириниң көплигән иҗадийәтлири бесип чиқирилди. Уларниң ичидә С.Сейфуллин, И.Жансүгиров, Б. Майлинниң әсәрлири, шеирлар вә нахшилар топлими,“Қазақ эпоси”, әдәбиятшунаслиқ, музыка, мәдәнийәт вә театр тарихи тоғрилиқ әсәрләр, рәссамлар һәм һәйкәлтарашларниң альбомлири йоруқ көрди. Қувәтлик полиграфиялик база қурулди, Алмутида жирик полиграфиялик комбинат ишқа қошулди.

				1954-ж. язғучиларниң ахирқи 15 жилдики иҗадийитини нәти-җилигән Қазақстан язғучилириниң ІІІ съези болуп өтти. Бу басқучта С. Муқановниң автобиографиялик “Һаят мәктиви” повести вә Чоқан Вәлиханов тоғрилиқ пьесиси аяқлашти. Қ.Бекхожинниң “Мәриям Жагор қизи” поэмиси йоруққа чиқти.

				Уруштин кейинки жилларда поэзия вә прозида йеңи исимлар чиқишқа башлиди. Һәрбий-патриотлуқ мавзу қазақ язғучилириниң иҗадийитидә муһим орун алди.

				Хәлиқлиқ поэзия әнъәнилири Җамбул шеирлири билән, Кенен Әзирбаевниң, Омар Шипинниң вә б. еғиз әдәбияти вәкил-лириниң иҗадийәтлиригә бай болди. Айтыс техиму риваҗланди. Қазақстанниң кеңәшлик әдәбиятини пүткүл иттипақлиқ оқурмән көп милләтлик ретидә тонуди. Москвада өткән дәсләпки әдәбият вә сәнъәт он күнлүгидин бери рус авторлириниң китаплири аз бол-са, ХХ ә. 50-жиллириниң ахирида җумһурийәттә Қазақстан рус язғучилириниң 150 тин ошуқ китави йоруққа чиқти. Уларниң 20 си Москва нәшриятлиридин чиқти.

				Уруштин кейинки жилларда қазақстанлиқ рус әдәбияти тарихида барлиқ жанрларниң тәрәққият басқучи болди. Бу жилларда Улуқ Вәтән уруши тоғрилиқ иҗадийәтләр давамлашти. Мәсилән, мәйдан-чи-офицер Дмитрий Снегинниң һөҗҗәтлик материаллар асасида елан қилинған “На подступах” повести (1949-ж.) йоруқ көрди.

				Уруштин кейинки дәсләпки он жиллиқ өзиниң өмүрлүк йоли яки улуқ синақ жиллар тоғрилиқ уруш вә арқа сәптә қәһриманлиқ 

				көрсәткән батурларниң ядикарлиқлири нәшир қилинди. Майданчилар арисида дәсләпкиләрдин болуп қолиға қәләм алған атақлиқ батур гене-рал-майор И.В.Панфиловниң ишдашлири болди. Қазақ язғучиси Бауыржан Момышулы уруш вә вәтәнпәрвәрлик тоғрилиқ көп әмгәкләрни язди.

				Б. Момышулыниң барлиқ иҗадийити Улуқ Вәтән уруши вақиәлиригә арналған. Униң “Арқи-мизда Москва” (1958-ж.), “Генерал Панфилов” (1963-ж.),“Бизниң аилимиз” (1976-ж.) әсәрлири кәң тарилип, дуния хәлиқлириниң бирнәччә тил-лириға тәрҗимә қилинди.

				Әбдижәмил Нурпейисовниң “Қан вә тәр” три-логияси Арал белиқчилириниң һаяти тоғрилиқ баянлап, 1974-ж. СССР Дөләт мукапитиға егә болди.

				Қазақ язғучиси Илияс Есенберлин зор һаят мәктивидин өтти. У 1915-ж. Мәркизий Қа-зақстанда Атбасар ишчи аилисидә дунияға кәлди. Балилар өйидә тәрбийәләнди. 1935-ж. Қазақ тағ-кан институтиға оқушқа чүшүп, уни түгәткәндин кейин Жезқазған мис еритиш ком-бинатида инженер болуп ишлиди. Улуқ Вәтән урушиниң дәсләпки күнлиридин башлап офицер-артиллерист болди. Яридар болғандин кейин, 1942–1947-жилларда Қазақстан КП МК аппа-ратида, андин кейин мәдәний мәһкимилиридә башқурғучи хизмәт атқурди:

				И.Есенберлинниң дәсләпки поэмилири “Айша”, “Султан”, ду-нияни поэтикилиқ қобул қилиш билән, чевәрлик билән тәсвирләш арқилиқ көзгә чүшти.

				И.Есенберлин заманавий мавзулар билән биллә тарихий әсәрләр йезиш билән көп шуғулланди. И.Есенберлин “Қаһар”, “Алмас қилич”, “Жанталас” (“Сәкрат”) тарихий романлирини язди.

				Романлар ХV ә. оттурисиғичә қазақ тарихи тәсвирләнгән “Көч-мәнләр” (“Көшпендилер”) трилогиясигә бирләштүрүлди.

				Йеңи әдәбиятниң ярқин вәкили – Олжас Сүлейменов болди. У көплигән поэтикилиқ топламларниң, “АзиЯ”, “История письма” илмий әмгәклириниң автори. Униң иҗадийитигә модернизм тен-денциялири, поэтикилиқ ассоциацияләрниң мурәккәплиги, қазақ, рус вә дуниявий иҗадийәт әнъәнилириниң уйғунлишиши тәәллуқ. 1961-ж. апрель ейида “Комсомольская правда” гезитиниң бәтлиридә Юрий Гагаринниң каинатқа учуши һөрмитигә арнап йезилған 

				О. Сүлейменовниң “Земля, поклонись чело-веку” шеири җакаланди. ХХ ә. 70–80-жж. иҗадийәтлик қувити күчлүк, йеңи “АзиЯ” әмгиги көпчиликни һәйран қалдурди. “Звезда”, “Москва”, “Молодая гвардия” журналлирида өткүр тәнқит ейтилди. КПСС МК идеологиялик мәсилиләрни назарәт қилғучи М. А. Суслов у китапни “русларға қарши милләтчилик йөнилишидә” йезилған дәп көрсәтти. Китап китапханилардин ели-нип ташлинип, мәнъий қилинди, авторға болса қазақстанлиқ башчилар арилашти.

				Мухтар Шаханов иҗадийәтлири дунияниң көплигән тиллириға тәрҗимә қилинди. 60–70-жилларда униң “Бақыт”, “Йеңи ай чиқип ватиду” (Ай туып келеди”), “Бүркүтләр төпиликкә қонмайду” (“Қырандар төбеге қонбайды”) шеирлар топлими вә б. әсәрлири йоруқ көрди. Шундақла униң пьесилири М.Әвезов намидики Қазақ академиялик драма театрида қоюлди.

				ХХ ә. 80-жж. әдәбий һаяттики муһим вақиә тәқипкә учриған язғучиларниң Ш.Қудайбердиулы, А.Байтурсынов, Ж.Аймауытов, М. Дулатовларниң (1988-ж.) иҗадий мирасиниң, оқурмәнләргә вә илмий айнилимға қайтип келиши болди. Қазақстан яшлири ХХ ә. бешидики миллий әдәбиятниң көрнәклик вәкиллириниң әмгәклири билән тонушуш мүмкинчилигигә егә болди.

				Сәнъәт, театр, кино. 1949-ж. 18-октябрьдики Қазақстан КП МК қобул қилған “Җумһурийәтниң театр сәнъитиниң буниңдин кейин-ки тәрәққиятиниң әһвали вә вәзипилири тоғрилиқ” тохтами қазақ-станлиқ сәнъәт адәмлириниң алдиға бирқатар вәзипиләрни қойди.

				Театрға “җумһурийәттики зор социалистик қайта қурушларни несиһәтләш” тәклип қилинди. Иттипақлиқ тохтамларни рәһбәрликкә елип, Қазақстан Компартияси МК Қазақ академиялик театридин “идеологиялик җәһәттин сәлбий адәтләрдин вә бәддий образи аз пьесилардин тазилашни” тәләп қилди, заманивий кеңәшлик мавзуға көп диққәт бөлүнди.

				Ишчилар тоғрилиқ, йеза әмгәкчилири вә зиялиларға арналған пьесилар қазақ ақартқучлири: Абай, Ч. Вәлиханов, Ы.Алтынсарин вә б. тоғрилиқ спектакльлар қоюлди.

				1949-ж. “Абай” романи бойичә жуқури иҗадийәт дәриҗисидә спектакль қоюлди. Баш рольларда ойниған Қ.Қуанышпаев вә Ә.Өмирзақоваға Сталинлиқ мукапат берилди. 1956-ж. опера теат-ри сәһнисидә дәсләпки уйғур композитори Қ. Ғоҗамияров язған “Назугум” опериси қоюлди.

				Опера сәнъитиниң тәрәққиятида атақлиқ роль атқурған СССР Хәлиқ артисти Сталинлиқ мукапатниң егиси Күләш Бәйсейитова болди. Зор қаблийәт егиси иҗадийити билән өз замандаш-лирини һәйран қалдурди. Улуқ актриса сәһнидә һәрхил қияпәтләрни тәсвирлиди. Бу жилларда қазақ музыкиси йеңи жанрлар билән – симфония, хор вә камерилиқ музыка билән толуқтурулди.

				Көпчиликкә арналған шеирлар вә романслар-ни тәрәққий әткүзүштә Е.Брусиловский, М.Төле-баев, Л.Хамиди, Б.Байқадамов интайин зор роль атқурди. Уларниң иҗадийитиниң һәрхиллиғиға қаримастин, уларниң иҗадийитидин қазақ хәлиқ музыкантлириниң тилини өзигә сиңдүрүп, рус музыкилиқ мәдәнийитиниң әнъәнилиригә маслашқанлиғини көримиз.

				1951-ж. “Кеңәшлик Қазақстан” хроникилиқ фильмини чиқириш иши башланди. 1959-ж. қарап Алмута киностудияси “Кеңәшлик Қазақстан” журналиниң миңинчи номерини чиқарди.

				1953–1959-жилларда чиқирилған “Муһәббәт тоғрилиқ ривайәт” (“Махаббат туралы аңыз”), “Чәвәндаз қиз” (“Шабандоз қыз”), “Ботагөз”, “Бизниң сөйүмлүк дохтур” (“Биздиң сүйикти дәригер”) вә б. бәдиий фильмлар иттипақлиқ киримгә егә болуп қазақ киносиниң алтун фондиға кирди. Бүгүнки күндиму бу фильмлар кино тамашибинларниң чоң қизиқишини пәйда қиливатиду.

				Қазақстанниң хәлиқ рәссами Ә. Қастеев, атақлиқ рәссамлар А. Черкасский, С.Калмыков, Қ. Телжанов бу жилларда көплигән парлақ вә қизиқарлиқ әсәрләрни яратти. Қазақстанлиқ рәссамлар вә әмәлий сәнъәт чевәрлириниң 500 дин көп ишлири 1958-ж. Москвада өткән қазақ әдәбияти вә сәнъити он күнлүгидә көрситилди.

				Уруштин кейинки жилларда Қазақстан илими вә мәдәнийити қийин басқучни баштин кәчүрди. Бу басқучниң әң талланмилиқ иҗадийәтлири вақит синиғидин булҗутмай өтүп меһриванлиқ, адаләтлик идеаллириға, өз хәлқи вә елиниң келәчәккә дегән ишәнчи үчүн хизмәт қилишни давамлаштурди.

				
					
						Тәтқиқ қил! Немә сәвәптин, “атмишинчи жиллиқларниң” қаблийәтлик иҗадийәтлири интайин көп?

				Әдәбият вә сәнъәтни идеологиясизләштүрүш. ХХ ә. 60-жж. зия-лиларни тәқипләш тохтитилди. Илмий вә бәдиий иҗадийәткә арили-шиш партия хизмәткарлири тәрипидин қайта түзитиш жүргүзүш, қәтъий “кеңәш” бериш характериға егә болди. Бирақ, “Хрущев иллиқлиғи” дәвридә һакимийәтниң зиялиларға қисим көрситишиниң юмшитилғини байқалди. Әдәбиятта “атмишинчи жиллиқлар”, йәни ХХ ә. 60-жж. әвлатлири дегән чүшәнчиниң пәйда болуши тәсадипи һаләт әмәс. Шундақ дәп сталинчилиқни йоққа чиқарған, идеология-сизләштүрүш җәриянлирини сезишкә башлиған зиялиларниң сүръәт алған йеңи долқунини атиған. Дәл мошу вақитта әдәбият билән сәнъәт үчүн жанрларниң хилму-хиллиғи, йеңи усуллар, мавзулар, түрләрни издәштүрүш, көплигән илғар әсәрләрниң пәйда болуши хас болди.

				ХХ ә. 70–80 жж. әдәбият билән сәнъәттә көплигән җәмийәтлик вә сәясий вақиәләр болди. Қазақстан язғучилириниң съездлири өтүп, КПСС МКниң әдәбий-бәдиий тәнқит тоғрилиқ қарарлири чиқти. Қазақстанниң әдәбий һаятидики муһим вақиә тәқип-сүргүнгә учри-ған язғучиларниң иҗадий мираси оқурмәнләргә қайтип кәлди. Мошу вақиәләр қазақ язғучилири, рәссамлири, кинематографистлириниң иҗадийитигә иҗабий тәсир йәткүзди.

				Қ.Бекхожин, Ә.Сәрсенбаев, Ж.Молдағалиев, М.Әлимбаевларниң әсәрлиридә вәтәкпәрвәрлик мавзулар орун алди. Хәлиқниң тарихий тағдири, адәмниң дуниядики орни М.Мақатаев, Ә.Тәжибаев, Қ.Мыр-за Әли иҗадийитидә әкис әттүрүлди. И.Есенберлинниң көплигән әсәрлири тарихий мавзуға беғишланди. Қазақ әдәбиятчилири театрға беғишланған қизиқ драмилиқ әсәрләр язди. М.Әвезов, Ғ.Мусрепов билән биллә театр сәһнилиридә Т.Ахтановниң, С.Шаймерденовниң, Қ.Мухамеджановниң пьесилири қоюлди.

				Қазақ кино сәнъитиниң утуқлуқ чиққан әсәрлири “Мениң етим Қожа”, “Алдар Көсе”, “Ана тоғрилиқ ривайәт”, “Ата аманити”, “Дөпә кийгән периштә”, фильмлири болди. “Қазақфильм” киностудиясидә лиро-эпосни йоруққа чиқиришниң биринчи тәҗрибиси “Қыз Жибек” болди. Сценарий автори Ғ.Мусрепов драма, поэзия эпосниң тәсвир-ләш дунияси, қазақниң һазирҗаваплиқ сәнъитиниң уйғунлиғини тепип көрситәлиди. ХХ ә. 70-жж. “Атаманниң завали”, “Қан билән тәр”, “Даладики қоғлаш (тәқипләш)”, “Транссибирь экспресси”, “Буғдай туриғи” фильмлири түширилди.

				Мәдәний-ақартқучилиқ мәһкимиләр вә аммивий әхбарат васи-тилири. Җумһурийәтниң мәдәний һаятида мәдәний-ақартқучилиқ мәһкимиләр: китапханилар, клублар, мирасгаһлар муһим орун алди.

				Уруштин кейинки жилларда җумһурийәттә китапханилар сани өсти. Мәдәний-ақартиш мәһкимилириниң тәрәққиятиға, йезилиқ 

					“Қыз Жибек” фильмидин көрүнүш

				

			

		

		
			
				йәрләрдики аммивий әхбарат васитилири системисиниң болушиға көп диққәт бө-лүнди. Бу жилларда ечилған китапхана, клуб, бөлүнгән кино қурулғиларниң йерими тиң өзләштүрүлгән йәрләрдә орунлашти.

				Коллективлиқ несиһәтчи, тәшвиқатчи вә тәшкилләштүргүчи ретидә нәшриятчи-лиқ ишиниң тәрәққиятиға зор көңүл бөлүнди. Гезитләр қазақ, рус, уйғур тил-лирида чиқти.

				Радио таритиш орунлириниң сани кө-пәйди. Совхозлар, алий оқуш орунлири вә санаәт орунлириниң йәккә радио тү-гүнлири болди. Хәвәрләр рус, қазақ вә уйғур тиллирида жүрүгүзүлди.

				1958–1959-жилларда телевизор тәрәққий етишкә башлиди. Теле мәркәзләр Алмута, Қарағанда, Өскәмән вә башқа вилайәт мәр-кәзлиридә ишлиди.

				Қазақстан әдәбияти һәм миллий сәнъити СССР хәлиқлири бәдиий мәдәнийитидә мувапиқ орунға егә болди. Қазақ авторли-ри әсәрлириниң көпчилиги дуния мәдәнийитиниң классикисиға айлинип, дунияниң көплигән тиллириға тәрҗимә қилинди. Қол йәткүзүлгән утуқлар вә чоң көләмлик киримләргә қаримастин, мил-лий әдәбият һәм сәнъәт һөкүмәтниң партия вә дөләтлик органлири тәрипидин җиддий назарәттә болуши давамлашти.

				Соалларға җавап бериңлар.

				1.	1940–1980-жилларда үч әдәбий йөнилишниң қайсиси тәрәққиятниң егиз чоққисиға йәтти?

				2.	1946–1985-жилларда Қазақстанниң кеңәшлик әдәбиятиниң қандақ алаһидиликлири болди?

				3.	Бауыржан Момышулиниң қандақ әсәрлирини оқудуңлар? Автор қандақ вақиәләр тоғрилиқ язди?

				Тапшурмилар.

				1.	Миллий әдәбиятниң ярқин вәкиллири вә уларниң әсәрлирини атаңлар.

				2.	Бир язғучи яки шаирниң тарихий портретини йезиңлар.

				3.	Мошу басқучтики язғучилар тоғрилиқ яки уларниң бириниң әсәрлири тоғрилиқ хәвәрлимә тәйярлаңлар.

				4.	Театр, кино охшаш жанрларға тәриплимә бериңлар.

				5.	Аталған басқучтики Қазақстан мәдәнийитиниң жанрлириниң биригә то-нуштуруш (презентация) тәйярлаңлар.

					Идеологиясизләштүрүш – җәмийәтни башқарғучи идеологиядин бошитиш җәриянлири.

				ҚАЗАҚСТАН ҚАЙТА ҚУРУШНИҢ ДӘСЛӘПКИ дәвридә

				§ 29–30. Қайта қурушниң сәвәплири, мәзмуни вә ақивәтлири

				Тәтқиқат соали: СССРниң парчлиниши: қанунийәтму яки әлдә күтүлмигән һаләтму?

				80-жж. оттурисидики җәмийәтлик-сәясий һаят. 80-жж. оттурисида Кеңәш Иттипақи их-тисадий, иҗтимаий вә сәясий боһранда болди. Мәмурий-буйруқваз система заманивий дәвир-ниң тәливини қанаәтләндүрәлмиди.

				Җәмийәтниң барлиқ аспектлирини, униң ихтисадий асаслирини, иҗтимаий һаятини, сәясий түзүлүшини, мәнивий саһасини йеңилап турушниң муһимлиғини вақит тәләп қилди.

				1985-ж. 10-мартта КПСС рәһбәрлигигә Сәясий Бюрониң әң яш әзаси 53 яштики Михаил Сергеевич Горбачевниң һакимийәткә келиши билән СССРда ислаһатлар басқучи башланди. М.Горбачевниң башқуруш муддити 7 жилға созулуп (1985–1991), тарихқа “Қайта қуруш” дегән нам билән кирди.

				СССР МКниң 1985-ж.апрель пленуми вә “Қайта қуруш”. Һакими-йәткә кәлгән М.Горбачев бир айдин кейин 1985-ж. апрельдики Мәрки-зий Комитетниң Пленумида йеңи сәясий йөнилишкә өтүш һаҗәтлигини 

				
					
						Билгән тоғра: 1982-ж. ноябрь ейида қайтиш болған Л.И. Брежневни МҚКниң буринқи рәиси Ю.В.Андропов авуштурди. Униң мәмурий усуллар арқилиқ тәртип орнатқуси кәлгән һәрикити әмәлгә ашмиди. Көп узимай уму қайтиш болуп, 1984-ж. февральда Сәясий бюрониң башчилиғи К.У.Черненкоға өтти.Уму бир жилдин сәл артуқ вақит СССРниң башчиси болди. Бирақ, Кеңәш һөкүмитиниң рәһбәрлири авуш-қини билән мәмурий-буйруқваз система өзгиришсиз қаливәрди.

							Бу дәристә: 

							•	1985-ж. М.Горбачевниң келиши билән башланған “Қайта қуруш” ислаһитиниң сәвәп-ақивәтлири билән тонушимиз;

							•	“Қайта қуруш” ислаһитиниң Қазақстанға әкәлгән өзгиришлирини оқуп-билимиз.

				җакалиди. У бойичә җәмийәттә сапалиқ җәһәттин чоңқур өзгиришләр жүргүзүш керек болди. Шуниң билән қатар ихтисат вә иҗтимаий саһани гүлләндүрүш бойичә чариләр бәлгүләнди.

				Җәмийәтни йеңилаштики асасий мәсилә ретидә дөләтниң иҗтимаий-их-тисадий тәрәқиятини тезлитиш дәп көр-ситилди. Тезлитишниң асасий мәхсәтли-рини йешиш үчүн: илмий-техникилиқ йеңилиқларни пайдилиниш, ихтисатни башқурушни өзгәртиш, карханиларниң һоқуқини кәңәйтиш, егилик һесаватқа көчүш, әмгәк тәртивини күчәйтиш, йеңи карханилар селиш вә конилирини йеңилаш керәк дәп көрситилди.

				Җәмийәтлик-сәясий һаятни йеңилашта алаһидә роль атқурған мошу вақитта жүргүзүлгән “ашкарилиқ” сәясити еди. У бойичә цензура йоқитилип, барлиқ өлкиләрдә һәрхил йөнилиштики гезит билән журналлар һәм китапларни чиқиришқа рухсәт берилди. Мошуниң барлиғи хәлиқниң арисида иҗтимаий пааллиқни яратти. Қисқа муддәттә көплигән җәмийәтлик тәшкилатлар қурулуп, улар М.Горбачев ислаһитиниң “чапсанлитиш”, “ашкарлиқ” вә “қайта қуруш” дегән үч шиарини қоллиди. Аммивий әхбарат васитилири болса СССРниң тәрәққият стратегияси бойичә көплигән пикир-музакирләр өткүзди. Җәмийәттә һәрхил көзқарашлар байқалди.

				М. Горбачевниң дөләт бешиға келиши билән Қазақстанда бурунқи достлуқ алақилар мәркәзниң җиддий партиялик назарити билән жүргүзүлүшкә башлиди. 80-ж. оттурисида иҗраий тәртип дәриҗисиниң төвәнлиги, оғрилиққа, қуруқ йезиқчилиққа (әризләр) йол берилгини уларниң көпийишигә бағлиқ бир қатар мәркизий җумһурийәтлик әхбарат қураллири җиддий тәнқит қилинди. Шуниң-ға қаримастин 1986-ж. февральда өткән Қазақстан Коммунистик партиясинин ХVІ съези Д.А. Қонаевни җумһурийәтлик партия тәшкилатиниң Биринчи кативи лавазимлиғиға қайта сайлиди.

				
					
						Билгән тоғра: Қайта қуруш жиллири 3 басқучтин ибарәт:

						1-басқуч (1985-ж. апрельдин – 1987-ж. язғичә) әлниң иҗтимаий-ихтисадий тәрәққиятини чапсанлитиш концепциясини әмәлгә ашурушқа тиришиш басқучи;

						2-басқучниң: (1987-ж. яздин – 1989-ж. майғичә) характерлиқ бәлгүси – дөләтлик карханилар вә кооперациялар тоғрилиқ чала вә начар қанунларниң қобул қилиниши;

				Җумһурийәтлик дәриҗидики биринчи рәһбәрниң һакимийәткә қай-та егә болуши М.Горбачевқа яқмиди. У йәрлик партия тәшкилатли-ри жуқури турған органларға, Москваға беқиниши мәҗбур дәп һесаплиди. Көп вақитларда бу пикри әмәлгә ашурулди. Мәсилән, 1985–1986-жилларда Оттура Азияниң барлиқ бәш җумһурийәтли-ридә йәрлик компартияларниң Мәркизий комитетлириниң биринчи катипилири алмаштурулди, униң үстигә Қазақстанда Д. Қонаевни Г.Колбинға алмаштуруш йәрлик хәлиқниң миллий мәнпийитини әскәрмигәнлик болди. Йәрлик мәнпийәт тамамән һесапқа елинмиди.

				1986-ж. әлниң ихтисадий һаятида пәйда болған йеңилиқ- дөләтлик қобуллашни (госприемка) киргүзүлүши. Карханиларниң тәйяр мәһсулатлирини қобул қилишни дөләтлик мәхсус комис-сия әмәлгә ашуридиған болди. У мәһсулат чиқарғучиларниң җавапкәрчилигини ашуруп, мәһсулат сүпитини яхшилитиду дәп һесапланди. Бирақ униң нәтиҗиси көңүл толтурмиди, сәвәви 1987-ж. дөләтлик қобуллаш мәһсулатниң 15–18%-ни орунлалмиди. Мошу басқучта ихтисатниң барлиқ саһалиридики боһран ениқ байқалди. Болупму, товар йетишмәслиги хәлиқниң иҗтимаий әһвалини начарлитивәтти.

				Қайта қурушниң 1 басқучида ихтисатни илмий-техникилиқ прогресс асасида қайта қуруш тохтам қилинди. Бирақ, дөләтниң санаәткә монополиялик әһвалида заводлар вә фабрикилар импортлуқ қайта жабдуқлинишидин баш тартти. Һәтта җабдуқлар әкелингәндиму улар ящикләрдә шу бузилмиған қелипида яки мәһкиминиң арқисида ечилған петичә пайдилинилмай қалди.

				1987-ж. қобул қилинған “Дөләтлик карханилар тоғрилиқ” Қанун-ға мувапиқ дөләтлик карханилар өзини өзи мәбләғләндүрүшкә, еги-лик һесаватқа көчирилди. Карханилар ишдашлири билән шәртнамә түзүшкә, бәзи ишләп чиқириш орунлири сиртқи базарға чиқишқа мүмкинчилик алди. Бирақ 1987 ж. башлап барлиқ ислаһатларниң муваппәқийәтсизлиги байқилишқа башлиди. Илмий асасланмиған, чоңқур ойлаштурулған концепциясиз қобулланған йешимләрниң нәтиҗисиз болуши күтмигән нәтиҗә әмес еди.

				Иҗтимаий саһада бирнәччә чарә-тәдбирләр қолға елинди: мәк-тәпләрни аммивий компьютерлаштуруш, һарақкәшликкә қарши күрәш йәнә әмгәксиз тепилған киримгә қарши күрәш күчәйди. 

				
					
						3-басқуч (1989-ж. майдин – 1991 ж. августқичә) – “социалистик базар ихтисадини” қурушқа интилидиған вақит.

				Бирақ, озуқ-түлүк һәм истимал товарлириниң йетишмәслиги очуқ байқалди. Күндилик өмүрдә товарлар қара базар баһаси билән һесаплинип, қәнт тапчиллиғи чай тапчиллиғи, совун тапчиллиғи дегән уқумлар пәйда болди. Сода мафиясиниң вәкиллири озуқ-түлүк вә товарларни елип-сатарлар арқилиқ сетип, миллиардлиған киримни янчуқлириға салди.

				Шуниңға бағлиқ әхбарат васитилиридә, митинглар һәм нама-йиишларда һөкүмәтни қаттиқ тәнқитлиди.

				Ихтисаслишиш сәяситини қайтидин тәшкилләш жүргүзүлди. Шундақ қилип, көплигән партия хизмәткарлири, чарвичилиқ рәһбәрлири җәмийәтнин бурунқидәк көрсәтмиләр вә пәрманлар арқилиқ башқуруш системисини қолланди.

				Миллий сәясәттә һечқандақ өзгириш болмиди. Милләт мәсилиси-ни һәл қилишта солхайлиқ вә җазалаш усулини Қазақстанда 1986 ж. Декабрь вақиәсидә кәң қолланди.

				Партия иши миллий мәсилә билән шуғуллинишни кеңәшләргә тапшуруп, мәхсус бөлүмләр қурулди. Әң ахирида йезилиқ Кеңәш-ләрниң өзидә милләтләр ара мунасивәтләр мәсилиси тоғрилиқ бөлүм ечилди. Амма орган милләт мәсилисигә чоңқур чөкүштин көрә, қуруқ хәлиқаралиқ достлуқни күчәйтишни тәрғиплиди.

				Қайта қурушниң 2-басқучи 1987-ж. язда КПССниң июнь Пленумидин башланди. Бирақ пленумниң йешимлири йеримлиқ сүпәт алди. Җәмийәтлик сәвийә өзгәргәнликтин, хәлиқниң һал-әһвалини яхшилашниң бирдин бир йоли базар вә хусусий мүлүк болуп һесаплиниши ениқ болди. Амма, әл рәһбәрлири бурундики-дәк ишәнмәслик, алдиримаслиқ, орунсиз һошиярлиқ билдүрди. Егиликниң иҗарилик, болавелиш системисини, шәхсий кәсипкар-лиқни тәрәққий әттүрүш көзләнди вә уни әмәлгә ашуруш чапсан түрдә қолға елинди. Амма ейтилған чарә өз йешимини тапмиди. Чүнки қанун қарарлири аталған чарә-тәдбирләрни йерим орунлашқа мүмкинчилик бәрди. Дөләтлик мүлүк вә базар мунасивәтлири ох-шаш икки уйғунлашмайдиған нәрсини мувапиқлаштурушқа һәрикәт қилди. Бу Кеңәш һөкүмитиниң социалистик базириниң өзгичә бир турини қелиплаштурушқа бәл бағлиғанлиғи еди.

				Партия цивилизациялик түрдә базар ихтисадиға өтүш дөләт-ниң жуқуридин чүшүрүлгән план билән әмәс, хусусий мүлүкниң тәрәққияти билән бағлинишлиқ һалда жүрүшини билип, кона йолдин чекинмиди.

				
					
						Орунла! «Қайта қуруш» вақтидики Қазақстан дегән мавзуда презентация ясаңлар.

				3-басқучта қайта қуруш идеялири кәң қанат яйалмиди.Сәвәви: биринчидин, партияниң, дөләт рәһбәрлириниң ислаһатлиқ қанити начарлап, ислаһатни җиддий түрдә әмәлгә ашуралмиди. Иккинчидин, барлиқ басқучтики бюрократиялик номенклатура өз қаршилиғини билдүрүши билән болди.

				Шундақ қилип, қайта қуруш дәсләпкидә җәмийәттики ишниң әһвалини тез вақитта яхшилитиветидиғандәк кәйпият пәйда қилғини билән, үмүт ақланмиди. Чүнки қайта қурушниң мәхсәт, вәзипилири ениқ болмиди. Усули таллинип, йешилмиди. У қуруқ сөз билән башлинип, маҗраға улашти. Әлни башқуруватқан адәмләрниң дөләтлик органларни жуқуридин төвәнгә қарап қайта тәшкилләш чарилириниң ақивети ихтисатни башқуруш вә хәлиқниң иҗтимаий әһвалиға йетәрлик дәриҗидә көңүл бөлмәсликкә әкәлди. Мәркәздә вә йәрлик җайларда бурунқи башчиларниң абройини чүширидиған материаллар издәштүрүлүп, у аммивий әхбарат васитилири арқилиқ нәшир қилинишқа башлиди. Йеңи башчилиқ өзлирини яхши қилип көрсәткүси кәлди. Амма, башқурушниң тизгинини өз қоллириға “қаттиқ тутқини билән”, ихтисатниң турақлишишиға, җинайәтниң наһайити көпийип кетишигә вә дукан тәкчилириниң бош қелишиға бурунқи вә йеңи башчилиқму җавапкәр еди.

				Соалларға җавап бериңлар.

				1. Кеңәшлик система боһраниниң сәвәплири немидә?

				2. Қайта қуруш сәяситини башлаш немишкә һаҗәт болди?

				3. 1985-ж. апрель пленумида қандақ йөнилиш җакаланди?

				4. Қайта қурушни қандақ басқучларға бөлүшкә болиду?

				5. Қайта қуруш жиллирида Қазақстанниң җәмийәтлик-сәясий һаятида қандақ өзгиришләр орун алди?

				6. “М. С. Горбачев – СССРниң ахирқи башчиси” мавзусиға хәвәрлимә тәйяр-лаңлар.

				7. Мәтиндики плакатқа қарап “қайта қурушниң” аддий шиарлириниң асасий мәнасини чүшәндүрүңлар.

					Қайта қуруш – кеңәш җәмийитини “жуқуридин” сәясий-ихтисадий ислаһат-лашқа интилиш. Ислаһатни әмәлгә ашурушқа интилған М.С. Горбачевниң исми билән бағлиқ. Хронологиялиқ даирә (1985–1991-жж.).

					Болавелиш – ихтисадий агентларниң һоқуқий мунасивити. Буниңда бир тәрәп(болавалғучи) иккинчи тәрәпниң(буйрутма бәргүчиниң) тапшурмиси бойичә мәлум бир ишни орунлашқа вә униң нәтиҗисини буйрутма бәргүчигә өткүзүшкә, у болса өз новитидә ишни қобул қиливелишқа вә мәблиғни төләшкә мәҗбур болиду.

					Плюрализм(лат. Pluralis – көп, көпәйтилгән) – иҗтимаий топлар өзлириниң мәнпийәтлирини, ой-пикирлирини өз вәкиллири арқилиқ билдүрүшкә мүмкинчилиги бар җәмийәтниң демократиялик сәясий системисиниң тәриплимиси.

					Митинг (инглиз. жиғилиш) – бир мәсилә бойичә жиғилип муһакимә қилиш.

				ҚАЗАҚСТАНДИКИ 1986-ж. ДЕКАБРЬ ВАҚИӘЛИРИ

				§ 31. Қазақстандики 1986-ж. Декабрь вақиәлири:сәвәплири, бериши вә ақивети

				Тәтқиқат соали: Қазақстандики 1986-ж. Декабрь вақиәлириниң характери қандақ болди?

				Қазақстандики 1986-ж. Декабрь вақиәлири: сәвәплири вә бериши. 1986-ж. Декабрь вақиәси Мәркизий һакимийәт вә СССР мәмурий-буй-руқваз идарә қилиш системиси сәяситиниң нәтиҗиси болди. Қазақстанға төвәндикидәк бәлгүләр хас:

				– йери билән тәбийәт байлиғиниң мол болушиға қаримастин, җумһурийәт хәлқиниң хаһиши һеч тилға елинмай, турмуш дәриҗиси төвән болуши;

				– Қазақстан елиниң тәрәққий әткән тәвәлири үчүн хам әшия мәнбәсигә айлиниши вә өлкиниң экологиялик апәткәучриши;

				– хәлиқ пайдилинидиған товарниң 60%-иниң сирттин әкелиниши;

				– милләт мәсилисиниң кәскинлишиши билән руслаштуруш сәяситиниң кәң қанат йейиши;

				– мәдәний саһаларни тәминлигән камчилиқлар: идеологияниң бир тәрәпликлиги, билим-илимниң “қалдуқ” принцип бойичә мәб-ләғләндүрүлүши; адәмләрниң мәнивий тәрәққиятиға йәткүзгән тосалғулар. 

				Мәмурий-буйруқваз система сәяситиниң ақиветидин қазақ тили барлиқ саһадин чапсан түрдә қисилип чиқирилишқа башлиди. Қазақ мәктәплириниң сани 60–90-жилларда, болупму, Көкчетав, Шималий Қазақстан, Ақмола, Қостанай, Шәрқий Қазақстан вилайәтлиридә наһайити қисқирап кәтти. Қазақ тили иш қәғәзлирини жүргүзүштин, болупму, шәһәрләрдә чәкләнди. Тил мәдәнийитигә дегән мундақ 

							Бу дәристә: 

							•	Қазақстандики 1986-ж. Декабрь вақиәлириниң сәвәплири, бериши билән то-нушимиз.

				көзқараш қазақ хәлқиниң әсирләр бойи қелиплашқан әдәбиятиға, тарихиға вә урпи-адитигә дағ чүшәрди.

				Қазақстан комсомоли алаһидә тәңқиткә учриди. Қазақстан Коммунистик партияси тәшкилатидики камчилиқлар “Правда” гезетидә муһакимә қилинди. Д. А. Қонаев билән М. С. Горбачевниң арисидики әл башқуруш билән егиликни тоғра тәшкилләш, кадрлар системисиға бағлинишлиқ көзқарашлар тоқунуши он сәккиз айға созулди.

				Күчийип турған әһвални кәскинләштүргән, Декабрь вақиәсигә түрткә болған – Қазақстан Компартиясиниң әтигәнлиги 18 минутқа созулған 16-декабрьдики V пленуминиң қарари еди. Буниңда КПСС МКниң шу вақиттики кативи Г. П. Разумовскийниң башчилиғида Москвада турған жуқуридикиләрниң йешими билән Д. А. Қонаевни җумһурийәт Компартияси МКниң Биринчи кативи вәзиписидин бошатти. Униң орниға бурун Ульянов вилайәтлик партия комите-тиниң кативи болған Г. В. Колбин “бир еғиздин” сайланди.

				Пленумниң йешими тоғрисидики хәвәр җумһурийәтлиқ радиодин берилди. Шу күни кәчтә шәһәрлик Ички ишлар башқармиси билән Дөләтлик бехәтәрлик комитетиға йәрлик хәлиқ арисида Пленум йешимиға наразилиқ туғулуватқанлиғи һәққидә хәвәрләр чүшүп турди. Қайта қуруш басқучиғичә адәт бойичә Мәркизий 

				
					
						Ойлан: Немишкә яшлар КПСС МК сәяситигә қарши чиқти? Немишкә СССР рәһбәрлири Декабрь вақиәсини бурмилашқа тиришти?

				Алмута шәһиридики сабиқ Брежнев мәйдани (һазир Җумһурийәт мәйдани). 17-декабрьдики көрүнүш. “Қуюн-1986” 

				Комитетниң җумһурийәт башчилиғиға Қазақстан хәлқиниң пикри билән һесаплашмай, өлкиниң йәрлик әһвалини билмәйдиған, униң өзгичилик алаһидиликлиридин бехәвәр адәмни буйруқваз усул билән олтарғузуши хәлиқниң наразилиғини пәйда қилди.

				Наразилиқниң көчбешида яшлар, студентлар, ишчилар турди вә улар Декабрь вақиәлириниң қозғиғучи күчлири болуп тепилиду.

				Алмута шәһириниң студентлири билән ишчилириниң 1986-ж. 17-декабрьдики қаршилиғи шәкли җәвҗттин миллий болғини билән, милләтчилик характерда әмәс еди. Яшларниң шиарлириниң бири – “Тилимиз йоқалмисун, йеримиз буланмисун” еди. У вақиттики өмүр һәқиқити шундақ еди. Намайиш течлиқ вә сәясий характерда болди. Мәйданға жиғилған яшлар һазирқи гимнимизға айланған “Мениң Қазақстиним” нахшисини ейтип турди. Мәмурийәтчиликкә адәтләнгән җумһурийәт рәһбәрлири яшлар билән тәң һоқуқлуқ келишимгә келәлмиди. Декабрь вақиәсиниң беришини академик М.Қ.Қозыбаев 3 пәллә билән көрсәткән:

				1-пәллиси: декабрьниң 16 сидин 17 сигә қариған түни. Декабрь һәрикитиниң шу бир түни яшлар үчүн тәвриниш, үмүт басқучи болиду.

				2-пәллиси: декабрьниң 17 си саат 7–8 дин 18 саатқичә басқуч. Бу мәмурий-буйруқваз система билән яш болған демократияниң өз өзидин течлиқ билән уйғунлишиш пәйти, күчийиш басқучи.

				3-пәллиси: 17-декабрь саат 18 дин 18-декабрь күнигичә вақит. Бу барикадиниң икки тәрипидики күчләрниң талишиштин елишишқа, һәрикәтниң стихиялик көтирилишкә айнилиш пәйти, буйруқваз системиниң қураллиқ җазалиғучи отрядиниң күч қоллинип, нарази топни әриксиз мудапийә ясашқа, күчкә күчни қарши қоюш басқучи.

			

		

		
			
				
					1986-ж. Декабрь вақиәси

				

			

			
				[image: ]
			

		

	
		
			
				92

			

		

		
			
				Демонстрантларни қоғлап таритиш мәхсус оперативлиқ топи “Қуюн-1986” (“Метель-1986”) дәп аталди. Йешимни Мәркәзниң мақуллиши билән йәрлик рәһбәрлик қобул қилди. “Қуюн” операциясиға умумән рәһбәрлик СССР ИИМ (МВД) Ички әс-кәр башчисиниң 1-орунбасари В. С. Дубиняк, генерал-полковник Б. К. Елисов йәнә ҚазССР Ички ишлар министри Г. К. Князев тәрипи-дин ясалди. Қоғлап таритиш тоғрисидики буйруқни Қазақ ССР Ички ишлар министри Г. Н. Князев бәрди. Мошу вақиттин башлап Алмутида аммивий тәртипсизлик башланди. Қуралланған солдатлар яшларни сапер гүҗәклири, дубинкилар билән уруп, зорлиқ-зомбулуқ ишләтти. Декабрьниң соғлирида су чечип, өткүзүлгән операция-дин кейин тутулған жигит вә қизларни солдатлар бирнәччә саат бойи қаттиқ соғда йәр беғирлитип йетишқа мәҗбур әтти. Көплигән тутулған адәмләрниң прокурорниң рухситисиз, йәнә сотниң йеши-мисиз, һечқандақ рәсмий тиркәлмәстин тәргәв изоляторлириға, мәхсус қобуллаш орунлириға, вақитлиқ тутуш изоляторлириға, медицинилиқ бөлүмчиләргә олтарғузғанлиғи ениқланди.

				Операцияни әмәлгә ашуруш вақтида милиция вә ички әскәр тартилди. Шәһәрниң һәрбир наһийәлик комитетиға икки миң адәмдин хәлиқ дружинилирини жиғишқа буйруқ берилди. Хәлиқ дружинилири пәвқуладдә тәртип билән топлинип, уларниң сани тәхминән алғанда 16 миңдәк болди. 18-декабрьниң кечисидин башлап сәясий йәнә умумий рәһбәрликни Москвадин келип қолиға алған М. С. Соломенцев яшларниң течлиқ меңишини“берип турған милләтчилик” дәп баһалап, буниңдинму нери һәқиқәтни бурмилиди.

				Соалларға җавап бериңлар.

				1.	1986-ж. новәттин ташқири өткүзүлгән пленум қандақ мәсилиләр қариди? Йешим тоғрилиқ немә билисиләр?

				2.	Д.А.Қонаевниң хизмәттин кетиши һәм декабрь вақиәсиниң қандақ алақиси бар?

				3.	Декабрь вақиәлириниң сәвәплири немидә?

				4.	Студент яшлар вә ишчи топларниң қаршилиғини силәр қандақ баһалайси-ләр? Мәтиндики сүрәтләргә қарап ейтип бериңлар.

				
					
						Билгән тоғра: Декабрьниң 19–23 арилиғида хәлиқниң наразилиқ намайишлири вә митинглар Қазақстанниң Жезқазған, Талдиқорған, Көкчетав, Қарағанда, Арқалиқ, Павлодар, Җамбул, Талғир, Сарқәнт в.б. шәһәрләри билән Сарыөзек,Чемолған, Челәк аһалилиқ маканлиридиму давамлашти.

					

				

				
					
						Ойлан! Немишкә кеңәш рәһбәрлири өз қаршилиғини билдургүчи яшлар билән ортақ тил тепишалмиди?

				Тапшурма. 

					Параграфтики сүрәтләрни пайдилинип, 1986-ж. декабрь вақиәси тоғрилиқ әсәр йезиңлар.

				§ 32. 1986-ж. Декабрь вақиәсигә қатнашқучиларға мунасивәтлик җазалаш чарилири

				1986-ж. Декабрь вақиәсигә қатнашқучиларға қарши тәқипләш вә СССР МКниң мәхсус тох-тами. 1986-ж. Декабрь вақиәлирини мәркизий нәширләр, башқиму аммивий әхбарат васи-тилири Алмутидики экстремистларниң, мил-ләтчиләрниң, бузақилар вә нәшихорлар топ-лириниң бузуқчилиғи дәп хәвәрлиди. Декабрь вақиәлиридин кейин җумһурийәт сәясий һаятида йәнила бурунқичә башқуруш усуллири әмәлгә ашти. Аммивий әхбарат арқилиқ йеңи башчи болушичә тәриплинип, камчилиқниң һәммиси бурунқи башчиға теңилди. Д. Қонаевни тәнқитләш, яманлаш, бурунқи аппа-рат хизмәткарлирини тазилаштин өткүзүш, ениғиға қаримай хиз-митидин бошитиш, адәттикидәк, кампания билән арилишип кәтти. Алий оқуш орунлириға оқушқа қобул қилшита қазақ хәлқиниң пайизлиқ үлүши бесим болмаслиғи назарәтләнди.

				1987-ж. 16-июльда қобул қилған Кеңәш Иттипақиниң Ком- партиясиниң Мәркизий Комитетиниң “Қазақ җумһурийәтлик партия тәшкилатиниң әмгәкчиләргә интернационаллиқ вә вәтәнпәрвәрлик тәрбийә иши тоғрилиқ” тохтамида мошундақ баһа берилип, пүткүл қазақ хәлқигә милләтчилик тамғиси теңилди.

				Рәсмий партиялик һөҗҗәттә йоруқ көргән кейинирәк кадрлар-ни тәқипләш башланди, уларниң хаталиқлирини издәп, иштин 

				
					
						Издән: “Декабрь – вақиә әмәс, көтирилиш!” – дегән уқумға өзәңлар тәтқиқат ишини ясаңлар.

							Бу дәристә: 

							•	Декабрь вақиәлиригә қатнашқан яшларниң қәһриманлиқ иш-паалийәтлири билән тонушимиз;

							•	мәркизий һакимийәтниң қатнашқучиларға қарши тәқипләш һәрикәтлирини, шуниң билән биллә адаләтлик орнап “декабрьчиларниң” ақлинишини, бу вақиәниң тарихий әһмийитини тәһлил қилимиз.

				чиқарди. Партия тәшкилатлириниң көплигән катиплири қайтидин сайланди вә вилайәтлик, наһийәлик комитетларниң бюроси тазартилди. Партия, Кеңәш, кәспий иттипақ, комсомол хизмәткарлири аттестациядин өтти. Партия вә комсомол билетлиридин айрилди, алий оқуш орунлириниң студентлири оқуштин қоғланди.

				М. Шаханов комиссиясиниң нәтиҗиси бойичә шу күнлири 8500 адәм қамаққа елинди. Мәлу-матлар бойичә 1720 адәм җараһәт алди. 110 адәм сотланған. Декабрь вақиәсиниң қайғулиқ бәт-лириниң бири – Қайрат Рысқулбеков, Мырзағул Әбдиқулов, Ербол Сыпатаев, Ләззат Асанова, Сәбира Мухамеджа-нова в.б. қазақниң жигитлири вә қизлириниң қаза болуши. Шу вақиттики қизлиримизниң әрлиги һәм батурлиғи әл ичидә ривайәткә айланди.

				Тәргәв ишлири алдирақсанлиқ, ойдин чиқирилған вә пәқәт әйипләш түридә жүргүзүлди. Гунасиз әйипләнгәнләрниң бири – Алмута мемарчилиқ-қурулуш институтиниң 1-курс студенти Қайрат Рысқулбеков “солдатни өлтәрди” дәп әйипләнди. Қ. Рысқулбеков өлүм җазасиға кесилип, кейин 20 жил әркинлигидин айришқа алмаштурулди. Бирақ, Шәмәй түрмисидә бәлгүсиз әһвалда қайтиш болди.

				1986-ж. Декабрь көтирилишиниң тарихий әһмийити. Декабрь вақиәлириниң тарихий әһмийити наһайити зор. Биринчидин, қазақ хәлқиниң миллий сәвийәсиниң өсүшигә бөләкчә тәсир әтти, қазақниң 

				1986-жилқи Декабрь вақиәси бойичә ишни қариған сот җәрияни.Солдин оңға қарап: Е. Көпесбаев, Т. Тәшенов, Қ. Рысқулбеков вә Қ. Күзембаев

				аң-сәвийәсини миллий пәхирлиниш билән мустәқиллик тоғрилиқ уқумини түп-асасидин өзгәртти. Тоталитарлиқ системиға қарши турған яшларға дегән махтиниш сезими вә бюрократи-ялик аппарат тәрипидин пүтүнләй бир хәлиқниң милләтчи дәп әйиплиниши қазақ хәлқиниң этникилиқ өсүшини, топлишип бирикишини, милләтниң ка-миллинишини тезләтти. Иккинчидин, хәлиқарилиқ турғуда тонулған мил-ләтләрниң өзини өзи башқуруш һоқуқи принципи тамамән башқа мәзмунға егә болуп, мустәқил дөләт йолидики күрәш күчәйди. Әнди бу вақиәгә иттипақдаш җумһурийәтләрниң мустәқиллигигә сүръәт бәрди (Тбилиси – 1989, Баку – 1990, Вильнюс – 1991 в.б.). Үчинчи-дин, демократия вә адәм һоқуқи тоғри-лиқ уқумға өзгириш киргүзди. Яшлар дөләтлик машининиң винти ретидә қарайдиғанлар билән келишимгә кәлмәй, өзлирини дөләтни башқуруш ишлириға қатнишиш һоқуқи бар, толуқ һоқуқлуқ әзимәт екәнлигини көрсәтти.

				Декабрь күнлири милиция тутқунға елинғанлар ичидә қазақ яшлири билән биллә өзгә милләтләрниңму болғини мәлум. Улар Желтоқсан идеясигә ишәнгән Қазақстан хәлиқлириниң вәкиллири. Бу болса тоталитарлиқ командиниң мәмурий системидин җапа чәккән ялғуз қазақ әмәс, башқиму кеңәш хәлқиниң бар екәнлигини дәлиллиди. Декабрь пүткүл хәлиқниң роһаний һаятиға тәсир әтти, миллий аң-сәвийәни өстәрди, кеңәш дәвридә қаттиқ қисим көргән миллий роһни җанландурди.

				1986-ж. декабрь вақиәсигә қатнашқучиларни ақлиниши. 1990-ж. май ейида Н. Ә. Назарбаевниң тәкливи билән 1987-ж. июль ейида КПСС МКниң “қазақ милләтчилигини” әйиплигән тохтами күчини йоқатти. КПСС МК Сәясий бюроси бу усунушни қобул қилишқа мәҗбур болди.

				1989-ж. рәһбәрликкә кәлгән Н. Назарбаевниң алдида бир қатар асасий мәсилиләр туратти. Әң алди билән, “қазақ милләтчилиги” дегән адаләтсиз әйипни елип ташлаш үчүн бир талай күч ишлитилди.

				Қазақ ССР Алий Кеңиши Рәисиниң 1990-ж. 24 сентябрьди-ки қарарида “течлиқ вә сан җәһәттин наразилиқ намайишиниң 

					Алмута шәһиридә орунлашқан 1986-ж. Декабрь көтирилишини хатириләш монументи

				аммивий тәртипсизликкә улишип кетиши – җумһурийәт рәһбәр-лириниң сәясий күчсизлигидин, қийин әһвалдин течлиқ йол билән чиқалмиғанлиғидин вә чиққуси кәлмәслигидин, уларниң аң-сәвийә билән изгүлүк нийәткә әмәс, күчкә таянғанлиғидин”, – дәп атап көрситилди.

				1990-ж. 31-январьда декабрьдики вақиәләргә бағлинишлиқ әһвалларға түп-асаслиқ баһа бериш бойичә комиссия қурулди. 1990-ж. 17 декабрьда Демократиялик йеңилаш күни болуп җакаланди. Җумһурийәт мәйданида Декабрь вақиәлирини әстә қалдурушқа арналған ядикарлиқ тахта орнитилди. Әлбеши Декабрь вақиәсигә қатнашқан ички әскәр вә һоқуқ қоғдаш органлириниң хизмәкарлирини дөләтлик грамотилар билән тәғдирләш Пәрмани хата қобул қилғанлиғини ейтип қайта қараш үчүн Алий Кеңәшкә усунуш билдүрди.

				1991-ж. 12-декабрьда Н.Ә.Назарбаев Қазақстандики “1986-ж. 17–18-декабрь вақиәлиригә қатнашқини үчүн җавапқа тартилған әзимәтләрни ақлаш тоғрисида” Пәрманини чиқарди, униңға мувапиқ җинаий мәмурий вә тәртип бузғанлиғи үчүн җавапкәрчиликкә тартилғанлар ақланди.

				2006-ж. сентябрьда Әлбешиниң қатнишиши билән Декабрь көтирилишиниң 20 жиллиғиға бағлиқ рәсмий түрдә ядикарлиқ ечилди. “Мустәқиллик теңи” мемориалини ечиш вақтида Әлбеши: “Яшларни мәйданға чиқарған Декабрь вақиәси бизниң мустәқил-лигимизниң дәсләпки қалиғичи болди” дәп атап көрсәтти. Қазақ хәлқиниң қәдир-қиммитини ашурған әзимәтләрниң әрвағини, әң алди билән, яшларниң батур иш-һәрикәтлирини махташ мәхситидә яш туруп өмүрдин кәткән Қайрат Рысқулбековқа 1996-ж. 9-декабрь-да елимизниң әң жуқури мукапити – “Хәлиқ қәһримани” атиғи берилди.

				Соалларға җаван бериңлар.

				1.	Декабрь вақиәлириниң қатнашқучилириға қандақ җаза түрлири қолли-нилди?

				2.	Декабрь вақиәлириниң тарихий әһмийити қандақ?

				
					
						Орунла: “Декабрь вақиәлири-сәвәплири вә ақивәтлири”мавзусиға презентация тәйярлаңлар.

					

				

				
					
						Ойлан: 1986-ж. Декабрь һәрикитиниң тарихий әһмийити қандақ болди? “Шаханов комиссияси”немә үчүн қурулди вә униң нәтиҗиси қандақ болди?

				3.	1986-ж. декабрь вақиәлириниң қатнашқучилириниң ақлиниши тоғрилиқ ейтип бериңлар.

				Тпшурмилар.

				1.	“Декабрь вақиәлири–сәвәплири һәм ақивәтлири” мавзусиға презентация тәйярлаңлар.

				2.	Декабрь көтирилишиниң бар көрүнүшини Қалдибай Әбенов “Аллажар” фильмини көрүңлар.

				3.	Ақин М. Шахановниң “Төрт ана” шеиридики асасий қәдрийәтләрни атаңлар.

					Мустәқил – дөләтниң ички вә сиртқи сәяситини жүргүзүштики башқа мәмликәтләрдин толуқ мустәқиллиги.

				Қошумчә мәлумат.

				“Қ. Рысқулбековниң өлүм җазасиға кесилиши дуния җамаәтчилигиниң наразилиғини туққузди, кәчүрүм беришни тәләп қилди. Чәт әлләрдә Қ. Рысқулбеков-қа өлүм җазаси охшаш еғир җаза бәлгүләнгәнлиги тоғрилиқ көп язди.

				1987-ж.июльда Венгриядә А. А. Громыкониң етиға йезилип, Қайратқа кәчүрүм ясашни сориған атақлиқ язғучилар – Я. Киси, А. Ражек, Г. Демский, Г. Конрад охшаш бирнәччә мәдәнийәт әрбаплири (барлиғи 41 адәм) қол қойған хәт җакаланди. Чехословакиядә тәркивидә авалқи Сиртқи ишлар министри Х. Хачек бар вә 77 җәмийәт әрбаби уни қоғдап нутуқ сөзлиди. Рейтерниң хәвәрлиши бойичә, Польшиниң “Течлиқ вә әркинлик иттипақи” бу йешимниң адаләтлик екәнлигигә гуманлинидиғанлиғини Горбачевқа йезип, ишни қайтидин қарашни тәләп қилди”.

				1986-ж. декабрь вақиәси бойичә қурулған мәхсус комиссия, униң тепишмақ әһвалда қаза тапқинини, рәсмий органлар уни өзини өзи өлтүрүш дәп баһалиғинини ейтиду. Қ. Рысқулбеков түрмидә болсиму, өзиниң адиллиғини дәлилләлмигинигә, башчилиқниң рәһимсизлиги вә адаләтсизлигигә җени көйүп, өзини ичидин толғатқан сирлирини шеир билән нәқишлигини у вапат болғандин кейин бәлгүлүк болди. Шуларниң бири “Ақтық сөз” шеири.

				Атақлиқ шаир 

				һәм декабрь вақиәси бойичә қурулған 

				комиссияни башқарған Мухтар Шахановниң 

				хатирисидин.

				Алмута шәһиридә 1986-ж. 17–18-декабрьда болған вақиәләргә бағлиқ әһвал-ларға асасий баһа бериш бойичә комиссияниң қарарлири вә тәклиплири тоғрилиқ Қазақ ССР Алий Кеңиши Президиуминиң тохтами (үзүндә)

				Комиссияниң материаллирини қарап, униң қош рәисиниң бири, СССР хәлиқ депу-тати М. Ш. Шаханов йолдашниң хәвирини тиңшап вә қараштуруп келип, Қазақ ССР Алий Кеңишиниң Рәиси Алмутида болған қазақ яшлириниң қаршилиғи милләтчилик характер алмиғинини вә дәсләпкидә қанунға қарши түрдә болмиғинини атап өтиду. Қайта қурушқичә вақитниң кона адити бойичә җумһурийәткә анчә мәлум әмәс партия хизмәткарини Қазақстан КП МК биринчи кативи қилип әвәткән Мәркәз тәрипидин җумһурийәт хәлқи вә партия башчилири пикриниң очуқтин-очуқ тиңшимаслиғи, хәлиқниң өскән сана-сезиминиң йетәрлик баһаланмаслиғи яшларниң наразилиғиға удул сәвәп болди...

				Қазақ ССР Алий Кеңишиниң рәиси Е. Асанбаев

				Алмута, 1990-ж. 24-сентябрь

					“Тил тоғрилиқ” Қанун

					президент

					декларация

						Тирәк сөзләр:

					

				

			

		

		
			
				§ 33. Қазақ ССРида “Тиллар тоғрилиқ” Қанунниң қобул қилиниши. Қазақ ССРниң дөләтлик мустәқиллиги тоғрилиқ Декларацияси

				Қазақ ССР Алий Кеңишиниң сессиясидә 1989-ж. 22-сентябрьда “ҚазақССРниң Тиллар тоғрилиқ” Қанун қобул қилинди. У йәрдә “Тил – хәлиқниң интайин улуқ изгүлүги вә униң өзигә хас аҗримас бөлиги вә милләтниң келәчиги тилниң тәрәққияти, униң җәмийәтлик хизмитиниң кәңийиши билән мустәһкам бағлиқ екәнлиги аталди. Қанун 35 маддини өз ичигә алған 6 баптин ибарәт. Қанунға мувапиқ қазақ тили Қазақ ССРниң дөләтлик тили, рус тили милләтләр ара мунасивәт тили болуп бәкитилди.

				Шундақла Қазақстан йерини маканлайдиған башқа милләт топланған (зич орунлашқан) йәрлиридә уларниң тиллирини пай-дилиниш тәртиви қараштурулди. Йәрлик һөкүмәт вә башқуруш органлириниң актлирини қобул қилиш, сот ишини жүргүзүш, пухраларниң тәклиплиригә, соаллириға, әризлиригә, чеқимлириға карханилар, мәһкимиләр, тәшкилатлар қайтуридиған җаваплар вә башқа һөҗҗәтләрни әвәтиш топланған милләт вәкиллириниң тиллирида берилиши тегишлик дәп көрситилди. Шуниң билән биллә “Тиллар тоғрилиқ” Қанун Қазақстан хәлиқлири тиллириниң тәрәққиятиға шараит яритиш һаҗәтлигини ениқлап бәрди.

				Қазақ ССРи Алий Кеңиши вә дәсләки президент сайлими. 1990-ж. әтиязда Қазақ ССР Алий Кеңишиниң 12-чақирилимида йеңи сайламға тәйярлиқ жүргүзүлди. Депутатлиққа намзатларни тәвсийә қилиш һоқуқи әмгәк коллективлири, пухраларниң жиғиниға сәясәтләштүрүлгән топлар, рәсмий әмәс бирләшмиләр берилди. 

							Бу дәристә: 

							•	“Тиллар тоғрилиқ” Қанунниң әһмийитини Қазақ ССРиниң Президенти бо-луп Н. Ә. Назарбаевниң сайлинишини, Мустәқиллик тоғрилиқ Декларацияниң мәзмунини қараштуримиз;

							•	1991-ж. “Август исияни” вә СССРниң парчилинишини билимиз.

				Сайлам кампаниясиға сабиқ депутатлар – ишчи вә деханлар егили-клири топи билән қатар, алимлар, қанунчилар, АОО ректорлири, диний әрбаплар кирди. Алий Кеңәшниң рәислигигә – Е. Асанбаевсайланди.

				1990-ж. бешида җумһурийәт мустәқиллигини асаслаш үчүн1978-ж. Конституцияни өзгәртишни башчилиққа алған деклараци-ялик характердики бир қатар қанунларни һаҗәт қилди. Боһрандин чиқишниң бир йоли – Президентлиқ хизмәтни киргүзүш еди.

				1990-ж. 24-апрельда Алий Кеңәш “Қазақ ССР Президенти хиз-митини бәкитиш вә Қазақ ССР Конституциясигә өзгиришләр вә толуқтурушлар киргүзүш тоғрилиқ” Қанунларни қобул қилди.

				Қизғин муһакимидин кейин Қазақ ССРиниң Президенти болип Н. Ә. Назарбаев сайланди. 

				Президентлиқ башқуруш институтиниң кириши дөләт һаки-мийитиниң сәясий партияләр вә мәркизий һәкимийәттин (Москва-дики) бир қәдәр әркинлик елишиға мүмкинчилик бәрди.

				Президент иҗраий һакимийәтни қолиға алди, Министрлар Кеңиши Министрлар Кабинети болуп қайта қурулди. Һөкүмәт тәркивини бәкитиш Президент вакаләтлигидә болди.

				Қазақ ССРниң тунҗа Президенти болуп сайланғандин кейин Н. Ә. Назарбаев СССР тәркивидики Қазақстанниң сәясий вә ихти-садий мустәқиллигини кәңәйтиш үчүн барлиқ күч-қувитини сал-ди. Мошу вақитта Н.Ә. Назарбаевниң абройиниң өсүшигә болған һөрмәт шунчилик, униңға СССРниң Федерациялик Кеңишигә вице-президентлиқ лавазими тәклип қилинди.

				Қазақ ССРниң дөләтлик мустәқиллиги тоғрилиқ Декларацияси 1990-ж. 25-октябрьда Қазақ ССР Алий Кеңишиниң қарари билән қобул қилинди. Һөҗҗәт 17 асасий пункттин ибарәт.

				Һөҗҗәт мустәқиллигини дәсләпки қетим рәсмий җакалашқа мүмкинчилик бәрди вә башқа җумһурийәтләр билән дәриҗиси тәң һоқуқлуқ демократиялик әл екәнлигини тонутти.

				Қазақ ССРниң Дөләтлик мустәқиллиги тоғрилиқ Декларацияси қобул қилинишниң тарихий әһмийити зор болди, сәвәви у мустәқил демократиялик һоқуқлуқ дөләтни қурушниң башланмисини асас-лиди.

				Соалларға җавап бериңлар.

				1.	1989-ж. қобул қилинған “Тиллар тоғрилиқ” Қанунда немә бәкитилди?

				
					
						Орунла! Қазақ ССРниң дәләтлик мустәқиллиги тоғрилиқ Декларациясиниң тарихий әһмийити тоғрилиқ эссе йезиңлар.

				2.	Қошумчә әхбарат мәнбәлиридин Қазақ ССР Тунҗа Президентини сайлаш тоғрилиқ мәлуматларни тепип, ихчам баянлима йезиңлар.

				3.	“Қазақ ССРниң дөләтлик мустәқиллиги”тоғрилиқ Декларацияси қачан қобул қилинди?

				Тапшурма

					“Н. Назарбаев – Қазақстан Җумһурийтиниң Тунҗа Президенти” мавзусиға эссе йезиңлар.

					Декларация (лат. – мәлум қилиш, баянат) – хәвәрләш. Һөкүмәтниң, дөләтниң ички вә сиртқи сәяситиниң асасий қалдилиридин тәркип тапқан рәсмий дөләтлик һөҗҗәт. Сәясий партияләр, хәлиқарилиқ тәшкилатларниң намидин қилинидиған интайин муһим баянат.

				§ 34. Қазақстандики җәмийәтлик-сәясий һәрикәтләр. Шәмәй ядролуқ полигониниң йепилиши

							Бу дәристә: 

							•	Қайта қуруш жиллиридики қазақстанлиқларниң сәясий пааллиғиниң өсүшини муһакимә қилимиз;

							•	җәмийәтни демократияләштүрүштә пәйда болған сәясий партияләр, һәрикәтләр, тәшкилатлар билән тонушимиз.

						

					

				

				Тәтқиқат соали: Демократиялик җәриянлар җәмийәтлик аң-сәвийәни қандақ өзгәртти?

				Қайта қуруш жиллири башланған җәмийәтни демократияләштүрүш Қазақстандики җәмийәт-лик һәрикәтләр вә тәшкилатларниң хизмитигә йеңи интилиш бәрди. Көп партиялик систе-миниң қелиплишиши җәмийәттики демократи-ялик өзгиришләр алаһидиликлириниң биригә айланди. Қазақстанда җәмийәтлик һәрикәтниң тәрәққиятида бирнәччә басқучлар бар:

				1-басқуч (1986-ж. күз – 1987-ж. баһари) – мустәқил җәмийәтлик тәшкилатларниң пәйда болуши;

				2-басқуч (1987–1988-жж.) – экологиялик һәрикәтләр паалийити-ниң тәрәққий етиши;

				3-басқуч (1988-ж. яз вә қиш айлири) – җәмийәтлик тәшкилатлар вә һәрикәтләр асасида сәясий тәшкилатлар вә партияләрниң пәйда болуши.

				Биринчи басқучни шәртлик түрдә “нарәсмий басқуч” дәп аташқа болиду. Сәвәви дәсләпки тәшкилатлар яшлар арисида түрлүк пикир-талаш, сәясий вә б.клублар түридә пәйда болди.

				Иккинчи басқучида, әң алди билән, әтрап муһитни қоғдаш бойичә экологиялик тәшкилатлар қурулди. Мәсилән: 1987 ж. июль ейида Павлодар шәһиридә белок-витамин концентратлирини чиқиридиған комбинат селишқа қаршилиқ топи қурулди.

				1987-ж. августтин башлап Алмута шәһиридә “Бастама” (“Ини-циатива”) иҗтимаий-экологиялик бирләшмиси ишләшкә башлиди. Шу жили шаир, җәмийәт әрбаби М. Шахановниң йетәкчилигидә Балқаш вә Арал мәсилилири бойичә комитет қурулди. Комитетниң асасий мәхсити Арал этрапидики экологиялик апәткә һөкүмәт диққитини қаритиш болди.

				Үчинчи басқучида, 1988-ж. бәзи вилайәт мәркәзлиридә (Алмута, Павлодар вә б.) пикир-талаш клублирида зиялилар вәкиллири еқимдики сәясий мәсилиләрни муһакимә қилишқа башлиди. 1988-ж. июльда Ленинградлиқ бирләшминиң үлгиси бойичә Кентавда “Қайта қуруш” клуби қурулди. 1988-ж. октябрь ейида “Йешил мәйданниң” сәясий қанитиниң пааллири Алмутида “Хәлиқ мәйданини” елан қилди.

				Олжас Сүлейменов — Қазақстан язғучиси, шаир, саясәт әрбаби 1936-ж. 8-майда Алмута шәһиридә дунияға кәлгән. Мәктәпни пүтәргән-дин кейин, С. М. Киров намидики Қазақ дөләт-лик университетиниң геология факультетиға, кейин Москвадики М. Горький намидики Әдәбият институтиниң тәрҗимә факультетиға оқушқа чүшиду.

				1962–1971-жж. “Қазақстан правдиси” гезитида бөлүм башлиғи, “Қазақфильм” киностудиясидә баш редактор хизмәтлирини атқуриду. Җәмийәт әрбаби сүпитидиму тонулған. Қазақ ССР ки-нематографияси бойичә Дөләтлик комитетниң рәислигигә тайинланди, кейин Қазақстан язғучилар иттипақида катип лавазимини атқурди.

				1989-ж. “Шәмәй – Невада” антиядролуқ һәрикитини қуруп, Шәмәй синақ полигониниң йепилишиға зор үлүш қошти. Шу жиллири Қазақ ССР Алий Кеңишиниң депутати болуп сайлан-ди, Қазақстанниң Италиядики, кейин Грекия вә Мальтидики вакаләтлик әлчиси болди. 2001-ж. октябрь ейидин башлап Қазақстан Җумһурийитиниң ЮНЕСКОдики турақлиқ вәкили.

				
					
						Ойлан: Ядролуқ синақларни тохтитиш тәливиниң тарихий әһмийити немидә? 

				“Невада-Шәмәй” антиядролуқ һәрикити. 1989-ж. 28-февральда Шәмәйдики ядролуқ полигон мәсилиси бойичә шаир вә җәмийәт әрбаби Олжас Сүлейменов қазақ телевизори арқилиқ мураҗиәт қилди. Мошу күни Алмутидики көп адәм жиғилған митингта О. Сүлейменов елимизниң барлиқ җәмийәтлик, иҗадий, диний тәшкилатлириға, кеңәшлик Течлиқни қоғдаш Комитетиға, хә-лиқарилиқ “Йешил аләм” тәшкилатиға, “Инсанийәтни аман елип қелиш” хәлиқара фондиниң Комитетиға, Невада Штатида (АҚШ) синақлирини мәнъий қилиш һәрикитини яқлиғучиларни дуниядики ядролуқ партлашларға қаршилиқ билдүрүшкә чақирип, Қазақстан рәһбәрлигидин ядролуқ синақларни тохтитишни тәләп қилди.

				Мураҗиәт адәмләрниң, болупму 40 жил бойи ядролуқ партлаш-ларниң еғир жүкини көтирип кәлгәнләрниң жүрәклиридин бирдин орун елип, көпчилик тәрипидин қизғин қоллаш тапти.

				Нәтиҗидә Шәмәй полигонидики вә пүткүл дүния йүзидики ядро-луқ синақларға қарши күрәш бойичә көплигән қаршилиқ митинг-лири, нәшрият конференциялири, хәлиқара жиғинлар болуп өтти. Һәрикәт зор абройға йетип, Қазақстандин ташқири йәрләрдиму қоллашқа егә болди. Улар һәрбий мәһкимилиридин ядролуқ синақ-лар тоғрилиқ мәхпий сирларни елан қилишни, хәлиқниң сала-мәтлигигә йәткүзгән зиян үчүн маддий чиқимини өтәшни тәләп қилди. Бу һәрикәт мәхситигә йәткәндин кейин таритилдидә, һәрикәт әзалириниң бир топи “Хәлиқ Конгресси” партиясиниң асасини салди.

				
					
						Билгән тоғра: 1991-ж. 29-августта ҚҖ Тунҗа Президентиниң Пәрмани бойичә полигон йепилди. Бирақ йәрлик хәлиқ әтрап муһитни партлаш зәрдаплирини техичә тартмақта.

				Невада – Шәмәй һәрикитиниң Москвадики бөлүмчисиниң қаршилиқ митинги. 1989 ж.

				1990-ж. августта рус тиллиқ пухраларниң “Единство” милләтләр ара һәрикити қурулди. Уни тәшкиллигүчиләр (Юрий Бунаков, Юрий Старцев) асасән иттипақлиқ әһмийити бар карханиларниң техникилиқ зиялилириниң вәкиллиридин болди. Һәрикәт паалийи-ти беришида этнос ара тоқунушларни болдурмас үчүн митингилар, намайишлар, иш ташлашлар өткүзди.

				“Русская община”, “Лад” вә“Демократиялик прогресс” намлиқ һәрикәтләр Қазақстанда туридиған түви славян милләт вәкил-лириниң мәнпийитини қоғдаш үчүн тарихий сәһнигә чиқти. Көпчилиги кейин өз өзидин тарап кәтти.

				“Азат” пухралиқ һәрикити. Бу һәрикәт 1990-ж. июнь ейида қурулди. Дәсләпки вақитта һәрикәт қатариға өлкиләрдики һәрхил сәясий тәшкилатларниң вәкиллири кирди. “Азат” һәрикитиниң асасий мәхсити Қазақстанниң мустәқиллигигә қол йәткүзүш бол-ди. Униң рәһбәрлири М. Есеналиев, М. Шорманов, С. Ақатаев вә б. болди. Бу һәрикәтниң башқа тәшкилатлардин айримчилиғи, җумһурийәтниң барлиқ йәрлиридә шөбиләр (филиаллар) қурулди. 1991-ж. “Азат” пухралиқ һәрикити партиягә айланди. “Азат” Пухралиқ һәрикитиниң башчиси болуп С. Ақатаев сайланди.

				1990-жилларда декабрь вақиәсигә паал қатнашқанлар “Декабрь” партиясини қурди. Яшларниң кичик топини бириктүргән “Алаш” партияси қелиплашти.

				Сәясий йөнилиштики тәшкилатлардин башқа, иҗтимаий, кәс-пий, вә б. һөкүмәтлик әмәс тәшкилатлар қурулушқа башлиди. Мәсилән, “Җәңгивар-авғанстанлиқлар”, “Азамат”, “Ақиқат”, “Қазақ тили”, “Мусулман аяллар лигиси” вә б. 1989-ж. қурулған “Әдилет” җәмийитиниң асасий мәхсити коллективлаштуруш вақтидики ачарчилиқ, сталинлиқ тәқипләш һәқиқитини ечиш болди. 

				1990-ж. ноябрьниң бешиға қәдәр Қазақстанда 100 дин ошуқ сәя-сий җәмийәтлик тәшкилатлар болди. Қазақ ССРиниң Дөләтлик мустәқиллиги тоғрилиқ Декларацияни қобул қилиш вақтида көп-лигән җәмийәтлик тәшкилатлар пааллиқ билдүрди. Сәясий һәрикәт паалийитини рәткә кәлтүрүш мәхситидә Қазақ ССР Алий Кеңиши 1991-ж. июньда “Җәмийәтлик бирләшмиләр тоғрилиқ” Қанун қобул қилди.

				Соалларға җаван бериңлар. 

				1.	Қазақстанда ХХ ә. 80–90-жилларда қурулған дәсләпки җәмийәтлик тәшкилатларни атаңлар.

				
					
						Орунла! “Җәмийәтлик бирләшмиләр тоғрилиқ” қанунниң җәмийәт тәрәққиятиға тәсирини йезиңлар.

				2.	“Шәмәй-Невада” һәрикитиниң мәхсити немә болди?

				3.	Бу тәшкилат полигонларни йепиш үчүн қандақ күрәш түрлирини қолланди?

				Тапшурма.

					“Йешил әл” җәмийәтлик тәшкилатини қуруп, ишкәрлик оюнини өткүзүңлар.Тәшкилатниң мәхситини, иш түрлирини таллаңлар.

				Җәдвәл билән ишләш.

					1990-жилларда Қазақстанда қурулған җәмийәтлик тәшкилатларниң паа-лийити бойичә мону җәдвәлни толтуруңлар.

				
					Қурулған вақти

				

				
					Җәмийәтлик тәшкилатларниң намлири 

				

				
					Мәхсити

				

					Җәмийәтлик тәшкилатлар — мәлум бир мәхсәт билән вә мәнпийәткә мувапиқ пухраларниң өз әрки билән қурулидиған һөкүмәтлик әмәс (дөләтлик әмәс) коллективлиқ бирикмә.

					Сәясий тәшкилатлар — һакимийәткә егә болуш, сәясәткә арилишиш үчүн қурулидиған җәмийәтлик тәшкилат.

				§ 35. Кеңәшлик сәясий системиниң боһрани. Август исияни вә СССРниң парчилиниши

							Бу дәристә: 

							•	Қайта қуруш жиллиридики елимиздики сәясий вақиәләр, һәрхил сәясий партия-ләрниң паалийити билән тонушимиз;

							•	1991-ж. Август исияни вә СССРниң парчилиниши вә ҚҖниң мустәқиллигини җа-калиши тоғрилиқ билимиз.

						

					

				

				Тәтқиқат соали: СССРниң парчилинишиға немә сәвәп болди?

				1989-ж. Йеңи өзен вақиәси, Қарағанда шах-терлириниң иш ташлиши. Қайта қуруш жиллар-да җумһурийәттә хәлиқниң турмуш-мәишитини яхшилитиш бойичә вәзипиләр вә вәдиләрниң көпчилиги орунланмиди. Жиғилған мәсилиләр хәлиқ наразилиғини пәйда қилди.

				1989-ж. июнь ейида Маңғыстав вилайитиниң Йеңи өзен шәһиридә болуп өткән хәлиқ наразилиғи мошундақ вақиәниң бир көрүнүши болди.

					Қошумчә мәлумат.

				Йеңи өзендә турушулуқ өй елиш,мәктәпктчә бала бағчиға новәт наһайити аста силҗиди. Йәрлик яшлар арисида ишсизлиқ өсти. Сәвәви мошу газ, нефть мәһсулатлирини ишләп чиқиридиған йәрлик мутәхәссисләрни тәйярлимай, ишчи күчини җумһурийәттин сирт йәрләрдин әкәлди. Сирттин кәлгәнләр биринчи новәттә 

							Август исияни

							пәвқуладдә әһвал

							Беловежье келишими

								Тирәк сөзләр:

				пәтир-квартирилар билән тәминләнди вә уларға иҗтимаий шараит яритилди. “Вахтилиқ” усул билән келип-кетип ишлигүчиләр йәрлик хәлиқни пат-пат камсити-ши иҗтимаий тоқунушниң башлинишиға сәвәп болди. Шәһәрдә икки яқтинму қан төкүшлүк тоқунушлар болди. Бу җаңҗални тохтитиш үчүн һоқуқ қоғдаш органлири вә мәхсус тапшурмилар билән һәрикәт қилидиған һәрбий күч сәпәрвәр қилинди. Вахта билән ишләйдиғанларниң көпчилиги шәһәрдин әкетилди. Бир қариғанда бу вақиә милләтләр ара тоқунуш охшаш көрүнгини билән, униң түпки сәвәви қазақ хәлқиниң өз йеридә қисим көрүшигә әкәлгән кеңәшлик иҗтимаий сәясәттә еди. Җумһурийәт шәһәрлиридә вә Маңғышлақ йезилирида қаршилиқлар болуп өтти.

				1989-ж. июльда Россиядики, Украинидики канчиларниң қарши чиқиши көмүр бассейни – Қарағанда ишчилириниң 10–19-июль арилиғида баш көтиришигә сәвәп болди. Хаңчиларни металлурглар, қурулушчилар вә б. саһа ишчилири вә хизмәткарлириму қоллиди.

				Хаңчилар әмгәк һәққини көтириш, шахтилардики иш әһвалини яхшилитиш, озуқ-түлүк товарлириниң түрлирини көпәйтиш охшаш тәләпләр билән биллә, Шәмәй ядролуқ полигонини йепиш, пүткүл иттипақлиқ ведомстволарниң монополиясини йоқитишни тәләп қилди. 

				Хаңчиларниң тәливи бойичә Қазақстан МКниң биринчи кативи Н. Ә. Назарбаев билән диалог жүргүзүлди. Диалог йәрлик телевизор бойичә көрситилди. Җумһурийәт рәһбири хаңчилар билән биллә мәсилиләрни муһакимә қилип, уларниң мәнпийәтлирини қоғдаш йөнилишидә иш жүргүзүшкә вәдиләшти.

				Мошу вақиәдин кейин компартиягә дегән хәлиқниң ишәнмәслиги күчәйди. Бу әһвал компартия абройиниң чүшүшигә тәсир қилди. 1990-ж. компартия әзалириниң 42%-и өз әрки билән партия қатаридин чиқти. 

				Хаңчиларниң иш ташлиши

				1991-ж. 7-сентябрь күни Алмутида Қазақстан компартиясиниң новәттин сирт вә пәвқуладдә съезди өтти. Узаққа созулған пикир-талаштин кейин съезд Қазақстан КПсини таритиш, униң орниға йеңи партия қуруш тоғрилиқ қарар қобул қилди. Йеңи қурулған партиягә “Социалистик партия” дегән нам бәрди.

				СССР тәркивидики башқа җумһурийәтләрдиму мошундақ өзгиришләр болуп турди. Бирнәччә айдин кейин һәқиқий ком-мунистик роһта тәрбийиләнгән, көзқарашлиридин баш тартқуси кәлмәйдиған адәмләрниң бир топи йеңи – Қазақстан Коммунистик партиясини қурди. Әнди Социалистик партия тарап кәтти. Комсомол тәшкилатиму көп узимай 1991-ж. 12-октябрьда новәттин сирт съе-зини өткүзүп, «Қазақстан Ленинчи Коммунистик Яшлар Иттипақи» атиғини «Қазақстан яшлар иттипақи» дәп өзгәртишкә қарар қобул қилди. Бирақ қатари күндин-күнгә азийишқа башлиған бу тәшкилатму моҗутлиғини тохтатти.

				1991-ж. Август исияни. СССРниң парчилиниши. Пүткүл әл мустәқилликлирини еливатқан вақитта 1991-ж. апрель-май айлири-да СССР президентиниң резиденцияси Ново-Огаревада М. Горбачев тоққуз иттипақдаш җумһурийәтлириниң рәһбәрлири билән йеңи иттипақлиқ шәртнамә түзүш тоғрилиқ музакириләр жүргүзди. Мошу учришишқа қатнашқанлар йеңи принциплар тоғрилиқ кели-шимгә қол йәткүзди. Униң бойичә иттипақтики мустәқил дөләтләр Мустәқил дөләтләр иттипақини қуруши керәк еди. Ново-Огарево музакирисигә қатнашқанлар йеңи Иттипақлиқ шәртнамиға 1991-ж. 20-августта қол қойидиған болди.

				
					
						Билгән тоғра:

						1991-ж. 29-июльда Ново-Огаревада М. Горбачев, РСФСР Президенти Б. Ельцин вә Қазақстан Президенти Н. Назарбаев арисида учришиш болуп өтти. Учришишқа Иттипақлиқ шәртнамиға қол қойғандин кейинки әл рәһбәрлирини авуштуруш, йәни премьер-министр В. Павловни, Мудапийә министри Д. Язовни, ИИМ министри Б. Пугони, КГБ-МБК рәиси В. Крючковни орнидин елиш тоғрилиқ ейтилди. 2-августта М. Горбачев телевизордин нутуқ сөзләп, йеңи иттипақниң қурулидиғанлиғи тоғрилиқ хәвәрлиди.

						Орнидин кетидиғанлиғини билгән министрлар, шовинистик пикирлик комму-нистлар билән күч министрликлири рәһбәрлири йеңи иттипақниң шәртнамисигә қол қоюшқа йол бәрмәсликкә қарар қобул қилди. Мундақ қәдәмни улар СССРниң туташлиғини қоғдаш сүпитидә қараштурди. Бирақ уларниң бу һәрикәтлири өз мәнпийәтлири вә шараитлирини қоғдаш үчүн ясалған еди. Һәқиқитидә, улар қануний һалда дөләтлик рәһбәрликкә қарши чиқти.

					

				

				
					
						Орунла. 1991-ж. август исияни нәтиҗисидә вақитлиқ СССР башчилиғини қолиға алған Пәвқуладдә әһвал бойичә Дөләтлик Комитетниң (ПӘДК-ГКЧП) хизмитигә пи-кир-талаш уюштуруңлар.

				1991-ж. 19-августта М. Горбачевқа қарши топниң адәмлири әхба-рат васитилири арқилиқ СССР рәһбириниң саламәтлигигә бағлиқ хизмитини атқуралмайдиғанлиғини хәвәрлиди. Шуниңға бағлиқ Москваға әскәрләр киргүзүлүп, пүткүл әлдә пәвқуладдә әһвал җа-каланди.

				Мәхсус пресс-конференциядә пәвқуладдә әһвал бойичә дөләт ко-митети (ПӘДК) қурулғанлиғи тоғрилиқ җакаланди. ПӘДКға киргән исиянчилар Кеңәш Иттипақидики сәясий, ихтисадий боһранни тохтитиш вә милләтләр ара мунасивәтләрни рәтләш үчүн һәрхил чарә-тәдбирләрни қоллинидиғанлиғини җакалиди.

				Һәқиқитидә, исиянчиларниң асасий мәхсити 1985-жилғичә СССРда болған тотаритарлиқ системини әслигә кәлтүрүш еди.

				Бирақ исиянчиларниң пәвқуладдә чарилири иттипақдаш җум-һурийәтләрдә вә җәмийәттә қоллаш тапмиди. Мошуни пайдилинип, РСФСР президенти Б. Ельцин, Җумһурийәт Алий Кеңишиниң Рәиси Р. Хасбулатов вә Россия премьер-министри И. Силаев пүткүл хәлиқни униңға қарши күрәшкә чақирди.

				22-августта ГКЧП әзалири тутқунға елинип, М. Горбачев өзиниң хизмитигә қайтидин киришти. Август исияни хәлиқ алдида комму-нистик партияниң абройини чүшәрди. Б. Ельцинниң пәрмани билән 23-август күни КПССниң паалийити толуқ тохтитилди. Шу күни Қазақ ССР Президенти Н. Назарбаев КПСС МК Сәясий Бюросиниң тәркивидин чиқидиғанлиғи тоғрилиқ ейтти. Қазақстан КП сентябрь пленумида пәвқуладдә съезд чақиришқа қарар қилди.

				
					
						Орунла! 1991-ж. август исияни нәтиҗисидә вақитлиқ СССР һакимийитини қолиға алған Пәвқуладдә әһвал бойичә дөләт комитетиниң (ПӘДК) паалийитигә пикир-алаш уюштуруңлар.

					

				

				Келәси вақитта йеңи Иттипақниң болмайдиғиниға көзлири йәткән Россия Президенти Б. Ельцин, Украина Президенти Л. Кравчук вә Белоруссияниң Алий Кеңишиниң башчиси С. Шушкевич 1991-ж. 8-декабрьда Белоруссиядики Беловежье пущисида орунлашқан “Вискули” резиденциясидә учрашти. Мошу учришишта үч славян 

				
					
						Билгән тоғра:

						19–20-августтики вақиәләр Кеңәш Иттипақиниң толуқ парчилинишиға йол ачти. 20, 21 вә 24-августта Эстония, Латвия вә Украина өзлириниң мустәқиллигини елан қилди. Мошуниңдин кейин айниң ахириғичә дөләтлик мустәқиллик тоғрилиқ йешим-ни Белорусь, Молдова, Әзәрбайҗан, Қирғизстан вә Өзбәкстан қобул қилди.

						27-сентябрьда Түркмәнстан өзиниң мустәқиллигини елан қилди.

				җумһурийәтлириниң рәһбәрлири 1922-ж. СССРни қуруш тоғрилиқ Шәртнаминиң күчи йоқитилғанлиғини хәвәрләп, йеңи Мустәқил Дөләтләр Һәмдостлуғиниң (МДҺ) қурулғини тоғрилиқ елан қилди. Һәмдостлуқни қурғучилар рәсмий түрдә униң тәркивигә башқа җумһурийәтләрниму чақирди. Мошуниңға бағлиқ Н. Ә.Назарбаевниң тәкливи билән Ашхабадта Оттура Азия вә Қазақстанниң рәһбәрлири учришип, өзлириниң МДҺға қошулушқа қарши әмәслигини вә униң қурулуши тоғрилиқ йеңи шәртнамә қобул қилиш керәклигини мәлум қилди.

				16-декабрь күни Қазақстанниң Алий Кеңиши “Қазақстан Җумһурийитиниң мустәқиллиги тоғрилиқ” Қанун қобул қилди.

				1991-ж. 20-декабрьда Қазақстан, Қирғизстан, Өзбәкстан, Таҗикстан, Түркмәнстан, РСФСР, Украина, Беларусь, Армения, Молдова рәһбәрлири Алмутида баш қошти. Униңға Грузия назарәтчи һесавидила қатнашти. М.С. Горбачев бу жиғинға чақирилмиди. 

				1991-ж. 21-декабрьда 11 дөләтниң рәһбәрлири Алмута Декла-рациясигә қол қоюп, Мустәқил Дөләтләр Һәмдостлуғиниң қурул-ғанлиғини елан қилди. Шу күни Президент Н.Назарбаев Әзәрбайҗан, Армения, Грузия, Беларусь, Қирғизстан, Латвия, Литва, Молдова, Россия, Таҗикстан, Түркмәнстан, Өзбәкстан, Украина вә Эстония дөләтлириниң мустәқиллигини етирап қилиш тоғрилиқ пәрманға қол қойди. Қазақстан Җумһурийити Ташқи ишлар министри болуп Т. Сүлейменов тайинланди. 17 адәмдин тәркип тапқан министрлик хизмәткарлириниң сани бәлгүләнди.

				Мошуниңға бағлиқ Кеңәш Иттипақи дөләт ретидә сәясий арени-дики өзиниң хизмитини толуқ тохтатти. 

				1991-ж. 25-декабрь күни М. Горбачев телевизор арқилиқ өзиниң СССР президенти хизмитидин кетиши тоғрилиқ хәвәрлиди.

				Соалларға җавап бериңлар

				1.	1989-ж. Жаңаөзен вақиәси, Қарағанда хаңчилар иш ташлишиниң сәвәп-лирини атаңлар.

				2.	Кеңәш Иттипақиниң парчилиниши қандақ сәвәпләргә бағлиқ болди?

				3.	Б. Ельцин 1991-ж. 23-августта қандақ пәрман елан қилди?

				4.	МДҺға киргән дөләтләрни атап бериңлар.

				5.	Сәясий-ихтисадий ислаһатларға қайси күчләр қарши болди?

				6.	Кеңәш Иттипақиниң толуқ парчилинишиға йол ачқан сәвәпләр тоғрилиқ ойлириңларни оттуриға селиңлар.

					Август вақиәси – қайта қуруш қаршилашлириниң конституциягә зит йол арқилиқ һакимийәтни бесивелиш мәхситидә 1991-ж. 18—19-августта СССРда дөләтлик ағдуруш ясашқа интилиши.

					Мустәқил Дөләтләр Һәмдостлуғи (МДҺ) – 1991-ж. парчиланған СССРниң орниға қурулған дөләт арилиқ иттипақ.

				ҚАЗАҚСТАН ҖУМҺУРИЙИТИ МУСТӘҚИЛЛИГИНИҢ ҖАКАЛИНИШИ

			

		

		
			
				§ 36. Мустәқил Қазақстан дөләтчилигиниңқелиплишиши

				Тәтқиқат соали: “Қазақстан Җумһурийи-тиниң дөләт мустәқиллиги тоғрилиқ” консти-туциялик қануниниң тарихий әһмийити қандақ?

				Қазақстан Җумһурийитиниң дөләтлик мус-тәқиллиги тоғрилиқ Қануни (1991-ж. 16-де-кабрь). “Қазақстан Җумһурийитиниң дөләтлик мустәқиллиги тоғрилиқ” Конституциялик Қа-нуни 1991-ж. 16-декабрьда қобул қилинди. Қа-нун 7 маддидин, 18 баптин ибарәт. У Қазақстан Җумһурийитиниң мустәқиллигини пүткүл аләмгә елан қилған бирдин бир муһим тарихий һөҗҗәттур.

				Қобул қилинған һөҗҗәтниң I маддисида ҚҖ мустәқил, демокра-тиялик, унитарлиқ вә һоқуқий дөләт болуп җакаланди. Шундақла Қазақстан өз территориясидә һакимийәт рәһбәрлигини толуғи билән егиләйдиғанлиғини, ички вә ташқи сәяситини мустәқил жүргүзидиғанлиғи вә барлиқ дөләтләр билән хәлиқарилиқ һоқуқ принциплири асасида мунасивәт орнитидиғанлиғи ейтилди. 

				Қазақстан зимининиң һазирқи чегарисиниң биртуташлиғи, бөлүнмәйдиғанлиғи вә арилишишқа болмайдиғанлиғи бәкитилди.

				ІІ маддисида җумһурийәт пухралири өзлириниң миллитигә, диний етиқатиға, қандақ җәмийәтлик уюшмиларға қатнишишиға, келип чиққан тегигә, иҗтимаий вә дуния-мүлүклүк әһвалиға, шуғуллинидиған ишиға, турған йеригә қаримастин, бирдәк һо-қуқлар пайдилинип, вәзипилирини атқуридиғанлиғи атап көрси-тилди. Һөҗҗәттә мустәқилликниң бирдин бир егиси вә мәнбәси җумһурийәт пухралири болуп һесаплиниду. Бир вақитларда һәрхил 

							Бу дәристә: 

							• “Қазақстан Җумһурийитиниң мустәқиллиги тоғрилиқ” Қануниниң мәзмуни вә муһимлиғиға тохтилимиз.

					Мустәқиллик тоғрилиқ қанун

					һакимийәтниң үч тармиғи

					президентлиқ башқуруш инсти-тути

					инаугурация

				тарихий әһвалларға бағлиқ җумһурийәт территориясини ташлап кетишкә мәҗбур болған қазақларға өзлири өмүр сүрүватқан әлниң қануниға қарши кәлмисә, шу дөләтниң пухраси болуш билән қатар, Қазақстанниң пухралиғини қошуп берилидиғанлиғи ениқланди. Һөҗҗәттә дөләтниң интайин муһим вәзипилириниң бири ретидә мәдәнийәтлирини, урпи-адәтлирини вә тилларни қайтидин йеңилап тәрәққий әткүзүш көздә тутулди. Қазақстанда өмүр сүрүватқан қазақ миллити вә башқиму милләт вәкиллириниң миллий қәдир-қиммитини мустәһкәмләш дөләткиң интайин муһим вәзиписи екәнлиги ейтилди.

				ІІІ маддида ҚҖ дөләтлик һөкүмәт органлириниң қурулуми тәкшүрүлди. ҚҖда дөләтлик һөкүмәт башчилиғи қанун чиқириш, иҗраий вә сот башчилиғиға бөлүш принципиға асасланғанлиғи ениқланди. 

				Қанун чиқириш башчилиғини ҚҖниң Алий Кеңиши әмәлгә ашур-са, ҚҖниң вә униң иҗраий һөкүмитиниң башчиси Президент болуп һесаплиниду дәп көрситилди. Сот башчилиғини ҚҖниң Алий Соти вә Алий арбитражлиқ соти атқуридиғанлиғи ейтилди.

				Конституцияни қоғдаш бойичә алий сот органи Қазақстан Җумһурийитиниң Конституциялик соти болуп һесаплиниду.

				IV маддида дөләтниң ихтисадий асаслири қараштурулди. Җум-һурийәтниң мустәқил дөләт мәртивисигә мувапиқ келидиған вә мүлүкниң хилму-хиллиғиға, барлиқ түрлириниң баравәрлигигә асасланған мустәқил ихтисадий системисиниң моҗутлуғи атап өтүлди. Йәр вә униң асти, су вә һава бошлуғи, өсүмлүкләр вә һайванатлар дунияси, башқиму тәбиий ресурслири, ихтисадий вә илмий-техникилиқ иқтидари ҚҖниң мүлки болуп һесапли-нидиғанлиғи бәкитилди.

				V маддида Қазақстан Җумһурийити дуниявий хәлиқарилиқ һоқуқ субъекти болуп һесаплинидиғанлиғи көрситилгән. Қазақстан ди-пломатиялик вә әлчилик вәкиллири билән алмишиду, хәлиқарилиқ тәшкилатларға, коллективлиқ бехәтәрлик системисиға кирәләйду вә уларниң паалийитигә қатнишиду, ташқи ихтисат паалийитидики мәсилиләрни мустәқил һәл қилиду дәп бәкитилгән.

				Ахирқи VII маддида ҚҖниң өз дөләтлик рәмзлири – Герби, Байри-ғи, Гимни бәлгүләнди. Пайтәхти – Алмута шәһири (29.03.2019-жил-қи толуқтурушлар билән қоллиништики Конституцияниң 2-мадди-сиға мувапиқ, Қазақстан Җумһурийитиниң пайтәхти – Нур-Султан шәһири). Шундақла Конституция вә башқиму қанун актлири аталған қанунға зит кәлмисила қоллинилиду дәп көрситилди.

				1991-ж. Президентлиқ институтниң тәрәққиятиниң кәлгүси йеңи басқучи башланди. Мустәқиллик орнашқа башлиған мошу басқучта Президентлиқ пүткүл хәлиқлиқ сайлам һаҗәтлиги пәйда болди. Президентлиққа үмүткарларни тиркәш 1991-ж. 10-октябриғичә жүрди. Қазақ ССР Алий Кеңиши сайлими 1991-ж. 16-октябрьдики тохтами билән 1991-ж. 1-декабрьда өткүзүшкә қарар қобул қилди. Бу вақитта әндила қурулушқа башлиған сәясий партияләрниң сайламға тәйярлиғи начар еди. Нәтиҗидә президентлиққа ялғуз үмүткар бо-луп Қазақ ССР Алий Кеңиши тәклип қилған Н. Назарбаев тиркәлди.

				1-декабрьда өткән пүткүл хәлиқлиқ сайламда Қазақстанниң Президенти болуп Н. Ә. Назарбаев сайланди. Сайламға қатнашқан хәлиқниң 98,78%-и Н. Ә. Назарбаевқа аваз бәрди.

				“Социалистик” басқучниң аяқлишиши, дөләт намини өзгәртишни тәләп қилди. 1991-ж. 10-декабрь күни Қазақ Кеңәшлик Социалистик Җумһурийитиниң нами Қазақстан Җумһурийити дәп өзгәртилди. 1991-ж. 10-декабрьда Алмута шәһиридә Җумһурийәт мәйданида Президентни улуқлаш (инаугурация) рәсими өтти. Н. Ә. Назарбаев Конституция вә Декларациягә қолини қоюп туруп, қазақ вә рус тил-лирида көп милләтлик җумһурийитимизгә адил хизмәт қилишқа, Конституцияни һөрмәтләп, хәлиқниң һоқуқи вә әркинликлиригә 

				
					
						Издән! Конституцияниң 6-маддисида ейтилмиған мәсилиләр тоғрилиқ издинип, хәвәрлимә тәйярлаңлар.

					Тунҗа Президентниң инаугурация рәсими.

					1991-ж., 10-декабрь., Алмута шәһири

				кепиллик беришкә, Қазақстан Җумһурийити Президентиниң вәзиписини адил атқурушқа қәсәм-яд әтти. Залда тәнтәнилик түрдә Қазақстанниң Дөләт Гимни орунланди. Президент нутуқ сөзлигәндин кейин, сәһнигә җумһурийәтниң хәлиқ шаири Ш. Әбенов, хәлиқ язғучиси Д. Ф. Cнегин, СССР хәлиқ депутати И. Қожахметов, СССР хәлиқ артисти Қ. Х. Ғоҗамияров, СССРға әмгиги сиңгән тренер З. Ф. Айрих охшаш әлгә қәдирлик ақсақаллар чиқти, барлиғиниң намидин Ш. Әбенов Президентқа ақ йол тилиди. Миллий нәқиш билән безәлләнгән чапан, баш кийим вә бәлбағ соға қилди.

				Соалларға җаван бериңлар

				1.	“Қазақстан Җумһурийитиниң мустәқиллиги тоғрилиқ” Қануни қачан елан қилинди?

				2.	Қанунниң 3-маддиси ҚҖ дөләтлик һөкүмәт органлири тоғрилиқ немә ей-тилиду?

				3.	1991-ж. 1-декабрьда болуп өткән пүткүл хәлиқлиқ сайлам нәтиҗисидә Н. Ә. Назарбаев хәлиқниң қанчә пайиз авазини жиғди?

				4.	“Елимниң мустәқиллигини бәргән Қанун”мавзусиға хәвәрлимә тәйярлаңлар.

					Делимитация – музакириләр арқилиқ хошна дөләтләр арисидики чегара сизиғи өтидиған йәрни ениқлаш, кейин тәрәпләр арисида қол қоюш арқилиқ иккинчи басқуч, демаркация әмәлгә ашиду, йәни уларниң арисидики чегара йерини беваситә рәсмий һалда рәсмийләштүрүш.

					Демократия – хәлиқниң башқуруши; һөкүмәт башқуруши хәлиқниң қолида болидиған сәясий түзүм. Әл һаятидики муһим мәсилиләрни йешиш хәлиқниң назаритидә болушини, сайлам һоқуқи һәммигә тәң болушини, адәмләрниң ихтисадий вә сәясий қоғдинишини қоллайдиған сәясий система.

					Дипломатия – дөләтниң ташқи сәяситини жүргүзүш қурали, һәрбий әмәс тәҗрибилик чарә-тәдбирләр жиғиндиси.

					Инаугурация – дөләтниң алий шәхслириниң хизмәткә киришишиниң тәнтәнилик чариси.

					Интеграция – дөләт арилиқ сәясий, ихтисадий, һәрбий иттипақларниң қурулуши. Униң асасида охшаш җавапкәрчилик, сәясий мунасивәтләрниң йеқинлишиши, бирлишиши кириду.

					Президентлиқ җумһурийәт – алий һакимийәт президент қолида болидиған җумһурийәтни башқуруш шәкли.

					Суверенитет – дөләтниң, милләтниң мустәқил өз һакимийитиниң болуши.

					Һөкүмәт – дөләтниң алий иҗраий органи.

				Н.Ә.НАЗАРБАЕВ – ҚАЗАҚСТАН ҖУМҺУРИЙИТИНИҢ ТУНҖА ПРЕЗИДЕНТИ

				§ 37–38. Мустәқил дөләтниң қелиплишишидикиӘлбеши Н.Ә. Назарбаевниң роли

				Тәтқиқат соали: Әлбешиниң дөләт тари-хиниң бурулуш басқучлиридики роли қандақ болди?

				Н. Ә. Назарбаевниң сәясун, мутәпәккүр, җә-мийәт әрбаби болуп қелиплишиши. Милләт көчбашчиси. Мустәқил дөләтниң қелиплишиши вә тәрәққиятидики Тунҗа Президентниң роли.

				Мустәқил Қазақстанниң тарихи, униң дөләт-лик институтлириниң қелиплишиши вә мустәһкәмлиниши, хә-лиқара сәһнидә тонулуши, әлниң иҗтимаий-ихтисадий утуқлири, миллий роһаний вә мәдәний қайтидин йеңилиниши — Қазақстан Җумһурийитиниң Тунҗа Президенти, Милләт көчбашчиси Н. Ә. На-зарбаевниң исми билән бағлиқ.

				Өзиниң әмгәкчанлиғи вә уюштурушлуқ қаблийәтлири түпәйли Н. Ә. Назарбаев металлургиялик заводниң аддий ишчисидин баш-лап дөләт башчисиғичә әмгәк йолдин өтти. Н. Ә. Назарбаевниң өз паалийитини җумһурийәт хәлқигә адил хизмәт көрситишкә, униң өсүп-гүллиниши вә парлақ келәчигини тәминләшкә беғишлиди.

				Елимиз мустәқилликкә қол йәткүзгән дәсләпки күнләрдин-ла Н.Ә.Назарбаев, бурунқи СССР сәясәткәрлириниң ичидики әң абройлуқлириниң бири болди. Униңдин кейин Мустәқил Қа-зақстан Президенти лавазимидики хизмити униң көп қирлиқ уюштурғучилиқ қабилийитини ечип, дуниявий сәһнидә Қазақстанни цивилизациялик, риваҗланған дөләтләрниң қатариға чиқиришқа интилған сәясий стратег екәнлигини көрсәтти. Шу вақитта ду-ниявий шәхсләр: Маргарет Тэтчер, Ли Куан Ю вә йәнә башқиму 

							Бу дәристә: 

							•	Қазақстан Җумһурийитиниң Тунҗа Президенти, Милләт көчбашчиси – Н. Ә. На-зарбаевниң хизмити билән, униң башланмилири билән тонушимиз;

							•	Қазақстанниң дуниявий аренидики абройиниң өсүшигә тохтилимиз.

				көплигән сәясәтшунаслар Н. Ә. Назарбаевниң стратегиялик ой-лаш қаблийитини, пухтилиғи вә жирақни көридиғанлиғини атап көрсәтти.

				Бүгүнки таңда Қазақстан ихтисади қелиплашқан, хәлқиниң бирлиги ярашқан, келәчәккә зор вә ишәшлик реҗиләр түзүватқан дуния йүзиниң толуқ әзаси. Тарихий охшаш вә мустәқилликни бирдәк алған көплигән дөләтләр бешидин өткән иҗтимаий вә сәясий тоқунушлар, бизниң елимиздә орун алмиди. 

				Мана мошуниңдин аз вақит бурун, дөләтниң әһвали тамамән башқичә еди. Мустәқилликкә қол йәткүзгәндин кейинки хошаллиқ, тез арида келәчәккә дегән ишәшсизлик вә қорқунуч билән алмашти. Сабиқ СССР тәркивидә болған җумһурийәтләр арисида ихтисадий вә сәясий алақиларниң үзүлүшиши көплигән жирик ишләп чиқириш орунлириниң тохтишиға, йеза егилиги саһасиниң чүшкүнлигигә, мәдәний вә илмий алақиларниң суслишишиға әкәлди, адәмләр айлап әмгәк һәққини алмай жүрди, дуканларда йемәк-ичмәк вә истимал товарлириниң тапчиллиғи овҗ алди.

				Қисқа муддәт ичидә ирадилик йешимләр қобул қилиш муһимлиғи пәйда болди, мошундақ җавапкәрчилик жүкини өз бойниға алидиған адәм керәк еди. У Қазақстан Җумһурийитиниң Тунҗа Президенти – Нурсултан Назарбаев болди. Мошу вақитта дөләт алдида тез һәл қилишни тәләп қилидиған бирқатар вәзипиләр турди. Улар: 

				
					
						Издән! “Қазақстанниң тәрәққият модели” мавзусиға эссе йезиңлар.

				ҚҖниң Тунҗа Президенти Н. Назарбаевниң Қазақстан хәлиқигә новәттики Мәктүби пәйтидин

				– мустәқил дөләтниң һөкүмәтлик институтлирини қуруш; 

				– мурәккәп иҗтимаий-ихтисадий ислаһатларни жүргүзүш; 

				– хәлиқара сәһнидә елимизни тонутуш вә етирап қилғузуш;

				– түрлүк хәлиқара тәшкилатларға толуқ әза болуп кириш. 

				Н. Ә. Назарбаевниң өзи “Қазақстанлиқ йол” намлиқ әмгигидә: “Көпчилиги, болупму чоң адәмләр, яхши өй селиш қанчилик оңай әмәслигини билиду. Бизниң ортақ өйүмиз – Қазақстан охшаш яш дөләтни қуруп орнитиш буниңдинму хелила қийин болди. Шуниң үчүн яш дөләт қурулуши бизниң келәчәктә қандақ әлдә өмүр сүридиғинмизни ениқ көрситидиған, барчиға чүшинишлик асасий реҗини тәләп қилди”.

				Мошу сәвәптин муһим соалларни йешиш үчүн 1992-ж. “Қазақстан-ниң мустәқил дөләт ретидә қелиплишиши вә тәрәққият стратегияси” қобул қилинди. Стратегия қазақ дөләтчилигини тәрәққий әткүзүш бойичә дәсләпки рәсмий һөҗҗәтлириниң бири болди. Һөҗҗәтниң ярдимидә егилик-ихтисадий мәсилиләрни һәл қилиш тәҗрибисидики консерватизмни, башчилар вә умумий хәлиқниң биртәрәплимә ой-лишини йеңишкә башлиди.

				Стратегия икки асасий ихтисадий йөнилишни көзлиди:

				– биринчидин, иҗтимаий базар нәриқлик мунасивәтләргә асасланған ихтисатни шәкилләндүрүш;

				– иккинчидин, адәмниң ихтисадий турғудин таллиши үчүн ша-раитларни яритиш уни әмәлгә ашурушқа һоқуқий вә б. асасларни тәйярлаш. 

				Н. Назарбаевниң “биринчи – ихтисат, андин кейин сәясәт” қаи-диси өткүнчи дәвирдики қийинчилиқларни йеңишкә мүмкинчилик бәрди. Һазир “Қазақстанниң тәрәққият модели” дегән уқум қелип-лашти, уни һечким йоққа чиқиралмайду, мошу модель әлниң турақлиқ тәрәққиятини тәминләйду.

				Мустәқилликниң дәсләпки пәйтлириниң өзидә Әлбеши: “... Тари-хий турғудин биз Ғәрип цивилизациясигә интилимиз, дәйду бирлири. Биз көпинчә азиялик әл, шуңлашқа “йолвасларниң” тәҗрибисини пайдилинишимиз керәк, дәйду иккинчиләр. Биз россиялик мента-литет вә коллектив принциплирини чоңқур сиңәрдуқ, шуңлашқа бизниң таллишимиз Россияниң таллишиға мувапиқ болушқа тегиш, дәйду үчинчиләр. Төртинчиләр биздики хәлиқниң бесим көпчилиги мусулманлар, шуңлашқа биз йеңи түркий моделини асасқа елишқа тегишмиз дәп талишиду. Буларниң ейтқини һәқиқәт вә шуниң билән биллә уларниң барлиғи хаталишиду. Биз, өзиниң тарихи вә өзгичә келәчиги бар Евразиялик дөләт. Шуниң үчүнму бизниң модель һечкимниңкигә охшимайдиған болиду. У өз бойиға түрлүк тәрәққиятларниң утуқлирини сиңдүрүп алиду” дегән еди. 

				Мустәқилликниң биринчи жиллиридиму ихтисадий модельниң утуқлуқ түрини издәштүрүш билән қатар идеологиялик йө-нилишни ениқлаш һаҗәт болди. Бу вақитта өткүнчи дәвирниң қийинчилиқлирини чүшинишмәслик қелиплашти: “Бизгә һәрхил үлгиләрдин таллаш керәк болди. Бирақ таллаш нәтиҗисидә көпли-гән дөләтләр қолланған җәмийәт тәрәққиятиниң тәйяр үлгилири бизгә ярамсиз екәнлигигә көзүмиз йәтти”, – дәп язиду Әлбеши Н. Ә. Назарбаев.

				Әлбеши тәклип қилған тәрәққият йөнилиши ихчам программа түридә берилди. 

				Сәясәт вә ихтисат саһалирида төрт йөнилиш бәлгүләнди: 

				Биринчиси, әмәлиятта һоқуқий мустәқилликтин толуқ мустәқил-ликкә көчүш.

				Иккинчиси, шу вақиттики асасий мәхсәт, дөләтни мустәһкәмләш болди.

				Үчинчиси, системилиқ вә кәң миқияслиқ ихтисадий ислаһатларни әмәлгә ашуруш.

				Төртинчиси, сиртқи ихтисадий ишдашлар таллашта прагматизмни вә умумий прагматикилиқ ташқи сәясәтни қоллиниш.

				Идеология саһасида төрт йөнилишлик ениқлиниду:

				– биринчидин – милләтләр ара келишим;

				– иккинчидин – миллий бирлик;

				– үчинчидин – қазақстанлиқ җәмийәтни модернизацияләш идео-логияси;

				– төртинчидин – җәмийәттики башқа динларға һөрмәт билән қараш вә диний әркинликни шәкилләндүрүш.

				
					
						Издән: Әлбешиниң Мәктүплиридин яшларға арнап ейтқан башқиму ибарилирини тепип давамлаштуруңлар:

						1. Бу заман рәһбәрликкә ишинидиған әмәс, билимгә ишинидиған заман.

						2. Яш қазақстанлиқ пухра дегинимиз–бу пәқәт һоқуқла әмәс, биринчи новәттә өзи, өзиниң аилиси вә бизниң Вәтинимиз үчүн чоң җавапкәрчилик екәнлигини әстә тутуши керәк.

						3. Саламәтликни биринчи новәттә адәмниң өзи шәкилләндүрүши керәк.

						4. Силәрниң билимиңлар – у силәрниң әмгәклириңларниң нәтиҗиси.

						5. Силәр, мустәқил Қазақстанниң келәчиги үчүн тарихий җавапкәрчиликни алған әзимәтсиләр.

					

				

				
					
						Орунла! Қазақстанда яшайдиған милләтләрниң идеологиялик бирлиги тоғрилиқ (иҗтимаий йөнилиштики) эссе йезиңлар.

					

				

				
					
						Ойлан: “Биринчи – ихтисат, униңдин кейин – сәясәт” қаидиисиниң мәзмуни вә әһмийити немидә? Евразиялик идеяниң мәхсити немидә?

				Бу принципларниң барлиғи бүгүнки вақит тәкшүрүшлиридин өтти. ХХ ә. 90-жиллириниң иккинчи йеримида ислаһатлар өзли-риниң дәсләпки йемишини беришкә башлиди. Бу вақитқа қарап дөләт вә сәясий система қелиплишип, демократия вә пухралиқ әркинликләрниң асаси селинди. Йеңи қанунлар асасида базар ихти-сади қелиплашти. Трайболизмниң тарқилишиға тосқунлуқ қоюлуп, қазақ хәлқиниң биртуташлиғи сақланди вә шундақла җәмийәттики милләтләр ара мунасивәтләр мустәһкәмләнди. Ислаһатларниң бу дәвирдики асасий йөнилиши макроихтисадий турақлиқни тәминләш, қанунларни, мәбләғлик системини мустәһкәмләш, иҗтимаий саһа вә ишләп чиқириш секторини техиму йетилдүрүш болди. Шуниң билән биллә ихтисадий боһранниң сәвәплирини ениқлап туюқтин чиқиш йоллирини қараштуруш керәк болди.

				Н. Ә. Назарбаев вә Евразия идеяси.

				Әлни тәрәққий әткүзүштики асасий йөнилишләрниң бири – ев-разиялик интеграция идеяси. Бу идея дөләт башчисиниң геосәясий паалийитидики асасий йонилишниң бири болуп һесаплиниду.

				Евразия идеяси асасида ХХ ә. бешида рус эмигрантлири ариси-да пәйда болған. Униң асасида “Евразия мәктиви” вәкиллириниң идеялири туриду. Мошу йөнилиштики әмгәкләрниң ичидә Евразия хәлиқлириниң географиялик вә мәдәний-тарихий бирлиги тоғрилиқ язған көрнәклик рус мутәпәккүри Лев Гумилевниң тәтқиқатлирини алаһидә атап өтүшкә болиду.

				Әлбеши Н. Назарбаев һазирқи дунияниң алаһидиликлирини әстә тутқан Евразиялик бирләшмә идеясиға йеңи сүръәт бәрди. Бу идеяни дәсләпки қетим 1994-ж. М. Ломоносов намидики Москва дөләтлик университети елан қилди. У умумий мәнпийәтни қоғдаш үчүн сабиқ Кеңәш Иттипақиниң тәркивидики дөләтләрдан турудиған Евразиялиқ Иттипақ қурушни тәклип қилди.

				Н. Ә. Назарбаев тәклип қилған Евразия идеяси төвәндики қаидиләргә асасланған.

				Биринчидин, мәдәний вә гүллиниш амиллирини йоққа чиқармай, биринчи новәттә ихтисадий прагматизм асасида интеграцияни қу-руш: “Абстрактлиқ геосәясий идея вә шиарлар әмәс, ихтисадий мәнпийәтләр интеграциялиқ җәриянларниң асасий қозғиғучи күчи болиду. Шуниң үчүн келәчәк Евразиялиқ Иттипақниң дәсләпки асаси – Биртуташ ихтисадий кеңәшлик бизниң хәлқимизниң бирләшкән киримлик тәрәққиятиниң миқияслиқ ареали ретидә болиду”.

				Иккинчидин, бирикиш тоғрилиқ йешимларни һәр дөләтниң өз әрки билән қобул қилиши керәк.

				Үчинчидин, дөләтләрниң тәңлик бир-бириниң ички ишлириға арилашмаслиғи, мустәқиллигини вә дөләтлик чегариларниң бузул-мастин қоғдилишини һөрмәтләш.

				Төртинчидин, Евразия Иттипақиниң һәрбир әза дөләтниң мән-пийәтлирини әстә тутидиған вакаләтлигигә егә, консенсус асасида һәрикәт қилидиған миллий органлирини қуруш. (Н. Ә. Назарбаев Евразиялиқ Иттипақ: идеядин келәчәкниң тарихиға//“Егемен Қазақстан”, 2011-ж. 27-октябрь.)

				Бүгүнки таңда мошу башланма түрлүк бирләшмиләр тәҗрибисидә утуқлуқ қоллинилмақта. 1995-ж. Баҗханилиқ Иттипақ қурулди. Н. Ә. Назарбаевниң идеяси ШҺТ (Шанхай Һәмкарлиқ Тәшкилати), ЕврАИС вә КБШТ (Коллективлиқ бехәтәрлик тоғрилиқ шәртнамә Тәшкилати) охшаш абройлуқ тәшкилатларниң паалийитидә әкис әтти. Әлбеши ейтқандәк, “Бүгүнки таңда, Евразия идеяси миллионлиған адәмләрдин қоллаш тапмақта: Униңда бай гүлләнгән келәчәкни көрүшкә болиду. Бу бизниң дөлитимиз үчүн аләмлик ду-нияда лайиқ орун елишиға, әнди бизниң хәлқимиз үчүн – ихтиса-дий вә мәдәний-гуманитарлиқ турғудин йеңи сапалиқ дәриҗисигә көтирилишигә мүмкинчилик бериду. Бу бизниң һазирдин башлап биллә йезиватқан умумий келәчәк тарихимиз”.

				Тунҗа Президент Н. Ә. Назарбаевниң Дөләт рәһбири сүпитидики паалийитиниң аяқлишиши. 2019-ж. 19-мартта Қазақстан Җумһу-рийитиниң Тунҗа Президенти – Әлбеши (Милләт көчбашчиси) Нурсултан Әбишоғли Назарбаев хәлиққә арналған Мәктүбидә Қазақстан Җумһурийитиниң Президенти сүпитидики вакаләтлигини тохтитиш тоғрилиқ қарарини җакалиди. 

				Нурсултан Әбишоғли Назарбаевқа Тунҗа Президент — Әлбеши (Милләт көчбашчиси) мәртивисини статусини бәкиткән Қазақстан Җумһурийитиниң қануниға мувапиқ Бехәтәрлик Кеңишиниң рәиси, “Нур Отан” партиясиниң рәиси вә Конституциялик Кеңәшниң әзаси хизмәтлирини давамлаштуреверидиған болди.

				Мошундақ Әлбеши (Милләт көчбашчиси) Нурсултан Әбишоғли Назарбаев өзиниң тарихий вәзиписини орунлап, конституция-лик һоқуқиға мувапиқ Дөләт башчиси хизмитини өз әрки билән аяқлаштурди.

				Дөләт башчиси хизмитини буниңдин кейин давамлаштуруш мәсилиси Конституция бойичә йешилди. Дөләтни башқуруш вәзипи-си Қазақстан Җумһурийитиниң Конституциясиниң 48-маддисиға мувапиқ Президентлиқ сайлам өткичә Парламент Сенатиниң рәиси Қасым-Жомарт Тоқаевқа жүкләнди. 2019-ж. 21-мартта Қасым-Жомарт Тоқаев қәсәм-яд қобул қилип, Қазақстан Җумһурийитиниң Президенти хизмитигә киришти.

				2019-ж. 9-апрельда Қазақстан Җумһурийитиниң Президенти Қасым-Жомарт Тоқаев новәттин ташқири сайлам өткүзүш тоғрилиқ Мәктүбини хәлиққә җакалиди.

				Қиммәтлик Вәтәндашлар!

				Бүгүн елимизгә вә һәрқайсимизға мунасивәтлик интайин муһим мәктүп җакалаватимән.

				Елимизниң Конституциясигә мувапиқ Қазақстан Җумһурийити Президентиниң новәттин ташқири сайлимини 2019-ж. 9-июнь-да өткүзүш тоғрилиқ қарар қобул қилдим. Мән бу җавапкәр қарар бойичә Әлбишимиз Нурсултан Әбишоғли Назарбаев билән мәслиһәтләштим. Парламентниң қош палата спикери, Премьер-Министр билән мәслиһәтләштим.

				Конституциялик Кеңәшниң келишмигә таяндим. Парламент-тики партия йетәкчилири билән учраштим.

				Новәттин тешқири сайлам тоғрилиқ қарар қобул қилиш ин-тайин муһим һәм керәклик қәдәм.

				Биз Әлбешимиз түпәйли мустәқил, қудрәтлик дөләт қурдуқ. Қазақстан хәлиқарилиқ системида өзигә мувапиқ орун алди. Бизни тәсирлик вә абройлуқ дөләт сүпитидә пүткүл аләм етирап қилиду. Һазирқи таңда тарихий басқучни баштин өткүзүватимиз. Алий һакимийәт қануний вә течлиқ йол билән алмашти. Пүткүл аләм һәмкарлиғи бу вақиәни чүшәнчә вә һөрмәт билән қобул қилди.

				Дөләт рәһбири сүпитидә мән өзәмниң вәзипәмни вә җавапкәрли-гимни чоңқур сезимән.

				Президент лавазимизға киришкәндин башлап тәвәләрни арилап жүрмән. Хәлиқниң кәйпиятини яхши билимән. Зиялилар, әмгәк коллективи, бизнес вәкиллири, инвесторлар, хәлиқарилиқ шәхсләр билән учраштим.

				Әлбешиниң салған йолида меңиватимиз. Хәлқимиз биртуташ. Мустәқллигимизниң әң алий қәдрийити ретидә дөлитимизниң һули пухта. Алдимиздики Президент сайлими мошуниңға испат болуши керәк.

				Шуңлашқа әлдики җәмийәтлик-сәясий келишимни тәминләп, алға бесиш үчүн, иҗтиманий-ихтисадий мәхсәт-вәзипиләрни мувапиқ әмәлгә ашуруш үчүн бизгә ениқлиқ һаҗәт.

				Униң үстигә, дуниядики әһвал чүшиниксиз болмақта. Бу Вәтинимизниң бехәтәрлигигә тәнқидий-хәтәр әкелиши мүмкин. Ички вә ташқи сәясәттики варислиқ вә турақлиқни сақлап, Әлбеши тәклип қилған иҗтимаий программиларни ойдикидәк утумлуқ әмәлгә ашурушимиз керәк. Униң үчүн аталған қарарни қобул қилдим. Мундақ қарар пәқәт хәлиқниң беваситә әрки билән сайламда қобул қилишимиз керәк. 

				Қазақстан демократиялик дөләт. Президент хәлиқниң талли-ши арқилиқ сайлиниду. 

				Мән, Дөләт рәһбири ретидә, сайламниң таза, очуқ һәм адиланә өтүшигә кепиллик қилимән! Бу — мениң пухта принципим!

				Алдимизда зор вәзипиләр турмақта. Мән хәлқимизгә, йәни Силәргә ишинимән.

				Қиммәтлик Вәтәндашлар!

				“Алтиси ала болса, ағзидики кетиду, төрти түгәл болса төрдики келиду” дәйду дана хәлқимиз.

				Алдимиздики сайламға барлиғиңларни баричә җавапкәрчилик билән қарашқа чақиримән.

				Елимизниң келәчиги, һәр аилә вә һәр пухраниң тәғдири Силәрниң қарарлириңларға беваситә бағлиқ!

				2019-ж. 9-июньда өткән новәттин ташқири сайламниң хулясили-ри бойичә Қазақстан Җумһурийитиниң Президенти Қасым-Жомарт Тоқаев Қазақстан Җумһурийитиниң Конституциясигә мувапиқ ал-дики 5 жилға дөләт рәһбири лавазимиға тайинланди.

				Соалларға җавап бериңлар.

				1.	Мустәқилликниң дәсләпки жиллири Әлбеши Н. Ә. Назарбаевниң алдида қандақ вәзипиләр туратти?

				2.	Баһрандин чиқиш үчүн қандақ стратегиялик программилар қобул қилинди?

				3.	Н. Ә. Назарбаевниң хәлиқарилиқ сәһнидә җуқури абройға егә болушиниң сәвәви немидә?

				4.	Н. Ә. Назарбаевниң тәклип қилған Евразия идеяси қандақ принципларға асасланған?

				5.	Президентниң һәр жилдики Қазақстан хәлқигә Мәктүплириниң алаһиди-ликлири немидә?

				6.	“Қазақстан – мениң тәғдирим” мавзусиға эссе йезиңлар.

				7.	Қошумчә мәлуматларни пайдилинип, Әлбешиниң Қарағанда металлургия заводида ишлигән дәври тоғрилиқ слайд тәйярлаңлар.

				8.	Әлбеши тоғрилиқ чүширилгән бәдиий фильмларни (Балилиқ чеғимдики асман”, “Юлтузлар қийилишқанда”) көрүп, “Елиниң әтики күнини ойлиған пухра” намлиқ эссе йезиңлар.

					Маргарет Тэтчер – 1979–1990-жиллардики Улуқбританияниң 71-премьер-министри (Улуқбританияниң консервативлиқ партиясиниң көчбашчиси). Мошу лавазимда болған ялғуз аял, шундақла европилиқ дөләтләр арисида премьер-министр болған тунҗа-дәсләпки аял. Тэтчер ХХ ә. Улуқбританияниң әң узақ башқурған премьер-министри болди.

					Ли Куан Ю – Сингапур сәясуни, Сингапур Җумһурийитиниң тунҗа премьер-министри (1959–1990-жж.). Униң вақтида әл өсүп-гүллинип, сингапурлуқ “ихтисадий мөҗүзә” дегән чүшәнчә пәйда болди. 

					Трайбализм яки трибализм – қәбиләвий принцип бойичә җәмийәтлик – сәясий бирлишиш тури, дөләтлик һөкүмәт органлири уруқлуқ-қәбиләвий алақилар асасида қелиплашти. Қәбилә арилиқ маҗраларға әкәлди.

					Ихтисадий интеграция – турақлиқ мунасивәтләр асасида хошна дөләтләр-ниң пәйдин-пәй ихтисадий бирлишиши; хәлиқарилиқ ихтисат вә саясәт йөнилишидә дөләтләрниң өз ара келишими асасида ортақ мәнпийәтни қоғдайдиған сәясәтни жүргүзүш.

					Қошумчә мәлумат.

				Нурсултан Әбишоғли Назарбаев – 1940-ж. 6-июльда Алмута вилайити, Хәшкиләң наһийәси, Чемолған йезисида дунияға кәлгән. 1967-ж. Қарағанда металлургия комбинати йенидики техникилиқ алий оқуш орнини түгәтти. Ихтисат илимлириниң доктори.

				1960–1969-жилларда – Қарағанда металлургия заво-дида ишлиди. 1969–1973-жилларда – Қарағанда вилайи-ти Темиртав шәһиридики партия-комсомол ишлирида җавапкәрчилик хизмәтлирини атқурди. 1973–1977-жил-ларда – Қарғанда металлургиялик комбинатниң партком кативи. 1977–1979-жилларда – Қарағанда облуслуқ партия комитетиниң кативи, 2-кативи.1979–1984-жилларда – Қазақстан КП Мәркизий Комитетиниң кативи. 1984–1989-жилларда – Қазақ ССР Министрлар Кеңишиниң рәиси. 1989–1991-жж. – Қазақстан КП МК биринчи ка-тиви. Шуниң билән биллә, 1990-ж. февраль-апрель арилиғида Қазақ ССР Алий Кеңишиниң рәиси болди. 1990-жж. апрельдин башлап 2019-жилғичә – Қазақстан Җумһурийитиниң Президенти.

				1991-ж. 1-декабрьда тунҗа қетим Қазақстан Президентиниң умумхәлиқлиқ сай-лими өтти. Сайлам нәтиҗисидә Н. Ә. Назарбаев бесим аваз билән (98,7%) ғалибийәт қазанди. Буниңдин кейинки җумһурийәттә өткән барлиқ президентлиқ сайламлар-ниң нәтиҗилири, Н. Ә. Назарбаевниң әмәлгә ашуруватқан курсини хәлиқниң бесим көпчилиги қоллайдиғанлиғини көрситип туриду.

				Көплигән әмгәкләрниң автори: “Қазақстан ихтисади: шәкиллиниш һәқиқити вә келәчиги”, “ Қазақстанниң мустәқил дөләт сүпитидики тәрәққият стартегияси”, “Базар вә иҗтимаий-ихтисадий тәрәққият”, “Әсирләр қийлишишида”, “Евразия иттипақи: идеяләр, тәҗрибиләр, келәчәкләр”, “Тарих долқунида”, “Течлиқ киндиги”, “Синақтики он жил”, “Евразия жүригидә”, “Қазақстан йоли” вә б.

					Қошумчә һөҗҗәтләр. Тунҗа Президентниң Қазақстан хәлқигә жил бойидики Мәктүплири тоғрилиқ

				Дәсләпки қетим Әлбеши Н. Назарбаев Қазақстан хәлиқигә Мәктүбини 1997-ж. беғишлиди вә шу Мәктүбидә дөләтниң 2030-жилғичә тәрәққият Стратегияси тәклип қилинди.

				Хәлиққә мәктүп йоллаш әнъәниси көплигән дөләтләрдә орун алған, униң ичидә Сабиқ Кеңәш Иттипақиниң тәркивидә болған әлләрдиму учришиду. Бирақ Қазақстан Җумһурийитиниң Тунҗа Президенти Н. Ә. Назарбаев Мәктүбиниң алаһидә түрини қелиплаштурди. У мәсилән АҚШ Президенти вә башқа әл рәһбәрлири охшаш (қанун чиқарғучи органлири алдида) дөләтниң шәхсий институтлириға әмәс, әксичә пүткүл хәлиққә мураҗиәт қилиду. Қазақстан хәлқигә Мәктүби демократиялик башқурушниң бир түри. Президент беваситә хәлиққә мураҗиәт қилиду, әнди униңдин кейин хәлиқниң иҗраий һакимийәтниң реҗилиригә дегән көзқарашини ениқлайду. Мәсилән, 1997-ж. Мәктүптә Н. Ә.Назарбаев 33 жилға реҗиләнгән мәхсәтләр һәм вәзипиләр тоғрилиқ сөз қозғиди. Докладида дөләттә вә җәмийәттә болидиған 

				өзгиришләр тоғрилиқ чүшәндүрүлди, дөләт алдида қоюлған жуқури мәхсәтләргә йе-тиш үчүн қандақ арилиқ басқучлардин өтүши керәклиги тоғрилиқ әхбарат берилди. Мошу Мәктүптә Президент “Қазақстан–2030” Стратегияси бекардин-бекар түзүлгән программа әмәс, һаят еһтияҗидин пәйда болған һөҗҗәт екәнлигини ечип көрсәтти.

				Өзиниң “Қазақстанлиқ йол” намлиқ китавида қазақстанлиқларниң “Қа-зақстан–2030” Стратегиясини қандақ қобул қилидиғанлиғини уни қаттиқ ойландур-ған мәсилә болғини тоғрилиқ язиду.Сәвәви Стратегияниң утуқлуқ әмәлгә ашурулуши хәлиқниң көңли билән беваситә алақиси болди. Пухралар Стратегияни наһайити яхши қобул қилди, сәвәви униңда парвәнлик вә парлақ келәчәккә йетиштики миллий мәхсәтләр һәм бесимлиқлар системиси бәлгүләнди.

				Униңдин кейинки әнъәнигә айланған һәр жилдики Мәктүпләрму мошу үлгә бойичә қурулди: бешида Президент өткән жилниң хуласилирини бериду, утуқларға тохтилип вә һәл қилишни һаҗәт қилидиған мәсилиләрни әскәртти. Шуниңдин кейин Һөкүмәткә ениқ тапшурмилар берилиду, уларниң орунлиниш вақти вә башқиму муһим нәрсилири бәлгүлиниду. Жил давамида Қазақстан җәмийити дөләт рәһбири бәргән тапшурмилар қанчелик вә қандақ орунлиниватқинини көриду. Һәрбир Мәктүптин кейин униң асасий тәрәплирини чүшәндүридиған чара-тәдбирләр уюш-турулиду. Униң билән дөләтлик органларниң рәһбәрлири, Парламент вә мәслиһәт депутатлири, җәмийәт әрбаплири, аммивий әхбарат васитилири шуғуллиниду. Шу-ниң үчүн җәмийәт Һөкүмәтниң вә йәрлик иҗраий органлириниң паалийиәтлири Дө-ләт рәһбири Мәктүбидә қоюлған мәхсәтлирини әмәлгә ашурушқа қаритилғанлиғини яхши билиду, демәк ихтисатни тәрәққий әткүзүшни,бехәтәрликни мустәһкәмләп, һаят яхшилитишни көзлигән.

				Һәрбир Мәктүбидә, елимизниң утуқлири билән дунияда болуватқан өзги-ришләрни әстә тутуп туруп, алдидики жилларға қоюлидиған йеңи вәзипиләр бәлгүлиниду.

				Тунҗа Президент Н. Ә. Назарбаевниң муһим мураҗиәтлириниң бири 2009-ж.“Боһрандин – йеңилаш вә тәрәққиятқа” намлиқ Мәктүби болди. Бу йәрдә Әлбеши қазақстанлиқларға бизниң дөләт дунияни қаплиған боһрандин ойдики-дәк өтүп, униңдинму күчлүк вә өсүп-гүллигән әл болуп чиқидиғинини ишәндүрүп ейтти. Миллий фондта жиғилған мәбләғ, боһранниң алдини елишқа арналған кәң миқияслиқ чарә-тәдбирләрни ясашқа мүмкинчилик бәрди. Уларниң утуқлуқ вә вақтида орунлиниши кейин барлиқ хәлиқара экспертлар тәрипидинму етирап қилинди. “Мошу фондни қуруп, биз тоғра иш қилдуқ. Өзиниң әтики күни тоғрилиқ ойлайдиған дөләтләр мошундақ қилиши керәк. Шу арқилиқ биз мошуниңға ох-шаш силкинишләр мүмкинлигиниң алдидики ихтисадимизниң пухта фондини тәминлидуқ”, – дейилгән 2009-ж. Мәктүбидә.

				Әлбешиниң тапшурмиси бойичә Һөкүмәт кичик вә оттура тиҗарәттики санаәтләргә қоллаш көрсәтти, турушлуқ өй қурулуши саһасиға салмақлиқ мәбләғ бөлди. Әлбеши аммивий ишсизлиқниң көпийишигә йол бәрмәслик үчүн, хәлиқни иш билән тәминләш программисини тәйярлашни, ихтисат саһалирини техиму йеңилашни, униң ичидә транспортлиқ инфрақурулумини яхшилитишни тапшур-ди. Мошу түпәйли, аләмниң көплигән дөләтлириниң ихтисади боһранға учрап, ишсизлиқ күчийип иҗтимаий наразилиқлар йүз бериватқанда, бизниң әлдә турақлиқлиқ сақлинип қалди. Дуниявий малийәвий-ихтисадий боһран вақтида Қазақстанда чапсанлитилған тәрәққият программилири қобул қилинди,көплигән йеңи ишләп чиқириш орунлири чечилди, “Йол хәритиси” даирисидә турушлуқ өй-коммуналлиқ егиликләрни йеңилаш, транспортлуқ инфрақурулумни яхшилитиш бойичә миқияслиқ ишлар атқурулди. Атқурулған чарә-тәдбирләр нәтиҗисидә, ишсизлиқ һәтта азайди.

				Әлбешиниң һәрбир Мәктүби дөләттики иҗтимаий-ихтисадий вә сәясий әһвали объективлиқ тәһлил қилишни қараштуриду, мурәккәп мәсилиләр һәртәрәплимә чүшәндүрүлүп, уларни һәл қилиш йоллири көрситилиду, шуниң билән биллә қазақстанлиқ җәмийәт алдида турған умумий вәзипиләр ениқлиниду.

					Қазақстан Җумһурийитиниң Тунҗа Президенти Н. Ә. Назарбаевниң

					Қазақстан хәлқигә Мәктүплири (1997–2018-жж.)

				1. 1997-ж., 16-октябрь. “Қазақстан – 2030”. Барлиқ қазақстанлиқларниң өсүп- гүллиниши, бехәтәрлиги вә турмуш-мәишитиниң ешиши”.

				2. 1998-ж., 20-сентябрь.“Дөләттики вәзийәт вә ички һәм ташқи сәясәтниң асасий йөнилишлири тоғрилиқ: йеңи әсирдә җәмийәтни демократияләштүрүш, ихтисадий вә сәясий ислаһат”.

				3. 1999-ж., 16-сентябрь.“Елимизниң йеңи әсирдики турақлиқлиғи һәм бе-хәтәрлиги”.

				4. 2000- ж., 16- октябрь. “Әркин, пайдилиқ вә ховупсиз җәмийәткә”.

				5. 2001-ж., 16-сентябрь.“Егиз ешишлар алдимизда: Әлдики әһвал вә 2002-жил-дики ички вә ташқи сәясәтниң асасий йөнилишлири”.

				6. 2002-ж., 16-апрель. “Йезиға алаһидә диққәт қилинди. Ички вә ташқи сәясәтниң 2003- жилдики асасий йөнилишлири”.

				7. 2003-ж., 16-апрель. “Ички вә ташқи сәясәтниң 2004-жилға беғишланған асасий йөнилишлири”.

				8. 2004-ж., 16-март “Мусабиқигә қаблийәтлик Қазақстан үчүн, риқабәткә қаблийәтлик ихтисат үчүн, риқабәткә қаблийәтлик хәлиқ үчүн”.

				9. 2005-ж., 16-февраль. “Қазақстан ихтисадий, иҗтимаий вә сәясий чапсан йеңилиниш йолида”.

				10. 2006-ж., 1- март. “Қазақстанниң дуниядики риқабәткә болушичә қаблийәтлик 50 әлниң қатариға кириш стратегияси”.

				11. 2007-ж., 28-февраль. “Йеңи аләмдики – йеңи Қазақстан”.

				12. 2008-ж., 16-февраль. “Қазақстан хәлқиниң турмуш-мәишитини ашуруш – дөләтлик сәясәтниң асасий мәхсити”.

				13. 2009-ж., 6-март. “Боһрандин йеңилиниш вә тәрәққиятқа”.

				14. 2010-ж., январь.“Йеңи он жиллиқ–йеңи ихтисадий өрләш–Қазақстанниң йеңи мүмкинчиликлири”.

				15. 2011-ж., 28- январь. “Келәчәк һулини биллә қуримиз”.

				16. 2012-ж., 27-январь. “Иҗтимаий-ихтисадий йеңилаш – Қазақстан тәрәқ-қиятиниң асасий йөнилиши”.

				17. 2012-ж., 14–декабрь . “Қазақстан – 2050” Стратегияси қелиплашқан дөләтниң йеңи сәясий йөнилиши.

				18. 2014-ж., 17-январь. “Бир мәхсәт, бир муамма, бир келәчәк”.

				19. 2014-ж., 11-ноябрь. “Нурлуқ йол – келәчәккә башлайдиған йол”.

				20. 2015-ж., 30-ноябрь.“Қазақстан йеңи җаһанлиқ ениқ әһвалда: өсүм, ислаһат-лар, тәрәққият .

				21. 2017-ж., 31-январь. “Қазақстанниң үчинчи йеңилиниши: жаһанлиқ риқабәткә қаблийәтликлик”.

				22. 2017-ж., 12-апрель. Нурсултан Назарбаев.“Келәчәккә нишан: Мәнивий йеңилиниш” намлиқ мақалиси.

				23. 2018-ж., 10-январь. “Төртинчи санаәтлик инқилап әһвалидики тәрәққиятниң йеңи мүмкинчиликлири”.

				24. 2018-ж., 5-октябрь. “Қазақстанлиқларниң турмуш-мәишитиниң ешиши: ки-рим вә турмуш сүпитини ашуруш”.

				“Қазақстан-2050” Стратегияси қелиплашқан дөләтниң йеңи сәясий йөнилиши. Мәзмуни:

				І. Қелиплашқан Қазақстан – дөлитимизниң, миллий ихтисадимизниң, пухралиқ җәмийитимизниң, җәмийәтлик келишимимизниң, йәрлик йолбашчилиғимиз билән хәлиқара абройимизниң боһранда синилиши.

				1. Қувәтлик вә киримлик дөләт.

				2. Демократияләштүрүш вә һәмкарлаштуруш орунлуқ җәрияни.

				3. Түрлүк иҗтимаий, этнослиқ вә диний топларниң келишими вә инақлиғи.

				4. Миллий ихтисат. Хәлиқара әмгәк тәхсиматидики бизниң ролимиз.

				5. Җәмийәтлик турақлиқлиқ вә келишимни тәминләйдиған күчлүк иҗтимаий сәясәт.

				6. Дуниявий җәмийәт тонуған әл.

				7. Ядролуқ қурални тарқатмаслиқ режимини илгәрлитиштики бизниң паал ролимиз.

				8. Қазақстан–2030 стратегияси. Асасий хуласиләр.

				ІІ. ХХІ ә. җаһанлиқ он синақ ховупи

				1. Биринчи синақ ховупи – тарихий вақитниң чапсанлишиши.

				2. Иккинчи синақ ховупи – җаһанлиқ демографиялиқ тәңсизлик.

				3. Үчинчи синақ ховупи – җаһанлиқ озуқ-түлүк бехәтәрлигигә төнидиған хәтәр.

				4. Төртинчи синақ ховупи – суниң наһайити тапчиллиғи.

				5. Бәшинчи синақ ховупи – җаһанлиқ энергетикилиқ бехәтәрлик.

				6. Алтинчи синақ ховупи – тәбиий ресурсларниң азийиши.

				7. Йәттинчи синақ ховупи – Үчинчи индустриялиқ инқилап.

				8. Сәккизинчи синақ ховупи – иҗтимаий турақсизлиқ.

				9. Тоққузинчи синақ ховупи – гүллинишимиз қәдрийәтлириниң боһрани.

				10. Онинчи синақ ховупи – йеңи дуниявий турақсизлиқ ховупи.

				Қазақстан Җумһурийитиниң Тунҗа Президенти-Әлбеши Н. Ә. Назарбаев-ниң Қазақстан хәлқигә Мәктүби, 2012-ж. 14-декабрь.

				“...2004-ж.“Мәдәний мирас” программиси даирисидә Қазақстан территори-ясидики тарихи-мәдәний ядикарлиқлар билән нишанларни йеңилидуқ. 2013-ж. “Хәлиқ – тарих долқунида” программиси арқилиқ дунияниң әң абройлуқ архив-лиридин түп тарихимизға бағлинишлиқ һөҗҗәтләрни системилиқ түрдә жиғип, тәкшүрдуқ, тәтқиқ қилдуқ. Әнди мошуниң һәммисидинму зор миқияслиқ вә зор, һуллуқ ишларни башлиғиливатимиз. Мән елимиз мәһкәм, йәни җавапкәрчилиги жуқури Биртуташ Милләт болуш үчүн келәчәккә қандақ қәдәм башлайдиғинимиз вә аммивий аң-сәвийәни қандақ өзгәртидиғинимиз тоғрилиқ көзқарашлиримни оттуриға селишни дурус көрдүм ...”

				Н. Назарбаев. “Келәчәккә нишан: Мәнивий йеңилиниш” намлиқ мақалисидин. 2017-ж. 12-апрель.

				Йеқин жиллардики вәзипиләр:

				Җәмийәтлик аң-сәвийә йеңилинишниң асасий қаидилирини шәкилләндүрүш-нила әмәс, шуниң билән биллә, бизниң заман синиғиға мувапиқ чидишимизға һаҗәтлик ениқ лайиһиләрни әмәлгә ашурушимизниму тәләп қилиду. Мошуниңға бағлиқ, мән алдинқи жилларда яхшилап қолға елишқа һаҗәт болидиған бирнәччә лайиһини тәклип қилимән.

				Биринчидин, қазақ тилини пәйдин-пәй латин елипбәсигә көчириш ишлирини башлишимиз керәк... 

				Иккинчидин, җәмийәтлик вә гуманитарлиқ илимлар бойичә “Йеңи гуманитар-лиқ билим. Қазақ тилидики 100 йеңи дәрислик” лайиһисини қолға алимиз...

				Үчинчидин, йәрлик һакимийәт “Туғулған йәр программисини жиғинчақлиқ вә системилиқ билән қолға елиши лазим...”.

				Төртинчидин, йәрлик нишанлар вә аһалилиқ маканларға қаритилған “Туғулған йәр” программисидин бөләк, биз хәлиқниң аң-сезимиға униңдинму муһимирақ– умуммиллий хасийәтни орунлаш уқумини сиңдүришимиз керәк. Униң үчүн “Қазақстанниң хасийәтлик мәнивий қәдрийәтлири” яки “Қазақстанниң хасийәтлик йәрлириниң географияси” лайиһиси керәк. Һәрбир хәлиқниң, һәрбир гүллинишниң барчиға бирдәк хасийәтлик йәрлири болиду.

				Бәшинчидин, заманивий аләмдики мусабиқигә қаблийәт–мәдәнийәтниңму риқабәткә қаблийәтлик дегән сөз. АҚШниң “соғ мунасивәтләр уруши” вақтидики кириминиң ейтарлиқ бөлиги Голливудниң қармиғида. Биз ХХІ ә. җаһанлиқ хәритиси-дә һечкимгә охшимайдиған, мустәһкәм орни бар милләт болимиз десәк, “җаһандики заманивий қазақстанлиқ мәдәнийәт” лайиһисини әмәлгә ашурушимиз лазим.

				Н. Назарбаев. “Келәчәккә нишан: Мәнивий йеңилиниш”

				намлиқ мақалисидин. 2017. 12-апрель

				МУСТӘҚИЛЛИКНИҢ ДӘСЛӘПКИ ЖИЛЛириДИКИ ДӨЛӘТНИ ШӘКИЛЛӘНДҮРҮШТИКИ чарә-тәдбирләр

				§ 39. Мустәқил Қазақстанниң җәмийәтлик-сәясий институтлириниң қелиплишиши. Дөләт қурулуши

				Дөләтлик мустәқилликниң вә президент-лиқ институтиниң мустәһкәмлиниши. Қазақ-станда президентлиқ башқуруш шәклидики җумһурийәтлик система орнитилди. Консти-туциялик қаидә бойичә дөләт һакимийитиниң бирдин бир мәнбәси хәлиқ. Дөләт һакимийити қанун чиқарғучи, иҗраий вә сот тармақлириға бөлүниду. Хәлиқ әң жуқури қанунлуқ күчи бар актларни қобул қилишқа һоқуқлуқ.

				Қазақстан хәлқи Парламентни беваситә (Мәҗилис) йәни өз вәкиллири арқилиқ (Сенат) тәшкил қилиду. Қазақстан Парламен-ти вакаләтлик орган ретидә қанун чиқириш җәриянни өзиниң конституциялик вакаләтлири даирисидиму әмәлгә ашуриду. Конституциягә мувапиқ хәлиқ вә дөләтниң намидин сөзләш һоқу-қи Қазақстан Җумһурийитиниң Президенти һәм Парламентиға тегишлик.

				Президент охшаш Парламент хәлиқ намидин сөзләп, хәлиқниң әрки вә мәнпийәтлирини билдүриду.

				1995-ж. Конституция дөләтлик башқуруш системиси, мүлүк, пухраларниң һоқуқлири вә әркинликлиригә бағлиқ вәзипиләрни йеңи турғуда йәшти.

				Жуқури вакаләтлик орган – қош палатилиқ Парламентниң (Сенат вә Мәҗилис) қурулишиға һоқуқий асас яритилди. Төвәнки пала-та Мәҗилис конституциялик қанунда бәлгүләнгән тәртип билән сайлинидиған 107 депутаттин тәркип тапиду. Мәҗилисниң 98 депу-татини сайлаш умумға бирдәк, тәң йәни уддул сайлаш һоқуқи аса-сида йошурун аваз бериш арқилиқ әмәлгә ашурулиду. Мәҗилисниң 

							Бу дәристә: 

							•	Қазақстандики президенлиқ башқуруш институтиниң асасий алаһидиликлири билән тонушимиз. Мәмурий-территориялик бирлигиниң аталғулиридики өзгиришләрни ениқлаймиз.

				9 депутатини Қазақстан хәлиқ Ассамблеяси сайлайду. Мәҗилис депутатлириниң вәкиллик муддити – бәш жил.

				Сенат конституциялик қанунда бәлгүләнгән тәртип билән һәр вилайәттин, җумһурийәтлик әһмийити бар шәһәрдин вә Қазақстан Җумһурийитиниң пәйтәхтидин икки адәмдин вәкиллик қилидиған депутатлардин қурулиду. Сенатқа бүгүнки күндә 15 депутатни җәмийәтниң миллий-мәдәний вә башқа мәнпийәтлирини әскә елип, Президент тайинлиди. Парламентниң Жуқарқи палата депутатлириниң умумий сани – 47 адәм. 

				Қош палатилиқ Парламентниң 1996-ж. 30-январьда өткән би-ринчи мәҗилисидә Қазақстан Җумһурийити Тунҗа Президенти Н. Ә. Назарбаев: “...Биз Қазақстанниң һәқиқий, цивилизациялик парламентаризминиң сүзүк башланмисида туримиз”, – дәп атап көрсәтти. Елимиздә кәспий парламент қелиплишишқа башлиди.Парламентаризм тәрәққиятида парламентниң қанун чиқириш хизмити билән кәспий шуғуллиниши, депутатлиқ, хизмәтниң кәс-пийлиниши, бир палатилиқ қурулмидин икки палатилиқ қурулумға өтүш йөнилишлири қелиплашти.

				Һөкүмәт Қазақстан Җумһурийитиниң иҗраий бийлигини әмәлгә ашуриду, иҗраий органларниң системисини башқуриду уларниң хизмитигә башчилиқ қилиду. Һөкүмәт дөләтниң иҗти-маий-ихтисадий сәяситиниң униң мудапийә қабилийитиниң, хо-вупсизлиғиниң, җәмийәтлик тәртипни тәминләшниң асасий йөни-лишлирини тәйярлайду вә уларниң әмәлгә ешишини уюштуриду.

				Қазақстан Җумһурийитиниң Конституциялик Кеңиши йәттә әзадин туриду, уларниң вакаләтлиги алтә жилға созулиду. Консти-туциялик Кеңәш өз хизмитидә монуларни рәһбәрликкә алиду: конституциялик нормиларни сақлап, уларниң булҗумаслиғини, орунлинишини назарәт қилиду; дөләтниң бир туташлиғини, сәясий турақлиқлиғини тәминләйдиған конституциялик қаидиләрниң җиддий сақлинишини назарәт қилиду.

				
					
						Орунла! Дөләт һакимийити вә дөләт башқуруш түзүминиң бир оргини һәм униң вәзипилири тоғрилиқ презентация тәйярлаңлар.

					

				

				
					
						Ойлан! Немишкә Президент вә Парламентқа хәлиқ намидин сөзләш һоқуқи берилгән? Немишкә мустәқил әл үчүн қедимий тарихий-географиялик намлар қайтурулуши муһим?

				Сот бийлиги дөләт һакимийитиниң мустәқил тармиғи болуп тепи-лиду. Уни җумһурийәт намидин сотла әмәлгә ашуралайду. Қанунға мувапиқ җумһурийәтниң Алий Соти, йәрлик йәнә башқиму сотлири қурулди.

				Сот һакимийити пухраларниң, җәмийәтлик бирләшмиләрниң, дөләт органлириниң, тәшкилатларниң һоқуқлирини, әркинликли-рини, қануний мәнпийәтлирини қоғдаш үчүн вә Конституцияниң, қанунларниң, башқиму нормативлиқ-һоқуқий актларниң, хәлиқари-лиқ шәртнамиларниң орунлинишини тәминләш үчүн қурилиду.

				Йәрлик дөләт башқурушни мәслиһәт – йәрлик вакаләтлик ор-ган, йәни мәмурий, йәрлик иҗраий орган атқуриду. 23-январь 2001-ж. “Қазақстан Җумһурийитидикий йәрлик дөләтлик башқуруш вә өзини өзи башқуруш тоғрилиқ” Қанун қабул қилинди. Униңда мәслиһәт вә мәмурийтиң тәшкилләштүрүш тәртиви вә иш-һәрикити бәкитилди. Мәслиһәт һаҗәтлик территорияни тәрәққий әткүзүшниң реҗилирини, ихтисадий һәм иҗтимаий программиларни бәкитиду, йәрлик бюджетни вә уларниң атқурулуши тоғрилиқ һесаватларни, җүмлидин наһийә, шәһәрлик наһийә, аһалилиқ макан, йеза, йеза округи һакими әмәлгә ашуридиған бюджетлиқ программиларни тәстиқлиши, мәдәнийәт саһалириниң базилирини яхшилитиши, йолларниң, кочиларниң, турушлуқ өйләрниң шараитлирини назарәт қилиш ишлирини орунлашқа тегиш.

				Қазақстан Җумһурийитиниң мәмурий-территориялик түзүлүши төвәндикидәк мәмурий-территориялик бирликләр билән ениқлиниду: йеза, кәнт, йезилиқ округ, шәһәрдики наһийә, шәһәр, наһийә, вилайәт. Қазақстан Җумһурийити зимининиң җумһурийәтлик вә йәрлик мәнпийәтлирини қолайлиқ учлаштуруш асасида дөләтлик башқурушни әмәлгә ашуруш үчүн икки категориягә – тәвәләргә вә аһалилиқ маканларға бөлүниду.

				Қазақстан мустәқиллик алғандин кейин миллий топонимикини йеңилаш мәхситидә, қедимий тарихий-географиялик аталғулар әс-лигә кәлтүрүлүшкә башлиди. Қазақ топонимикилиқ рус тилидики аталғулирини әслигә кәлтүрүш арқилиқ көплигән вилайәтләрниң, шәһәрләрниң, наһийәләрниң вә башқа аһалилиқ маканларниң аталғулири өзгәртилди. Аталғуларниң намини өзгәртиш йәрлик 

				
					
						Билгән тоғра: Мәслиһәтләр пайтәхт, алаһидә мәртивилик шәһәр, вилайәт, наһийә вә шәһәрлик йәрләрдә қурулиду. Мәслиһәт депутатлирини пухралар умумға бирдәк тәң, бевасигә яки йошурун аваз бериш арқилиқ бәш жиллиқ муддәткә сайлайду.

				хәлиқ депутатлири кеңишиниң тәкливи бойичә вә Қазақстан Җум-һурийити Министрлар кабинети йенидики Дөләтлик ономастикилиқ комиссияниң хуласиси асасида әмәлгә ашурулди. Мәсилән: Джам-бул – Җамбул; Чу – Шу; Джездинский – Жезди; Талды-Курган – Талдықорған; Джетысай – Жетисай; Иссык – Есик в.б.

				ҚҖ Тунҗа Президентиниң 1997-ж. 23-майдики “Алмута, Шәрқий Қазақстан, Қарағанда, Шималий Қазақстан вилайәтлириниң мәму-рий-территориялик қурулмилириниң өзгириши тоғрилиқ” (наһий-әләрни бириктүрүш арқилиқ) Пәрмани бойичә бу вилайәтләрниң ички түзүлүмидә өзгиришләр болди. 1997-ж. ислаһатиниң асасий мәхсити мәмурий вә мәбләғлик түзүлүмини қолайлатуруш һәм вилайәтләрниң санини қисқартиш еди.

				Қазақстан Җумһурийитиниң территориялик-мәмурий бөлүнүши

				Бир қатар вилайәтләрниң территориялик түзүлүши қайтидин қарилип бириктүрүлди вә шуниңға мувапиқ уларниң чегарисиму өзгәрди. Мәмурий-территориялик ислаһатиниң беришида Жезқазған вилайити Қарағанда вилайити билән, Көкчетав Шималий Қазақстан вилайити билән, Шәмәй Шәрқий Қазақстан вилайити билән бириктүрүлди. Әнди Талдиқорған вилайити Алмута вилайитигә қошулди. Кейин Ақмола вилайитиниң мәркизи мәртивисини – Көкчетав (1999-ж.), Алмута вилайитиниң мәркизи мәртивисини Талдиқорған (2001-ж.) шәһәрлири алди.

						Издән! Өзәңлар туридиған өлкидики қедимий тарихий-географиялик аталғулар-ниң қайтурулуши тоғрилиқ эссе йезиңлар.

				2018-ж. июнь Әлбеши Н. Ә. Назарбаев “Җәнубий Қазақстан вила-йитини Түркстан вилайити дәп қайта бу өзгиришләр тоғрилиқ” Пәрман чиқарди, әнди Чимкәнт шәһиригә җумһурийәтлик әһмийити бар шәһәр мәртивиси берилди. Қазақстан Җумһурийитиниң мәму-рий-территориялик бөлүнүшигә бола униң мәмурий-территориялик тәркивигә 87 шәһәр (3 җумһурийәтлик әһмийити бар шәһәр – Нур-Султан, Алмута, Чимкәнт; 14 вилайәт мәркизи; вилайәтлик әһмийити бар 25 шәһәр вә наһийәлик әһмийити бар 45 шәһәр); 174 шәһәрлик кәнт кириду.

				Мәмурий-территориялик ислаһатиниң ичкила әмәс, геосәясий әһмийити бар. Чүнки, дөләтниң ташқи чегарисини ениқлаш билән қатар жүрди. Чегара билән йеқин регионларни жирикләштүрүш келәчәктә уларниң әһваллирини турақландуриду. Шундақ қилип, мустәқил Қазақстанниң ички геосәясий кәңликтә бирикишигә ша-раит яритиду. Жирикләштүрүлгән вилайәтләрниң вилайәт мәркәз-лириниң нами билән әмәс, уларниң географиялик орниға бағлиқ аталди. Шундақ қилип, Шималий Қазақстан, Ғәрбий Қазақстан, Шәрқий Қазақстан, Җәнубий Қазақстан дегән намлар қелиплашти.

				Соалларға җавап бериңлар.

				1.	Мустәқил Қазақстан дөләтлик башқурушта қандақ чарә-тәдбирләрни әмәлгә ашуруши керәк болди?

				2.	Қазақстан Җумһурийити Президентиниң атқуридиған хизмәтлири тоғрилиқ ейтип бериңлар.

				3.	Қазақстан Җумһурийитиниң башқуруш шәкли вә башқарма тармақлири дегәнни қандақ чүшинисиләр?

				4.	Топонимика, ономастика аталғулириниң мәзмуни тоғрилиқ немә билисиләр?

				5.	ҚҖ Тунҗа Президентиниң 1997-ж. 23-майдики Пәрманиға мувапиқ мә-мурий-территориялик түзүлүмидә қандақ өзгиришләр болди?

				6.	Мәмурий-территориялик ислаһатларниң геосәясий әһмийити қандақ?

					Мәмурийәт – 1) дөләтлик башқурушниң уйғунлаштурғучи органлири, иҗраий һакимийәт органлири; 2) башқурушниң лавазимлиқ адәмлири, хизмәтчиләр; 3) рәтлигүчиләр, җавапкәрләр.

					Ономастика – шәхсий исимларни, уларниң қелиплишиш вә түрлиниш та-рихини қараштуридиған тил илиминиң бөлүми.

					Топонимика – географиялик нишанларниң аталғулирини, уларниң қе-липлишиш, өзгириш, ишләш қанунийәтлирини қараштуридиған ономастика бөлүми. 

					Геосәясәт (грек сөзи – йәр, әл, сәясәт дегән мәнани бериду) – ташқи сәясәтни географиялик амилларға (өлкисигә, һава райиға, қезилма байлиқлириға вә б.) бағлиқ жүргүзидиған сәясәт.

					Җәдвәл билән ишләш.

					Җәдвәлни пайдилинип, дөләтлик органларниң өз ара мунасивәтлири қандақ әмәлгә ашлидиғанлиғи тоғрилиқ презентация тәйярлаңлар.

				Дөләтлик һакимийәт вә дөләт башқуруш бөлүмлириниң җәдвили

				§ 40. Қазақстандики көп партиялик системиниң шәкиллиниши.Җәмийәтлик һәрикәтләр вә тәшкилатлар

				Қазақстандики көп партиялик системиниң шәкиллиниши вә тәрәққиятиниң асасий басқуч-лири. Сәясий җәмийәтлик һәрикәтләрләр билән тәшкилатлар Қазақстанда көп партиялик систе-миниң шәкиллинишигә йол ечип, демократия-лик дөләт қурушниң асасий нишани болди. Җумһурийәттә һәқиқий мәнада һәрхил пикир-ләрниң көплигини көрситидиған, көп партиялик сәясий тәшкилатниң һоқуқий асаси шәкилләнди.

				Көп партиялиқ системиниң шәкиллиниши вә тәрәққий етишиниң мундақ асасий басқучлири бар.

							Бу дәристә: 

							•	Қазақстандики көп партиялик системиниң, җәмийәтлик һәрикәтләр вә тәшки-латларниң шәкиллиниши һәм тәрәққиятиниң асасий басқучлири билән то-нушимиз.

						

					

				

				
					
						
							Президент

						

					

					
						
							Қанун чиқарғучи һакимийәт

						

					

					
						
							Парламент

						

					

					
						
							Йәрлик вакаләтлик органлар (вилайәт, наһийә вә шәһәр мәслиһәтлири)

						

					

					
						
							Иҗраий һакимийәт

						

					

					
						
							Һөкүмәт

						

					

					
						
							Министрликләр, дөләтлик комитетлар, ведомстволар

						

					

					
						
							Вилайәтлик вә җумһурийәтлик дәриҗидики шәһәрләр, наһийә һакимлири

						

					

					
						
							Сот һакимийти

						

					

					
						
							Алий сот

						

					

					
						
							Йәрлик сотлар (вилайәт, наһийә, шәһәр)

						Тирәк сөзләр:

				Биринчи басқуч – (80-жилларниң оттурисидин башлап 90-жиллар арилиғида) нарәсмий җәмийәтлик бирләшмиләрниң қурулуши.

				Иккинчи басқуч – көп партиялик һәрикәтләрниң шәкиллиниши (1990–1996-жж.). Бу жиллар арилиғида көппартиялик система әлни демократияләштүрүштә вә сәясий системини йеңилашта һәл қилғучи қәдәм ясиди. Көп партиялик системиниң кәң қанат йейишиға түп-асаслиқ өзгәрткән вақиә 1990-ж. СССР хәлиқ депутатлириниң ІI съезида СССР Конституциясидики “КПСС – кеңәш җәмийитиниң асасий вә йол көрсәткүчи күчи, униң сәясий системисиниң мәркизи” дегән мәхсус 6-маддиниң елинип ташли-ниши болди. 1990-ж. апрельда “Алаш” миллий-азатлиқ партияси вә шу жили майда Алмута шәһиридә Қазақстан социал-демократи-ялик партияси (ҚСДП) пәйда болди. Қазақстан Компартиясиниң һоқуқий мирасхори болуп Социалистик партия қурулди. Бир пар-тиялик система парчиланғандин кейин, Қазақстанда демократиялик әркинликләргә йол ечилип, көп партиялик система қелиплишишқа башлиди. Пухраларға һәқиқий һоқуқлар вә әркинликләр, дөләтлик мәсилиләрни йешишкә қатнишиш мүмкинчиликлири берилди.

				Үчинчи басқуч (1996–1999-жж.). 1996-ж. Қазақстан Җумһури-йитидики “Сәясий партияләр тоғрилиқ” Қанун қобул қилинди. Қазақстан пухралириниң әркин бирикиш һоқуқи мошу қанун билән бәлгүләнди. Бу қанун конституциялик қанунлар даирисидә парламентлиқ типтики партияләрни қелиплаштурди вә уларниң паалийитини рәтлиди. Шу дәвирдә сәясий партияләр Әдлийә ми-нистрлигидә тиркәлди.

				1998-ж. сентябрь – 1999-ж. январь арилиғида Қазақстанниң пухралиқ партияси (ҚПП), Қазақстанниң җумһурийәтлик хәлиқ партияси (ҚҖХП), “Азамат” демократиялик партияси (АДП), Қазақстанниң аграрлиқ партияси (ҚАП), “Отан” җумһурийәтлик партияси вә башқилар қурулди.

				
					
						Ойлан: Көп партиялик системини немишкә демократиялик дөләт орнитишниң амили дәп атаймиз? Қазақстандики аммивий көтирилишләрниң җәмийәттики роли қандақ?

					

				

				
					
						Билгән тоғра: (Сәясий партия (латин.partis – бөләк) дегинимиз – мәлум бир иҗтимаий топниң, груһниң, милләтниң мәнпийитини қоғдаш үчүн бириккән җәмийәтниң паалийәтчан вә тәшкилләнгән бөлиги. Партияләрниң өз программилири бар, йәни партия идеологиясини, униң мәхсәт-вәзипилири вә униңға қол йәткүзгүш усуллирини ениқлайду.

				Төртинчи басқуч (1999-ж. һазирғичә арилиқ) Қазақстандики көп партиялик системини қайта қуруш, тәрәққий әткүзүш, әлниң сәясий һаятидики ролини ашуруш җәрияни давамлашти.

				2002-ж. 15-июльда “Сәясий партияләр тоғрилиқ” Қазақстан Җумһурийитиниң йеңи қануни қобул қилинди, униңда партия хиз-митини рәтләшниң йеңи шәртлирини: партияләрни қуруш, уларниң хизмитини тохтитип туруш вә тохтитиш тәртивини қанунлаштуруш, партияләрни мәбләғ билән тәминләш, сайлам җәрияниға қатнишиш тәртиплири в.б. қаидиләр киргүзүлди.

				2009-ж. 9-февральда “Сәясий партия-ләр тоғрилиқ” қанунға толуқтурушлар вә өзгәртишләр киргүзүлди. Төвәнки па-латиға – Мәҗилискә өтүши үчүн сәясий партия вәкиллири 7 пайиз аваз жиғиши һаҗәт болди. Бу сәяси партияләрниң өзли-рини қоллайдиғанлар үчүн күришишини җигәрләндүрүши керәк еди.

				“Нур Отан” хәлиқ-демократиялик партияси Қазақстандики әң чоң партия. Рәиси – Нурсултан Әбишоғли Назарбаев. 1999-ж. январьда ҚҖниң Тунҗа Президен-ти Н. Ә. Назарбаевниң башланмиси билән “Отан” партиясиниң асаси қурулди. Шу жилниң 12-февралида Қазақстан Җумһурийитиниң Әдлийә министрлигидә тиркәлди. 2006-ж. 22-декабрьда Астанада (Нур-Султан ш.) өткән Җумһурийәтлик сәясий “Отан” партиясиниң новәттин ташқири съезида йеңи сәясий тәшкилат «Нур-Отан» Хәлиқ демократиялик партияси қурулуп, униң тәркивигә “Қазақстанниң пухралиқ партияси” билән “Қазақстанниң аграрлиқ партияси” вә “Асар” партияси қошулди.

				
					
						Билгән тоғра:

						Сәясий партияниң башқа җәмийәтлик бирләшмиләрдин пәриқлири бар:

						• сәясий партияниң асасий мәхсити – һәкимийәт үчүн күрәш;

						• асасий паалийити вә мәхсәт-вәзипилири программида көрситилиду;

						• мәркизий вә йәрлик тәшкилатлири болиду;

						• идеологиялик вә уюштуруш җәһәттин сайлам кампаниясиға қатнишиду. 

					

				

				
					
						Орунла! Өзәңлар билидиған бир партияниң яки һәрикәтниң программисини йезип, эмблемисини ясаңлар.

					

				

			

		

		
			
				[image: ]
			

			
				
					Нур-Отан партиясиниң дәсләпки логотипи

				Қазақстанниң Коммунистик партияси 1991-ж. октябрьда КПССниң парчилинишидин кейин қурулди.

				Қазақстанниң “Ақ жол” демократиялик партияси – “Қазақстан-ниң демократиялиқ таллиши” җәмийәтлик бирләшмисиниң асасида қурулған сәясий партия. 

				2002-ж. январьда Сәясий кеңәш әзалириниң бир бөлиги Қа-зақстанниң “Ақ жол” демократиялик партиясиниң қурулғанлиғини елан қилди. Партия Қазақстанни техиму демократияләштүрүш йоллирини издәш бойичә комиссияниң ишиға паал арилашти.

				Қазақстан социал-демократиялик “Ауыл” партияси аграрлиқ секторни дөләт тәрипидин рәтләшни вә қоллашни күчәйтиш йеза әмгәкчилириниң мәнпийәтлирини қоғдашни асасий мәхсити дәп һесаплайду.

				Җәмиийәтлик һәрикәтләр билән тәшкилатларниң шәкиллиниши-дики асасий басқучлар. 80-ж. иккинчи йеримида сәясий асаси СССРда селинған сәясий тәшкилатлар, һәрикәтләр вә партияләр пәйда болушқа башлиди. Бу демократияләштүрүш җәрияниниң башлинишлириниң көрсәткүчи болди. 1991-ж. 27-июньда “ҚҖдики җәмийәтлик бирләшмиләр тоғрилиқ” дәсләпки Қанун қобул қилин-ди. Қазақстандики Җәмийәтлик һәрикәтләр вә сәясий тәшкилатлар-ниң қурулуши вә шәкиллинишини шәртлик түрдә бирнәччә басқучқа бөлүшкә болиду.

				1-басқуч: (1986-жилниң күзидин 1989-жилғичә арилиқ). Про-топартиялик тәшкилатларниң шәкиллиниши, пухралар башлиған нарәсмий һәрикәтләр, бирләшмиләр, “Йешил мәйдан”, “Йәттису” вә башқа экологиялик тәшкилатларниң пәйда болуши. Қайта қуруш дәвридә территориялик принцип бойичә “Аләм дохтур-лири ядролуқ урушқа қарши” хәлиқара тәшкилатниң бөлүмли-ри вә әң чоң хәлиқара антиядролуқ “Невада-Шәмәй” һәрикитиқурулди.

				2-басқуч: (1989-жилниң беши – 1991-жилниң августқичә бол-ған арилиқ). Мошу жиллири Қазақстанниң мустәқил җәмий-әтлик тәшкилатлири ассоциацияси қурулуп униңға “Демокра-тиялик Иттипақ” филиали,“Мемориал”, “Сеним”, “Йешил мәй-дан”, “Инициатива”, “Бирлесу” мустәқил кәспий иттипақлар в.б. кирди. Кейин миллий демократиялиқ сүпәттики нарәсмий бир-

				
					
						Билгән тоғра: Пухралиқ җәмийәт – шәхс әркинлиги вә һоқуқиға кепиллик берилидиған пухраларниң ихтисадий мустәқиллиги тәминлинидиған һоқуқ вә дөләт тәрипидин һимайә қилинидиған җәмийәт.

				ләшмиләр “Желтоқсан”, “Азат”, “Жеруйық” вә “Әдилет”, тарихий-ақартқучилиқ вә “Қазақ тили” җәмийәтлири қурулди.

				3-басқуч: (1991-жилниң сентябридин 1998-жилғичә болған ари-лиқ). Бу басқучта СССРниң парчилиниши, мустәқил Қазақстан җумһурийитиниң қурулуши, җумһурийәт пухралириниң сәясий паалийәтчанлиғиниң ешиши, партияләр билән җәмийәтлик бир-ләшмиләрни тиркәш охшаш вақиәләр йүз бәрди.

				4-басқуч: (1998-жилдин 2007-жилғичә болған арилиқ) 2002-жили “Сәясий партияләр тоғрилиқ” Қануниң өзгиришигә бағлиқ, партия қуруш системисини техиму риваҗландуруш, вә партияләрни қайта тиркәш йеңи партияләрниң пәйда болуши, 1999 вә 2004-жиллардики Парламент сайлимиға партияләрниң қатнишиши.

				5-басқуч: (2007-жилдин һазирқи вақитқичә болған арилиқ) 2007-жилқи конституциялик өзгәртишләргә вә 2010-жили һөкүмәт тәрипидин тәйярланған өзгиришлигә бағлиқ партия системисида өзгиришләр орун алди.

				Дөләтлик сәясәтниң муһим йөнилишлириниң бири пухралиқ җәмийәт институтлирини қурушқа шараит яритиш. Дөләт һөкү-мәтлик әмәс тәшкилатлар паалийитигә шараит яритиш, инсан һоқуқлирини қоғдаш, хәлиқниң иҗтимаий қоғдалмиған топли-рини қоллаш, гендерлиқ тәңлик вә иҗадий башланмиларни риваҗландурушни тәминләйду. Һөкүмәтлик әмәс тәшкилатлар билән дөләт арисидики һәмкарлиқ алақә Пухралиқ форумларда ениқ ипадилипиду. Қазақстанда Пухралиқ форум икки жилда бир қетим өткүзүлиду. Биринчи форум 2003-жили өткән еди.

				Соалларға җавап бериңлар. 

				1.	“Партия” сөзигә ениқлима бериңлар. Җәмийәтлик һәрикәт вә партия иккисиниң пәрқи немидә?

				2.	“Сәясий партия тоғрилиқ” Қанун қачан қобул қилинди?

				3.	Җәмийәтлик һәрикәт дегенимиз немә? Қазақстанда қандақ җәмийәтлик һәрикәтләр бар?

				4.	Қазақстандики җәмийәтлик һәрикәтләрниң тәрәққиятиниң асасий бас-қучлирини атаңлар.

				5.	Җәмийәттики һөкүмәтлик әмәс тәшкилатларниң әһмийити немидә?

				
					
						Орунла! Қазақстан Җумһурийитидики сәясий партияләр тоғрилиқ презентация тәйярлаңлар. 

					Қошумчә мәлумат. 

				Мухтар Шаханов (1942-жили туғулған) – шаир, дөләт вә җәмийәт әрбаби, хәлиқ язғучиси, “Дөләт тили” җәмийәтлик һәрикитиниң рәиси. Онлиған чәт әл академиялириниң, университетлириниң Һөрмәтлик доктори, профессори. 

				БДТниң Әтрап Муһит Программиси мукапитиниң, Қазақстан вә Пүткүл иттипақлиқ Ленин комсомоли му-капитиниң, Түрк Җумһурийитиниң “Түрк дуниясиға хиз-мити үчүн” хәлиқара мукапитиниң, Қирғиз Җумһурийити хәлиқара “Руханият”, ЮНЕСКОниң “Боорукер” клуби мукапатиниң егиси, 2000-ж. “Тарлан” мукапити, 2001-ж.Түркийәниң Гебзе шәһиридә“Түркий тиллиқ хәлиқләр арисидики «Әң алий дуния шаири” атиғи берилди. 2002-ж. М. Шахановқа “Жазагер жады космоформуласы” (Чиңгиз ханниң бәндилик сирлири) намлиқ әсәри үчүн Калифорния илим, индустрия, билим вә сәнъәт академиясиниң А. Энштейн намидики Алтун медали берилди. СССР вә Қазақстан хәлиқ депутати, СССР Алий Кеңишиниң әзаси.

				1986-ж. Декабрь вақиәсидә қазақ хәлқигә “милләтчи” дәп гуна таққан КПСС Мәркизий комитети Сәясий бюросиниң қарариға қарши чиқип, шу вақиттики һәқиқәтни әслигә кәлтүрүш һәққидә комиссия қурди. 1980-жилларниң ахири билән 1990-жилларниң бешида М. Шаханов өзини көрнәклик сәясий вә җәмийәт әрбаби сүпитидә көрситәлиди.

				Мухтар Шахановниң башланмиси билән Арал деңизи әтрапидики аһалиға ярдәм бериш мәхситидә Балқаш билән Арал проблемилири бойичә комитет қурулди. Комитет дуния хәлқи билән СССР һөкүмитиниң диққитини Арал деңизиниң эколо-гиялик әһвалиға ағдурушта нурғун ишларни атқурди.

				Қазақ миллитиниң қәдрийәтлири вә мәнпийәтлирини қоғдаш йолидики әстаидил күрәш қилғанлиғи билән хәлиқниң һөрмитигә сазавәр болған, атақлиқ шәхс.

				§ 41. Қазақстан ҖумһурийитиниңКонституцияси (Асасий Қануни)

				1993-жилқи Қазақстан Җумһурийитиниң Конституцияси. 1993-жили 28-январьда Қазақстан Җумһурийитиниң Алий Кеңиши дөләтниң Асасий Қануни — мустәқил Қазақстанниң дәсләпки Конституциясини қобул қилди. Һөҗҗәтниң лайиһәси һәрхил сәя-

							Бу дәристә: 

							•	1993, 1995-жилларда Қазақстан Конституциялириниң мәзмунлири билән тону-шимиз;

							•	Асасий қанунимизниң җәмийәттики орнини ениқлаймиз.

							•	1998, 2007, 2011, 2017, 2019-жиллири конститутцияләрдики өзгиришләр вә толуқ-турушларни қараштуримиз.

				сий партияләр вә һәрикәтләр вәкиллириниң жиғинлирида, аммивий әхбарат васитилиридә, телевидениедә вә радиода қизған муһакимә қилинди. Муһакимә қилиш җәриянида бир-биригә мутлақ қариму-қарши көзқарашларму ейтилди.

				Қазақстан Җумһурийитиниң мошу, дәсләпки Конституцияси 4 бөлүмдин, 21 маддидин тәркип тапиду. Конституция маддилириниң көпчилиги милләтләр ара ке-лишимни сақлашқа беғишланған. Қазақстан Җумһурийити барлиқ пухралириниң тәң һоқуқлуқлиғи көрситилди. Асасий Қанунда ин-сан вә униң һаятиға алақидар мәсилиләргә асасий көңүл бөлүнгән.

				Дөләттики әмәлгә ашурулидиған ишларниң һәммиси Қанунға мувапиқ пухралар билән җәмийәтниң мәнпийәтлиригә мувапиқ жүргүзүлидиған болуп бәлгүләнди. Конституциядә тилға аит про-блемилар өз йешимини тапти. Конституция бойичә җумһурийәтти-ки дөләтлик тил — қазақ тили, рус тили болса — милләтләр ара мунасивәт тили дәп елан қилинди. Дөләт тили яки милләтләр ара мунасивәт тилини билмәслик сәвәплири бойичә пухраларниң һоқуқлири билән әркинликлирини чәкләш мәнъий қилинди. 

				Асасий Қанунда Қазақстан Җумһурийитиниң йери биртуташ, у бөлүнмәйду вә униңға арилишишқа болмайду дәп атап көрситилди. Дөләт һакимийитиниң бирдин бир мәнбәси Қазақстан хәлқи екән-лиги җакаланди. Дөләтлик һакимийәт Конституция вә җумһурийәт қанунлири асасида әмәлгә ашурулиду. Қазақстан Җумһурийити Конституциясиниң әң алий қануний күчи бар. Конституцияниң сақлинишиға Җумһурийәт Президенти кепил болиду.

				Конституцияниң маддилири вә бап-лири пухраларниң һоқуқлири билән вәзипилиригә, җәмийәт вә аилиниң паравәнлиги үчүн атқурған ишлирини қоғдашқа, беғишлиниду. Қазақстан пухралири Конституция қанунлирини сақлиши, һәрбир адәмниң һар-но-мусини, абройини һөрмәтлиши шәрт. Буниңға, қошумчә җумһурийәт пух-ралири дөләт бәлгүлири Герб, Туғ, 

				
					
						Ениқла! 1995-ж. йеңи Конституцияни қобул қилишниң әһмилтити немидә? 

						Тирәк сөзләр:

					

				

			

		

		
			
				
					Қазақстан Җумһурийитиниң 

					Конституциси

				

			

			
				[image: ]
			

		

	
		
			
				138

			

		

		
			
				Гимнларни һөрмәтлиши шәрт. Вәтәнни қоғдаш — һәрбир пухраниң муқәддәс борчидур. Җумһурийәт Пухралири қанун билән бәлгүләнгән селиқларни төлиши шәрт дәп көрситилди.

				Үчинчи бөлүмдә дөләт билән униң органлири вә институтлириниң һоқуқий нормилири бәлгүлиниду.

				Төртинчи бөлүм Конституцияниң турақлиқлиғини тәминләш вә униң қаидилирини қоғдашқа беғишлиниду.

				1995-жилқи Қазақстан Җумһурийитиниң Конституцияси. Дөлити-мизниң дәсләпки конституцияси 1993-ж. январь ейида күчигә киргән күндин башлап камчилиқлири көрситилди, йәни иҗтимаий-ихтиса-дий вә сәясий қаидиләргә мувапиқ кәлмәйдиғанлиғини ениқланди.

				1993 ж. декабрь ейида Алий Кеңәшниң ХІІ чақирилими мудди-тидин бурун өз вәзипилирини тохтатти. Пухралиқ тәләпләр бойичә Конституциялик сот 1994-ж. 7-мартта сайланған Алий Кеңәшни буниңдин кейин қанунсиз дәп һесаплиди. Мошу вақиә йеңи кон-ституцияни тәйярлашқа бирдин бир сәвәп болди.

				Мошундақ әһвалда Қазақстан Җумһурийитиниң хәлқи Әлбеши Н. Назарбаевниң сәяситини қоллап-қувәтләп, 1995-ж. 29-апрель-да өткән җумһурийәтлик референдумда дөләт рәһбириниң вака-ләтлигини 2000-жилғичә узартиш мәсилисидә өз авазлирини бәрди.

				1995-ж. 30-августта Җумһурийәтлик референдум нәтиҗисидә йеңи Конституция қобул қилинди. Конституция 9 бөлүмдин, 98 маддидин ибарәт. Конституция бойичә Казақстан Җумһурийити демократиялик, унитарлиқ, зайирлиқ, иҗтимаий, һоқуқий дөләт болуп һесаплиниду. Башқуруш нишани бойичә Қазақстан дөлити — президентлиқ җумһурийәт. Иҗраий бийликни президент башқуриду. Президент 40 яштин ашқан, Җумһурийәт территориясидә ахирқи 15 жил турған вә дөләт тилида (қазақ тилида) әркин сөзләләдиған пурхралар арисидин 5 жилға сайлиниду.

				Асасий Қанун җәмийәтлик инақлиқ вә сәясий турақлиққа, пүткүл хәлиқниң парлақ келәчиги үчүн ихтисадий тәрәққиятиға, қазақстанлиқ вәтәнпәрвәрликкә, көп милләтлик хәлиқниң бирлиги билән дөләтниң туташлиғиға асасланған. 

				
					
						Ениқла! 1995-ж. йеңи Конституцияни қобул қилишниң тарихий әһмийити немидә? 

					

				

				
					
						Ядиңда сақла! Референдум — умумий дөләтлик, регионлуқ яки йәрлик әһмийити бар, мәсилән, ички вә ташқи яки қандақту бир қанунни назарәт қилиш вақтидики муһим мәсилиләр бойичә сайлиғучиларниң өз әркини билдүрүши. Мәсилән: Конституциягә өзгиришләр вә қошумчилар киргүзүш вақтида жүргүзүлиду.

				Қазақстан Җумһурийити — демократиялик дөләт хәлиқ һакими-йити яки хәлиқниң башқуруши дегән мәна билдүриду. Қазақстанниң асасий демократиялик қаидилири — адәмни қәдирләш, инсан һоқуқи билән әркинлиги, идеологиялик вә сәясий һәрхил пикир (плюрализм) вә қанун алдидики тәңликкә асасланди. Демократия барлиқ пухраларниң түригә, җинисиға, тилиға, диниға, иҗтимаий чиққан тегигә, мүлкий әһвалиға, ишәнчисигә, башқиму бәлгүлиригә қармай тәң екәнлигини көрситиду. Конститутциялик демократиялик институтилар, презентлиқ институт билән вакаләтлик органларни (Парламентни, мәслиһәтләрни вә йәрлик өзини өзи башқуруш орган-лирини) әркин сайлам асасида қурулиду. Әркин сайлам үчүн асасий үч әһвал сақланған: биринчидин, альтернативлиқ, сайлиғучиниң бирнәччә кандидатниң бирини илғаш мүмкинлиги; иккинчидин, сайлам җәрияниниң (кампаниясиниң) барлиқ арилиқлиридики җәмийәтлик назарәт вә үчинчидин, сайлиғучиларниң өз әрки билән аваз бериши. Дөләт һакимийитиниң бирдин-бир башланмиси — хәлиқ. Хәлиқ һакимийәтни беваситә җумһурийәтлик референдум вә әркин сайлам арқилиқ әмәлгә ашуриду, шундақла өз бийлигини әмәлгә ашурушни дөләт органлириға бериду. ҚҖда һакимийәтни һечким егиләп алалмайду. Җумһурийәттә дөләтлик һакимийәт биртуташ, у Конституция билән қанунлар асасида қанун чиқарғучи, иҗраий вә сот тармақлириға бөлүниду, һакимийәт тармақлири тәң вә мустәқил бир-биригә бағлиқ әмәс, қануний даиридә хизмәт атқуриду.

				1995-ж. Конституция бойичә Қазақстан башқурушниң Прези-дентлиқ формисидики унитарлиқ дөләт болуп һесаплиниду.

				Унитарлиқ дөләт — сәясий һакимийәт бир мәркәзгә беқинған, дөләтниң ичидә өз алдиға бөләк, башқа қурулмисиға йол берилмәй-диған дөләт түри.

				1998-ж. Конституциягә күргүзүлгән толуқтурушлар билән өзги-ришләр дөләтлик һакимийәт системисидики вакаләтлик органниң орни билән ролини, әһмийитини күчәйтиду. Шуниңға мувапиқ, Парламентниң Конституциягә өзгиришләр киргүзүш имканийити кәңәйтилди. Сот системисини демократияләштүрүш мәхситидә кол-легиялик соти киргүзүлди. Мошу өзгиришләргә мувапиқ, йеза вә мәлә һакимлирини сайлаш қараштурулиду.

				2007-ж. Конституциялик ислаһат. 2007-ж. 21-майда Қазақстан өзиниң җәмийәтлик-сәясий тәрәққиятида йеңи басқучқа өтти. Президент парламент қобул қилған ҚҖ Конституциясигә өзгириш-ләр билән толуқтурушлар тоғрилиқ қанунға қол қойди.

				Биринчидин, җумһурийәт президентлиқ башқуруш түридин пре-зидентлиқ-парламентлиқ башқуруш түригә көчүшкә қаритилған 

				муһим қәдәм тәйярланди. Буни бирқатар өзгиришләрдин байқашқа болиду. Иккинчидин, Президент премьер-министр лавазимиға мува-пиқ кандидатурини тайинлаштин авал мәҗилисниң (парламентниң төвәнки палатиси) сәясий фракциялири билән мәслиһәтлишиду, ан-дин кейин мәҗилискә иҗраий һакимийәтниң башчилиғиға үмүткар тәсвийә қилиниду. 

				Конституциялик кеңәш, җумһурийәтлик бюджетниң орунлиниши-ни тәкшүрәйдиған Һесават комитетини тайинлиғанда вә Мәркизий сайлам комиссиясини қурушта Парламентниң қош палатиси беваситә қатнишалайдиған болди. 

				Үчинчидин, төвәнки палатини пропорционаллиқ принцип систе-миси бойичә (партиялик тизимлар) сәясий партияләр тәшкил қилидиған болди. Мәҗилис депутатлири саниниң 30 адәмгә өсүши сәясий партияләрниң мүмкинчиликлирини ашурди.

				9 депутатни Қазақстан хәлиқлири Ассамблеяси сайлайду, мошу-ниң арқилиқ мәҗилистә түрлүк милләт вәкиллириниң мәнпийәтлири әмәлгә ашурулиду.

				Төртинчидин, дөләт җәмийәтлик бирләшмиләрни мәбләғләндүрүш мүмкинчилигигә егә болди. Дөләт тәрипидин мәбләғләштүрүш мәнбә-синиң пәйда болуши һөкүмәтлик әмәс тәшкилатларниң көпийишигә, дөләт билән җәмийәт арисидики алақиниң күчийишигә, хәлиқниң пухралиқ паалийәтчанлиғиниң ешишиға өз тәсирини йәткүзди.

				Бәшинчидин, һөкүмәт өз ишини йеңи сапалиқ дәриҗигә көти-риши керәк болди, сәвәви бурун һөкүмәткә ишәнчсизлик вотумини билдүрүш үчүн мәҗилис депутатлиринң 2/3 бөлиги аваз бериши шәрт болса, йеңи өзгиришләргә мувапиқ пәқәт көпчилиги қарши болса, шу йетәрлик болди, у өз новитидә иҗраий бийликниң җавап-кәрчилигини арттурди. Шуниң билән бир қатар парламент депутат-лириниң вакаләтлиги күчәйтилиши билән, хәлиқ алдидики җавап-кәрчилиги ашти.

				Башқа муһим сәясий өзгиришләр қатарида 2012-ж. башлап пре-зидент лавазимида хизмәт қилиш вақти 7 жилдин 5 жилға қис-қартилди. Шуниң билән бир қатарда депутатларниң усунуши бойичә Конституциядә президентлиққа қатирисиға икки мәртә сайлиниш мәнъий қилинди.

				Миллий-мәдәний вә җәмийәтниң мәнпийәтлирини толуқ тәминләш вә қоғдаш мәхситидә сенат депутатлириниң сани (парламентниң жуқарқи палатиси) Президент тайинлайдиған 8 адәмгә көпәйтилди.

				
					
						Ойлан! Елимиз немишкә 1995-ж. йеңи Конституция қобул қилишқа мәҗбур болди? Президентлиқ вә президентлиқ-парламентлиқ башқуруш түрлириниң пәрқи немидә?

					

				

			

		

	
		
			
				141

			

		

		
			
				Муһим өзгиришләрниң бири, у Әлбешиниң облуслуқ, пайтәхт билән җумһурийәтлик әһмийти бар шәһәрләрниң һакимлирини тайинлаштин авал мәслиһәтләрниң (йәрлик вакаләтлик орган) келишимигә қол йәткүзүши керәк болди. Нәтиҗидә мәслиһәтләрниң мәртивиси көтирилди. Шундақла, мәслиһәтлар һакимларға беваситә тәсир қилалайдиған болди, сәвәви уларға йеримидин көп аваз билән аймақ башчисиға ишәшсизлик билдүрүш һоқуқи берилди. Мәслиһәтләр, шуниң билән бир қатарда, йәрлик өзини-өзи башқуруш җәрияниға беваситә қатнишалайдиған болди. Нәтиҗидә аймақларда сайлиғучилар алдида һакимлар билән биллә җавапкәрчилик жүкини көтәргән сәясий күчниң йеңи мәркизи — мәслиһәтләр пәйда болди.

				Соалларға җавап бериңлар.

				1.	Қазақстан Җумһурийитиниң 1993-ж. Конституцияси тоғрилиқ сөзләп бериңлар.

				2.	1993-ж. Конституциядә тилға алғидәк қандақ қарар қобул қилинди?

				3.	1995-ж. 30-августта қобул қилинған Конституцияниң асасий бөлүмлири тоғрилиқ ейтип бериңлар.

				4.	Унитарлиқ дөләт дегән сөзниң мәнаси қандақ?

				5.	Қазақстан Җумһурийити Конституциясиниң бир бөлүми тоғрилиқ эссе йезиңлар.

				6.	1995-ж. Конституцияниң 1993-ж. Конституциядин қандақ алаһидиликлири бар?

					Парламент — қанун чиқириш вәзипилирини әмәлгә ашуридиған әң алий вакаләтлик орган.

					Һөкүмәт — дөләтлик иҗраий һакимийәтниң әң алий оргини. Һөкүмәткә ми-нистрликләр, агентлиқлар, комитетлар, вилайәтлик, наһийәлик вә шәһәрлик мәмурийәтләр беқиниду. Һөкүмәтни Премьер-Министр башқуриду. Уни бу лавазимға Парламентниң мақуллиши билән дөләт Президенти тәйярлайду.

					Гуманизм — адәмниң һар-номусини, һоқуқи билән әркинлигини әң алий қәдрийәтләр дәп тонуйдиған илим.

				
					[image: ]
				

			

		

	
		
			
				
					
						Бу муһим! 1998-ж. Конституцияниң 19-маддисиға толуқтурушлар вә өзгиришләр кирди. Өзгиришләр Президент, сенат вә мәҗлис депутатлири хизмитиниң муддити вә вакаләтлигини өз ичигә алди. Бурун көздә тутулған дөләтлик хизмәтчиләр үчүн яш мөлчәриниң жуқарқи чеки елинип кәтти. Мәҗлисниң 10 депутати препорционал вакаләтлик системиси бойичә партияләр тизими асасида сайлиналиди. 

						2007-ж. Конституциягә мундақ өзгиришләр кирди: пропорционал сайлаш системисиға өтти; Премьер-министрни бәкитиш тоғрилиқ нормиларни вә һөкүмәт рәһбирини тайинлаш вақтида партиялик фракцияләр билән Президентниң кеңәш тәртиплирини киргүзүш һесавиға Парламент мәртивисини мустәһкәмләш; Қазақстан хәлқи Ассамблеясиға Конституциялик мәртивә берилди вә өз вәкиллирини берилгән квота бойичә Парламент сенати вә Мәҗлисигә әвәтиш һоқуқини алди. 

						2011-ж. Конституциягә Җумһурийәт Президентини новәттин ташқири сайлашни тайинлаш вә өткүзүшниң конституциялик асаслириға қаритилған өзгиришләр кирди.

						2017-ж. Конституциягә мундақ өзгиришләр кирди. Астана (Нур-Султан) шәһири даирисида мәбләғ саһасида алаһидә һоқуқлуқ режим орнитилди; террористлик җинайәтләрни әмәлгә ашурғини вә Қазақстан Җумһурийитиниң һаятлиқ муһим мәнпийәтлиригә еғир зәрдап кәлтүргини үчүн сот қарари бойичә пухралиғидин ай-риш асаслири бәкитилди. Шундақла ҚҖ Президентиға қошумчә тәләпләр, йәни алий билими болуш тәливи киргүзүлди. Парламент вә Һөкүмәт вакаләтлиги күчәйтилди. ҚҖ Тунҗа Президентиниң һоқуқлуқ мәртивиси бәкитилди. 

						2019-ж. 23-мартта 2-маддиға мувапиқ Қазақстан пайтәхтиниң нами Нур-Султан болуп өзгәртилди.

				ҚАЗАҚСТАН – ХӘЛИҚАРА ҺОҚУҚ СУБЪЕКТИ

				§42–43. Қазақстанниң дуниявий бирләшмиләргә кириши

				Тәтқиқат соали: Қазақстанниң дуниявий тәшкилатларға кириши қандақ әмәлгә ашти?

				Қазақстан Җумһурийитниң хәлиқара сәһни-дә тонулуши. 1991-ж. Қазақстан мустәқиллиги-ни җакалиғандин кейин шу вақитларда дуния-вий әхбарат васитилиридә бизниң дөлитимизгә диққитини ағдурди. Дунияниң бизниң әл-тоғ-рилиқ хәвири аз болғанлиқтин, әхбарат васи-тилири Қазақстанни инсанийәткә ховуп туғду-ридиған ядролуқ қурали бар экстремистлиқ әл ретидә көрситип, йеқимсиз тәсвир қелиплаштурди. Җумһурийәт алдиға өзигә дегән йеқимсиз мунасивәтни йеңиш вәзиписи қоюлуп, хәлиқарилиқ сәһнигә чиқиши керәк болди.

							Бу дәристә: 

							•	Қазақстанниң хәлиқарилиқ сәһнигә чиқишини, униң утуқлирини тәһлил қилимиз; 

							•	Қазақстанниң ядролуқ қурални йоқитиши тоғрилиқ башланмилирини баһалаймиз.

				МДҺ рәһбәрлириниң учришиши

				Биринчидин, бизниң яш дөлитимизни дунияға тонутуш.

				Иккинчидин, Қазақстанни хәлиқара дәриҗидә етирап қилғузуп, униң бехәтәрлиги билән территориялик пүтүнлигини тәминләш.

				Үчинчидин, дуниявий егиликкә кириш вә башқа әлләр билән ихтисадий алақиларға паал қатнишиш керәк болди.

				Қазақстанниң дуниявий тәшкилатларға кириш басқучи мошундақ муһим вәзипиләрни әмәлгә ашуруштин башланди. Мошу ишлар Қазақстан мустәқиллигини алған дәсләпки күнлиридин башлапла өз нәтиҗилирини беришкә башлиди. 1991-ж. ахирида Қазақстанни 108 дөләт тонуди, 70 дөләт билән дипломатиялик мунасивәт орнитилди.

				1992-ж. ҚҖниң Ташқи Ишлар министрлигиниң қатнишиши билән интайин муһим көп тәрәплимә вә икки тәрәплимә 13 һөҗҗәт, шунлақла новәттики мәсилиләр бойичә 30ға йеқин келишим, шәрт-намә, меморандумлар тәйярланди. Алмутида 21 чәт әл әлчиликлири ечилди, Қазақстанниң дипломатиялик корпуси Вашингтонда, Москвада, Беҗинда, Әнқәрәдә вә Нью-Йоркта ишлирини жүргүзди.

				Қазақстан мустәқиллигиниң хәлиқарилиқ турғуда тонулушида Әлбеши Н. Ә. Назарбаев Һиндстан, Пакстан, АҚШ, ГФҖ, Франция, Иран, Түркийә, Финляндия в. б. әлләргә барған жуқури дәриҗилик сәпәрлириниң әһмийити алаһидә зор болди. Бир жил ичидә 20 дөләт вә һөкүмәт башчилири Алмутиға рәсмий иш сәпири билән кәлди. Россия, Өзбәкстан, Қирғизстан, Молдова, Белорусия, Армения вә Таҗикстан билән шәртнамиләр түзүлди.

				Қазақстан Җумһурийитиниң сиртқи сәяситидики асасий йөни-лишлири. Әлниң сиртқи сәяситидики асасий йөнилишлириниң бири Мустәқил Дөләтләр Һәмдостлуғи (МДҺ) дөләтлири билән мунасивәт орнитиш еди. СССР ғулиғандин кейин, Қазақстан МДҺ дөләтлири арисидики ихтисадий алақиларни қайта қуруш, мустәһкәмләш вә те-химу риваҗландурушқа бағлиқ башланмичи паалийитини атқурди.

				Мундақ чарә-тәдбирләр боһрандин чиқиш үчүн керәк еди. Бирақ, җумһурийитимизниң тәклиплири МДҺ дөләтлириниң көпчилиги тәрипидин қолланмай кәлди. Шуниң үчүн Қазақстан 90-жилларниң бешида МДҺ дөләтлири билән интеграция (һәмкарлиқ) сәяситини пайдиланди вә мошу мәхсәтни әмәлгә ашуруш үчүн барлиқ күч-қувитини ишләтти. Ташқи сәясәттә 1992-ж. 25-декабрьда дәсләпкиләрниң бири болуп Қазақстан мустәқиллигини етирап 

				
					
						Ойлан! Мустәқилликни алған дәсләпки жилларда дөлитимизиң хәлиқара сәһнида тонулуши үчүн қандақ чарә-тәбирләр жүргүзүш керәк болди? Немишкә сиртқи сәясәттә ихтисадий алақилар биринчи новәткә чиқти?

				қилған. АҚШқа бесимлиқ берилди. Шуниң билән биллә Азия әллири арисидики асасий йөнилиш сүпитидә Хитай алаһидә орун алди. ХХҖ билән һәрхил йөнилишләр бойичә келишимләр вә шәртнамиләр ясалди, Япония, Корея Җумһурийити, Моңғолия, Малайзия билән ихтисадий мунасивәт отнитилди. 1992-ж. 2-мартта күни Қазақстан БДТниң әзалиғиға қобул қилинди.

				Һазирқи Қазақстан тарихидики муһим вәзипилириниң бири дө-ләтниң 2010-ж. Европидики бехәтәрлик вә һәмкарлиқ тәшкилатиға (ЕБҺТ) — 2011-ж. Ислам Һәмкарлиқ тәшкилати (ИҺЕ) Ташқи иш-лар министрлар кеңишигә, Мәркизий Азия һәмкарлиғи тәшкилатиға (МАҺЕ) в. б. көплигән хәлиқарилиқ тәшкилатиларға рәислик қилиши болди.

				Қазақстан — бурунқи кеңәшлик иттипақтики дөләтләр арисидин ЕБҺТға әң биринчи рәислик қилған дөләт болди. ЕБҺТға рәислик қилиши европилиқ бошлуқтики мошу тәшкилатқа әза әлләрниң ишәнчисиниң испати еди.

				Қазақстан мустәқиллигини биринчи болуп Түркийә етирап қилди. Н. Ә. Назарбаевниң, 1991-ж. октябрьда Әнқәрәгә рәсмий сәпәр билән бериши интайин муһим вақиә болди. 1992 ж. октябрь-ноябрь ай-лирида Н. Ә. Назарбаев Теһранда рәсмий сәпәр билән болуп, икки тәрәплимә сәясий-ихтисадий мунасивәтләр тоғрилиқ һөҗҗәтләргә қол қойди. Мошу жилниң ичидә Йеқин вә Оттура Шәриқниң 16 дөлити билән дипломатиялик мунасивәт орнатти.

				1992-ж. Қазақстан Хәлиқара валюта фондиға, Дуния банкиға, Европилиқ қайта қуруш вә тәрәққият банкиға, Азия тәрәққият банкиға, Ихтисадий иттипақдашлиқ тәшкилатиға кирди.

				Шундақ қилип, бизниң сәясәт көп векторлуқ (һәртәрәплимә) характерға егә болуп, хошна дөләтләр билән һәмкарлишиш үчүн дуниявий егилик алақиләргә киришкә башлиди.

				Қазақстанниң дуниявий ихтисадий мунасивәтләрдики орни. Дөләтни орнитишниң дәсләпки басқучида ҚҖниң Тунҗа Президенти Н. Ә. Назарбаев әлниң ташқи сәяситидики ихтисат мәсилилиригә алаһидә көңүл бөлди. Дипломатларниң алдиға асасий күч-қувәтни Қазақстан ихтисадиниң тәрәққиятиға болушичә ярдәмлишишкә, әң алди билән, банкротлуқ елан қилиш алдида турған карханиларниң хизмитини әслигә кәлтүрүш, йеңи иш орунлирини ечиш, әң йеңи технологияләрни киргүзүш үчүн һаҗәт болған чәт әллик инвестицияләрни тартиш вәзиписи қоюлди.

				
					
						Билгән тоғра! Қазақстан 1992-ж. БДТниң 168-әзаси болди.

				Әлбешиниң ихтисадий мәсилиләрни һәл қилиш бойичә көрсәтми-лирини башчилиққа алған, ҚҖниң Ташқи ишлар министрлиги ин-вестициялик сәясәтни түзитиш һәққидә бирқатар чарә-тәдбирләрни тәйярлиди. Мошу йөнилиштики ишларни қолға алди. Атап ейтқан-да, Қазақстан Җумһурийитиниң Президенти йенидики чәт әллик ин-весторлар кеңиши қурулди. Униңға әлдики ихтисадий өзгиришләрни жүргүзүштә мәслиһәтчи болған ЕҚТБ, Дойче Банк, Шел, Мобил, Эни,Тоталь, Лук Ойл вә б. охшаш алдинқи қатарлиқ банклар һәм компаниялар кирди. 

				2000-ж. Алмутида өткән биринчи Евразиялик ихтисадий саммит, 2012 ж. 22—24-май күнлири Астанада (һазирқи Нур-Султан ш.) өткән 5-ихтисадий форуми пәқәт Қазақстан үчүнла әмәс, шуниң билән биллә пүткүл Мәркизий Азия үчүн һечқачан болмиған вақиә болди. Бу чарә-тәдбирләр Дуния ихтисадий форуминиң (ДИФ) қоллиши билән өтти.

				Пәйдин-пәй Қазақстан ихтисадий алақиләр йөнилишидә Европа билән Азия арисидики территориялик транспорт “көрүгигә” айлан-ди. Қазақстанниң транзитлиқ-транспортлуқ иқтидарини тәрәққий әткүзүшниң актуаллиғи Җумһурийәтниң миллий мәнпийәтлирини әмәлгә ашурушқа, әлниң сәясий вә ихтисадий мәсилилирини һәл қилишқа мүмкинчилик бәрди.

				Мустәқиллик алғандин кейин Қазақстан наһайити нурғун хә-лиқара конференциялар билән кеңәшләргә қатнашти, Хәлиқара транзитлиқ-транспортлуқ кеңәшләргә қошулди. У Қазақстанға төвәндикидәк муһим стратегиялик чарә-тәдбирләрниң әмәлгә ешишиға шараит яратти:

				1) Қазақстанниң дуниявий деңиз портлириға чиқиши вә төмүр йол, автомобиль вә һава транспортиниң асасий үч йөнилиши: а) Россия, Европа билән Балтиқ дөләтлири; Хитай, Япония, Җәнубий-Шәрқий Азия дөләтлири; Җәнубий Азия, Кавказ дөләтлири, Иран вә Түркийә бойичә транзитлиқ қатнаш орнитилди;

				2) 1993-ж. 1-январьдин башлап Қазақстан төмүр йоли Төмүр йол иттипақдашлиғи тәшкилатиниң (ТЙИТ) тәркивигә кирди. Мәзкүр Тәшкилатқа кириш дөләтниң хәлиқара транспорт базириға чиқи-шини тәминләйду;

				3) 1994-ж. 31-январьда Қазақстан БДТниң Европилиқ ихтисадий комиссиясигә (БДТ, ЕИК) әза болди в.б.

				Қазақстан — ядролуқ держава. 80-жиллирида дунияда ядролуқ қурал арсеналида 50 миң бомба жиғилипту. Уларниң умумий қувити 

				
					
						Орунла! Икки дөләт арисидики ихтисадий келишим үлгисини тәйярлаңлар.

				12 миң мега тонна екән. У Хиросимида йерилғандәк 1 миллион бомбиға тәң дегән сөз. Әнди алимларниң пикричә, Йәр бетидики тирикчиликни йоқ қилип ташлашқа 100 мега тонниси йетәрлик екән. Шундақ қилип, инсанийәт йәр шарини һәрқандақ вақитта йериветиш мүмкин болған “оқ-дора бочкисиға” айландурди.

				СССР парчиланғандин кейин, униң ядролуқ қурали Россия, Украина, Белоруссия вә Қазақстанда орунлашти. Икки система (социализм билән капитализм) бир-бири билән қаршилашқанда иккила тәрәпниң ядролуқ ракетилиқ қуралларға таянғанлиғи мәлум. Қазақстан йеридә әң күчлүк, қувәтлик бомбилар билән ракетилар орунлашти. Шәмәй йеридики Жаңғызтөбе билән Есил йенидики Державинск йезисида башқуруши мәркәзләштүрүлгән “СС-18” ядролуқ ракетилар қувити зор еди. Булар нишанға ин-тайин дәл тегидиғанлиғи, техникилиқ параметрлириниң наһайити үнүмлүклиги, җабдуқлиниш мөлчәри зәхмиләш мәйданиниң жуқурлиғи билән алаһидилиниду. Һәтта орунлашқан йәрлириму Ғәрипкә зор ховуп туғдуруп турған қураллар болуп чиқти.

				Шуниң билән биллә Шәрқий Қазақстан вилайитидики Ульба ме-таллургия заводида интайин жуқури бейитилған 600 кг уран 20 жил бойи сақлинип келивататти. Алимларниң һесаплиши бойичә у уран 20 ядролуқ бомба ясашқа йетидекән. Қазақстан Кеңәш Иттипақиниң атом қурулғулири билән объектлириға арналған ядролуқ йеқилғуниң 85%-ни тәминләп кәлгән еди.

				Қазақстанда орунлашқан бу ядролуқ қурал Улуқбритания, Франция, Хитайниң ядролуқ қураллирини қошуп һесаплиғандинму көп болди. Қазақстандики бу қуралларниң жиғиндиси миллионлиған хәлқи бар шәһәрни, яки түгәл бирнәччә дөләтләрни, һәтта конти-нентларни йәр билән йәксән қиливетишкә йетәтти. Шуниң үчүн инсанийәтниң алдидики әң биринчи вәзипә — аммивий қиридиған қурал-ярақни толуғи билән йоқитиш, шундақ қилип һазирқи вә келәчәк әвлатқа течлиқта һаят кәчүрүшкә шараит яритиш болуп һесаплиниду.

				Қазақстан Җумһурийитиниң ядролуқ қуралдин баш тартиши вә униң тарихий әһмийити. Қазақстан ядролуқ қуралдин өз әркибилән баш тартқан дуния йүзидики биринчи дөләт. Пәрмани билән 1991-ж. 29-августта Шәмәй ядролуқ синақ полигонини япти. Поли-

				
					
						Билгән тоғра! “СС-18” ракетилириниң һәрқайсисиға ондин бомбилар илинған. Шахтидин чиқип, океандин өтүп, өзиниң нишанланған йеригә йәткәндә, он бомба он яққа чиқип өзлириниң нишанини издәп тапидиған болған.

				гонни йепиш мәсилисини Қазақстан башчилиғи 1987-ж. башлап күн тәртивигә қойған еди. Униңда Қазақстан бүгүнкидәк мустәқил дөләтму әмәс, барлиқ башқа җумһурийәтләр охшаш мәркәзниң на-заритидә еди. Болупму, һәрбий санаәтлик комплексқа мунасивәтлик мәсилини пәқәт Москва өзи һәл қилатти. Бу саһадики мәсилиләрни йешишкә һәтта җумһурийәтләрниң биринчи рәһбәрлириниң өзиму қатнаштурулматти. Кеңәш Иттипақиниң толуқ күчидә турған вақтида Москваға қарши туруп, полигонни йепишни тәләп қилиш адәм ишәнгүсиз қәһриманлиқ еди.

				1992-жили 2-мартта БДТниң Баш Ассамблеясиниң 46-сессия-сидә ҚҖ Тунҗа Президенти Н.Ә.Назарбаев Қазақстанниң хәлиқара сәясити тоғрилиқ нутуқ сөзлиди. У өз сөзидә қуралсизлаштуруш вә қурал тарқатмаслиқ мәсилилири аммивий қириш қуралирини (АҚҚ) йоқитиш һәққидики ениқ қәдәмләргә өтүш керәклигини атап өтти.

				Әлбеши Н. Ә. Назарбаев Қазақстанниң ядролуқ қуралсиз дөләт болуши үчүн үч шәртни орунлашни тәсвийә қилди. Улар:

				1) ядролуқ қурали бар дөләтләр тәрипидин Қазақстанға келәчәктә ядролуқ қурал билән тәҗавузлуқ қилмаслиқ тоғрилиқ кепиллик-ниң берилиши;

				2) ракетилардики уран нәрқиниң Қазақстанға қайтурулуши.

				3) Қазақстан ихтисадини қоллаш тоғрилиқ келишимни имзалаш.

				1992-жили майда Қазақстан ядролуқ ракета қуралини пәйдин-пәй Россиягә көчиришкә башлиди. Уларниң оқ салғучиға селинған уранниң нәрқини Қазақстанға ахча билән қайтуруш һәққидики Лиссабон протоколиға қол қоюлди.

				1995-ж. Шәмәй полигонида ахирқи ядролуқ заряд йоқитилди. 1996-ж. Қазақстан ядролуқ синақларни толуқ мәнъий қилиш һәққидә шартнамигә қошулди.

				1997-ж. БДТниң Баш Ассамблеяси Қазақстанниң ядролуқ синақлардин зәрдап чәккән йәрлиригә ярдәм көрситиш һәққидә қарар қобул қилди.

				Қазақстан өзиниң әрки, хаһиши бойичә ядролуқ қуралсиз дөләткә айланди. Мошу тарихий қәдәмни бесиш арқилиқ, елимиз бир қатар принципиаллиқ пәйтләрни ениқлиди.

				
					
						Издиниңлар: “Аммивий қириш қураллири” — “қирғуч қураллар” мавзусиға эссе йезиңлар.

					

				

				
					
						Ойлинип көрүңлар: “Соғ мунасивәтләр уруши” деген немә? Ядролуқ қуралниң аддий қуралға қариғанда ховупи немидә?

				Биринчидин, Қазақстанлиқларниң өзлириниң мәнпийәтлиригә җавап беридиған қарар чиқарди. Әллик жилға йеқин Қазақстанда өткүзүлгән ядролуқ синақлар бизниң хәлқимизниң саламәтлигигә вә әтрап муһитқа орни толмас зиян кәлтүрди. Пәқәт Шәмәй полигони әтрапидики йәрләрниң экологиялик апәт мәйдани 300 миң квадрат километрдин артуқ йәрни елип ятиду.

				Иккинчидин, инсанийәтла әмәс Йәрниң өзиму азап тартмақта. Синақлар нәтиҗисидә ландшафтниң бузулишиға елип кәлди. Ядро-луқ партлаштарниң орнида булғанған радиациялик суға толған туташ көлләр пәйда болди.

				Үчинчидин, ядролуқ қуралдин баш тартиш Қазақстанниң өз мустәқиллигиниң дәсләпки күнидин башлап течлиқпәрвәр ташқи сәясий йөнилишини таллап елишиға бағлиқ еди. Әлбеши өзиниң “Течлиқниң эпицентри” намлиқ китавида мошундақ мәхсәт көзләй-диғанлиғини хәлиққә йәткүзди.

				Соалларға җавап бериңлар.

				1.	Қазақстан Җумһурийитиниң хәлиқара арениға чиқиши үчүн қандақ утуқлар керәк болди?

				2.	Қазақстан Мустәқиллик алғанда, уни ташқи дөләтләрниң етирап қилиши шәртмеди?

				3.	Көп векторлуқ сәясәт дегән сөзниң мәнасини чүшәндүрүңлар.

				4.	Қазақстан дуниявий ихтисадий алақиләрни қандақ жүргүзди?

				5.	Әлбеши Шәмәй ядролуқ синақ полигонини йепиш тоғрилиқ пәрманини қачан җакалиди?

				6.	Ядролуқ қурални тәкшүрәйдиған, уни синашни, қоллинишни, тарқитишни мәнъий қилидиған хәлиқара тәшкилатлар вә шәртнамиләр барму?

				7.	ҚҖ ядролуқ қуралдин баш тартишиниң тарихий әһмийити қандақ?

					Aсеан — 1967-ж. 8-августта Җәнубий-Шәрқий Азия дөләтлириниң бир-ләшмиси (ассоциацияси), хәлиқара тәшкилат. Индонезия, Малайзия, Сингапур, Тайланд, Филиппин дөләтлири қурған. Кейин тәшкилатниң тәркивигә Бруней (1984-ж.), Вьетнам (1995-ж.), Лаос вә Мьянма (1997-ж.), Камбоджа (1999-ж.) кирди. АСЕАН қурулғандин башлап сәясий иттипақ-дашлиқ саһасида келишимләр өткүзүшкә интайин көп көңүл бөлди.

					Глобаллиқ — җаһанлиқ, аләмшумул дуниявий ихтисадий, сәясий, мәдәний вә диний интеграциялиниш җәрияни вә унификация.

					Мораторий — ички вә ташқи мәҗбурийәтләрни орунлашни вақитлиқ тох-титиш, кейингә қалдуруш.

					Консенсус — келишим, һәрқандақ мәсилидә өз ара чүшиниш. Мәлум бир мәсилә бойичә өз ара һәрикәт қилишқа мүмкинчилик беридиған ортақ яки охшаш программиларниң болуши, шуниң асасида келишимгә қол йәткүзүш.

				МУСТӘҚИЛЛИКНИҢ ДӘСЛӘПКИ ЖИЛЛИРИДИКИ ҚАЗАҚСТАННИҢ ИХТИСАДИЙ ТӘРӘҚҚИЯТИ

				§ 44. Базар ихтисадиға өтүштики қийинчилиқлар

				Пүткүл иттипақлиқ интеграциядики Қазақ ССРниң орни вә роли. Кеңәш Иттипақи ғу-лиғанға қәдәр Қазақ ССРи СССРға киридиған 15 иттипақдаш җумһурийәтниң бири еди. Қазақ ССР йәр көләми бойичә РСФСРдин кейин 2-орунни егиләтти, йәни бу СССР мәйданиниң 1/8 бөлиги. 

				Аһалисиниң сани иттипақдаш җумһурийәтләр РСФСР, Украина, Өзбәкстандин кейинки 4-орун-да болди. СССР хәлқиниң 6 пайизини тәшкил қилди. Җумһурийәт 1980-жилларда экспортқа асасән хам әшия вә йеқилғу, қара һәм рәңлик металлургия мәһсулатлирини, нефть, уран в.б. чиқарди. Қазақстандики санаәт орунлириниң 95 пайизи мәркәзниң назари-ти билән ишлиди. Җумһурийәтниң хәлиқ егилиги тәшкилатлири Россиягә ихтисадий җәһәттин дайим беқинда болди. 1988-ж. җум-һурийәттин ташқириға 6,7 млрд сомниң мәһсулати чиқирилғанда, 13,8 млрд сомниң мәһсулати сирттин әкелинди. Йеза егилигини вә мал чарвичилиғини тәрәққий әткүзүш үчүн ишлитилгән интайин зор мәбләғләр күткән нәтиҗисини бәрмиди. 1990-жж. бешида алдинқи жиллар билән селиштурғанда, Қазақстан ташқи базарға наһайити чапсан сүръәттә чиқишқа башлиди. Экспортқа чиқиришниң кө-ләми тәрипидин Қазақстан СССРда 5-орунда турди. Җумһурийәт экспортиниң 97 пайизи хам әшия материаллири вә йерим тәйяр мәһсулатлар болди. Қазақстан СССРниң экспортқа чиқиридиған сериқ фосфорниң 90 пайизини, мисниң 72 пайизини, әмәлиятта барлиқ хром канини, қоғушун, цинк тәйярлиди. Бирақта, бу утуқ-ларға қаримай, ихтисадий боһран наһайити күчийип кәтти. Мәһсу-лат ишәп чиқириш билән экспортниң көләми қисқирап кәтти.

							Бу дәристә: 

							•	СССРниң ихтисадий моделидики Қазақстанниң орни билән тонушимиз вә мус-тәқилликниң дәсләпки жиллиридики ихтисадий шараитни тәһлил қилимиз.

						Тирәк сөзләр: 

						Издән! Базар ихтисади немишкә СССРда болмиди? Базар ихтисадиға өтүштики дәсләпки қийинчилиқлар қандақ болди?

					

				

				Планлиқ ихтисатниң боһранға чүшүши вә базар ихтисадиға көчүш. СССРдики ихтисадий боһранниң күчийип кетиши, Қазақстан ихтисадиға өз тәсирини йәткүзди.

				Ихтисадий алақиларниң үзүлүши, вақтида мәһсулатларниң тәминләнмиши ишләп чиқириш вә карханиларниң тохтап қелишиға елип кәлди. 90-ж. бешида ихтисат дәриҗиси 55 пайизға төвәнлиди. Башқа җумһурийәтләргә қариғанда Қазақстанниң хам әшия саһаси (дуния йүзидә хам әшия баһаси чүшти), инфрақурулминиң, карханиларниң вә техникилиқ җабдуқларниң конириши, йеза егилигиниң экстенсивлиқ тәқрәққияти дуния стандартлириға мас кәлмиди. Турушлуқ өйләр, мәктәпләр, йәниму башқа иҗтимаий объектиларни селиш хелила төвәнлиди. Транспорт тошуши 60%-қичә қисқарди. Санаәт мәйданлири тохтап, ишсизлиқ көпәйди. Дөләтниң карханиларини башқурушқа мүмкинчилиги болмиди. Көплигән карханиларда мәһсулат вә товар айлинимидин чүшкән ахча чәт әлләргә кәтти болмиса талан-тараҗға учриди. Җәмийәттә елип-сатарлар, коррупция, көләңгүлүк ихтисат күчәйди. Күн-дилик һаҗәт товарлар йетишмиди (кийим-кечәк, озуқ-түлүк в.б.). Озуқ-түлүк вә санаәт мәһсулатлирини сетишта карточкилиқ система киргүзүлди. Хәлиқниң кирим дәриҗиси наһайити төвәнләп кәтти. Хәлиқ бирнәччә ай бойи айлиқ маашлирини алмиди. Пенсия вақтида берилмиди. Хәлиқниң жиққан фонди чәктин ашқан гиперинфляция (ахчиниң тез хунсизлиниши)ақиветидин кемиди. Банк системисиниң тәрәқий әтмиши ихтисатни аҗизлаштурди. Дуканларда озуқ-түлүк билән турмушқа һаҗәтлик товарлар тапчиллиғи байқалди. Буниң һәммиси җинайәтниң өсүшигә, җавапкәрсизликкә, бепәрвалиққа елип кәлди.

				Қазақстанниң тәбиий ресурслири. Қазақстан минераллиқ хам әшия фондиниң көләми вә һәрхиллиғи тәрипидин дунияда йетәкчи орунларниң бирини егилиди. Чарлаш ишлириниң асасида қувәт-лик нефть-газ, уран, көмүр санаити, металлға ятмайдиған һәрхил пайдилиқ қезилмиларни, қара, рәңлик, вә есил металл канлирини қезивелиш билән уларни қайта ишләш санаәт орунлири қурул-ди. Бу саһа һазирчә Қазақстан ихтисадиниң әң асасий бюджетини 

				
					
						Ойлан! Пүткүл иттипақлиқ интеграциядики Қазақстанниң алидиған орни вә роли қандақ? Немишкә тәбиий байлиқлири көп Қазақстан ихтисадий боһранға учриди? 

				шәкилләндүридиған әң асасий сектори болуватиду. Қоғушун, цинк, мис, нефть, хром, төмүр, марганец, қәләй, алтун, фосфоритлар, бор билән калий тузлириниң еһтиятлири җәһәттин бизниң дөлитимиз дуниядики дәсләпки он дөләтниң қатариға кириду. Экспертларниң болҗами бойичә, Қазақстанда һазирқи вақитта 300дәк алтун кани бар, униң 173 чарлинип, тәкшүрүлгән. 

				Қазақстанда нефть-газ ишләп чиқириши яхши тәрәққий әткән. Дөлитимиздә нефтьниң 14кә йеқин келәчиги бар зор мәйданлири мә-лум, 160 нефть кан орунлири тәкшүрүлгән. Каспий тегидә нефтьниң интайин бай еһтияти топланған. Нефтьниң еһтияти — 6,1 миллиард тонна, газ еһтияти — 6 триллион кубометр дегәнни молҗалайду.

				Ихтисадий ислаһатларниң стратегияси. Қазақстанда ихтисатни ислаһатлаш мустәқиллик елиштин авал башлиниду.Мана,мошу вақиттин башлап Қазақстан ихтисадиға чоң һәҗимлик ихтисадий модернизация (һазирқи йеңи әһвалға бағлиқ, йеңилиниш, өзгириш, интеграция) әмәлгә ашурулушқа башлиди. Заман тәләплиригә мувапиқ ихтисатни тез тәрәққий әткүзүп, турақлиқни тәминләш һаҗәт болди. Җумһурийәттә ихтисадий йеңилашни (модернизация) әмәлгә ашурушта мундақ вәзипиләр болди:

				— ихтисатни либераллаштуруш (очуқ ихтисатни шәкилләндүрүш, дөләт тәрипидин жүргүзгән назарәтни йоқитиш, елип ташлаш вә ихтисадий һәрикәтләрниң әркинлигини кәңәйтиш);

				— хусусийлаштуруш;

				— кәспийликни тәрәққий әткүзүш (пайда тепишқа қаритилған әркин ихтисадий иш-һәрикәтни жүргүзүш үчүн қолайлиқ шараит яритиш);

				— ихтисадий әркин регионларни шәкилләндүрүш;

				— чәт әл инвестициялирини тартиш (ихтисат саһалириға пайда әкелиш мәхситидә узақ муддәткә капитал селиш);

				— тәрәққий әткән инфрақурулмини қуруш;

				— мәбләғлик-несийә саһасини ислаһатлаш;

				
					
						Билгән тоғра: Йәр астидин Менделеев җәдвилидики 110 элементниң 99-и те-пилип, униң 60 қа йеқини тәтқиқ қилинип, ишләп чиқиришқа тартилған. Дөлитимиз дуния йүзи бойичә вольфрам еһтиятидин биринчи, хром, уран, фосфор канлиридин иккинчи, марганец еһтиятидин үчинчи, қоғушун билән молибдендин төртинчи орун-да. Төмүр кани бойичә сәккизинчи орунда.

					

				

				
					
						Орунла! Планлиқ ихтисат вақтидики дукан билән һазирқи дукан товарлирини селиштуруңлар.

				Базар ихтисадиға көчүшниң һоқуқий асасини қуруш мәхситидә Қазақстан һөкүмити “Қазақ ССРидики әркин ихтисадий регион тоғрилиқ”,“Қазақ ССРидики чәт әл инвестициялири тоғрилиқ”, “Қазақ ССРидики мүлүк тоғрилиқ”, “Қазақстан Җумһурийитидики кәсипкарлиқни тәрәққий әткүзүш вә егиликтики хизмәт әркинлиги”, “Қазақстан Җумһурийитидики банклар вә банклиқ хизмәтләр тоғрилиқ” (1991-ж.) в. б. Қанунлар қобул қилинди. Шуниң билән биллә, җумһурийәттә Ташқи ихтисадий алақә министрлиги, Ташқи ихтисадий банк қурулди. Қазақстан Җумһурийитиниң Миллий банки мустәқил статусқа егә болди. Қазақстан Җумһурийитиниң 1993-ж. биринчи Конституцияси бойичә хусусий мүлүк қанунлаш-турулди (легитимландурулди). Буниңдин кейин шәхсий тиҗарәт-бизнесни тәрәққий әткүзүшкә һоқуқий асас тәйярланди.

				Соалларға җавап бериңлар.

				1.	Қазақстан 90-жж. бешида ташқириға қандақ пайдилиқ қезилмилар чиқарди?

				2.	90-жилларда Қазақстан ихтисади немә сәвәптин боһранға учриди?

				3.	Қазақстан мустәқиллигини алғандин кейинки дәсләпки жилларда ихтисатни турақландуруш үчүн қандақ қәдәмләр әмәлгә ашти?

				4.	Немишкә җәмийәттә елип-сатарлар, коррупция, көләңкилик ихтисат өсүп кәтти?

				5.	Йеңилаш немишкә муһим қәдәмләрниң бири болди?

				6.	Базар ихтисадиға көчүшниң һоқуқий асасини қуруш мәхситидә қандақ қанунлар қобул қилинди?

					Инфляция — ахчиниң күчсизлиниши (хунсизлиниши), ахча вә товар ай-нилишидики баһалиқ қәғәзләрниң артуқ мөлчәри. 

					Инвестиция — пайда тепиш мәхситидә дөләт ичидә чәт әл ихтисадиниң саһалириға узақ муддәтлик капитал селиш.

					Хусусийлаштуруш — дөләтлик мүлүкни (кархана, турғун өй, транспорт қураллири вә ш.о.) шәхсий мүлүккә бериш яки сетиш. У базар ихтисадиға өтүш үчүн һаҗәтлик шәртниң бири.

					Легитимлиқ — қанунлаштурулған, қанун билән тонулған, қанунға мувапиқ.

					Либерализация — чәкләшләрни елип ташлаш, дөләтлик назарәтниң күчини йоқитиш яки һалсиритиш, ихтисадий һәрикәтләрниң әркинлигини кәңәйтиш.

					Реформа (ислаһат) — өмүр сүрүватқан иҗтимаий тәшкиллик асаслирини йоқатмай, қануниға мувапиқ җәмийәтлик һаятниң бәзи тәрәплирини қайта өзгәртиш.

				МУСТӘҚИЛЛИКНИҢ ДӘСЛӘПКИЖИЛЛИРИДИКИ ИҖТИМАИЙ-ДЕМОГРАФИЯЛИК җәриянлар

				§ 45–46. 90-жиллардики Қазақстанниң иҗтимаий- демографиялик саһасидики өзгиришләр

				90-жиллардики боһран әһвалидики иҗ-тимаий саһа. Базар мунасивәтлиригә өтүшниң дәсләпки басқучида қазақ дөлитиниң асасий көпчилигиниң һаят кәчүрүш дәриҗиси на-чарлап, кәмбәғәлчилик бәлгүлири билинишкә башлиди. Җәмийәттә кирим дәриҗиси бойичә пәриқлинидиған иҗтимай бөлүнүш йүз бәрди, йәни бай вә намрат адәмләр топи қелиплашти. Болупму, айлиқ маашлири төвән иҗтимаий топқа ятидиған муәллимләр, дохтурлар, инженерлар, бюджет хизмәткарлириниң әһвали қийин һалда еди.

				90-жж. бешидики ихтисадий боһран, баһани әркин (либерализа-ция) қоюветишкә, ахчиниң хунсизлинишиға – өз күчини йоқитиши-ға (инфляциягә), хәлиқниң иҗтимаий әһвалиниң төвәнлишигә елип кәлди. 1992—1996-жж. арилиғида баһа 35 һәссә өсти.

				1991—1993-жилларда жүргүзүлгән ахча ислаһатлири жил-лар бойи хәлиқниң жиққан ахча еһтиятлирини хунсизландурди, ишчиларниң әмгәк һәққи вә пенсионерларниң пенсияси вақтида берилмигәнликтин, кирим мәнбәси азайди. Хәлиқниң һаят кәчүрүш дәриҗисиниң көрсәткүчи бойичә Қазақстан дүниядики 174 дөләтниң ичидә 70-орунда турди вә адәм тәрәққиятиниң төвәнки дәриҗисиди-ки әлләр топиға кирди. Ихтисат вә иҗтимаий боһран нәтиҗисидә Қазақстанда һаят кәчүрүш дәриҗиси төвәнлиди, халиқниң ки-рими төвән топиға намратлиқ ховупи төнди. Күндиликтики һа-җәтликликни қанаәтләндүрүш, аилисини беқиш мәхситидә алий билимлик мутәхәсисләр (дохтурлар, муәллимләр в.б.) хизмәтлирини 

							Бу дәристә: 

							•	90-жиллардики Қазақстандики иҗтимаий вә этнодемографиялик саһадики өзгиришләрни ениқлаймиз;

							•	Дөлитимиздики хәлиқниң сани вә орунлишишини, миграциялик җәриянлар билән чәт әлләрдики қазақ диаспориси һәққидә мәсилиләрни қараштуримиз. 

				ташлап, хизмәт көрситиш вә бизнес (сода) саһасиға кәтти. Алий билимлик, тәҗрибилик мутәхәсисләрниң кәспий мутәхәсислигидин кетиши билим бериш, саламәтликни сақлаш саһалириниң сапасиға хелила әкси тәсир қилди.

				Боһран хәлиқниң сәвийәсигә тәсир қилип, әтики күнгә дегән ишәшсизлик туғдурди. Елимиздә хәлиқни иҗтимаий қоғдаш мәси-лиси мурәккәп мәсилиләрниң бири болуп қаливәрди. 1996-ж. башлап пәйдин-пәй ихтисадий өсүм байқалди. Хәлиқни иҗтимаий қоғдашни тәминләш мәхситидә 1997-ж. умумий миллий фонд қурулди.

				2000-жиллардики иҗтимаий саһаниң тәрәққияти. 2000-жж. бе-шида иҗтимаий сәясәт турақлиқ ихтисадий өсүш әһвалда жүргү-зүлди. Пенсионерларға, УВУ билән әмгәк ветеранлириға, көп бали-лиқ аниларға, толуқ әмәс аилиләргә, әһвали начар турғунларға иҗ-тимаий ярдәм көрситиш асасий мәхсәт болди. Дөләттики инфляция көләми 2002-ж. йәттә пайиздин төвән мөлчәргә чүшти. Ихтисадиниң мошундақ өсүшиниң нәтиҗисидә дөлитимиз жилдин-жилға өз пухралириниң пенсияси билән әмгәк һәққиниң мөлчәрини өстү-рүшкә башлиди. 

				2001-жили “Дөләтниң аталған иҗтимаий ярдәм тоғрилиқ” Қануни қобул қилинди. Қийин әһвални бешидин өткүзүватқан йеза турғунлириниң әһвалини түзәш мәхситидә 2003–2005-жил-ларда йезини тәрәққий әткүзүш программиси қобул қилинди. Мошу жиллар арилиғидики мәхсәтлик түрдә жүргүзүлгән аграр-лиқ сәясәт йезини тәрәққий әткүзүшкә, экологиялик әһвали начар аймақларни қоллашқа йөнилиш алди.

				Бирақ аграрлиқ сектордики шарит техичә қийин еди: ишсизлик өсти, айрим егиликләр аста қелиплашти, йеза хәлқи шәһәрләр вә наһийә мәркәзлиригә аммивий көчүшкә башлиди. 2000-ж. оттурисиға қарап 2005—2007-жж. арналған ҚЖдики иҗтимаий ислаһатларни техиму чоңқурлитиш программиси тәйярлинип, қобул қилинди. Пенсия, шагирт һәққи, бәзибир ярдәм пул түрлири вә маш мөлчәри көпәйди.

				2009-ж. башлап Һөкүмәт боһранға қарши чарә-тәдбирләрниң асасида “Йол хәритисини” тәйярлиди. “Йол хәритиси” даирисидә 

				
					
						Ениқла: 2030-ж. өзәңлар туридиған тәвә хәлқиниң иҗтимаий әһвалиға тәхмин тәйярлап көрүңлар.

					

				

				
					
						Ойлан! Мустәқиллик алғандин кейин Қазақстан Җумһурийитидә аһали сани, миллий тәркиви вә хәлиқниң орунлишиши қандақ өзгәрди? Дуния йүзи қазақлири җәмийитиниң роли қандақ?

				аһалини иш билән тәминләш вә кадрларни қайта тәйярлаш страте-гияси көзләнди.

				Турушлуқ өй қурулуши. Базар ихтисадиға өткәндин кейин бу саһада хелила өзгиришләр болди. 1993-ж. башлап турғун өй елиши-ға узақ муддәтлик вә қисқа муддәтлик несийәләр берилишкә баш-лиди. Елимиз базар ихтисадиға киришигә бағлиқ адәмләрни өй билән тәминләш тохтитилсиму, дөләт иҗтимаий қоғдашни һаҗәт қилидиған хәлиқниң өй елишиға шараит яратти. Дөләт тәрипидин узақ муддәтлик йеникчилик билән несийә бериш арқилиқ хәлиққә ярдәм берилди.

				1995-ж. Қазақстан Җумһурийити Конституциясидә әлниң пухра-лириниң өй билән тәминләшкә барлиқ әһвал яритилиши һаҗәтлиги ейтилди. Турғун өй нәрқини шәкилләндүрүш үчүн өй хәлиққә толуғи билән шәхсий мүлүккә берилип, пәтир егилири кооперативлири қурулди (ПЕК) вә турғун өй җөндәш карханилирини қайта қуруш қараштурулди. 1997-ж. Қазақстанда турғун өйниң 85%-и хусусий-лаштурулди. Шуниң билән дөләт вә қурулуш бизнеси турғун өй мәсилисини йешиш җәриянида қошумчә күч һаҗәт болди.

				Қазақстан Җумһурийитидики Аһали саниғи. 1999-ж. Қазақстанда һәр он жилда жүргүзидиған аһали саниғи өткүзүлиду.

				2009-ж. дөлитимиздә новәттики аһали саниғи өтүп, 2010-ж. 4-февральда санақ йәкүни җакаланди. 1999-ж. санақ йәкүни бойичә, Қазақстанда 14,953 млн адәм туридиғанлиғи ениқланди. 1989-ж.Җумһурийәт турғунлириниң сани бурунқи билән селиштурғанда (16,199 млн адәм) 1,246 млн (7,7%) кемигән.

				Аһали саниниң азийишиниң асасий сәвәви әкси миграция көрсәткүчи болди. Йәни әлдин көчүп кәткәнләр сани кәлгәнләр санидин ешип кәткән. Асасий көчүш еқими Россия, Белоруссия, Украина вә Өзбәкстан охшаш йеқин чәт әлләргә қаритилди. МДҺдин ташқири әлләргә көчүп барғучилар арисида Германия, Исраил, Грекия, АҚШ в. б. әлләр кәң тонулди әң алди билән, бу хәлиқниң тарихий Вәтинигә қайтип келишигә бағлиқ орун алди. Көчүп-қонуш еқиминиң паал болушиға қарамай, җумһурийәтниң ички сәясити турақлиқ болди. Ташқи көчүп-қонуштин (миграция) башқа, ички миграцияму әмәлгә ашти, болупму йезилардин шәһәргә, наһийә мәркәзлиригә адәм көп көчти. 

				2009-ж.аһали саниғиниң йәкүни бойичә Қазақстанда 16,009 млн. адәм туридиғини ениқланди. Шундақ қилип, 1999-ж. санақ билән селиштурғанда аһали саниниң өсүми 6,8%-ни тәшкил қилди. 

				Шундақла 1991-ж. башлап миграциядә йеңи һадисә, МДҺ әлли-ридин вә жирақ чәт әлләрдин қазақ миллити вәкиллириниң келишкә башлиғини байқалди.

				Қазақстан хәлқиниң этнослуқ тәркиви көп даиридики һәр түрлүклиги билән пәриқлиниду. 1989-жилқи аһали саниғи йәкүни бойичә униң территориясидә 130 дин ошуқ милләтләр билән этники-лиқ топлар туридиғини ениқланди. Дөлитимизниң сани җәһәттин әң көп милләт – йәрлик қазақ миллити. Қазақларниң умумий үлүши 1989–2009-жилларда 40%-дин 63%-ға ашқан.

				Оралманлар (ата жутиға қайтқанлар) дегән нам алған қазақлар-ниң көпи (Хитай, Иран, Монғолия, Өзбәкстан, Россия, Қирғизстан, Авғанстан, Пакстан в.б. дөләтләрдин) тарихий Вәтинигә келип орун-лашти. Қазақстанға Мустәқиллик алғандин бери «Нурлы көш» про-граммиси бойичә көчүп келиш квотиси билән кәлгән оралманларниң сани 192 миң аилә яки 750 миң адәм, дөләтниң ярдимисиз кәлгәнләр 1 млн-дин артуқ (җумһурийәттики қазақларниң 10%-и). Көчүп кәлгүчиләрниң асасий көпчилиги Алмута, Түркстан, Маңғыстав вилайәтлири, Алмута, Нур-Султан, Тараз вә Йеңи өзен шәһәрлиригә орунлашти. Ахирқи көчүп кәлгән қандашлирилизниң бесим бөлиги ишқа орунлишиш оңай җумһурийәт пайтәхтигә яки жирақ вилайәт мәркәзлиригә орунлашти.

				“Нурлы көш” программиси 2008-ж. 2-декабрь күни Һөкүмәт қарари билән бәкитилди. Аталған дөләтлик программиниң асасий мәхсити — чәттики қандашлиримизни, шундақла дөлитимиз территориясиниң қолайсиз наһийәлиридә туридиған хәлиқни башқа регионларға орунлаштуруш вә уларниң җайлишишиға ярдәмлишиш, җумһурийәткә қайтип кәлгән башқа милләт вәкиллирини (рус-лар, немсилар в.б.) қоллаш көрситиш.

				Йеқин чәт әлләрдики қазақ диаспориси. Қазақ диаспориси өз тарихида сәясий вә диний сәвәпләрниң ақиветидин зорлуқ билән яки мәҗбурий рәвиштә көчүш-қонушни баштин кәчүрди. Қазақ 

				
					
						Билгән тоғра:

						Диаспора — мәлум бир хәлиқниң бираз бөлигиниң өз дөлитидин ташқири тәвәгә көчүшидин шәкилләнгән этникилиқ топ.

						Ирредента — этносниң өз тарихий Вәтинидә туруватқан, бирақ у территория түрлүк сәвәпләр билән өзгә дөләт тәркивигә кирип, униң аһалиси шу дөләттә қелип қалған этникилиқ аз санлиқ топ.

					

				

				
					
						Ойлан! Дөләтниң 2000-жиллардики иҗтимаий сәяситиниң мәзмуни қандақ? Қазақстанлиқ миграция җәриянининиң сәвәплири қандақ?

					

				

				
					
						Издән! Сән туридиған вилайәт, наһийәдә қандақ милләтләр яшайду? Статис-тикилиқ мәлуматлар тәйярлаңлар.

				диаспориси вәкиллири барчә қазақ хәлқиниң аҗралмас бөлиги бо-луп һесаплиниду. Бирақ бурунқи ички вә сиртқи сәясий вақиәләр ақиветидин кәткәнләр һазирқи вақитта Вәтинидин сирт йәрләрдә, йәни Азия, Ғәрбий Европа вә Америка дөләтлиридә көпирәк туриду.

				Һазирқи вақитта түрлүк әхбарат васитилириниң мәлуматлири бо-йичә, чәттики қазақ диаспориси вәкиллириниң сани 5 млн-ға йеқин.

				Қазақ диаспорисиниң сани җәһәттин асасий бөлиги Өзбәкстан (1,5 млн), Россия (800 миңға йеқин адәм), Түркмәнстан, Қирғизстан, Таҗикстан, Украина в.б. дөләтләрдә 187 миңға йеқини яшайду.

				Қазақларниң бир бөлиги Россия (Астрахань, Оренбург, Қорған, Омск, Тағлиқ-Алтай автономиялик вилайәтлири), Өзбәкстан билән (Сирдәрия, Чирчиқ, Қизилқум, Мирзичөл тәвәлири) чегариға ян-даш территорияләрдә орунлашқан. Йеқин чәт әлләрдә казақлар, асасән йезилиқ йәрләрдә, Россияниң европилиқ бөлигидә шәһәрдә яшайду. У йәрдики қазақлар өз тилини, мәдәнийити вә этнослуқ алаһидилигини сақлап қелишқа тиришмақта. 

				1991-ж. Москвадики қазақ яшлириниң “Мирасхор” мәдәний җә-мийити өз ишини башлиди, “Қазақ тили” җәмийити тәшкилләш-түрүлди. Өзбәкстанда 1995-ж. башлап “Өзбәкстан” типографиясиди-ки “Асыл мура” қазақ редакцияси өзбәк тилидики дәрисликләрни қазақ тилиға тәрҗимә қилди, қазақ тилидики мақалиларни “Нурлы жол”гезити чиқириду.

				Жирақ чәт әлләрдики қазақ диаспориси. Хитайдики қазақлар чәт әлләрдики қазақ диаспорисиниң арисидики әң көпи. Һазирқи таңда Хитайда түрлүк мәлуматлар бойичә – 1,5 млн-ға йеқин қазақ яшай-ду. Бу – бизниң вәтәндашлиримизниң чәт дөләттики әң чоң бөлиги. Андин кейин Монғолиядә – 83 миң қазақ, Авғанстанда – 30 миң, Түркийәдики қазақларниң сани һәрхил мәлуматлар бойичә 10 миң вә Иран дөлитидә 10 миңға йеқин қазақ барлиғи ениқлалған. Шуниң билән биллә, қазақ диаспориси Канадида, Пакстанда, Германиядә, Франциядә, АҚШта, Сауд Әрәбийәсидә, Австралиядә вә Йеқин Шәриқ дөләтлиридә бар.

				Хитай дөлитидә (Алтай, Или, Тарбағатай, Ғулҗа, Баркөл-Қумул, йәни ШУАР) қазақлар зич орунлишип, Европидики қазақлар че-чилаңғу түрдә орунлашқан. Чоң әвлат қазақ яшлириниң арисида мәдәнийәт, билим бериш, тил мәсилиси һәққидә чарә-тәдбирләр уюштурулмақта. Атап ейтсақ, Түркийәдә, Улуқбританиядә қазақ ти-лида оқутидиған мәктәпләр ечилған. Бүгүнки күндә дуния йүзиниң һәрхил дөләтлиридә 32 мәдәнийәт мәркәзлири ишләйду.

				Дуния йүзи қазақлириниң қурултейи. Дуния йүзи қазақлири қурултейиниң өткүзүлүши әлниң җәмийәтлик-сәясий һаятида хе-лила вақиә болди. 1992-ж. Алмутида Қазақларниң І Дуния қурул-

				тейи өтти. Қурултайға Түркийә, Германия, Франция, Швеция, Норвегия, Моңғолия, Россия, Қирғизстан, Түркмәнстан, Өзбәкстан вә башқа дөләтләрдин, шундақла Қазақстанниң барлиқ вилайәт-лиридин кәлгән вәкилләр қатнашти. Күн тәртивидә – Дуния йүзи қазақлири җәмийитини қуруш, униң низамнамисини қобул қилиш, рәһбәрлик органлирини сайлаш муһакимә қилинди. Дуния йүзи қазақлири җәмийитинииң рәиси болуп Қазақстан Җумһурийитиниң Тунҗа Президенти Н.Ә.Назарбаев сайланди.

				Дуния йүзи қазақлириниң қурултейи

				Қазақларниң IІ Дуния йүзи қурултейи 2002-ж. Түркстанда болуп өтти. У қазақларниң мәнивий йеңилишиға, чәт әлдики қазақлариниң әл ихтисидини көтиришкә ярдәмлишишкә, чәт әлдики қазақ мәдәний ядикарлиқлирини сақлашқа беғишланған еди.

				Қазақларниң ІІІ Дуния йүзи қурултейи 2005-ж. Түркстанда болуп өтти. Униңда мәдәнийәтни риваҗландуруп һәмкарлиқ мәсилилири, «Мәдәний мирас» программисиға қатнишиш яшларниң вәтәнлик АОО да оқуши бойичә мәсилилири муһакимә қилинди. 

				Қазақларнин III Дуниявий қурултейи 2011-ж. Астана шәһиридә болуп өтти. Қурултайға 35 әлдин қазақлар қатнашти. Башқа қурултайлардин алаһидилиги IV қурултайға яшлар тәшкилатлири вә студентлиқ бирләшмилириниң көчбашчилири чақирилди. Чарә-тәдбирниң асасий мәхсити этникилиқ қазақларни тарихий Вәтинигә қайтуруш, әлгә кәлгән қандашлиримизға қоллаш көрситиш болди. Қурултай даирисидә чәт әлдә вә елимиздә яшайдиған яшларниң иқтидари вә уларниң тәклиплири муһакимә қилинди. 

				Дуния йүзи қазақлириниң V қурултейи 2017-ж. Астанада 22—25-июньда өтти. Дөләт рәһбири дунияниң 39 дөлитидин кәлгән қатнашқучиларға беғишлап нутуқ сөзлиди. Өзиниң сөзидә Әлбеши 

				дәсләпки Қурултай өткәндин бериқи 25 жил ичидә Қазақстанниң йәт-кән утуқлирини вә дөлитимиздә жүргүзүлгән ислаһатларни атап өт-ти. Н.Ә.Назарбаев мәнивий йеңилаш асасида әмәлгә ашурулуватқан 6 лайиһә, шуниң ичидә қазақ һәрипиниң латин елипбәсигә көчүши, гуманитарлиқ йөнилиштики алдинқи қатарлиқ 100 дәрисликни қа-зақ тилиға тәрҗимә қилиш, “Туғулған йәр”,“Қазақстанниң муқәддәс йәрлириниң географияси”, “Җаһандики заманивий қазақстанлиқ мәдәнийәт”, “Қазақстандики 100 йеңи исим” охшаш лайиһәләргә алаһидә тохталди. Сөзиниң ахирида Қурултайға қатнашқучиларға шәһәрни арилап көрүп,“ЭКСПО-2017” хәлиқара кәспийләштүрүлгән көргәзмисини зиярәт қилиш һәққидә тәклип ейтти. Әлбеши чәт әлдики қериндашларниң Ата-маканини унтимай, уни һәр дайим һөрмәтләшкә чақирди. “Чәт әлдики қазақларниң дөләткә чапсан-чапсан келип, туғулған йери билән мунасивәтлирини күчәйтип жүргини тоғра. Қайси дөләттә турсаңлар, һәр дайим Қазақстанни жүрәклириңларниң төридә тутуңлар. Қазақниң тарихий Вәтини бирла. У – Қазақстан”, – дәп йәкүнлиди Н.Ә.Назарбаев.

				Соалларға җавап бериңлар. 

				1.	Пенсия системисини ислаһатлаш қачан башланди вә қандақ жүргүзүлди?

				2.	Өзәңлар туруватқан йәрдә силәрниң оюңларчә бу мәсилә йешилгәнму?

				3.	1990–2000-жиллардики этнодемографиялик саһада қандақ җәриянлар орун алди?

				4.	Оралманларниң Қазақстандики турмуш-әһвалиға қелиплишишиға қандақ қийинчилиқлар пәйда болиду?

				5.	Қазақстан билән өзгә җумһурийәтләр арисида мәдәний алақини күчәйтиш һәққидә ахирқи жилларда қандақ бирләшкән чарә-тәдбирләр өткүзүлди?

				6.	Чәт әлләрдики қазақ диаспорисиниң алаһидиликлири немидә?

				7.	Йеқин вә жирақ чәт әлләрдики қазақ диаспорисиниң бир-биридин айрим-чилиқлири қандақ?

				8.	Қазақларниң Дуния қурултейи қандақ мәхсәт билән чақирилди?

				Тапшурма.

					Мәтбуат материаллирини пайдилинип, иҗтимаий мәсилиләр бойичә хәвәр-лимә тәйярлаңлар.

					Иҗтимаий ислаһатлар – әлниң иҗтимаий әһвалини яхшилаш мәхситидә алий һөкүмәт орунлириниң жүргүзгән сәясий вә иҗтимаий чарә-тәдбирлири.

					Иҗтимаий сәясәт – җәмийәтниң сүпәтлик тәрәққиятини тәминләшкә, иҗтимаий мәнпийтләр билән һаҗәтликләрни қанаәтләндүрүшкә, мувапиқ һаят тәрзини орнитишқа қаритилған сәясий қарарлар билән иш-һәрикәтләр топлими. Униңға, әң алди билән, хәлиқниң турмуш-әһвалини көтириш, айлиқ маашни көтириш, турғун өй билән тәминләш в.б. ятиду.

				ҚАЗАҚСТАН–2030» СТРАТЕГИЯСИ – ДӨЛӘТ ТӘРӘҚҚИЯТИДИКИ ЙЕҢИ БАСҚУЧ

				§ 47. Қазақстан Җумһурийитиниң узақ муддәтлик асасий мәхсәтлири билән стратегиялири

				Тәтқиқат соали: Немә сәвәптин “Қазақ-стан–2030” стратегиясини қобул қилиш һа-җәтликлиги пәйда болди?

				“Қазақстан–2030”стратегияси. 1997-ж. Әл-беши Н.Ә.Назарбаев “Қазақстан–2030: барлиқ қазақстанлиқтарниң өсүп-тәрәққий етиши, бехәтәрлиги вә турмуш-мәишитиниң яхшили-ниши” намлиқ Қазақстан хәлқигә Мәктүбидә: “Биз йеңи дөләт, йеңи базар ихтисади вә йеңи демократияни көплигән башқа Мустәқил дөләтләрму шуниңға охшаш йолни жүрүп өткән вақитта қуруватимиз. Биз күчлүк сиртқи күчләр бизниң келәчигимизни ениқлашта муһим роль атқуридиған, күндин-күнгә өсүп келиватқан миқияслишиш вә кәңийип келиватқан өз ара беқиндилиқ дәвридә өмүр сүрүватимиз. Әгәр биз нийитимизни әмәлгә ашурушта еғир-бесиқ, пәм-парасәтлик болсақ, өз тәрәққиятимизниң сиртқи вә ички амиллирини һәққанийлиқ билән тәһлил қилишқа қабилийәтлик болсақ, у чағда бизниң умумий топлишишимиз, өз тарихимиз билән алаһидә әһвалимиз асасида тоғра йол таллаш мүмкинчилигимизму бар”, – дәп атап көрсәтти.

				Дөлитимиз қелиплишишниң дәсләп-ки басқучида икки асасий стратегия-лик мәхсәтни көзлиди. Биринчидин, Қазақстанниң мустәқил дөләт болушини 

				
					
						Ойлан! Немишкә “Қазақстан–2030” стратегияси эмблемисида қар барси тәсвирләнгән?

							Бу дәристә: 

							•	Қазақстанниң тәрәққиятиниң узақ муддәтлик дөләтлик стратегиясини тәһлил қилимиз.

				тәмишләш. Иккинчидин, Қазақстанда кәң көләмдә иҗтимаий, сәясий вә ихтисадий ислаһатлар жүргүзүш.

				Узақ муддәтлик асасий мәхсәтләр вә уларни әмәлгә ашуруш стратегиялири. Дөлитимизниң Әлбеши өз Мәктүбидә ейтқан ке-ләчәк утуқларға қол йәткүзүши үчүн йәттә узақ муддәтлик асасни ениқлиди:

				1. Миллий бехәтәрлик. Регионниң пүтүнлигини толуқ сақлап, Қазақстанниң мустәқил дөләт ретидики тәрәққиятини тәминләш.

				2. Ички сәясий турақлиқ билән җәмийәтниң топлишиши. Һазир вә новәттики он жиллиқлар ичидә Қазақстанға миллий стратегияни әмәлгә ашурушқа мүмкинчилик беридиған ички сәясий турақлиқ билән миллий бирликни сақлаш вә күчәйтиш.

				3. Чәт әл инвестициялири билән ички ахча жиғилишиниң дә-риҗиси жуқури очуқ базар ихтисадиға асасланған ихтисадий өсүш.Ихтисадий өсүшниң ениқ, тоғра вә барғансири ешиш сүръитигә қол йәткүзүш.

				4. Қазақстан пухралириниң саламәтлиги, билими, турмуш-мәишити. Барлиқ қазақстанлиқларниң һаят кәчүрүш әһвалини, саламәтлигини, билими вә мүмкинчиликлирини ашуруш, экология-лик муһитни яхшилаш.

				5. Энергетикилиқ ресурслар. Хәлиқниң турмуш-мәишитини яхшилашқа вә ихтисадиниң турақлиқ өсүшигә тәсир қилидиған пайда тепиш мәхситидә нефть билән газ чиқириш вә экспортлаш-ни өстүрүш йоли билән Қазақстаннниң энергетика еһтиятлирини үнүмлүк пайдилиниш. 

				6. Инфрақурулма. Болупму транспорт вә алақә. Мундақ җавапкәр секторларни тәрәққий әткүзүш миллий бехәтәрликни күчәйтишкә, сәясий турақлиқлиқ билән ихтисадий өсүшкә ярдәм қилидиғандәк йол билән тәрәққий әткүзүш.

				7. Кәспий дөләт. Өз ишиға берилгән вә бизниң асасий мәхсәтли-римизгә қол йәткүзүштики хәлиқ вәкиллири болушқа қабилийәтлик Қазақстанниң дөләтлик хизмәткарлириниң тәсирлик вә заманивий корпусини қуруш.

				1998–2000-жж. беғишланған асасий мәхсәтләр:

				– миллий бехәтәрликни күчәйтиш – алдинқи қатарлиқ дөләтләр билән паал мунасивәт орнитиш, Қазақстанниң энергетикилиқ секториға капитал тартиш вә дөлитимизниң һәрбий доктринисини тәйярлаш арқилиқ миллий бехәтәрликни мустәһкәмләш;

				
					
						Ойлан! Немишкә “Қазақстан–2030” стратегиясини елимизни тәрәққий әттүрүшниң асасий вектори дәп атайду?

				– йезиниң муһим мәсилилирини йешиш;

				– кәмбәғәлчилик вә ишсизлиқ билән күрәш;

				– ички сәясий турақлиқни вә җәмийәтниң бирлигини күчәйтиш йоллири билән ихтисадий өрләшкә қол йәткүзүш;

				– барлиқ иҗтимаий-ихтисадий ислаһатларни аяқлаштуруш, әң алди билән, бюджет саһасидики ислаһатларни аяқлаштуруш, шуниң нәтиҗисидә толуқ рәвиштә пенсия вә иҗтимаий ярдәм һәққиниң өз вақтида төлиниши;

				– қолайлиқ инвестициялик климат яритиш;

				– Һөкүмәт билән дөләтлик хизмәт ислаһатлирини чапсанлитиш, коррупция вә һәддидин ашурувтиш билән күрәшни күчәйтиш.

				“Қазақстан–2030” узақ муддәтлик стратегиясини әмәлгә ашуруш дәвирлири

				
					
						2-дәвир — елимизниң риқабәткә қабилийәтликлигиниң асаслирини қелиплаштурушқа беғишланған Қазақстан Җумһурийитиниң 2020-жилғичә стратегиялик тәрәққият плани орунлиниду.

					

				

				“Қазақстан–2030” программилиқ стратегияниң тарихий әһмийи-ти интайин зор. Аләм өз тәрәққиятиниң стратегиясини ясашқа қаби-лийәтсиз көплигән дөләтләрни көрди. Дөләт өз планини орунлалмай қалған мисаллар униңдинму көп. Һәрхил әһваллар, сәясий әркиниң начарлиғи вә рәһбәрлириниң қабилийәтсизлиги арманлириниң вәйран болушиға әкәлди. Тәрәққият йөнилишини ениқлап, узақ муддәтлик асасий бесимлиқларни таллавелиш – мурәккәп вәзипә. Стратегияни тәһлил қилип, дуниявий һәмкарлиқ Қазақстанниң мәхситигә йетишкә дегән интилиши билән қарарға келишигә жуқури баһа бәрди. Стратегиялик йөнилишниң тоғра екәнлиги байқилип туриду. Пухралириниң турмуш-мәишитини яхшилаш вә дөләтниң гүллинишигә апиридиған йол мурәккәп вә узақ. Бирақ ишәшлик стратегия – утуққа апиридиған йол. 

				Соалларға җавап бериңлар. 

				1.	“Қазақстан–2030” стратегияси қачан қобул қилинди?

				2.	Аталған стратегия немә үчүн қобул қилинди дәп ойлайсиләр?

				
					
						1-дәвир — Қазақстан Җумһурийитиниң 2010-жилғичә стратегиялик тәрәққият плани. У өзиниң тәбиий ресурслирини әл паравәнлигигә пайдилинип, ихтисади тәрәққий әткән, яхши билим алған вә саламәтлиги пухта, ховупсиз вә демократиялик шараитта өмүр сүридиған әл болуш үчүн келәчәк тәрәққиятиға асас ясайду.

					

				

			

		

	
		
			
				3.	Мәктүпниң қайси бөлигидә Қазақстанда болуватқан күчлүк ички тәрәплири билән сиртқи мүмкинчиликлиригә шундақла, моҗут болуватқан һалсиз тәрәплири билән сиртқи ховупқа тәриплимә берилди?

				Тапшурмилар.

				1.	2030-жилғичә Қазақстан тәрәққиятиниң стратегиясиниң узақ муддәтлик бесимлиқлирини ейтип бериңлар.

				2.	Кичик топларға бөлүнүп, мәлуматларни пайдилинип, һәрбир бесимлиқни тәрипләңлар.

					Гиперинфляция – ахчиниң кәскин хунсизлиниш җәрияни.

					Инфрақурулма – саһаларниң ишлишигә һаҗәтлик маддий мәһсулатларниң вә җәмийәтниң һаят кәчүрүш әһвалини тәминләшкә: йоллар, каналлар, портлар, амбарлар, алақә системилири, қурулушлар, имарәтләр, хизмәт көрситиш билән системиларниң топлими.

					Парихорлуқ – лавазимлиқ шәхсниң өзиниң һөкүмранлиғини вә вакаләт-лигини пайдилинип, қанунға зит келидиған өз пайдисини көзлиши.

					Модернизация – объектни йеңилаш, ахириғичә йәткүзүш, уни йеңи мәйдан-лар билән нормиларға, техникилиқ әһвалларға, сапалиқ көрсәткүчләргә вә б. мувапиқлаштуруш.

				Қазақстанниң 1997-ж. башлап ихтисадий тәрәққияти 

				§ 48. Қазақстанниң 1990–2000-жиллардики ихтисадий әһвали

				Тәтқиқат соали: ХХІ ә. Қазақстан ихти-садиниң тәрәққиятиниң қандақ асасий йөни-лишлири бар?

				Қазақстан ихтисадини йеңилаш басқучлири. 90-жж. Қазақстандики ихтисадий ислаһатлаш 4 басқучта әмәлгә ашиду.

				Биринчи басқуч 1991–1993-жж. ихтисатни томури билән өзгәртиштин башлап миллий ва-лютини киргүзүшкичә басқучни өз ичигә алди. Аталған басқучта дөләт мүлкидин елиш вә хусусийлаштурушни жүргүзүш вақтида хусусий мүлүк түрлириниң өзгириш җәрияни болувататти. Бу ахчиниң хунсизлиниши билән биллә жүргән чоңқур боһран басқучи болди. Җумһурийәт ихтисади Россия ихтисади билән зич алақидә болди.

				Базар қайта қурушларниң иккинчи басқучи Җумһурийәт рубль-лиқ аймақтин чиқип, өз валютисини җарий қилған 1994–1998-жж. өз ичигә алди. Аталған басқучта асасий ихтисадий қанунлар қобул қилинди, ихтисатни либерализацияләш жүргүзүлди, дөләт мүлкидин елиш вә хусусийлаштуруш җәрияни аяқлашти, кәсипкарлиқ риваҗланди, базар ихтисади қелиплашти.

				Ислаһатлашниң үчинчи басқучи. 1998–2001-жилларда жүрди. Бу басқучта УИМ өсти (умумий ички мәһсулат – дөләт террито-риясидә ихтисатниң барлиқ саһасида бир жил ичидә ишләп чиқирилған товарлар билән хизмәт көрситишниң базар нәрқи-ни көрситидиған макроихтисадий көрсәткүч), санаәт мәһсулат-

							Бу дәристә:

							•	1990-ж.базар ихтисадиниң ишләп чиқириш мунасивәтлиригә тәсирини тәһлил қилимиз;

							•	аграрлиқ сектордики йеңилашниң асасий йөнилишлирини ениқлаймиз.

				лири, инвестиция көләми вә башқа муһим көрсәткүчләр өсти. Бирақ Қазақстан ихтисадида йеқимлиқ динамика дуниявий малийәвий боһран тәсиридин асталиди. 1997-ж. Җәнубий-Шәрқий Азия дөләтлиридә башланған боһран Қазақстанғичә йетип, дөләт ихтисадиға йеқимсиз тәсир қилди.

				Төртинчи басқуч 2001-ж. башланди. Бу басқучта базар ихтисади институтлири утумлуқ ишләш билән тәрипләнди.

				Ихтисадий либерализация. 1992-ж. Россиядә баһани либерал-лаштуруш җумһурийәттики әһвални мурәккәпләштүрди. Россиядин кейин җумһурийәт баһани ашуруш чарилирини қайтилашқа мәҗбур болди. Бу барлиқ товарлар билән хизмәт көрситиш саһасида баһани он һәссигичә кәскин өсүп кетишигә, барлиқ дәриҗидики төләмлик вә малийәвий боһранға елип кәлди. Тошуш тарифини, энергия, хам әшия баһаси кәскин өсти.

				Башланған баһани қоюветиш Қазақстанда ихтисадий боһранни күчәйтти. 1992-ж. санаәт мәһсулатлиринииң чүшүши 20% тәшкил қилди. 1992–1993-жилларда Қазақстандики инфляция 20–30 һәссә өсти. Турғунларниң асасий көпчилиги кәмбәғәлчиликкә дуч кәлди. Либерализация (әркинләштүрүш) җумһурийәттики кәскинләшкән әһвални техиму қийинлаштурувәтти. Қарағандида озуқ-түлүк баһасиниң қиммәтлишигә, айлиқ мааш вақтида төләнмәслигигә қарши шахтерлар көтирилишлириниң долқуни башланди. Башқиму санаәт объектлирида ховуплуқ әһвал пәйда болди.Көплигән қазақстанлиқ санаәт орунлирида мәһсулат ишләп чиқириш тохтап қалди.Қазақстан дәсләптә бурунқи ахчилиқ, малийәвий вә ихтиса-дий системида қаливәргәчкә базар ихтисадиға өтүш қийин болди. 1993-ж.ноябрьғичә рубльлиқ аймақта қалди.

				Миллий валютини киргүзүш. 1993-ж. күзгичә Қазақстан МДҺ дөләтлири билән зич ихтисадий уйғунлуқта болуп йеңи рубльлиқ ре-гион қуруш тәрипидә болди. Бирақ Россия билән келишим жүргүзүш җәриянида Қазақстан үчүн қолайсиз, Җумһурийәтниң ихтисадий мустәқиллигини йоқитиш билән чәклинидиған әһваллар усунулди. Қазақстанға ахчини көп чиқириш нәтиҗисидә хунсизланған кона 

				
					
						Ениқла! Немишкә Қазақстан ихтисади хам әшияға қаритилған дәп һесаплиниду?

					

				

				
					
						Ойлан! Қазақстан тәбиий ресурсларға бай дөләт екәнлигини дәлилләңлар. Қазақстанда ихтисадий йеңилашниң қайси басқучида боһран көрүнүшлирини йеңип чиқти?

				ахчиларни аммивий әкелиш, инфляцияниң йеңи тармиғиға елип ке-лип қазақстанлиқларниң һаят кәчүрүш дәриҗисини начарлитивәт-ти. Шу вақитта дөләт рәһбәрлири миллий валютини киргүзүш һәқ-қидә қарар қобул қилинди. ҚҖ Тунҗа Президентиниң қарари билән 1993-ж. 15-ноябрьда миллий валюта – тәңгә җакаланди. Һәқиқи-тидә, бу Қазақстан өз алдиға һәқиқий ихтисадий Мустәқиллик йо-лиға чүшкәнлигини билдүрди.

				Дөләт мүлкидин аҗритиш вә хусусийлаштуруш. Дөләт мүлкидин аҗритиш вә хусусийлаштурушниң һоқуқий асаси Қазақстан Җумһурийитиниң “Дөләт мүлкидин аҗритиш вә хусусийлаштуруш тоғрилиқ”(1991-ж.) вә “Хусусийлаштуруш тоғрилиқ” (1995-ж.) қанунлириму болди. Қазақстандики хусусийлаштуруш төрт бас-қучтин өтти.

				Биринчи басқучта (1991–1992-жилларда) асасий идеяси дөлити-мизниң пухралирини өз әмгәк коллективи арқилиқ хусусийлашту-руш түрини өзгәртиш жәрияниға болушичә тартиш идеяси болди. Он миңлиған қазақстанлиқлар мәһкимиләрниң: дуканлар, хизмәт көр-ситиш саһаси объектлири, фермерлиқ егиликләрниң егилири болди.

				Қазақстандики хусусийлаштурушниң иккинчи басқучи (1993–1995-жж.) 4 йөнилиштин турди: кичик хусусийлаштуруш (сода объектлирини, турмушлуқ хизмәт көрситиш объектлирини вә 200 ишчи бар ишләп чиқириш орунлирини аукционлуқ вә конкурслуқ йол билән сетиш); аммивий хусусийлаштуруш (200–5000 ишчиси бар санаәт орунлири); шәхсий лайиһә бойичә хусусийлаштуруш (5000 дин артуқ ишчилири бар карханилар); агросанаәт комплекслири-ни хусусийлаштуруш.

				Үчинчи басқуч (1996–1998-жилларда) ихтисат секторидики электр энергетикисиму вә нефть-газ саһасидики, шундақла, иҗтимаий саһада: саламәтликни сақлаш, билим бериш, илим вә мәдәнийәт саһалиридики хусусийлаштуруш басқучи. Иккинчи вә үчинчи басқучта 94 жирик кархана, униң ичидә 57си чәт әлдики инвесторларниң мүлкигә берилип, хусусий вә дөләтлик капиталниң қатнишиши билән компанияләр қуруп, ишчи орунлирини сақлап қелишқа, дөләт ихтисадини күчәйтишкә мүмкинчилик бәрди.

				Хусусийлаштуруш төртинчи басқучи – 1999-ж. башлинип, һа-зирқи вақитқичә ясалмақта. Уни әмәлгә ашуруш җәриянида дөләт үлүши бар 10 йетәкчи мәһкимә ениқланди. Нәтиҗисидә “Қазақстан алюминийи”, “Қазақмыс”, Маңғыстаунефтьгаз”, “Ақтөбәнефтьгаз”, “Қазақстанниң хәлиқ жиғиш банки”, “Өскәмән титан-магний комбинати” вә б. акционерлиқ жәмийәтләр пакетлири толуқ хусу-сийлаштурулди.

				Мошундақ, дөләт мүлкидин аҗритиш вә хусусийлаштуруш нәтиҗисидә җәмийәтлик тамақлиниш вә сода; йеник, тамақ, қайта ишләш санаити, хизмәт көрситиш саһаси, агросанаәтлик ишләп чиқириш, энергетикилиқ вә хам әшиялиқ саһалар, саламәтликни сақлаш вә билим бериш охшаш муһим саһалар дөләтлик сектордин чиқирилди.

				1998-ж. башлап “Қазақстан–2030” стратегиясини басқуч билән әмәлгә ашуруш башланди. Дәл мошу басқучта ихтисадий баш-қурушниң дуниявий тәҗрибисиниң әң алдинқи қатарлиқ синтезини көрсәткән ихтисадий тәрәққиятниң миллий үлгиси қелиплашти.

				Қазақстан һөкүмити ихтисадий әһвални яхшилаш йөнилишидә нәтиҗилик чарә-тәдбирләр қолланди. Кичик вә оттура бизнесни тәрәққий әткүзүш ишлири жүргүзүлди. Ихтисадиниң начарлаш сүръитини тохтитиш мүмкинчилиги пәйда болди, һәтта өсүш үчүн қол йәтүзүлди. Баһалар турақлинишқа башлиди, инфляция дәриҗиси төвәнлиди. 1995–1998-жж. җумһурийәт ихтисадида чоңқур өзгиришләр болди. Ихтисатта шәхсий секторниң үлүши хелила өсти, 1998-ж. ахирида ихтисатниң 90% шәхсий секторниң қолида болди. 1996-ж. УИМ көләминиң начарлишиши тохтитилди. 2000-ж. қарап УИМ өсүш көләми 9,5%-ни тәшкил қилди. Боһрандин кейинки жилларда Қазақстандики ихтисадий өсүм новәттики факторларниң һәрикәт қилишидин көрүнди:

				1) товар ишләп чиқириш билән хизмәт көрситишни әслигә кәл-түрүш: қара вә рәңлик металл, электр вә иссиқлиқ энергетикиси-ни, озуқ-түлүк товарлирини, қурулуш материаллирини, тоқума вә тикинчилик мәһсулатлирини, транспорт хизмити билән алақә в.б. чиқириш;

				2) нефть билән газ чиқириш.

				3) кичик кәсипкарлиқни, мәбләғ секторини тәрәққий әткүзүш, өй чарвичилиғи секторидики товар ишләп чиқириш билән хизмәт көрситишни тәрәққий әткүзүш.

				Дөләтлик бюджет билән карханилар 2002-ж. өзидә новәттики қәризләрдин қутулуп, инвестицияниң өсүши башланди. Аграр-лиқ секторниң ишлири әслигә келишкә башлиди. 1990-жж. җумһурийәтниң йеза егилигидә чоңқур өзгиришләр болди: йеза егилиги мәһсулатлирини ишләп чиқарғучилар тәркивидә дөләтлик әмәс карханиларниң үлүши өсти. Совхозларни хусусийлаштуруш, колхозларни қайта қуруш аяқлашти, йеза егилиги мәһсулатлирини қайта ишләш билән шуғуллинидиған гөш комбинатлири, сүт ком-бинатлири, элеваторлар, қәнт заводлири в.б. дөләтлик карханилар қайта қурулди. Ушшақ ишләп чиқириш карханилири риваҗланди. 

				2000-жж. бешида йеза егилиги ишләп чиқириш сүръити турақ-ланғини байқалди.

				Мошундақ, 1990–2000-жилларниң башлирида Қазақстан ихти-садида түп-асаслиқ қайта қуруш ишлири әмәлгә ашти. Өткүнчи басқучта болидиған чиқимларға қаримастин, дөләттә йеңи базар ихтисади орниди. 90-жж. ахириға қәдәр Қазақстандики ихтисадий әһвал турақланди.

				Инвестициялик сәясәт вә Қазақстандики чәт әллик инвестиция-ләр. Чәт әллик инвестицияләрни тартишниң дәсләпки қәдәмлириниң бири карханиларни башқуруш чәт әллик фирмиларға бериш болди. Рәсмий мәлуматлар бойичә, 1994–1995-жж. Қазақстан ихтисадиға рәсмий ярдәм түридә, қәриз вә чәт әлләрниң мәблиғи мәһкимиләрдин вә шәхсий компанияләрдин 3 млрд-тин артуқ АҚШ доллари экс-портланди.

				1997-ж. февральда Қазақстан Җумһурийитиниң “Беваситә ин-вестицияләрни дөләтлик қоллаш тоғрилиқ” Қануни қобул қилинип, униңда Қазақстан ихтисадиға беваситә чәт әллик селимни қизиқ-туруш үчүн йениклик системисини кәңәйтиш қараштурулди. Мошуниң һәммиси чәт әлдики инвестицияләрниң еқишиға тәсир йәткүзди. 1999-ж. башлап инвесторларниң ихтисадиниң һәқиқий секториға капитал селишниң өсүш сүръити байқалди. 2001-ж. Қазақстан турғунлириниң җан бешиға чаққанда инвестиция көләми тәрипидин МДҺ дөләтлириниң ичидә биринчи орунда вә социалистик лагерь бойичә Венгриядин кейин иккинчи орунда турди.

				2000-ж. Қазақстан Җумһурийити 30 дин артуқ дөләт билән ин-вестицияни қоллаш вә қоғдаш бойичә икки тәрәплимә келишим тәйярланди, дөләттә чәт әлләрниң қатнишиши билән 1000 дин ошуқ кархана вә 100 дин ошуқ һөкүмәтниң чәт әл инвесторлириниң баш-қурушиға берилгән карханилар ишлиди.

				Чәт әллик инвесторларни инвестиция селиши, әң алди билән нефть-газ саһасиға болди, сәвәви Қазақстанда дәл мошу саһа чапсан сүръәт билән риваҗлиниватқини қизиқтуратти. Бу сек-тордики чоң компанияләр, мәсилән “Тенгизшевройл” охшаш чәт әллик вә вәтәнлик компанияләр болди. 10 чоң нефть чиқиридиған компанияләрниң – “Тенгизшевройл”, “Қарачиғанақ Интеграциялик Тәшкилати”, “Маңғыставнефтьгаз”, “Өзеннефтьгаз” в.б. үлүшигә 90% йеқин инвестиция кәлди.

				
					
						Ениқла! Қазақстандики чәт әлләрниң инвестициялиқ сәясити тоғрилиқ тәтқиқ қилип,ейтип бериңлар.

				2007-ж. қәдәр Қазақстанда инвестицияларниң өсүши җумһу-рийәтниң барлиқ аймақлирида байқалди. Саһалиқ тәшкилатларда барлиқ инвестицияләрниң асасий капиталға 50%-ға йеқини тағ-кан санаитиниң тәрәққиятиға ишлитилди.

				Банк системиси. 90-жж. бешида Қазақстан Җумһурийитигә һәрхил малийәвий тәшкилатларниң саниниң сүръәтлик өсүши орун алған: банк операциялириниң айрим түрлирини әмәлгә ашуруватқан ком-мерциялик банклар вә тәшкилатлар. Айрим алғанда, шу вақитта пәқәт коммерциялиқ банкларниң өзи 200 гә йәтти, бирақ кейин уларниң көпчилиги мәбләғ тәрипидин аҗиз болуп чиқти.

				1990–2000-жилларда банк системисини буниңдин кейин риваҗландуруш ишлири елип берилди. Қазақстанниң банк системиси мустәқиллик алғандин кейинла пәйда болди. 1991-ж. дөләттики банк ислаһитиниң башлинишиға асас болған “Қазақ ССРдики банклар вә банк ишини жүргүзүш тоғрилиқ” Қанун қобул қилинди. Җумһурийәтлик дөләтлик банк вилайәтлик башқармилири вә бөлүмчилири бирлишип «Қазақстан Җумһурийитиниң Миллий банки» болуп қайта қурулди. 1993-ж. акционерлиқ-коммерциялик банклар акционерлиқ банк, Топлаш (Жинақ) банки Қазақстан Җумһурийити Хәлиқ банки болуп қайта қурулди.

				Банк хизмәт көрситиш саһасиға йеңилиқлар киргүзүш билән шуғулланған чоң банклар: Казкоммерцбанк, Хәлиқ Банк, АТФ Банк, Банк Центркредит, Нурбанк, Туран Әлем Банк (БТА), Каспий Банк, Альянс Банк в.б. болди.

				Соалларға җавап бериңлар.

				1.	Қазақстандики хусусийлаштурүш басқучлири тоғрилиқ ейтип бериңлар.

				2.	Қазақстанни ихтисадий йеңилаш қанчә басқучтин турди?

				3.	Либерализация дегән немә вә Қазақстанда у қандақ әмәлгә ашурулди?

				4.	Либерализацияниң қандақ ақивәтлири болди?

				5.	Хусусийлаштурушниң дөләт мүлкидин чиқирилиштин айримчилиғи қандақ?

				6.	Қазақстан немишкә рубльлиқ аймақтин чиқип кәтти?

				7.	Әсирләр қийлишишида ихтисатниң турақлишишини қандақ ихтисадий көрсәткүчләр ениқлайду?

				8.	Җумһурийәттә боһранлиқ әһвалниң қелиплишишиға қандақ сәвәпләр тәсир қилди?

				9.	Ихтисадий ислаһатлар стратегиясини әмәлгә ашурушта қандақ мәхсәт қоюлди?

					Валюта – миллий вә хәлиқара ахча.

					Ихтисадий либерализация – ихтисатниң базар механизмлириға йөткәп, дөләт һакимийитиниң артуқ башқуруши вә тәсир қилишидин бошитиш җәрияни. 

					Кәсипкарлиқ – системилиқ түрдә пайда тепишқа қаритилған айрим ихти-садий паалийәт.

					Алаһидә ихтисадий регион – Қазақстан Җумһурийити паалийитиниң асасий түрлирини әмәлгә ашурушқа арналған, ениқ бәлгүләнгән чегарилири бар, мәхсус һоқуқий тәртип орнитилған мәхсус ихтисадий тәвә. 

					Дөләттин мүлкидин аҗритиш – дөләт мүлкиниң бир бөлигини хусусий мүлүккә бериш.

					Көләңгилик ихтисат – қанунға қарши келидиған, дөләт һесавиға кирмигән ихтисадий һәрикәт түрлири.

					Малийәвий-несийәлик система – дөләтниң малийәвий вә несийәлик сәяси-тини тәминләйдиған система.

					Ихтисадий йеңилиниш – әмгәк үнүминиң өсүши арқилиқ, ишләп чиқи-ришниң энергетикилиқ қураллириниң, илимниң ишләп чиқириш күчкә айлинишини вә ишләпчиқиришта рационал башқурушни тәрәққий әткүзүш арқилиқ ишләпчиқириш җәриянини илгирилитиш. 

					Экспорт – дөләттин товарларни вә хизмәт көрситишни чиқириш.

					Эмиссия – йеңи ахчиларни айнилимға чиқириш.

				§ 49. Қазақстан Җумһурийитидики ихтисадий тәрәққиятниң йәкүнлири: утуқлири вә муаммилири

				Тәтқиқат соали: ХХІ ә. Қазақстан ихти-садиниң асасий йөнилишлири қандақ болди?

				Ихтисадий тәрәққият нәтиҗилири. Қазақстан Җумһурийити мустәқиллигиниң 20 жиллиғи-ни нәтиҗиләп, Қазақстан Җумһурийитиниң Тунҗа Президенти Н.Ә. Назарбаев бир қатар муһим көрсәткүчләргә тохталди. Дөләтниң УИМ 7,5%-ға өсти. Җан бешиға чаққанда УИМ көләми 11 миң доллардин ешип кәтти (1990-жж. оттурисида у 700 доллардин азирақ болған). Икки жил ичидә дөләтниң инновациялик-индустриялик тәрәққият йөнилиши бойичә йеңи ишләпчиқириш орунлири селин-ди. Индустриялик секторда йеңи иш орни пәйда болди. 60 йеңи ишләпчиқириш лайиһәлик қувитигә егә болуп, 2 млрд долларға мәһсулат чиқарди. Қайта ишләш саһасидики әмгәк мәһсулдарлиғи өсти.

							Бу дәристә:

							•	1997-ж.башлап базар ихтисадиниң ишләпчиқириш мунасивәтлиригә тәсирини тәһлил қилимиз; 

							•	аграрлиқ сектордики йеңилашниң асасий йөнилишлирини тәрипләймиз. 

				Қазақстан бүгүнки таңда үчтин икки бөләккә өзини сапалиқ озуқ-түлүк билән вә хам әшия билән тәмин қилип келиватиду. Аграрлиқ секторни экспортлаш мүмкинчиликлири ашти, дуния-вий базарға ашлиқла әмәс, гөш мәһсулатлириниму йәткүзүватиду. Қазақстанниң сиртқи сода айнлими 2011-ж. 126 млрд долларни тәшкил қилди. 2010-жил билән селиштурғанда у 40%-ға өсти. Қазақстан мәһсулатлирини дуниявий базарға экспортлаш 88 млрд долларни тәшкил қилди.

				2011-ж. Қазақстан ихтисадиға 18 млрд доллар беваситә чәт әллик инвестицияләр тартилди.

				Қазақстан Җумһурийитиниң Тунҗа Президенти 2012-ж. Қазақ-стан хәлқигә Мәктүбидә икки вәзипә бәлгүлигән иҗтимаий-ихтиса-дий йеңилаш программисини тәклип қилди. Биринчиси – ихтисатни, индустрияни, йеза егилигини тәрәққий әткүзүш. Иккинчиси – электр энергетика саһасини паал түрдә тәрәққий әткүзүш. Бу вәзи-пиләрниң орунлиниши Қазақстан ихтисадиниң буниңдин кейин риваҗлинишиға вә дуниявий ихтисадий кәңликкә киришигә тәсир йәткүзиду.

				Мәхсус ихтисадий регионлар. Әлбеши Н. Ә. Назарбаев 2011-ж.мәхсус ихтисадий аймақларни башқуруш билән хизмәт қилишиниң пайдилиқлиғини ашурушқа қаритилған “ҚҖ мәхсус ихтисатлиқ ре-гионлар тоғрилиқ” Қанунға қол қойди. Мәхсус ихтисадий аймақлар заманивий жуқури мәһсулатни, риқабәткә қабилийәтлик ишләп чиқиришларни чапсанлитип тәрәққий әткүзүш, инвестицияләрни, ихтисат саһаси билән өлкиләргә йеңи технологияләрни тартиш, шундақла турғунларни әмгәк билән тәминләшни көтириш мәхситидә қурулиду.

				Қазақстанниң дуниявий ихтисатдий интеграцияси. Қазақстан 2000-жж. оттурисида риқабәткә қабилийәтлик бойичә дуниявий рей-тингта 61-орунда болди. Дөләт тәрәққияти жиғилған көрсәткүчи уму-мий миллий пайда болуп һесаплиниду. Дуниявий банк мәлуматлири бойичә Қазақстан дунияда 55-орунда болди. Мошу көрсәткүч бойичә җан бешиға чаққанда Қазақстан оттура киримлик дөләтләр қатариға өтти. Қазақстанлиқ көрсәткүчниң өсүши оттура дуниявий басқучниң 80%-ни тәшкил қилған.

				
					
						Ойлан! Риқабәткә қабилийәтлик ихтисат дегән немини билдүриду? Қазақстан их-тисадини һазирқи вақитта риқабәткә қабилийәтлик дәп ейтишқа боламду? Ахирқи он жиллиқларда Қазақстан Җумһурийитиниң ихтисадий тәрәққиятида немә өзгәрди?

				Интеграциялиниш җәриянида Қазақстанниң Дуниявий Сода Тәшкилатиға (ВТО-ДСТ) киришиниң әһмийити зор. Қазақстан ДСТға әза болушқа 1996-ж. әризә бәргән. Ихтисадий тәрәққиятниң асасий критерийлири бойичә җумһурийәт боһранғичә болған басқучта ДСТға қошулушқа тәйяр еди. 2000-ж. Қазақстан базар ислаһатлириниң көпчилигини әмәлгә ашуруп, базар ихтисадиға көчүш йолидики арилиқ басқучни йеңип чиқти. АҚШ билән Евроиттипақ Қазақстан-ни базар ихтисади бар дөләт дәп етирап қилди. Дөләт әң аз мөлчәрдә арилишидиған ихтисатниң очуқлиғиға қол йәткүзди; сиртқи сода кәңәйтилди; мүлүкниң 80%-и хусусийлаштурулди. Қазақстан 135 дөләт билән сиртқи сода алақисини орнатти.

				Дуниявий ихтисадий боһран вә Қазақстан ихтисадини турақ-лаштуруш чарилири. 2007-ж. дуниявий малийәвий вә ихтиса-дий боһранға учриди, бу җәриян Қазақстанниму өз ичигә алди. Һөкүмәт хәлиқара малийәвий вә озуқ-түлүк базар ихтисадидики турақсизлиқниң йеқимсиз ақивәтлирини йениклитиш үчүн бир қатар чарә-тәдбирләр қобул қилди. Кичик вә оттура бизнес иш биләрмәнлик паалийәтчанлиғини қоллап-қувәтләш. Агросанаәтлик комплексни тәрәққий әткүзүш вә озуқ-түлүк бехәтәрлигини тәминләш үчүн мол мәбләғ бөлүнди. Үлүшлүк қурулушқа селимлири бар пухраларни өй билән тәминләш үчүн қурулуш жүргүзгүчиләргә 

				
					
						Билгән тоғра! ДСТ 1947-ж. бери бар, униңға, 150 дөләт кириду. Қазақстан ДСТға киришкә тәйярлиқ үстидә. ДСТға кириш Қазақстанға тәң һоқуқлуқ ихтисадий вә сода мунасивәтлирини тәрәққий әткүзүшкә чоң мүмкинчиликләр бәрди. 

					

				

				
					
						Билгән пайдилиқ! Қазақстанда 6 мәхсус ихтисадий регион (МИР) оңушлуқ тәрәққий етип келиватиду: “Астана – йеңи шәһәр”, “Деңиз порти – Ақтав”,“Әхбаратлиқ технологияләр истираһәт беғи”, “Җәнуп”, “Миллий индустриялик нефть-химия техно истираһәт беғи”, “Бурабай”, шуниң билән қатар Нур-Султан вә Қарағанда шәһәрлиридики 2 индустриялик тәвә. Мәсилән, “Астана – йеңи шәһәр” мәхсус ихти-садий тәвәси территориясидә 277 нишан тиркәлгән. “Ақтав – деңиз порти” ихтиса-дий аймағида 29 инвестициялик лайиһә әмәлгә ешиватиду. “Миллий индустриялик нефть-химия техно истираһәт беғида” кириштүрүлгән газ химия комплексиниң қурулуш лайиһәси әмәлгә ешиватиду. 2011- ж. ахирида Қазақстанда қошумчә үч йеңи ениқ саһалиқ йөнилиштә мәхсус ихтисадий регионлар бар: Қарағанда вилайитидә “Сарыарқа” – металлургия билән металл ишләшни тәрәққий әткүзүш, Алмута вилайитидә “Қорғас – Шәриқ Дәрвазилири” – транспортлуқ-логистикилиқ иҗтимаий тәрәққий әткүзүш, Павлодар вилайитидә “Павлодар” санаәтниң химия вә нефть химия саһалирини тәрәққий әткүзүшкә беғишланған. 2011-ж. ахирида (МИР) 300  дин артуқ қатнашқучилири тиркәлгән, кейин индустриялик регионлар барлиқ йәрләрдә тәшкил қилинидиған болиду.

				иккинчи дәриҗилик банклар арқилиқ мәбләғ бөлүнди. Селиқ жүклимиси сезиләрлик төвәнлитилди.

				Турақлиқлиқни иш-чариләрни әмәлгә ашуруштин Қазақстан ихтисади Миллий фонд һесавидин, Миллий банк чарә-тәдбирлири арқилиқ; йеңи Селиқ кодексиға бағлиқ селиқниң мөлчәри азай-тилди; хунсизланған активлар фондини қуруш арқилиқ қошумчә дөләтлик қоллаш алди.

				Мошундақ, дөләт боһран әһвалида тәшкилий қайта қуруш билән нефть баһасиниң кәскин төвәнлишигә тәйяр болди. Экспертлар, униң ичидә россиялик экспертлар, Қазақстанниң боһранға қарши про-граммисини МДҺдики әң системилиқ вә жуқури дәриҗидики чапсан программа дәп баһалиди.

				Соалларға җавап бериңлар. 

				1.	“Дөләтниң индустриялик-инновациялик тәрәққияти” дегәнни қандақ чүшинисиләр?

				2.	Мәхсус ихтисадий регион дегән немә?

				3.	Қазақстанда қандақ мәхсус ихтисадий регионлар риваҗланди?

				4.	Дуниявий ихтисадий рейтингта Қазақстан қандақ орун алиду?

				5.	Ихтисатни турақландуруш мәхситидә Қазақстанда қандақ чарә-тәдбирләр қобул қилинди?

					Умумий ички мәһсулат (УИМ) — дөләт территориясидики ихтисатниң барлиқ саһасида бир жил ичидә чиқирилған товарлар вә хизмәт көрситишниң нәриқлиқ қиммитини көрситидиан макроихтисадий көрсәткүч.

					Иҗтимай саһа — хәлиқниң һаят кәчүрүш дәриҗисигә, турмушиға мунасивәтлик саһалар, карханилар тәшкилатлар топи.

						Тирәк сөзләр:

					

				

			

		

		
			
				Қазақстанниң 1997-ж. башлап иҗтимаий тәрәққий етиши

				§ 50. 1990–2000-жиллардики базар ихтисадиниң иҗтимаий саһаға йәткүзгән тәсири

				Тәтқиқат соали: 1997-ж. Қазақстан хәл-қиниң иҗтимаий әһвали қандақ өзгәрди?

				Иҗтимаий саһаниң тәрәққияти. 1997-ж. баш-лап иҗтимаий сәясәттә йеқимлиқ өзгиришләр орун алди. Дөләт пенсиялик системисида, дө-ләтлик хизмәттә, билим бериш вә саламәтлик сақлаш саһалирида узақ муддәтлик (қәрәллик) ислаһатлар жүргүзүшкә киришти. Йезида өзги-ришләр байқилишқа башлиди. Дөләт аста-аста боһрандин чиқишқа башлиди, 1990-ж. иккинчи йеримини ихтисаттила әмәс, шуниң билән қатар иҗтимаий саһадиму өткүнчи басқуч дәп аташқа болиду.

				2000-жж. бешидин ихтисатни турақлаштуруш қелиплашқан дәвирдики иҗтимаий сәясәтни жүргүзүштә чоңқур өзгиришләр болди. 2001-ж. Қазақстан Җумһурийитиниң “Дөләтлик мәхсәт-лик (адресная) иҗтимаий ярдәм көрситиш тоғрилиқ” Қануни қо-бул қилинди. Җумһурийәт Һөкүмити 2000–2002-жж. арналған иш орунлирини қуруш йоли билән ишсизлиқ дәрҗисини қисқартиш-ни көзлигән кәмбәғәлчилик билән вә ишсизлиқ билән күрәш Программисини тәйярлиди. Көплигән йәрләрдә ишсизлиқ дәри-җиси азайди. Ишқа орунлаштурушниң алий сүръити Ақтөбә, Атырав, Ғәрбий Қазақстан вилайәтлиридә вә Алмута шәһиридә байқалди. 2002-ж. қәдәр жилдин-жилға айлиқ мааш билән пенсия мөлчәриниң көпийишигә мүмкинчилик яратқан инфляцияниң 7%-дин азийиш җәрияни байқалди.

				Йезилиқ йәрләрдики турғунларниң әһвали еғир болуп қаливәрди. Қелиплашқан әһвални өзгәртиш мәхситидә Қазақстан Җумһурийити Президенти 2003–2005-жилларда йезиларни көтириш басқучи дәп җакалашни тәклип қилип, мәхсус дөләтлик программа қобул қилинди.

							Бу дәристә:

							•	базар ихтисадиниң иҗтимаий саһаға тәсирини тәһлил қилимиз. 

				2000-ж. оттурисида 2005–2007-жилларда Қазақстан Җумһури-йитидики иҗтимаий ислаһатларни чоңқурлитиш һәққидә Програм-ма тәйярлинип, қобул қилинди. Пенсия мөлшери, стипендия, ярдәм пул билән турғунларға берилидиған төләмләрниң бәзи түрлири өсти. 2007–2009-жилларда дуниявий вә малийәвий боһран Қазақстанға қаттиқ тәсир қилди. 2007-ж. иккинчи йеримидин башлап дөлитимиз иҗтимаий мәсилиләрни кәскинләштүргән дуниявий боһранниң йеқимсиз тәсирини бешидин өткүзди. Дөләттики иҗтимаий саһа йеңи қийинчилиқларға дучар болди. Бирақ алдинқи ихтисадий турақлиқ жилларда дөләткә қошумчә фонд қуруп иҗтимаий про-граммиларни турақлиқ әмәлгә ашурушқа мүмкинчилик яратти.

				Пенсиялик системидики ислаһатлар вә пенсиялик фонд. 1990–1996-жилларда җумһурийәттә әмгәк билән шуғуллинидиған аһали сани азайди. Дөләттики кирими начар аһалиларниң көпчилиги пенсионерлар билән накалар (инвалидлар) болди. МДҺ вә башқа дөләтләрдикидәк Қазақстанда мустәқиллик жиллири турғунларниң қеришиниң тәбиий җәрияни жүрди. 90-жж. иккинчи йеримда һөкүмәт пенсия системисини ислаһатлашқа киришти. Пәқәт пенси-яни өстүрүп қоймай, пүткүл пенсия системисини ислаһатлаш новәт күткүзмәйдиған мәсилә болди. 1997-ж. “Қазақстан Җумһурийитидә пенсия билән тәминләш тоғрилиқ” Қанун қобул қилинди.

				2000-ж. пенсия системиси йетилдүрүлди. Қанунларға инфля-цияни һесапқа елип, пенсия селиғи дәриҗисини сақлап қелишқа кепиллик бериш, интайин ховуплуқ иш атқуридиған ишчиларни қошумчә тәминләш в.б. қошумчилар киргүзүлди. Мәхсус пенси-ялик фондларниң мәбләғләндүрүлүши йеңилиқ болди. Буниңдин башқа, һаят кәчүрүш дәриҗиси төвән аилиләргә, балиларниң туғулушиға мунасивәтлик ярдәм көрситилишкә башлиди. Ярдәм эко-логиялик җәһәттин мурәккәп йәрләрдики турғунларға беришкә башланди. Экологиялик тәрипидин қолайсиз Шәмәй вә Қизилорда вилайәтлиридики ярдәм һәққи нормидин артуқ болди.

				“Йол хәритиси” дөләт программиси. 2009-ж. ҚҖ Президентиниң “Боһран арқилиқ йеңилаш билән тәрәққиятқа” намлиқ Қазақстан хәлқигә Мәктүбини әмәлгә ашуруш үчүн “Йол хәритиси” дөләтлик программиси тәйярланди. Программа йәрлик әмгәк билән тәминләш, мутәхәссисләрни қайта тәйярлаш, агросанаәтлик комплексини тә-рәққий әткүзүш в.б. стратегияләрни әмәлгә ашурушқа қаритилди. “Йол хәритиси” программиси арқилиқ Қазақстан Җумһурийити һөкүмити йәрлик транспорт йоллири қурулуши билән қайта жөндәш 

				
					
						Ойлан! 1990-жж. боһран әһвалида хәлиқниң турмуши қандақ болди? Һазирқи вақиттики Қазақстанниң иҗтимаий сәясити немигә қаритилған?

				ишлириға мәбләғ бөлди. “Йол хәритисиниң”асасий йөнилишлири-ниң бири йезиларни аватлаштуруп, йешиллаштуруш, спорт мәйдан-лирини қуруп, йолларни җөндәш болди. “Йол хәритиси” програм-мисиниң иҗтимаий вә боһранға қарши әһмийити болди.

				Турушлуқ өй қурулуши. Қайси дөләтниң болмисун иҗтимаий сәяситидә өй мәсилиси муһим вә өткүр мәсилиләрниң бири болуп һесаплиниду. Қазақстан Җумһурийитиниң базар мунасивәтлиригә өтүши өй саһасиға хелә өзгиришләр әкәлди, пәтирләр билән өйләрни хусусийлаштуруш башланди. Йеңи өй сәясити дөләт программиси арқилиқ пухралириниң бир бөлигини, униң ичидә айлиғи төвән адәмләрни иҗтимаий қоғдаш тәминләнди. Өй мәсилисини йешиш саһасидики йеңи программа бирқатар вәзипиләрни қойди: новәт ре-тини сақлаш, пәқәт малийәла әмәс, шуниң билән биллә йәр бөлүш, дотацияләрниң пайдилиқ шәртнамилирини қобул қилиш в.б.

				1997-ж. 85%-дин артуқ турғун өй шәхсий мүлкигә өтүп, 600дин артуқ ПЕК (пәтир егилириниң коорперативи) қурулди. Ахирқилири пәтирләрни җөндәш яки болмиса толуқ өз күчи билән җөндәш һәқ-қидә кәсипкарлар билән келишим түзүш мүмкинчилигигә егә болди.

				Иҗтимаий турғун өй сәясити биринчи новәттә өйни тәң бөлүш мәсилисини тәминләш керәк еди, бирақ өмүр һәқиқити башқичә болди. Өй селиғи билән әмгәк базириниң тәйярлиқсиз болуши в.б. бир қатар мәсилиләр, көп қәвәтлик объектлар қурулушиниң тохтап қелишиға елип кәлди вә “новәттики адәмләр” мәсилилирини пәйда қилди. Жил өткәнсири болупму, Алмутида вә әлордида өй баһаси қиммәтлиди. Турушлуқ өйләрниң баһаси җәмийәттә иҗтимаий бөлүнүшниң өсүп келиватқинини очуқ көрсәтти.

				2009-ж. Қазақстан Җумһурийити Һөкүмити сәккиз йөнилиштин туридиған, униң бири өй баһалирини турақландуруш мәсилиси болған боһранға қарши программа қобул қилинди.

				Шундақ қилип, дөләт турғунлирини иҗтимаий қоллаш вә 1990–2000-жилларда хәлиқниң турмуш-әһвалини яхшилаш чарә-тәдбирлирини әмәлгә ашуридиған бирқатар қанунлар қобул қилинди.

				Соаллар җавап бериңлар.

				1.	Өзәңлар туруватқан җайдики “Йол хәритиси” дөләт программисиниң әмәлгә ашурулушиға мисал кәлтүрүңлар.

				2.	Өз туққанлириңлардин 1990-ж. өткән һаяти тоғрилиқ сорап, уларниң һе-кайисини йезип келиңлар.

				3.	Язғиниңларни дәрисликтики мәтин в. б. әдәбиятлар билән селиштуруңлар.

				4.	2000-жж. Қазақстанниң иҗтимаий сәяситидики йеқимлиқ вақиәләр қайси?

				5.	Пенсия системисини ислаһатлашниң әһмийити немидә болди?

				6.	“Йол хәритиси” дөләт программиси қачан вә қандақ мәхсәт билән тәйярланди?

				7.	Турғун өй қурулуши мәсилиси немишкә дөләтниң иҗтимаий сәяситидә интайин муһим болди?

				Хәлиқара мунасивәтләр системисидики Қазақстан 

				§ 51–52. Қазақстанниң регионлуқ вә хәлиқара тәшкилатлар билән мунасивити

				Тәтқиқат соали: Қазақстан һазирқи дуни-яда қандақ роль атқуриду? 

				Қазақстанниң хәлиқара тәшкилатларға әза-лиғи. Бүгүнки таңда Қазақстан БДТ 16 һәрхил тәшкилатлири билән программилириниң, шу-ниң билән бир қатарда башқа хәлиқара тәшки-латларниң әзаси яки қатнашқучиси болуп келиватиду. Җүмлидин: Азиялиқ Тәрәққият Банки, ЕБҺТ (ОБСЕ), Дуниявий Саламәтлик-ни сақлаш тәшкилати в.б. бар. Қазақстан Җумһурийити 139 дөләт билән – БДТ әзалири билән, БДТ тәкшүргүчилири билән дипломатиялик мунасивәт ор-натти.

				Қазақстанниң сиртқи сәяситидики асасий йөнилиш – ихтиса-дий иқтидарға мувапиқ келидиған геосәясий әһвални вә течлиқни сақлаш болуп һесаплиниду. Чоң өлкилик дөләт ретидә Қазақстан конструктивлиқ һәртәрәплимә сәясәт жүргүзүватиду.

				Қазақстан Җумһурийитиниң башланмиси билән қурулған Хә-лиқара тәшкилатлар:

				1. 1994-ж. МәркизийАзия ихтисадий җәмийити қурулуп, униң-ға: Қазақстан, Қирғизстан, Өзбәкстан вә Таҗикстан кирди. 2002-ж. Мәркизий Азия иттипақдашлиғи тәшкилати қайта қурулди. 1995-ж. 20-январьда Баҗханилиқ Иттипақ қурушниң асаси селинди. 1996-ж. мартта Баҗханилиқ Иттипақ тәркивигә Қирғизстан, 1999-ж. Таҗикстан кирди. Шуниң билән қатар Белоруссия, Қазақстан, 

							Бу дәристә:

							•	Қазақстанниң өлкилик вә хәлиқарилиқ тәшкилатлар билән өз ара мунасивитини тәһлил қилимиз; 

							•	Қазақстан Җумһурийитиниң хәлиқара аренида етирап қилинишини баһалаймиз.

				Россия вә Қирғизстан дөләтлиридин тәркип тапқан төртлүк иттипақ чоң роль атқурди. Бу һөҗҗәт биринчидин, мошу дөләтләр ариси-дики достлуқ мунасивәт йеңи дәриҗигә көтарилгәнлигини, иккин-чидин, мошу иттипақниң ярдимидә интеграцияләш җәрияниниң мүмкинчилигини көрситишкә болидиғанлиғини, үчинчидин, Баҗ-ханилиқ Иттипақ қурушниң башланғанлиғини билдүрди.

				Интеграция җәриянини йәңилаш үчүн ҚҖниң Тунҗа Президенти 3 йөнилишни: бирхил энергетикилиқ консорциумни, бирхил транс-порт системисини, бирхил нәриқни қолланди. 2000-ж. 10-октябрьда тәркивидә 5 дөләт: Белоруссия, Қазақстан, Қирғизстан, Россия, Таҗикстан бар Евразиялик (ЕврАзИҺ).

				2. Өлкилик бехәтәрликни тәминләштики новәттики қәдәм Коллективлиқ бехәтәрлик тоғрилиқ шәртнамә тәшкилати бол-ди (КБШТ; ОДКБ). 1992-ж. МДҺ территориясидә Һәмдостлуқ дөләтлириниң бехәтәрлигини тәминләш вә һәрбий-сәясий иттипақ-дашлиқни күчәйтиш мәхситидә Коллективлиқ бехәтәрлик тоғрилиқ шәртнамә тәшкилати қурулди. Келишимгә 1992-ж. 15-мартта Ташкәнттә МДҺниң алтә дөлити – Армения, Қазақстан, Қирғизстан, Россия, Таҗикстан, Өзбәкстан қол қойди. Кейин униңға Беолоруссия қошулди. Тәшкилатниң алий органи – Коллективлиқ бехәтәрлик кеңиши болди.

				3. Қазақстан пәқәт Мәркизий Азияғила әмәс, барлиқ Евразияғиму тәсир қилди. 1996-ж. 26-апрельда Шанхайда бәш дөләт – Қазақстан, Россия, Хитай, Қирғизстан, Таҗикстан “Чегара территориясидә 

				2017-ж. 30-ноябрьдики Минскидики КБШК (ОБСЕ) коллективлик 

				бехәтәрлик кеңишиниң жиғилиши

				һәрбий ишәнч чарә-тәдбирлирини күчәйтиш” келишимгә қол қойди. Шу вақитта бу тәшкилат Шанхай бәшлиги дәп аталди. Кейинирәк 2011-ж. “Шанхай бәшлиги” сам-митида Өзбәкстан қошулғандин кейин Шанхай иттипақдашлиқ тәш-килатини қуруш тоғрисида Дек-ларация қобул қилинип, йәнә бир муһим һөҗҗәт: “Терроризм, сепа-ратизм вә экстремизмға қарши күрәш һәққидики” Шанхай кон-венцияси қобул қилинди. Өлкилик сәясәттә, мошундақ, дәсләпки қетим терроризмға, сепаратизмға вә экстремизмға ениқлима берилди. Шанхай җәрияниниң асасий утуғи – Хитай чегарисидики қариму-қаршилиқларни пәсәйтиш болди. Дипломатиялик вә һәрбий комиссия билән биллә назарәтчи топ узунлуғи 100 километрғичә чегара бехәтәрлигини тәкшүрди. Шанхай һәмкарлиқ тәшкилати (ШҺТ) – һәрбий иттипақ әмәс, у өлкилик бехәтәрликни, ихтисат саһасидики алақини тәминләйдиған тәшкилат. ШҺТ гуманитарлиқ саһа даирисидә, йәни билим бе-риш, мәдәнийәт, туризм вә спорт саһалиридики иттипақдашлиқни утумлуқ тәрәққийләндүрүватиду.

				4. Азиядики өз ара һәрикәтлиниш билән ишәнчә чарә-тәбдирли-ри бойичә кеңәш (АӨҺИК; СВМДА, Азиялик Кеңәш). ҚҖниң Тун-җа Президенти Н.Ә. Назарбаев Азиялик Кеңәш қуруш идеясини 1992-ж. 5-октябрьда БДТ Баш Ассамблеясиниң 47-сессиясидә тәклип қилди. Тәшкилатниң асасий мәхсити – течлиқни, бехәтәрлик билән турақлиқлиқни тәминләш, һәртәрәплимә мунасивәтләр орнитиш вә Азиядә иттипақдашлиқни күчәйтиш мәсилилирини йешиш болуп һесаплиниду.

				2002-ж. 3–4-июньда Алмутида Азиялик Кеңәшниң дәсләпки сам-мити өтти. Униңда икки муһим һөҗҗәткә қол қоюлди – «Терроризм-ни йоқитиш вә цивилизацияләр арисида диалогни қоллаш» тоғрилиқ Алмута келишими вә Азиялиқ Кеңәш Декларацияси. Мошу һөҗҗәтләр асасида Азиялик Кеңәшниң келәчиги вә вәзипилири ениқланди. Улар:

				1) Азиядики талаш пәйда қилидиған мәсилиләрни вә кәскин-ликләрни йешиш;

				2) қуралға назарәт орнитиш вә қуралсизлиниш;

				3) нәшихорлуқ вә қанунсиз қурал сетиш, терроризм билән вә хәлиқарилиқ җинайәт билән күрәш;

					2010-ж. Н.Ә. Назарбаевниң БДТниң Баш кативи Пан Ги Мун билән учришиши

				4) экологиялик мәсилиләрни бирлишип йешиш;

				5) Азия дөләтлиридики ихтисадий өсүмни тәминләш.

				Азиялик Кеңәшниң ІІ саммити 2006-ж. июньда өтти. 2007-ж. декабрьдин башлап Азиялиқ Кеңәш БДТ Баш Ассамблеясида наза-рәтчи мәртивисигә егә болди. Қазақстан Азиялик Кеңәшни қуруш идеясини тәклип қилипла қоймиди, шуниң билән қатар, бу идея-ни әмәлгә ашурғучиму болди. Бу 2002–2006-жилларда (биринчи муддәт), 2006–2010-жилларда (иккинчи муддәт) икки муддәттә рәислик қилишидин көрүниду. 2010-ж. Азиялик Кеңәшниң ІІІ саммити Түркийәдә өтти. 

				1997–1998, 2000, 2010-жилларда Қазақстан делегациясиниң башланмисиға мувапиқ БДТ Баш Ассамблеяси “Қазақстандики Шәмәй тәвәсидә хәлиқниң әһвалини яхшилаш, әтрап муһитни әслигә кәлтүрүш вә экологиялик тәрәққият мәхситидә һәрикәтләрни уйғунлаштуруш вә хәлиқарилиқ һәмкарлиқ һәққидә резолю-ция қобул қилди. Резолюция асасида әхбарат билән тәминләш саһасида, турғунларниң саламәтлигини сақлаш, экология, ихтисат, гуманитарлиқ ярдәм көрситиш бойичә көплигән йөнилишләр билән лайиһәләрдин туридиған иш программиси тәйярланди.

				Қазақстанниң Евроиттипақ билән ОБСЕдики принциплирини күчәйтиш.

				Қазақстан билән ЕИ арисидики рәсмий дипломатиялик муна-сивәтләр 1993-ж. қурулди. 1995-ж. 23-январьда ҚҖ Президенти “Қазақстан Җумһурийити вә Европилиқ иттипақдашлиқ билән униңға әза дөләтләр арисидики иттипақдашлиқ билән шерикдашлиқ 

				
					
						Бу муһим! 1999-ж. БДТ даирисидә Токиода Шәмәйдики синақ ақивәтлири мә-силилиригә арналған хәлиқарилиқ конференция өтти. Униңда Шәмәй өлкисини әс-лигә кәлтүрүш тоғрилиқ мәсилә қаралди. 2002-ж. мәлуматларға мувапиқ БДТ Шәмәй өлкисини әслигә кәлтүрүш үчүн 26 млн АҚШ долларни бөлгән.

						Қазақстан БДТ даирисидә көплигән лайиһәләрни әмәлгә ашуруватиду. Қазақстан территориясидә көп векторлуқ сиртқи сәясәткә вә хәлиқарилиқ дәриҗидә алақни күчәйтиш, турақлиқлиқни, хәлиқарилиқ бехәтәрликни сақлаш, топлиниш (интегра-ция) системисини қуруш, терроризм билән күрәш,милләтләр ара вә динарилиқ келиишимләр мәсилилиригә асасийлиқ (бесимлиқ) берилиду. 2002-ж.рәсмий сәпәр билән Қазақстанға БДТ Баш кативи Кофе Аннан, 2010-ж. Пан Ги Мун икки қетим кәлди. Шәмәй ядролуқ полигониниң оттура нуқтисида туруп, ядролуқ қуралдин баш тартиш билән ядролуқ полигонни йепиш дунияда муһим орун алидиғанлиғи тоғрилиқ пикир билдүрди. БДТ өз ишида 4 мәхсәтни бәлгүлиди: пүткүл дунияда течлиқ билән бехәтәрликни сақлаш; хәлиқарилиқ иттипақдашлиқ вә адәм һоқуқини қоғдаш; милләтләр арисида достлуқ мунасивәт тәрәққий әткүзүш; хәлиқарилиқ мәсилиләрни йешиш; мошу мәхсәтләргә қол йәткүзүш үчүн милләтләрни бирләштүридиған мәркәз һаҗәтлиги.

				тоғрилиқ” келишимгә қол қойди. ЕИ дөләт үчүн әң жирик со-да-ихтисадий шерикдаш болуп һесаплиниду. Қазақстан Ғәрбий Европа дөләтлири билән өз ара тәңлик, егимәнлик вә территори-ялик туташлиқ, бир-биригә һуҗум қилмаслиқ, ички ишлириға арилашмаслиқ вә күч көрситиш ховупи төндүрмәслик принциплири асасида сәясий келишимләр түзүлди.

				ОБСЕ шуғуллинидиған мәсилиләр шартлик түрдә 3 топқа бөлүнди:

				1-топ – һәрбий-сәясий бехәтәрлик вә қураллинишни назарәткә елиш;

				2-топ – ихтисадий, илмий-техникилиқ вә экологиялик иттипақдашлиқ.

				3-топ – гуманитарлиқ (әхбарат, мәдәнийәт, билим бериш) инсан һоқуқи саһалири.

				Қазақстанниң ЕБҺТға (ОБСЕ) рәислик қилиши. 2010-ж. 1–2-де-кабрьда Астанада 11 жиллиқ боһрандин кейин ОБСЕниң 7-саммити өтти. Саммитниң өзигә интайин жирик хәлиқарилиқ вә вәтәнлик тәшкилатлар, униң ичидә БДТ, Евроиттипақ, ШҺТ, ОДКБ, Азия Кеңиши в.б. қатнашти. Саммитта өлкилик өзәклик мәсилиләр, транс-миллий маҗра бехәтәрлиги терроризм вә адәм содиси, Қирғизстан билән Авғанстандики вақиәләр вә б. мәсилиләр қаралди. Астана саммити ОБСЕниң буниңдин кейин иш ишлишигә йеңи күч бәрди. Көп жил өткәндин кейин Қазақстанда көплигән дөләт рәһбәрлирини бирләштүрүп, айрим мәсилиләрниң йешимини тепиш мүмкинчилиги пәйда болди. Қазақстанниң рәислиги Қазақстан дипломатия-си тарихидила әмәс, шуниң билән биллә умумий хәлиқарилиқ мунасивәтләрдә интайин муһим орун алди.“Европилиқ бехәтәрлик” уқуминиң өрлиши кәңәйди.“Кона Европиниң” бехәтәрлиги Мәркизий Азиядики, Шималий Кавказдики вә туташ алғанда Евразия йери-дики бехәтәрликсиз болуши мүмкин әмәслиги тоғрилиқ хуласә тәйярланди.

				ҚҖ Президенти Н.Ә.Назарбаев ОБСЕ саммитида сөзлигән нутқида ОБСЕ хизмитини йетилдүрүшкә алақиси бир қатар тәклипләр бе-рилди. Улар:

				– ахчилиқ-ихтисадий бехәтәрлик вә конфессиялиқ төзүмлүк;

				– валютилиқ-ахчилиқ сәясәт, ихтисадий иттипақдашлиқ, ихти-садий топлиниш;

				– қуралсизлиниш вә қурални таратмаслиқ саһасида нормативлиқ- һоқуқий база тәйярлашни тапшуридиған мәхсус форум қуруш;

				– йошурун көчүш-қонуш, нәшихорлуқ трафиклири, чегарини бузуш әһваллири билән күрәш орнитиш үчүн ОБСЕ дөләтлири ми-нистрлиридин кеңәш қуруш болди.

				Қазақстан ОБСЕда рәислик қилған вақтида қоюлған вәзипиләрни толуқ орунлиди вә өткүзүлгән саммит Қазақстан дипломатиясиниң тәҗрибилик хизмитиниң пайдилиқлиғини дәлиллиди.

				Қазақстанниң Ислам Конференцияси Тәшкилатидики рәислиги (ИКТ). Бүгүнки күни Қазақстан зайирлиқ дөләт вә ислам Циви-лизацияси билән зич алақидә болди. Мошундақ, бизниң дөлитимиз көплигән әсирләр бойи мусулман дунияси билән өз ара әрикәтлишип, қедимдики мәнивий ислам мәдәнийити билән алақидә екәнлиги талаш пәйда қилмайду.

				1995-ж. башлап Қазақстан ИКТ әза дөләт болуп, аталған тәш-килатниң чарә-тәдбирлиригә пааллиқ билән қатнишиду. Бүгүнки таңда Қазақстан Азиядила әмәс, шуниң билән биллә мусулман дөләт-лири билән МДҺ дөләтлири арисидики, ОБСЕда рәислик қилишқа таллавелинған биринчи дөләт. Бу йешимни мусулман дөләтлири пәхирлиниш билән қобул қилди. ОБСЕ вә ИКТ тәшкилатлириниң иккисиниң мәнпийити билән мәхсәтлири охшаш: бу хәлиқләр ариси-дики иттипақдашлиққа қоллаш көрситиш, ихтисадий-экологиялик бехәтәрлик, инсан һоқуқлирини қоғдаш. Қазақстанниң ИКТ рәислик қилишиға әң асасий мәсилиси кәскинлишишләрниң алдини елиш вә хизмитиниң пайдилиқлиғини молҗалаш.

				Һазирқи вақитта Қазақстан Ислам Тәшкилати Конференциясиниң асасий институтлириниң ишиға қатнишиду, у үч жилда бир қетим ИКТға әза-дөләтлириниң рәһбәрлириниң қатнишиши билән өтидиған Ислам саммитиға, жилдин-жилға Чәт әл Мнистрлар Кеңишиниң мәҗлисини өткүзиду, Турақлиқ Кеңәш мәҗлислиригә қатнишиду.

				Қазақстанниң мусулман дөләтлири билән алақиси һәқиқий нәтиҗиләр бериватиду. Елимиз сода, технология, энергетика вә ком-муникация мәсилилирини йешишкә мәнпийәтдар Ислам дөләтлири билән сәясий, ихтисадий вә гуманитарлиқ мунасивәтни тәрәққий әткүзүшкә интилиду.

				Соалларға җавап бериңлар.

				1.	Қошумчә материалларни пайдилинип, хәлиқарилиқ тәшкилатларниң бири тоғрилиқ ейтип бериңлар.

				2.	Қазақстанниң ОБСЕға рәислик қилиш басқучида қандақ мәсилиләр һәл қилинди?

				
					
						Ойлан! Мәркизий Азиядә бехәтәрликни күчәйтиштә йәрлик тәшкилатларниң ролини ениқлаңлар.

					

				

				
					
						Ойлан! Қазақстан қандақ хәлиқарилиқ ахчилиқ тәшкилатларниң әзаси? Немишкә Қазақстан ОБСЕ вә ИКТ рәиси болди?

				3.	2011-ж. ИТКға рәислик қилиш вақтида Қазақстан қандақ миллий бехәтәр-лик мәсилилирини йәшти?

				4.	Хәлиқарилиқ тәшкилатларға рәислик қилишниң еғирчилиқлири немидә дәп ойлайсиләр?

				5.	Қазақстан қатнишиватқан Мәркизий Азиядики йәрлик тәшкилатларни атаңлар.

				6.	Баҗханилиқ Иттипақ қандақ мәхсәттә қурулди?

				7.	ҚҖ Тунҗа Президенти Н.Ә.Назарбаевниң қандақ идеяси йәрлик тәшки-латниң хизмитини әмәлгә ашурушта пайдилинилди?

				8.	ШҺТниң Мәркизий Азия йеридә мунасивәтләрни рәтләштики ролини баһалаңлар.

				§ 53. Қазақстан Җумһурийитиниң дунияниң алдинқи қатарлиқ дөләтлири билән мунасивити вә көп векторлуқ сәясәт

				Тәтқиқат соали: Һазирқи дунияда Қазақ-станниң роли қандақ? 

				Қазақстанниң Россия билән һәмкарлиғи. Россия Федерацияси Қазақстан Җумһурийи-тиниң егимәнлигини 1991-ж. 17-декабрьда етирап қилди. 1992-ж. октябрьда – Қазақстан Җумһурийити билән Россия Федерацияси ари-сида дипломатиялик мунасивәтләр орниди. 1992-жили Қазақстан Җумһурийитиниң Россия Федерациясидики Әлчилиги ечилди.

				Һазирқи вақитта Қазақстан – Россия һәм-карлиғиниң келишимлик-һоқуқий базиси 170 музакириләр билән һәрхил саһалардики шәрт-намиләрдин тәркип тапқан. Уларниң ичиди-ки әң муһими 1992-ж. 25-майдики Қазақстан Җумһурийити билән Россия Федерацияси арисидики достлуқ, һәмкарлиқ вә өз ара ярдәм тоғрилиқ шәртнамә. 1994-ж. 27–30-августта Қазақстан Җумһурийити Тунҗа Президенти Н.Ә. Назарбаевниң сода-ихтисадий, илмий-техникилиқ вә гуманитарлиқ саһада өз ара му-насивәтниң башлинишиға асас болған Россия Федерациясигә әң дәс-ләпки рәсмий сәпири болуп өтти. 1998-ж. қобул қилинған “ХХІ ә. қаритилған Мәңгүлүк достлуқ вә иттипақдашлиқ тоғрилиқ” Дек-ларацияси Қазақстан – Россия мунасивитидә муһим орун алиду.

							Бу дәристә:

							•	Қазақстанниң мунасивәтләрдики көп векторлуқни тәһлил қилимиз.

						Тирәк сөзләр:

					Россия Федерация- синиң президенти В. В. Путин

				Бүгүнки таңда Қазақстан нефтиниң асасий экспорт бойичә паали-йәт жүргүзүватқан йоли – Атырав–Самара қувури, Каспий қувур тори консорциуми (КТК) қувури, Атасу–Алашанькоу қувури, Ақтав порти.

				Қазақстан билән Россияниң атом санаитидики һәмкарлиғи, униң ичидә: үч Қазақастан – Россия карханилириниң уран чиқиришни ашуруш мәсилилири, пухралиқ ядролуқ энергетика саһасидики бириккән компания қуруш бир қелипта тәрәққий етиватиду.

				Қазақстан билән Россияниң каинатни тәтқиқ қилиш билән өзләштүрүш вә “Байқоңур” комплексини бирлишип пайдилиниш мәсилилири утумлуқ тәрәққий ети-ватиду. Ахирқи 10 жилда Байқоңур каинат мәйданинидин 200 дин артуқ каинат аппаратлири учирилди. Бу ка-инат мәйданидин дәсләпки қетим аме-рикилиқ каинатчи-сәяһәтчи Денис Тито учти. Қазақстанлиқ каинатчи Талғат Мусабаев экипаж командири болди. 

				Қазақстан вә Хитай Хәлиқ Җум-һурийити (ХХҖ) арисидики диплома-тиялиқ мунасивәтләр 1992-ж. 3-январь-да орнитилди. 1993-ж. 18–20-октябрьда ҚҖ Тунҗа Президенти ХХҖ рәсмий 

				
					
						Ениқла! Қошумчә материалларни пайдилинип, ҚҖ сиртқи сәясити хизмитиниң асасий векторлири қандақ екәлигини ениқлаңлар. Қазақстанниң стратегиялик шерикдашлиғи көзқариши бойичә һәрбир йөнилишкә тәриплимә бериңлар. 

					Н.Ә.Назарбаевниң ХХҖ рәиси Си Цзиньпин билән учришиши, 2018-ж, 7-июнь

				сәпиридә ХХҖ Рәиси Цзян Цземин билән учрашти. Музакириләр җәриянида икки дөләт арисидики өз ара мунасивәтниң принципли-рини ениқлайдиған дәсләпки рәсмий һөҗҗәт – Қазақстан Җумһу-рийити билән Хитай Хәлиқ Җумһурийити арисидики достлуқ муна-сивәт асасида Бирләшкән Декларация қобул қилинди. Бу һөҗҗәттә бәкитилгән қаидиләр қазақ-хитай мунасивәтлириниң ихтисадидин башлап бехәтәрликкичә барлиқ қирлирини буниңдин кейин тәрәққий әткүзүшниң пухта һули болуп тикләнди.

				Қазақстанниң сиртқи сәяситидики жирик муваппәқийәт 1995-ж. Хитайниң Қазақстан Җумһурийитиниң ядролуқ бехәтәрлигигә ке-пиллик берилди вә 2002-ж. 23-декабрьда “Дослуқ вә иттипақдашлиқ, яхши хошнидарчилиқ мунасивәт тоғрилиқ Келишими”, ховуплуқ һәрбий һәрикәтләрниң алдини елиш тоғрилиқ, чегарилиқ дәрияларни қоғдаш вә пайдилиниш саһасидики иттипақдашлиқ (Иртиш вә Или) шәртнамилириға қол қоюлди. ХХҖ Қазақстанниң сода шерикдашлиқлири ичидә Хитай 1-и орунға чиқти. Миллий “Нефтьгаз” компаниясигә инвестиция қуюш, бирлишип тәтқиқат жүргүзүшкә вә келишим бойичә “Ғәрбий Қазақстан – Хитай” нефть қувурини селиш икки басқучта әмәлгә ашурулди:

				1-басқуч (2004–2006-жж.). Атасу-Алашанькоу нефть қувуриниң қурулуш лайиһиси – өзиниң көләми билән мурәккәплишишигә бағлиқ қайтиланмас лайиһә болиду.

				2-басқуч (2009–2010-жж.). “Кеңқияқ–Қумкөл–Атасу нефть қувури қурулуши. “Кеңқияқ–Қумкөл–нефть қувури Қазақстан Җумһурийитиниң үч вилайити: Ақтөбә, Қизилорда вә Қарағанда арқилиқ өтиду.

				Қазақстан билән Мәркизий Азия дөләтлири. Өзбәкстан билән достлуқ мунасивәт – Мәркизий Азияики асасий йөнилишләрниң бири. Өзбәкстан бу йәрдики жирик дөләтләрниң бири болмақта. Өзбәкләр билән қазақлар икки дөләттә көп туриду. 1992-ж. 24-майда Қазақстан билән Өзбәкстан арисидики достлуқ билән өз ара ярдәм тоғрилиқ шәртнамә тәйярланди.

				2001-ж. Қазақстан билән Қирғизстан арисидики ихтисадий иттипақдашлиқ 2001–2005-жж. беғишланған шәртнамигә қол қоюлди. Шәртнамигә мувапиқ геологиялиқ чарлаш саһасида, химия ишләпчиқириши, әтрап муһитни қоғдаш, кичик бизнесни тәрәққий әткүзүш, жүк тошуш, су ресурслирини теҗәмлик пайдилиниш вә б. бойичә өз ара иш жүргүзүш чарә-тәдбирләр бәлгүлинип, әмәлгә ашти. 

				
					
						Ойлан! МДҺ әллири билән мунасивәттә немишкә бесимлиқ сода ихтисадий мунасивәткә берилиду.

				Қазақстан билән Түркмәнстан арисидики достлуқ мунасивәтләр билән иттипақдашлиқ тоғрилиқ шәртнамә икки әл арисидики мунасивәтни рәтлигүчи асасий һөҗҗәт, униңға 1993-ж. қол қоюлди. 14-майда Таҗикстан билән достлуқ вә ихтисадий иттипақдашлиқ тоғрилиқ шәртнамигә қол қоюлди.

				Қазақстан билән АҚШ. 1991-ж. 25-декабрьда Америка Қошма Штатлири Қазақстан Җумһурийитиниң мустәқиллигини етирап қилди. АҚШ Дөләт кативи Дж.Бейкер Алмутиға келип, Қазақстан Җумһурийитиниң Тунҗа Президенти Н.Ә.Назарбаев билән учрашти. Қазақстанда АҚШ әлчилиги ечилди. АҚШ Президенти Дж. Буш-чоң чақириши билән Н.Ә.Назарбаевниң АҚШқа рәсмий сәпири баш-ланди. Йеңи йөнилиштики Қазақстан–Америка мунасивәтлириниң асаси селинип, бир қатар шәртнамигә: Сода мунасивәтлири тоғрилиқ шәртнамиси, Бирләшкән ахча селимини қоғдаш шәртнамилири, Қазақстан билән АҚШ арисидики өз ара чүшиниш меморандуми вә б. қол қоюлди.

				Қазақстан вә Евроиттипақ дөләтлири. Евроиттипақ (ЕИ) – 1949-ж. қурулған хәлиқарилиқ тәшкилат. Һазирқи вақитта Қазақстан их-тисадиға инвестиция көләмини улғайтиш ашти, ЕИ билән иттипақ-дашлиқ тәрәққияти давамлашмақта. Қазақстан экспортиниң асасий истималчилири Италия, Франция, Нидерландия, Улуқбритания вә Германия болмақта. Бу дөләтләргә Қазақстан Җумһурийити, асасән, тәбиий ресурсларни вә энергия мәнбәлирини экспортлаватиду.

				Қазақстанниң Германия билән мунасивити. ГФҖ бүгүнки күни бирләшкән Европиниң ихтисадий вә сәясий көчбашчиси болмақта. ГФҖ Қазақстан мустәқиллигини 1991-ж. етирап қилди. Қазақстан Тунҗа Президенти Н.Ә.Назарбаевниң 1992-ж. сентябрьда Германиягә рәсмий сәпири вақтида икки дөләтниң өз ара мунасивити һәққидә вә ихтисат, санаәт, илим билән техника саһалирида иттипақдашлиқни тәрәққий әткүзүш һәққидә бир қатар һөҗҗәтләргә қол қоюлди.

				ГФҖ – Қазақстанниң асасий сода шерикдашлириниң бири. Һа-зирқи вақитта ҚҖда немис банклири билән компаниялириниң 145 вакаләтликлири билән бөлүмлири бар. Җумһурийәттә тиркәлгән чәт әллик компаниялар сани бойичә ГФҖ 1-орунда, бириккән компанияләр сани бойичә – 3-орунда туриду. Дөләтләр арисидики иттипақдашлиқни ашурушқа Қазақстанда туридиған немислар, шуниң билән қатар бурун Қазақстанда турған Германия пухрали-ри мәнпийәтдар. Гумбольдт намидики Берлин университетида “Қа-зақстан вә қазақ тили” савақ бериш бөлүми ечилди.

				Қазақстан вә Франция. 1992-ж. Франция Җумһурийити Қа-зақстан Җумһурийитиниң егимәнлигини етирап қилди.

				Мошу жили Қазақстанда Франция дөләтчилиги ечилди. 1993-ж. Франциядә Қазақстан әлчилиги ечилди. Йеңи миң жиллиқта Франция Европа ихтисадиниң “локомотиви” вәзиписини атқуруватмақта.

				Қазақстанниң Франция билән мунасивити Франция Президенти Франсуа Миттеранниң Қазақстанға рәсмий сәпири вақтида (1991-ж.) башланди. Топлиниш җәрияни (1995-ж. Франция Президенти) Жак Ширакниң рәсмий сәпири вақтида давамлашти. 

				Тунҗа Президент Н.Ә. Назарбаевниң 1992-ж. сентябрьда Фран-циягә рәсмий сәпири вақтида өз ара теҗәмлик вә икки дөләтниң узақ муддәтлик мунасивитиниң һоқуқий асаси болидиған “Достлуқ, өз ара чүшинишлик вә иттипақдашлиқ” тоғрилиқ шәртнамигә қол қоюлди. Франция башқиму ядролуқ дөләтләр охшаш Қазақстанға бехәтәрлик кепиллигини тәстиқлиди.

				Кәлгүси интеграциялик җәриян Қазақстанға Жак Ширакниң (1995-ж. Франция Президенти) сәпири вақтида давамлашти.

				Рәсмий мәлуматлар бойичә, икки дөләтниң сода мунасивәтлири 2002-ж. 75 млн еврони тәшкил қилди. Қазақстан асасән металл, нефть, буғдайниң қаттиқ сортлирини чиқарса, Франция парфюме-рия, мәиший электр васитилири вә қурулуш материаллирини экспортлайду. 

				Қазақстан вә Улуқбритания. Қазақстан билән Улуқбритания мунасивити Әлбешиниң Маргарет Тэтчер билән тарихий учриши-шидин башлинип, кейинки жилларда Джон Мейджор, Тони Блэр, Гордон Браун вә Дэвид Кэмерон охшаш абройлуқ сәясий әрбаплар билән учрашқанда давамлашти. 

				Қазақстанниң Улуқбритания билән өз ара теҗәмлик иҗти-маий-ихтисадий вә мәдәний-гуманитарлиқ шәртнамиләр ясалди. ҚҖ Тунҗа Президенти Н.Ә. Назарбаевниң 2000-ж. ноябрь ейида Улуқбританиягә сәпири бу мунасивәтләргә йеңи роһ бәрди.

				Улуқбритания Қазақстан ихтисадиға инвестиция қуюш җәһәттин иккинчи болмақта. Франция – дунияниң бәш жирик дөлитиниң ичидики Қазақстанниң ишәшлик сода шериги. Икки тәрәплимә мунасивәтләргә нефть-газ санаитигә алаһидә көңүл бөлүнүватиду. Британияниң “Шелл” вә “Бритишгаз” компаниялири Қазақстан неф-тини ишләштә пааллиқ көрсәтмәктә. 2003-ж. сентябрьда Атыравда “Ривер-Палас” бизнес мәркизи асасида сода вә инвестициялик вакаләтликләр ечилди. Уларниң мәхсити – Қазақстанда бизнесни тәрәққий әткүзүштә британ компаниялириға мәслиһәт бериш, мо-ниторинг өткүзүш, нәтиҗиләрни тәтқиқат қилиш, икки дөләт үчүн шерик компанияләр издәш. 

				Экспорт, импорт сода саһалири тәрәққий әтмәктә. Қазақстан, асасән, минераллар, феррохром, қурулуш, мис, булғари-көн хам 

				әшиялири, кам учрайдиған металлар йәткүзиду. Улуқбритания өз новитидә аппаратура билән қураллар, транспорт қошумчә бөлчәклири, хәлиқ истимал товарлар йәткүзиду. Қазақстан билән Улуқбританияниң гуманитарлиқ саһа мунасивәтлири утумлуқ тәрәққий әтмәктә. Қазақстанлиқ студентларниң көпчилиги британияниң жирик алий оқуш орунлирида, униң ичидә: Қазақ-Британ технологиялик университетида оқуватиду.

				2004-ж. 5-февральда Астана шәһиридә Британ вакаләтлигиниң тәнтәнилик ечилиши болуп өтти. Қазақстан Австрия, Болғария, Люксембург, Венгрия, Югославия, Румыния, Швейцария, Фин-ляндия, Швеция вә б. дөләтләр билән мунасивәт орнитиватиду.

				Қазақстан вә түрк дунияси дөләтлири. 1991-ж. Қазақстан мус-тәқиллигини әң дәсләпкиларниң бири болуп Түркийә етирап қил-ди. Түркийә президенти Турғут Озал Қазақстаннниң мустәқиллиги тоғрилиқ хәвәрни хошал қарши алди.

				Тунҗа Президентниң башланмиси билән 1992-ж. Түркийәдики Қазақстанниң әң биринчи әлчилиги ечилди. Түркийә әлчилигиму Қазақстанда биринчи болди. Түркийә әлчиси Аргун Узпай Тунҗа Президентимиз Н.Ә. Назарбаевқа ишәнчә грамотилирини тапшурди. 

				Н.Ә.Назарбаев 2003-ж.майда рәсмий сәпәр билән Түркийәгә бар-ди. Өз ара пайдилиқ иттипақдашлиқ үлгиси ретидә Түркийә билән Қазақстанниң 2004-ж. июньда НАТО саммити вә 2005-ж. 25-майдики “Баку – Тбилиси – Жейхан” лайиһисигә арналған конференциягә қатнишиши болди.

				Түркийә Қазақстан Җумһурийитини Мәркизий Азиядики ишәш-лик ихтисадий вә сәясий шерикдиши ретидә көриду. Мәдәний 

				Әлбеши Н.Ә.Назарбаевниң Түркийә Президенти Р.Ердоған билән учришиши.Әнқәрә, 2018-ж.

				мунасивәтләр яхши тәрәққий етип келиватиду. 1992-ж. Стамбулда түркий тиллиқ дөләтләрниң – Түрксой тәшкилатини қурған мәдә-нийәт министрлариниң дәсләпки учришиши болуп өтти. Бу тәш-килатниң асасий мәхсити – түркий мәдәнийити билән түркий тиллирини дуниявий дәриҗидә өзләштүрүп, тәрғибатлаш. Бу тәшкилатниң әза дөләтлири: Әзәрбәйҗан, Қазақстан, Қирғизстан, Түркмәнстан, Түркийә вә Өзбәкстан болди.

				1992-ж. 27-августта Қазақстан түркий тиллиқ дөләтләрниң бири Әзәрбәйҗан билән дипломатиялик мунасивәт орнатти. Әзәрбәйҗан Җумһурийитидә Қазақстан әлчилиги, кейин Қазақстан Җумһу-рийитидә Әзәрбәйҗан әлчилиги ечилди.

				Шундақ қилип, бизниң дөлитимиз түркий тиллиқ дуния әллири билән һәрхил саһалар бойичә һәмкарлиқта риваҗланмақта. Қазақ-стан Каспий арқилиқ дуниявий базарға чиқишниң альтернатив мүмкинчилигини қараштуруватиду.

				Каспий деңизиниң түвини бөлүш – СССР ғулиғандин кейин пәйда болған мурәккәп мәсилиләрниң бири. Шуниң билән биллә Каспий деңизиниң сәясий-һоқуқий мәртивисини ениқлаш мәсилисидә қеливатиду.

				Каспий деңизи дунияниң жирик су бассейнлириниң бири. Әгәр 1991-ж. Каспий икки дөләткә тән болса, әнди у бәш дөләткә – Қазақстан, Россия, Иран, Әзәрбәйҗан, Түркмәнстанға ортақ бо-луватиду. Қазақстанниң Каспий деңизиниң һоқуқий мәртивиси бойичә принципи 1982-ж. БДТ конвенциясиниң деңизниң һәрхил территориясидики мәйданини вә режимлирини ениқлайдиған деңиз һоқуқи һәққидики бәзи қаидилирини Каспийға бағлиқ пайдилинишқа болиду. 

				Каспий деңизини бөлүвелишқа мунасивәтлик 2009-ж. 11-сентябрь-да Ақтавда дөләт рәһбәрлирини рәсмий әмәс саммити болуп өтти.

				Соалларға җавап бериңлар.

				1.	Қазақстанниң дунияниң йетәкчи дөләтлири билән мунасивитиниң алаһи-диликлири немидә?

				2.	Қазақстанниң Россия билән иттипақдашлиғи сиртқи сәясәттә қандақ роль атқуриду?

				3.	Қазақстан билән Хитай иттипақдашлиғи сиртқи сәясәттә қандақ роль атқуриду?

				4.	Россия билән Хитайниң Қазақстандики мәнпийәтлирини селиштуруңлар.

				5.	Силәрниң оюңларчә қандақ дөләтләр Қазақстан билән үнүмлүк мунасивәт орнатти?

				6.	Қазақстанниң көп планлиқ вә көп векторлуқ иттипақдашлиғи дегәнни қандақ чүшинисиләр?

				7.	Қазақстанниң һәрбий иттипақдашлиғи қандақ тәрәққий етиватиду?

				Тапшурмилар.

				1.	Мошу дөләтләр билән муһим сиртқи сәясәт вақиәлириниң хронологиялик җәдвилини түзүңлар вә материални синхронистикилиқ җәдвәлгә топлаш-туруңлар. 

				2.	Презентация вә һөҗҗәтлик фильмларни пайдилинип, Қазақстанниң ички сәясити тоғрилиқ пресс-конференция тәйрлаңлар.

				3.	Қазақстанниң түркий дунияси дөләтлири билән мунасивитини тәрипләп униңға баһа бериңлар.

					Қазақстанниң көп векторлуқ сәясити – Россия вә Хитай билән яхши хош-нидарлиқ мунасивәт, шуниң билән биллә АҚШ билән стратегиялик шерик-ликни тәрәққий әткүзүштики әмәлияттики қәдәмләр вә мәнпийәтдарлиқ һәм Европилиқ иттипақ дөләтлири билән һәртәрәплимә иттипақдашлиқ орнитиши.

					Қошумчә мәлумат. 

				2003-ж. Қазақстанниң Россиядики жили, 2004-ж. Қазақстандики Россия жили болуп җакаланди. Мошу жили товар айлиними 7,5 млрд. АҚШ долларини тәшкил қилди. 24-сентябрьда икки дөләт арисида Россия билән Қазақстан чегарилирини рәтләш һәққидә вә 1999–2007-жж. иттипақдашлиқни тәрәққий әткүзүш һәққидә шәртнамигә қол қоюлди. Чегариларни ениқлаш 2005-ж. 16-ноябрьда аяқлашти. Икки дөләт арисидики узунлиғи 7591 км болидиған чегарини бәлгүләш жүргүзүлди. 2005-ж. 18-январьда Москвада Қазақастан Җумһурийити Президенти Н.Ә. Назар-баев билән Россия Федерацияси Президенти В.В.Путин дөләтлик чегара тоғрилиқ шәртнамигә қол қойди. Мошу күни Қазақстан Җумһурийити Мәҗлисиниң ахирқи олтириши билән Россия Думиси арисида Қазақстан билән Россия чегариси тоғрилиқ келишимгә қол қоюлди. Қазақстанниң 7 вилайити билән 12 өлкиси Россия билән Қазақстан арисидики чегарини рәсмий түрдә қанунлаштурди.

				Россия Федерацияси билән һәрбий иттипақдашлиқ 1996-ж. башлап бүгүнки күнгичә давамлишип келиватиду. Атап ейтсақ, Қазақстан Җумһурийитиниң 3600 һәрбий хизмәткарлири Россия Федерациясиниң 42 оқуш орнида – һәрбий академия-ләр билән университетларда, һәрбий училищеларда вә институтларда, академиялик вә офицерлиқ курсларни оқуп пүтәрди.

				Бүгүнки күни Россиядә тәхминән 1,5 млн адәмдин туридиған қазақ өмүр сүрү-ватиду, Қазақстанда 4 млн йеқин руслар туриду. Қазақстан–Россия мунасивәтлиридә икки дөләт йәрлири арисидики көплигән музакириләр билән келишимләр асасида йәр арилиқ вә чегара әтрапи иттипақдашлиғи муһим орун алиду. Икки дөләт ари-сидики товар айлиними Қазақстан содисиниң умумий көләминиң 1/3 тәркип тапти. Россия Федерациясиниң 89 йериниң 79 субъекти Қазақстан билән коммерциялик-ихтисадий алақә орнитиватиду. Һазирқи вақитта Қазақстан территориясидә1700 гә йеқин бирләшкән Қазақстан–Россия карханилири иш ишләватиду, Россиядә 3 миңға йеқин.

				Қазақстан билән Россияниң транспорт йоллири қурулуши билән коммуникация йоллири саһасидики иттипақдашлиғи тәрәққий әтмәктә. Трансазиялик төмүр йол магистралиниң Шималий дәлизи-коридори өзиги болуватқан Евразия транзитлиқ коридорини тәрәққий әткүзүш чарә-тәдбирлири жүргүзүлүватиду. Шуниң билән қатар икки дөләт территорияси бойичә жүк тошушқа қолайлиқ тарифлиқ шараит яритиш ишлири жүргүзүлүватиду.

				Хитайда оттура һесапта алғанда 1,5 млн қазақ, асасән улар ШУАР (Синьцзянда; Шинҗаңда) туриду. Ахирқи жилларда Хитай һөкүмити Синьцзян ихтисадини кү-

				чәйтиштә бирқатар чарә-тәбдирләрни әмәлгә ашуруватиду. Хитай билән Қазақстан Җумһурийити арисида Синьцзян регионида барлиқ товар айлиниминиң 70%-ни тәшкил қилидиған иҗтимаий-ихтисадий вә сода мунасивәтлири әмәлгә ешиватиду. 2013-ж. икки дөләт арисидики сода айлиними 28,6 млрд. долларни тәшкил қилди.

				Қазақстан билән Хитай мәдәний саһада абройлуқ иттипақдашлиқ орнитива-тиду. 2013-ж. күздә Беҗинда, Гонконгта вә Үрүмчидә миқияси билән географияси җәһәттин һечқачан болмиған ҚҖниң ХХҖдики мәдәнийәт күнлири болуп өтти. Беҗиндики сәнъәт маһирлириниң Гала-концертида Қурманғази намидики хәлиқ әсваплар Дөләтлик академиялиқ оркестри, атақлиқ опера нахшичилири,“Астана балет” театриниң хореографиялик коллективи сәнъәт көрсәтти. Хитай көпчилик оқурмәнлиригә беғишлинип, “ҚҖниң Тунҗа Президенти тоғрилиқ очерклар” китави Хитай тилиға тәрҗимә қилинип, тонуштурулди. Беҗиндики “Чоян” истираһәт беғида Абай Қунанбаевқа ядикарлиқ ечилди.

				
					
						Бу қизиқарлиқ! Қазақстан Җумһурийитиниң сиртқи сәясити егимән тәрәққия-тиниң барлиқ жиллирида1991-ж. 1-декабрьда Дөләт Президенти болуп сайланғандин кейин Н. Назарбаев җакаланған көп векторлуқ принципиға асасланған. ҚҖ Тунҗа Президенти Н.Ә.Назарбаевниң пикричә, көп векторлуқ – бизниң дөлитимиз үчүн қизиқиш пәйда қилди вә дуниявий ишларда муһим роль атқуридиған, барлиқ дөләтләр билән өз ара һәрикәтдашлиқ вә достлуқ мунасивәтниң орнишини тәрәққий әткүзүш. Қазақстан, өзиниң геосәясий әһвали билән ихтисадий иқтидариға қарап тар даиридики йәрлик мәсилиләр билән туюқлинип қалмаслиғи керәк. Бу пәқәтла бизниң көп милләтлик турғунлиримизғила әмәс, шундақла, пүткүл дуниявий җамаәткә чүшиниксиз болуп қалатти. Қазақстанниң келәчиги – Азиядиму, Европидиму вә Шәриқтиму, Ғәриптиму. Дәл мошундақ сәясәтни жүргүзүп, биз Қазақстанға қандақту бир ховуп төнүш көрүнүшлиридин айрилимиз. Биз дөләтимиздә ихтисадий вә сәясий қайта қурушлар арқилиқ қолайлиқ сиртқи әһвалларни мустәһкәмләймиз”. Қазақстанниң мундақ принципи бизниң дөлитимизниң геосәясий әһвали билән, турғунларниң полиэтникилиқ вә көп конфессиялик тәркиви билән, ихтисадиниң уму-мий тәрәққият дәриҗиси билән ениқлиниду. Һазирқи хәлиқарилиқ вәзийәтни һесапқа елип, Қазақстанниң сиртқи сәясәт стратегияси һазирқи басқучта Авғанстандин вә башқиму дөләтлиридин келидиған әнъәнивий әмәс мәлум дөләтләр билән ховуп-хәтәрдин (хәлиқарилиқ терроризм, диний экстремизм, нәшихорлуқ, мәхпий көчүп-қонуш) алдини елишни көзлигән Мәркизий Азиядики бехәтәрлик системисини теҗәмлик тәминләшкә қаритилған.

						Бу мәсилиләрни йешишта Қазақстан новәттики асасий сиртқи сәясәт йөнилишли-ригә зор диққәт ағдурушни тоғра дәп һесаплайду: 

						1) дөләт арилиқ бирләшмиләр – Азиядики ишәнчә чарә-тәдбирлири мәҗлисигә, Шанхай иттипақдашлиқ тәшкилатиға, Коллективлиқ бехәтәрлик шәртнамә тәшкила-тиға; 

						2) Россия вә Хитай билән стратегиялиқ иттипақдашлиқ; 

						3) Қирғизстан, Таҗикстан, Түркмәнстан вә Өзбәкстан билән достлуқ мунасивәтни қоллаш; 

						4) АҚШ, Евроиттипақ билән, шуниң билән қатар ОБСЕ вә Шималий Атлантикилиқ келишим Тәшкилати (НАТО) өз ара һәрикәтдашлиқ; 

						5) Ислам дунияси дөләтлири билән иттипақдашлиқ: 

						6) Азия-Теч океан Йәрлири (АТР) дөләтлири билән шерикдашлик алақә орнитиш. 

				Мустәқил Қазақстанниң пайтәхти 

				§ 54. Елимизниң пайтәхти – йеңи Қазақстанниң тәрәққийлиниш нишани

				Тәтқиқат соали: Пайтәхтни көчириш немә сәвәптин өз вақтида әмәлгә ашқан стратегия-лик қарар болди вә “Қазақстан–2050” страте-гиясида немә бәлгүләнди?

				Пайтәхтни көчириш бир шәһәрниңла әмәс, пүткүл дөләтниң тәғдирини өзгәрткән алаһидә муһим қәдәм Президент Әлбеши Н. Ә. Назар-баевниң пайтәхтни көчириш тоғрилиқ сәясий йешими болди. Бүгүн әлорда – дөлитимизниң гүллиниши билән йеңилиниш нишани, қазақстанлиқларниң армини, үмүти вә келә-чиги билән бағлиқ шәһәр. Қазақстанниң йеңи пайтәхтиниң тарихи қандақ башланди?

				1994-ж. 6-июльда Н. Ә. Назарбаев Қазақстан Җумһурийити Алий Кеңиши сессиясиниң мәҗлисидә сөзлигән нутқида пайтәхтни көчириш тоғрилиқ тәклип ейтти (шуңлашқа 6-июль пайтәхт күни дәп һесаплиниду). Президент буни Алмута ихтисадий, геосәясий әһваллириға қарап мустәқил дөләт пайтәхти болуш тәләплиригә мувапиқ кәлмәйдиғанлиғини испатлиди. Алмута территориясини кәңәйтиш һаҗәт болди, бирақ турғунлар сани бир йерим миллион адәмгә йетип қалған, қурулуш объектлириниң зич орунлишишиниға вә бош мәйданларға сиғмаслиқ ақиветидин шәһәрни кәңәйтиш мүмкин болмиди. Депутатлар арисида қизғин музакириләр өтүп 

				
					
						Ойлан! Һәрхил тарихий басқучларда қандақ шәһәрләр Қазақстан пайтәхти болди вә уларниң асасий тарихий басқучлирини ениқлаңлар.

							Бу дәристә:

							•	Мустәқил Қазақстан пайтәхтини көчириш тоғрилиқ қарарини тәрипләймиз; 

							•	пайтәхтни йеңи Қазақстанниң гүллиниши нишани ретидә ениқлаймиз.

					ҚҖ Президенти-ниң “ҚҖ пайтәхти тоғрилиқ” Пәрмани

				болуп, бирлири Әлбешиниң идеясини қоллайдиған, башқилири җумһурийәтниң асасий шәһири мәртивисини Алмутиға бериш керәк екәнлигини ейтти. Нәтиҗидә, депутатларниң көпчилиги пайтәхтни көчиришкә аваз бәрди.

				1995-ж.15-сентябрьда Президентниң “Қазақстан Җумһурийити-ниң пайтәхти тоғрилиқ” қануний күчи бар Пәрмани чиқти. Пәрманда алий вә мәркизий органларни Ақмола шәһиригә көчириш һәққидә Дөләтлик комиссия қуруш тоғрилиқ көрсәтмә берилди. Ақмола (Нур-Султан) тәтқиқатлар асасида Алмутиға әң яхши аль-тернатива ретидә таллавелинди.

				Ақмоланиң қолайлиқ болушиға униң территориясиниң чоңлиғи, мәркәздә орунлишиши, асасий ихтисадий мәркәзләргә вә дөләтниң алақә йоллириға йеқин орунлишиши, демографиялик иқтидари, тәрәққий әткән транспорт инфрақурулмиси вә тәбиий әтрап муһит охшаш сәвәп болди.

				1997-ж. 20-октябрьда Президентниң“Ақмола шәһирини Қазақстан Җумһурийитиниң пайтәхти дәп җакалаш тоғрилиқ” Пәрмани чиқти. Униңда 1997-ж. 10-декабрьда Ақмола шәһири Қазақстан Җумһурийитиниң пайтәхти болди, пайтәхтниң рәсмий тоуштуруш 1998-ж. 10-июньда өтидиған болди.

				1997-ж. 8-ноябрьда Ақмолаға Қазақстанниң дөләтлик нишан-лири әкелинди. Ақмола дөләтлик туғ билән гербниң, шундақла президентлиқ байрақниң (штандартниң) қоғдиғучиси ретидә алаһидә мәртивигә егә болди.

				1998-ж. 6-майда йәрлик иҗраий вә вакаләтлик органлириниң өтүнүшини, Ақмола шәһири җәмийитинииң хаһишини әстә ту-туп вә Қазақстан Җумһурийити Һөкүмтиниң ономастикилиқ комиссиясиниң концепцияси асасида Қазақстан Президентиниң Пәрмани билән Ақмола нами Астана болуп өзгәртилди. Кейин Қазақстан Җумһурийитиниң Президенти Қасым-Жомарт Тоқаевниң 2019-ж. 23-марттики Пәрмани билән Астана шәһири Нур-Султан аталди.

				Астанани дәл мошу йәргә көчириш хошна өлкиләрниң ихтиса-диниң тәрәққиятида зор илгириләш болди. Астанани көчиришкә бағлиқ әмгәк ресурслирини умумий миллий қайта бөлүш орун алди. Дөләт рәһбәрлири билән мәмурийитиниң Астанаға көчүши йеңи башқурғучи мутәхәсисләрниң, тәһлилчиләрниң (эксперт) келишигә йол ачти. Шуниң билән биллә пайтәхттә бизнесниң тәрәққиятини илгириләткән барлиқ әхбарат билән йеңилиниш көпләп кәлди. Шундақда йеңи билим бериш мәһкимилирини, Миллий китапхана, Миллий мирасгаһ, Иҗтимаий-ихтисадий технологияләр мәркизи, 

				бизнес-тиҗарәт мәркәзлири, саламәтликни сақлаш мәһкимилири в.б. йеңи инфрақурулма қелиплишишқа башлиди. Астана Қа-зақстанниң сәясий, ихтисадий вә мәдәний мәркизи болди.

				Йеңи пайтәхтниң қурулуши. Астана қурулушиниң асасий лайиһисини әмәлгә ашуруш йеңи мәркизий қурулушидин башлан-ди. Астананиң йеңи мәркизидә “Бәйтерек” монументи селинди. Һазирқи вақитта “Бәйтерек” Қазақстан вә униң пайтәхти үчүн мәсилән,Москвадики Қизил мәйдан яки Нью-Йорктики Әркинлик һәйкили охшаш болди.

				Шәһәрниң мемарчилиғи тоғрилиқ концепциясини түзүштә Тунҗа Президент Н.Ә.Назарбаевниң шәһәргә Евразияниң қияпитини әкис әттүрүш керәк дегән идеяси асасқа елинди. 

				Астана қурулушиниң баш планиниң автори Амстердамдики Ван Гог мирасгаһи лайиһисиниң, Куала-Лумпурдики хәлиқарилиқ аэро-порт вә Осакадики миллий этнологиялиқ мирасгаһ вә башқиму көплигән заманивий қурулушларниң автори, атақлиқ япон мемар-чиси Кисе Курокава болди. Курокаваниң баш лайиһәси бойичә ясалған мемарчилиқ ансамбльлар заманивий дизайн билән азиялик характерни уйғунлашуриду. Астанада өз идеялирини британлиқ көрнәклик мемар Норман Фостер әмәлгә ашурушқа башлиди. У Астанада Течлиқ вә келишим сарийини, йеңи сода оюн-тамаша мәркизи “Хан Шатирниң” лайиһисини түзди.

				Йеңи пайтәхт өткән заманниң бай мираси билән һазирқи заманниң әң яхши утуқлирини уйғунлаштурди. У йәрдики көплигән объектлар елимиздә вә чәт әлләрдә тонулған. Ойнап турған фонтан-

				лар, Течлиқ вә келишим сарийи, океанариум өзиниң “әҗайиплиғи билән” сәяһәтчиләрниму қизиқтурмақта.

				Қазақстанниң йеңи пайтәхтни дуния етирап қилди. 1999-ж. июльда ЮНЕСКОниң “Дуния шәһири” мукапитиға, 2003-ж. дуни-явий йетәкчи рейтинглиқ “Moodys Investors Service” агентлиғиниң қоллишида шәһәрниң несийәлик рейтинги бирдин икки дәриҗилик “турақлиқтин” “теҗәмликкичә” көтирилди. 2008-ж. апрельда өткән Москвадики конкурста “МДҺдики әң алдинқи қатарлиқ шәһәр” атиғини йеңивалди. Дуниявий конфессиялар рәһбәрлириниң съезлири, ОБСЕ саммити, ОИС-ИҺТ, Азиада, ЭКСПО-2017 – мошуниң һәммиси егимән Қазақстанниң йеңи пайтәхтини дуниявий һәмкарлиқниң етирап қилишиниң гувачиси.

				Йеңи пайтәхтни қурушниң тарихий әһмийити. Тунҗа Президент Н.Ә.Назарбаевниң башланмиси билән селинған пайтәхт миқияслиқ миллий лайиһигә айланди. Пайтәхт – умумий қазақстанлиқ мил-лий идеяниң һули, бизниң ортақ пәхримиз. Пайтәхтни көчириш тоғрилиқ стратегиялик қарарниң геосәясий, иҗтимаий-ихтисадий, мәдәний вә б. җәһәттин Қазақстан үчүн зор әһмийити болди.

				“Биз йеңи пайтәхтни салдуқ. Арман шәһәр ахириғичә бизниң әвлатлиримиз, яш қазақстанлиқлар билән әмәлгә ашурулиду Һазир әндила Астана парклири вә дәрия яқилирида сәйлә қилип, униң фонтанлирини көрүп, қизиқип вә келәчәк тоғрилиқ арман қилип жүргән кимләр болса, бу – шуларниң шәһири. Бу – Шәриқ вә Ғәрип болуп биллә учлашқан шәһәр. Бу – әркинлик тоғрилиқ қедимдин далалиқ арман макан қилған шәһәр. (Н.Ә.Назарбаевниң “Қазақстан йоли” китавидин).

				Соалларға җавап бериңлар.

				1.	Қайси жили Астана Қазақстан Җумһурийитиниң пайтәхти болди?

				2.	Пайтәхтни көчиришкә немә сәвәп болди?

				3.	Йеңи пайтәхтни таллавелиш вақтида қандақ асасий амиллар һесапқа елин-ди?

				4.	Йеңи пайтәхтни қурушниң қандақ тарихий әһмийити бар?

					Җәдәвәл билән ишләш.

					Җәдвәлниң ярдимидә 2018-ж. 1-февральдики йеңи пайтәхтниң аһали саниниң өзгиришиниң статистикилиқ һесавитини түзүңлар*.

				
					
						Бу қизиқарлиқ! Дәсләпкиләрниң бири – шәһәрниң әң асасий көз тартарлиқ объекти болуп һесаплинидиған Бәйтерек селинишқа башлиди. Объект мемар А. Рүстембековниң әсәри еди. Егизлиги шари билән қошуп һесаплиғанда – 97 м., қурулминиң шар асасини һесаплиғанда – 105 м. Дуниявий көчбашчилар билән алий лавазимлиқ адәмләр бу йәргә пат-пат келиду. 

					Шәһәр вә униң наһийә-лири

				

				
					2018-ж. бешида

				

				
					Аһали өсүми

				

				
					2018-ж.

					1-февральдики сани

				

				
					Һесаплаш вақти

				

				
					Уму-мән 

				

				
					Тәбиий

				

				
					Кө-чүш- қо-нуш

				

				
					Өсүм сүръ-ити %

				

				
					Сани

				

				
					Астана 

				

				
					1 032 475

				

				
					3 062

				

				
					2 057

				

				
					1 005

				

				
					1 035 537

				

				
					0,30

				

				
					1 034 006

				

				
					Алмута

				

				
					454 514

				

				
					220

				

				
					1 039

				

				
					–819

				

				
					454 734

				

				
					0,05

				

				
					454 624

				

				
					Есил

				

				
					193 124

				

				
					1 985

				

				
					478

				

				
					1 507

				

				
					195 109

				

				
					1,03

				

				
					194 117

				

				
					Сарыарқа

				

				
					384 837

				

				
					857

				

				
					540

				

				
					317

				

				
					385 694

				

				
					0,22

				

				
					385 265

				

					

					* Һазирқи һесават бойичә.

					Идеологема – сәясий аталғу, қандақту бир идеологияниң бөлиги, идеоло-гиялик система элементи.

					Қошумчә мәлумат. 

				Нур-Султан (1961-жилғичә – Ақмола, 1961–1992-жилларда Целиноград, 1992–1998-жилларда – Ақмола, 1998–2019-жилларда – Астана) – 1998-ж. 10-июнь-дин башлап Қазақстан Җумһурийитиниң әлордиси. Пайтәхтни көчириш ғәйрәтлик, күчлүк яшларниң тәрәққиятиға вә мәнсивиниң өсүшигә, рәһбәрлириниң йеңи әвлатлириниң, йеңи пайтәхтниң абройлуқ қурулушчилириниң қелиплишишиға қолайлиқ әһваллар пәйда қилди. 

				Ақмолада топлинип, дәсләпки қетим өз тарихида өз шәхсий пайтәхтини қурған хәлиқниң күчи билән қувити пүткүл дөләтниң тәрәққиятиға күчлүк илгириләш бериду, дуниявий һәмкарлиқниң диққитини җәлип қилди.

				Жирик хәлиқарилиқ тәшкилатларниң пайтәхттә өз вакаләтликлирини ечиши тәсадипи һаләт әмәс. Қазақстан тәшкилләштүрүватқан һәрхил чарә-тәдбирләр ду-ниявий сәясий, илмий вә бизнес-элитини жиғмақта.

				Бирнәччә әң миқияслиқ чарә-тәдбирләрни атап өтәйли. 2010-ж. Қазақстан пайтәхтидә өт-кән, бу тәшкилатниң паалийитиниң сезиләрлик өзгиришләргә учришиға елип кәлгән ОБСЕ сам-мити, һәрхил конфессияләрниң вәкиллири, униң ичидә кәскинликтә болуватқанлар үчүнму муһим диалог мәйдани болуватқан әлордида системи-лиқ түрдә өткүзүлидиған дуниявий вә әнъәни-вий динлар рәһбәрлириниң съези. Дуниявий вә әнъәнивий динлар рәһбәрлириниң Биринчи съези Қазақстанниң Тунҗа Президентиниң баш-ланмиси билән 2003-ж. сентябрьда пайтәхттә өтти. Форум һәрбир үч жилда җумһурийәт пайтәхтидә өтиду. Дуниявий вә әнъәнивий дин-лар рәһбәрлириниң нөвәттики алтинчи съези Қазақстанда 2018-ж. октябрьда өтти. Муһимлиғи җәһәттин әң парлақ вә миқияслиқ чарә-тәдбирләрниң бири пүткүл дунияға “йешил” технологияләр саһасидики әң ахирқи трендни 

				көрсәткән 2017-ж. “Келәчәк энергияси” мавзусида өткән “Экспо-2017” хәлиқарилиқ мәхсус көргәзмини атап ейтишқа болиду. Көргәзмигә 115 дөләт вә 22 хәлиқарилиқ тәшкилатлар қатнашти. Дәсләпкидә 2 миллион болиду дәп молҗаланған кәлгү-чиләрниң умумий сани 4 млн-ға азирақ йәтмәй қалди. Бу әлордимизни дунияға техиму тонутушқа башлиған лайиһә болди.

				ЭКСПО түпәйли Қазақстан пайтәхти көргәзмә павильонлирини орунлаштурушқа арналған йеңи әң заманивий квартал билән имәратләргә егә болди, әң асасий объект – “Нур-Аләм” сфериси (саһаси) мирасгаһ ретидә ишләп кәлгүчиләрни йеңилиниватқан энергия мәнбәлириниң йеңилиқлири билән тонуштуриду.

				Әлбеши йеңи пайтәхтниң қурулуш җәриянини хусусән өзи назарәт қилип, бәзибир объектларниң эскизлирини өзи сизди. Мәсилән, пайтәхтниң асасий сим-воли – “Бәйтерек” монументи. Миллий мирасгаһта бу сүрәтләрниң нусқилири сақланған. 

				1997-ж. башлап дөләтниң транспорт системиси толуқ өзгәрди. Бүгүнки күни у 1049 км созулуп ятқан 953 кочидин туриду. 20 жил ичидә шәһәр территориясиниң көләми 500 квадрат км-ғичә кәңәйди.

				Пайтәхтниң утуқлири тоғрилиқ, униң ичидә һәрхил рейтинглардики униң жуқури орунда турғини тоғрилиқ көп ейтишқа болиду. Бирақ әң асасий муваппәқийәт –мустәқилликниң әң дәсләпки жилларда селинишқа башлиған пайтәхт қурулуши Қазақстан хәлқиниң келәчәккә дегән ишәнчисини күчәйтип, әң алий мәхсәтләргә қол йәткүзүш мүмкинчилиги бар екәнлигини көрсәтти.

				“Пайтәхт – Қазақстанниң йеңилинишиниң нишани, униң көп милләтлик хәлқиниң түгимәс-пүтмәс тәбиий энергиясиниң объекти. Бу шунчилик йеник болмиған за-манда йеңи пайтәхтни қурушқа бәл бағлап киришкән, өз күчигә ишәнгән хәлиқ ишәнчисиниң бәлгүси. Бу азатлиқ алған милләтниң өзиниң гүлләнгән келәчигигә, өз әвлатлириниң келәчигигә болған зор үмүтиниң көрүнүши” – дәп язди Н.ӘНазарбаев “Евразия жүригидә” дегән китавида.

				“Пайтәхт – Қазақстанниң улуқ дәври вә стратегиялик вектори” мақалисида Әлбеши: “Астананиң тәғдири – пүткүл қазақстанлиқларниң тәғдири” дәп атап көрсәтти. “Бу бәлгүсиз ғулиған улуқ державиниң жирақ четидә ятқан һәрким тонувәрмәйдиған җумһурийәт бүгүнки күндә дуниявий һәмкарлиқта һәммиси билидиған вә һөрмәтләйдиған динамикилиқ, заманивий дөләткичә чоң йолдин жүрүп өткән мустәқил Қазақстанниң тәғдири” – дәп атап көрсәтти Н.Ә. Назарбаев.

				Бүгүнки таңда Қазақстанниң пайтәхти миллий брендиға айланди, униң тәрәққия-ти – пүткүл дөләтниң тәрәққият модели болди дәп дадил ейтишқа болиду.

				«Қазақстан – 2050» стратегияси 

				§ 55. «Қазақстан–2050» Стратегияси – қелиплашқан дөләтниң йеңи сәясий йөнилиши

				Тәтқиқат соали: “5 институционаллиқ ис-лаһатни әмәлгә ашуруш бойичә 100 ениқ қәдәм” Милләт планини немишкә қобул қилди?

				“Қазақстан–2050” стратегияси. 2012-ж. 14-декабрьда Қазақстан Җумһурийитиниң Президенти хәлиққә “Қазақстан–2050” Страте-гияси – қелиплашқан дөләтниң йеңи сәясий йөнилиши” йеңи Мәктүбини җакалиди, униңда “Қазақстан–2030” Стратегиясиниң асасий хуласилири чиқирилди вә ХХІ әсирниң он тәнқит-ховупи бәлгүләнди:

				1. Тарихий вақитниң илдамлиши.

				2. Җаһанлиқ демографиялик тәңпуңсизлиқ. Пүткүл дуния-вий – инсанийәниң қериши. 40-жилдин кейин йеши атмиштин ашқан адәмләрниң сани 15 кә толмиған адәмләр санидин ешип кетидиған болиду. Бала туғушниң азийиши билән инсанийәтниң қериши көплигән дөләтләрдә әмгәк нәрқидики проблемиларға, атап ейтқанда, әмгәк ресурслириниң тапчиллиғиға әкелиду.

				3. Җаһанлиқ озуқ-түлүк бехәтәрлигигә төнидиған ховуп. Дуния аһалисиниң саниниң өсүшиниң жуқури сүръити озуқ-түлүк про-блемини тез кәскинләштүрди. Һазирқи күндә дунияда онлиған миллион адәм ачарчилиққа учриған, бир миллиардқа йеқин адәм тамақниң турақлиқ тапчиллиғини бешидин өткүзүватиду. Озуқ-түлүк мәһсулатлари ишләп чиқиришидики инқилавий өзгиришләрсиз бу қорқунучлуқ рәқәмләр пәқәт өсүвериду.

				4. Суниң тапчиллиғи. Ахирқи 60 жилниң ичидә Йәр шарида ичимлик суни истимал қилиш 8 һәссә өсти. Әсирниң оттурисиға 

							Бу дәристә:

							•	заманивий басқучтики узақ муддәтлик дөләтлик стратегияларға, Қазақстан тәрәқ-қиятиниң бесимлиққа егә йөнилишлирини тәһлил қилимиз.

				қәдәр көплигән дөләтләр суни импортлашқа мәҗбур болиду. Су – интайин чәклик ресурс вә су мәнбәлиригә егә болуш үчүн күрәш Йәр шаридики кәскинлишишләр билән маҗралар сәвәплириниң бири сүпитидә һазирниң өзидә геосәясәтниң интайин муһим амилиға айлиниватиду.

				5. Дуниявий энергетикилиқ бехәтәрлик. Барлиқ тәрәққий әткән дөләтләр альтернатив вә “йешил” энергетикилиқ технологияләргә инвестициялирини ашуруватиду. Уларни қоллиниш 2050-ж. қәдәр пүткүл истимал қилинидиған энергияниң 50%-ғичә ишләп чиқириш-қа мүмкинчилик бериду.

				6. Тәбиий ресурсларниң түгиши. Бизгә өз тәбиий байлиқлиримизға дегән көзқаришимизни ойлинип көрүшниң принципиал әһмийити бар. Биз уларни сетиштин ғәзнимизгә кирим қуюп, уларни тоғра башқурушни, әң асасийи, елимизниң тәбиий байлиғини турақлиқ ихтисадий өсүшигә баричә теҗәмлик интеграцияләшни үгинишимиз керәк.

				7. Үчинчи индустриялик революция. Инсанийәт Үчинчи индус-триялик революция һарписида туриду, у ишләпчиқириш чүшән-чисиниң өзини өзгәртиду.

				8. Күчийип келиватқан иҗтимаий турақсизлиқ. Һазирқи вақит-та әң чоң дуниявий проблемиларниң бири – күчийип келиватқан иҗтимаий турақсизлиқ. Униң асасий сәвәви – иҗтимаий тәңсизлик.

				9. Цивилизация қәдрийәтлириниң боһрани. Дуния еғир дуния тонушлуқ вә қәдрийәт боһранини бешидин өткүзмәктә. Циви-лизацияләрниң күриши, тарихниң ахири, мультимәдәнийәтликниң муваппәқийәтсизликкә учришини мәлум қилғучи пикирләр пат-пат ейтилишқа башлиди.

				10. Йеңи дуниявий турақсизлиниш ховупи. Шуниң үчүн биз хәлиқарилиқ әһвал тәрәққиятиниң һәрқандақ сценарийиға тәйяр болушимиз үчүн, һакимийәтниң барлиқ тармақлириниң, дөләт билән җәмийәтниң ойлаштурулған, келишилгән вә уйғунлаштурулған йөнилишини ясашқа тегишмиз.

				Иҗтимаий сәясәтниң йеңи қаидилири – иҗтимаий кепилликләр вә шәхсий җавапкәрчилик. “Қазақстан – 2050” Стратегиясидә – йеңи иҗтимаий сәясәтниң асасий принциплириниң ичидә биринчи қетим “Балилиқ чағни қоғдаш” йөнилиши бөлүп көрситилди. Әлбеши Н.Ә. Назарбаев: “Балилар – бизниң җәмийәтниң интайин назук вә әң қоғдалмиған бөлиги һәм улар һоқуқсиз болушқа тегиш әмәс” дәп атап 

				
					
						Ойлан! Қазақстан немишкә қелиплашқан дөләт болуп һесаплиниду? Силәр инсанийәтниң 10 дуниявий проблемисини қандақ новәттә баянлиған болар едиңлар?

				көрсәтти. Балиларға ғәмхорлуқ ясаш бизниң дөләттики иҗтимаий сәясәтниң ениқлиғучи бөлүми болуп һесаплиниду. Һазирқи таңда биринчи қатарда әң кичик пухралириниң өмүр сапасини яхшилаш бойичә вәзипиләр турмақта. БДТниң бала һоқуқлири тоғрилиқ Конвенцияси дәл мошу усулға асасланған, униң қаидилирини көплигән дөләтләр қоллаватиду.

				Әлбеши алаһидә диққәт ағдуруватқан асасий йөнилишләрниң бири яшларниң саламәтлиги болуп һесаплиниду. Асасий мәсилә 16 яшқичә балиларни медицинилиқ хизмәт көрситишниң барлиқ саһаси билән тәминләш: сапалиқ вә қол йетимлик медицинилиқ хизмәтләр көрситиш, ағриқларниң болушичә кәң территориясини диагностикилаш билән давалашни тәминләш. Профилактикилиқ медицина ағриқлардин сақландурушниң асасий қуралиғаа айлини-ши лазим. Хәлиқ арисида әхбаратлиқ-чүшәндүрүш ишиға көпирәк көңүл бөлүш һаҗәт.

				Тунҗа Президентниң ейтишичә, тәрәққий әткән вә риқабәткә қабилийәтлик дөләткә айлинишимиз үчүн, биз жуқури билимлик милләткә айлинишимиз керәк, бу мәктәпкичә билим беришниң “Балапан” программиси, Назарбаев интеллектуаллиқ мәктәплири, Назарбаев университети, “Болашақ” программиси мисал болиду.

				Шундақла оқутуш усуллирини йеңилашқа, инженерлиқ билим бериш билән заманивий техникилиқ мутәхәссисликләргә көп көңүл бөлүниду. Дөләт башчиси барлиқ нийәт билдүргүчиләр үчүн қол йетимлик жирақтин оқутуш билән онлайн режимида оқутушни қошқанда, вәтәнлик билим бериш системисиға инновациялик усулларни, қарарлар билән васитиләрни сүръәтлик киргүзүш керәклигини атап өтти. Оқутушқа грантларниң көп басқучлуғи системиси тәйярлиниши һаҗәт.

				Сиртқи сәясәтни йеңилашниң асасий бесимлиқлири: 

				– регионлуқ вә милий бехәтәрликни баричә мустәһкәмләш;

				– ихтисадий вә сода дипломатиясини паал риваҗландуруш;

				– мәдәний-гуманитарлиқ, илим-билим вә башқиму яндаш саһа-лардики хәлиқарилиқ ғәмхорлуқни ашуруш;

				– әл пухралирини һоқуқий қоғдашни, уларниң чәт әлдә айрим, аиләвий, ишкәрлик мәнпийәтләрни қоғдашни күчәйтиш.

				“Йеңи қазақстанлиқ вәтәппәрвәрлик” йөнилишиниң асасий мәхсити: бизниң көп милләтлик көп конфессиялик җәмийити-мизниң кирими – җәмийәтлик келишимни сақлаш вә мустәһкәмләш. Қазақстанлиқ вәтәнпәрвәрликниң һули – барлиқ пухраларниң тәң һоқуқлуғи вә Вәтән алдидики умумий җавапкәрчилиги.

				2050-жилға қәдәр биз Қазақстанниң һәрқандақ пухраси әтики күнгә, келәчәккә интайин ишәшлик болидиған сәясий система 

				қурушимиз керәк. Бизниң елимизниң һәрбир пухраси өзини өз йериниң ғоҗайини ретидә сезиниши лазим.

				Барлиқ этнослар пухралири һоқуқлириниң баравәрлиги қа-раштурулған. Униң тоғрилиқ “Биз – көп милләтлик җәмийәт. Һәм милләтләр ара мунасивәтләр мәсилисидә һечқандақ қошумчә стандартлар болмаслиғи тегиш. Дөләттә барлиғи тәң болуши лазим. Этникилиқ яки башқа бәлгүлири бойичә яхшиларму, яманларму болмаслиғи лазим” – дейилгән.

				Қазақ тили вә тилларниң үчтуғурлуқлиғи (үчтиллиқ) йолға қоюлди. Җавапкәрчиликни тил сәясити қазақ миллитини топлаш-туридиған асасий амилларниң бири болуп һесаплиниду. Әлбеши 2025-ж. башлап бизниң елипбәни латин елипбәсигә көчиришкә ки-ришиш, қазақ тилини йеңилаш вәзиписини қойди. Үч тиллиқлиқ дөләтлик дәриҗидә көтирилиши лазим. Биз миллий мәдәнийитимиз вә дәстүрләрни, уларниң барлиқ хилму-хиллиғи вә алийлиғи билән сақлишимиз, бизниң мәдәний паравәнлигимизни аз-аздин болсиму пухта жиғишимиз керәк.

				Һазирқи таңда бизниң хәлиқ үчүн әнъәнивий әмәс дин вә ялған диний еқимлар мәсилиси өзәклик болуватиду. Дөләт билән пухра-лар радикализм, экстремизм билән терроризмниң барлиқ түрлири билән әкис етилишигә қарши биртәрәплимә мәйдан қуруши керәк.

				Әлбеши Н. Назарбаевниң “Милләт плани бәш институционаллиқ ислаһатни әмәлгә ашуруш бойичә 100 ениқ қәдими” (2015-ж. май) – бу дуниявий ички ховуп-хәтәрләргә җавап вә йеңи тарихий әһвалларда тәрәққий әткән 30 дөләтниң қатариға кириш бойичә милләт плани.

				5 президентлиқ ислаһат:

				• кәспий дөләтлик аппарат қуруш – 1–15 қәдәм;

				• қанунниң үстәмлик қилишини тәминләш – 16–34 қәдәм;

				• индустрияләштүрүш вә ихтисадий өсүш – 35–84 қәдәм;

				• бир асаслиқ вә бирлик – 85–90 қәдәм;

				• һесават беришни шәкилләндүрүш – 91–100 қәдәм.

				Соалларға җавап бериңлар.

				1.	Қазақстан Җумһурийити иҗтимаий сәясити үчүн қандақ йеңилиқлар тән?

				2.	2012-ж. Мәктүбидә сиртқи сәясәтни йеңилашниң қандақ қаидилири бәлгүләнди?

				3.	“Милләт плани – бәш институционаллиқ ислаһатни әмәлгә ашуруш бойичә 100 ениқ қәдәм” қандақ мәхсәт билән тәйярланди?

				Тапшурмилар.

				1.	Ислаһатларниң бири бойичә тирәк конспектини түзүңлар.

				2.	Өз көзқаришиңлар бойичә, хелила муһим ислаһатлар тоғрилиқ ейтиңлар.

				Һазирқи дәвирдики Қазақстан тәрәққиятиниң асасий йөнилишлири 

				§ 56. Қазақстанниң һазирқи дәвирдики тәрәққиятиниң узақ муддәтлик стратегиялири

				Тәтқиқат соали: Бүгүнки Қазақстанниң тәрәққияти үчүн Әлбеши Н.Ә. Назарбаев қандақ конструктивлиқ йөнилишни қолланди?

				Қазақстан Җумһурийитиниң Президенти Н.Ә.Назарбаевниң 2018-жилиниң 10-январь-дики Қазақстан хәлқигә Мәктүби. “Төртинчи санаәтлик революция әһвалидики йеңи тәрәқ-қият мүмкинчиликлири” намлиқ Мәктүбидә һазирқи Қазақстанниң тәрәққиятиниң бесим йөнилишлири хуласиләнди.

				Әлбеши Қазақстан хәлқигә, төртинчи ишләпчиқириш революция әһвалида қандақ вәзипиләр жүклинидиғанлиғини ениқлап көрсәтти: “Һазир дуния Төртинчи санаәтлик революция дәвригә, технологи-ялик, ихтисадий вә иҗтимаий саһалардики чоңқур вә сүръәтлик өзгиришләр басқучға қәдәм бесип кәлмәктә.

				Йеңи технологиялик қелип бизниң қандақ иш ишләйдиғинимиз-ни, пухралиқ һоқуқлиримизни қандақ әмәлгә ашурулидиғанлиғимиз-ни, балилиримизни қандақ тәрбийәләйдиғинимизни түп асаслиқ өзгәртти.

				Биз дуниявий өзгиришләр билән тәнқит-ховупларға тәйяр болуш һаҗәтлик екәнлигини әстә тутуп, “Қазақстан–2050”тәрәққият стратегиясини қобул қилдуқ.

				Алдимизға илғар тәрәққий әткән оттуз дөләтниң қатариға кириш мәхситини қойдуқ.

				100 ениқ қәдәм – Милләт плани әмәлгә ашурулуватиду. Униң 60 қәдими һазирниң өзидә орунланди. Қалғанлири, асасән, узақ муддәткә арналған вә планлиқ түрдә әмәлгә ашуруливатиду.

							Бу дәристә:

							•	Қазақстанниң һазирқи дәвирдики тәрәққиятидики конструктивлиқ йөнилишлири вә узақ муддәткә арналған стратегиясини тәһлил қилимиз.

						

					

				

			

		

		
			
				[image: ]
			

			
				
					Қазақстанниң үчинчи йеңи-линиши

					индустрияләштү-рүш программиси

					әқиллиқ техно-логияләр

				1917-ж. Қазақстанниң Үчинчи йеңилиниши башланди. Ин-дустрияләштүрүш программиси утуқлуқ әмәлгә ешиватиду. “Рәқәмлик Қазақстан” комплекслиқ программиси қобул қилинди. Қазақстан Җумһурийитиниң 2025-жилғичә тәрәққиятиниң комплекслиқ стратегиялик плани тәйярланди.

				Шуниң билән биллә қазақстанлиқлар һәл қилишқа тегишлик 10 асасий вәзипиләрни атап өтиду.

				1. Индустрияләштүрүш йеңи технологияләрни киргүзүшниң көчбашчисиға айлиниши керәк. Униң әмәлгә ешиши үчүн һаҗәт-ликликләр:

				– жуқури әмгәк мәһсулдарлиғи бар қайта ишләш секториға йөни-лишимиз керәк;

				– индустрияләштүрүш йеңи технологиялик қелипниң барлиқ мүмкинчиликлирини пайдилинип, болушичә инновациялик харак-терға егә болуши лазим;

				– карханилиримизни йеңилашқа вә рәқәмләштүрүшкә (цифр) қаритилған, мәһсулатниң экспортқа чиқишини көзләйдиған йеңи қуралларни тәйярлап, синақтин өткүзүш һаҗәт;

				– технологияләрниң трансфертини қизиқтуруши керәк;

				– дөлитимизниң бирнәччә санаәтлик карханисини рәқәмләштүрүш һәққидики пилотлуқ лайиһәни әмәлгә ашуруп, бу тәҗрибини кәң тарқитиш керәк;

				– рәқәмлик вә башқиму инновациялик қарарларни тәйярлиғу-чиларниң өз экосистемисини тәрәққий әткүзүш;

				– IT вә инжиниринглик хизмәт көрситишни тәрәққий әткүзүш;

				– “рәқәмлик дәвир” санаитини шәкилләндүрүшкә арналған индустрияләштүрүшниң үчинчи бәш жиллиғини тәйярлашқа ки-ришиш керәк.

				2. Ресурслуқ иқтидарни техиму тәрәққий әткүзүш. Астанада өткән ЭКСПО-2017 көргәзмиси альтернатив, “таза” энергия саһа-сидики тәрәққиятниң қанчилик сүръәтлик екәнлигини көрсәтти. “Йешил” технологияләргә инвестиция селиш үчүн бизнесни қи-зиқтуруш муһим. Өлкиләрниң һакимлири кичик вә оттура бизнес субъектлирини кәң тарқитип, мәиший-турмушлуқ қаттиқ қал-дуқларни заман тәливигә мувапиқ утилизацияләш вә қайта иш-ләш үчүн чарә-тәдбирләр қобул қилиш керәк. Мошу вә башқиму 

				
					
						Ойлан! Һөҗҗәттә төртинчи ишләп чиқириш революция әһвалида тәрәққиятниң қандақ йеңи мүмкинчиликлири болидиғанлиғи ейтилиду? 10 асасий вәзипиләрни атап көрситиңлар вә уларға чүшәндүрмә бериңлар.

				чарә-тәдбирләр қанунийәткә, шуниң ичидә Экологиялик кодексқа өзгиришләр киргүзүшни тәләп қилиду.

				3. “Әқиллиқ технологияләр” — агросанаәт комплексини сүръәтлик тәрәққий әткүзүш мүмкинчилиги. Аграрлиқ сәясәт әмгәк мәһсулдарлиғини түп-асаслиқ ашурушқа вә қайта ишләнгән мәһсулатниң экспортини улғайтишқа қаритилиши керәк. Хам әшияни қайта ишләшни тәминләп, дуниявий базарларға жуқури сапалиқ тәйяр мәһсулат билән чиқишимиз һаҗәт. Бу мәсилини йе-шишкә барлиқ аграрлиқ комплексниң түп-асаслиқ бурулуши муһим. Аграрлиқ илимни тәрәққий әткүзүш мәсилиси асасий диққәттә бо-луши лазим. Бу пүткүл дунияға тонулидиған “Қазақстанда ясалған” тәбиий озуқ-түлүк брендини қелиплаштуруп, иштиклитишкә мүмкинчилик бериду.

				4. Транспорт-логистика инфрақурулминиң пайдисини ашуруш.

				Һазир Қазақстан арқилиқ бирнәччә трансконтиненталлиқ кори-дор өтиду. Транзиттин чүшидиған жилдин-жилға утуқлуқ 2020-ж. 5 миллиард долларға йәткүзүш вәзиписи туриду. Жүк һәрикитини онлайн режимида назарәт қилип, уларниң муваппәқийәтсиз тошулу-ши үчүн вә баҗханилиқ операцияләрни йениклитиш мәхситидә блок-чейн охшаш рәқәмлик технологияләрниң миқияслиқ түрдә киргүзү-лүшини тәминләш һаҗәт. Заманивий қарарлар логистикиниң барлиқ әвладиниң өз ара алақисини тәшкилләштүрүшкә мүмкинчилик бериду.

				5. Қурулушқа вә коммуналлиқ секторға заманивий технология-ләрни киргүзүш. Мошу мәҗбурийәтни орунлаш җәриянида қурулуш селишниң йеңи усуллирини, заманивий материалларни, шундақла имарәтләрниң лайиһәси билән шәһәр қурулушиниң планини ясиғанда тамамән башқа усулларни қоллиниш керәк. Имарәтләрниң сапасиға, экологиялик тазилиғиға вә энергиялик теҗәмлик жуқури тәләп қилиш һаҗәт.

				6. Мәбләғ секторини “қайта йеңилаш”. Банклиқ портфельларни “начар” несийәдин аҗритиш ишини аяқлаштуруш һаҗәт.

				
					
						Бу муһим! 2018-ж. 5-мартта Қазақстан Җумһурийитиниң Тунҗа Президенти Нурсултан Әбишоғли Назарбаев Парламент палатилириниң бирләшкән мәҗлисидә, қазақстанлиқларға мәлумат тәйярлап ,бәш йеңи иҗтимаий башланмини җакалиди. Йеңи ислаһатларниң муһимлиғи билән өзәкликлиги пәқәт дөләт ичидила әмәс, чәт тәвәләрдиму қизғин муһакимә қилинмақта. У кәң миқияслиқ иҗтимаий ислаһатлар билән қошуп ипотекилиқ несийәләшниң йеңи программисини тәклип қилди. Президентлиқ “7-20-25”ипотекилиқ программиси хәлиқниң асасий көпчилиги үчүн қол йетимлик турғун өй ипотекисини шәкилләндүрүшни көзлиди.

				Униң үчүн банк ишчилири чиқимларни етирап қилмай, ихти-садий җавапкәрчилик елишқа тегиш. Миллий Банк тәрипидин Малийә институтлириниң хизмитини назарәт қилиш җиддий, өз вақтида һәм нәтиҗилик болуши керәк. Дөләт аддий пухралириниң мәнпийәтлирини қоғдашқа техиму кепиллик бериду.

				7. Адәм капитали – йеңилаш асаси. Барлиқ яштики пухраларни өз ичигә алидиған билим бериш ишида өзүмизниң илғар системимизни қурушни чапсанлитиш һаҗәт. Билим бериш программилириниң аса-сий алаһидилиги өзгиришләргә дайим мувапиқ болуш вә йеңи билим-ни өзләштүрүш қабилийитини тәрәққий әткүзүшкә тегиш. 2019-ж. 1-сентябрьға қәдәр мәктәпкичә билим бериш ишида балиларниң әти-гән тәрәққий етиши үчүн өз алдиға оқуш мәшғулати билән иҗтимаий адитини риваҗландуридиған программиларниң биртәрәплимә стандартлирини киргүзүш һаҗәт.Оттура билим бериш саһасида йеңиланған мәзмунға көчүш башланди, у 2021-ж. аяқлишиду. Бу – тамамән йеңи программилар, дәрисликләр, стандартлар вә кадрлар. Педагогларни оқутуш вә уларниң маһаритини арттуруш йоллирини қайта қараш керәк болиду. Биздики оқуғучиларниң жүклимиси МДҺ дөләтлириниң ичидә әң жуқури болуватқанлиғи вә Ихтисадий һәмкарлиқ вә тәрәққият тәшкилати дөләтлиригә қариғанда оттура һесап билән үчтин бир һәссидин көп екәнлигини әстә тутуп, уни начарлитиш керәк. Барлиқ йәрләрдики Оқуғучилар сарайлириниң базисида компьютерларни, лабораторияләрни вә 3D-принтерларни қошуп алғанда, барлиқ һаҗәтлик инфрақурулмилири бар балилар технопарклири билән бизнес-инкубаторлириниң торини қуруш ке-рәк. Қазақстанлиқларниң келәчиги – қазақ, рус вә инглиз тиллири-ни әркин өзләштүрүшидә. Нәтиҗидә, бизниң барлиқ түләклиримиз дөлитимиздә вә аләмшумул дунияда өмүр сүрүп, иш ишлиши үчүн һаҗәтлик дәриҗидә үч тилни өзләштүриду.

				Шу чағдила һәқиқий пухралиқ җәмийәт қурулиду. Өзиниң та-рихини, тилини, мәдәнийитини билидған, шундақла заманға мува-пиқ,чәт әл тиллирини өзләштүргән, илғар шундақла дуниявий көзқариши бар қазақстанлиқ бизниң җәмийитимизниң идеалиға айлиниши керәк.

				Саламәтликни сақлаш иши вә тени сағлам милләт. Хәлиқниң һаят кәчүрүш узақлиғиниң өсүшигә вә медицинилиқ технологияләрниң тәрәққиятиға бағлиқ медицинилиқ хизмәт көрситишкә дегән еһтияҗ көләми ашиду. Һазирқи саламәтликни сақлаш иши қиммәт болидиған стационарлиқ даваға әмәс, асасән, ағриқниң алдини елишқа қаритилиши керәк. Сағлам һаят тәрзини тәрғибат қилип, җәмийәтлик саламәтликни башқуруш ишини күчәйтиш керәк.

				Медицинилиқ кадрлар билән тәминләш вә уларни сапалиқ тәйярлаш муһим мәсилә болуп һесаплиниду.

				8. Пайдилиқ дөләтлик башқуруш. “Бир деризә” қаидиси бо-йичә бизнесқа дөләтлик қоллаш көрситиш җәриянлирини рәқәм-ләштүрүшни тәминләш һаҗәт. Дөләтлик органларниң әхбаратлиқ системилириниң интеграцияси “бир өтүнүш” қаидиси бойичә айрим дөләтлик хизмәт көрситиштин комплекслиқ хизмәт көрситишкә көчүшкә мүмкинчилик бериду. Шуниң билән қатар тәбиий моно-полия субъектлири көрситидиған хизмәтлиринииң сапасини ашу-руш һәққидики ишни давамлаштуруш керәк. Улар үчүн вә энергия ишләпчиқарғучилар үчүн инвестициялик программилирини әстә тутуп, асасланған тарифларни бәлгүләш муһим. Бизнес-климатни яхшилаш үчүн җүръәтлик иш-һәрикәт тәләп қилиниду, болупму өлкилик дәриҗидә. Дөләт билән компанияләр йеңи технологияләрни киргүзүп, өз әхбаратлиқ системилири билән қурулғилириниң пухта қоғдилишини тәминлиши керәк.

				9. Парихорлуқ билән күрәш вә қанунниң үстәмлиги. Парихор-луқниң алдини елишқа қаритилған күрәш давамлишиду. Сот вә һоқуқ қоғдаш системилирини институционаллиқ турғудин өзгәртиш әмәлгә ашурулуватиду.

				Қанунийәткә җинаий җәрияндики пухраларниң һоқуқлирини қоғдаш ишини күчәйтишни, униң наһайити җиддийлиғини пәсәйтишни мәхсәт қилидиған нормилар киргүзүлди. Адвокатларниң һоқуқлири билән сотқичә басқучтики сот назаритиниң даири-си кәңәйди. Һоқуқ қоғдаш органлириниң вакаләтлиги билән җавапкәрчилик чеки ениқланди.

				10. “Әқиллиқ шәһәрләр” “әқиллиқ милләт” үчүн. 2018-ж. пай-тәхтниң 20 жиллиғини атап өтидиған тәвәллудлуқ жил. Баш шәһи-римизниң қелиплишиши вә Евразияниң муһим тәрәққият мәркәз-лириниң қатариға қошулуши – барлиғимизниң ортақ пәхримиз. Заманивий технологияләр илдам өсүп келиватқан мегаполисниң проблемилирини пайдилиқ һәл қилишқа йол ачиду. “Смарт Сити” концепцияси билән шәһәргә көчидиған адәмләрниң вакаләтлирини тәрәққий әткүзүш асасида шәһәрлик муһитни башқурушни ком-плекслиқ түрдә киргүзүш һаҗәт. “Әқиллиқ шәһәрләр” йәрлик тә-рәққиятниң, инновацияни тарқитишниң вә дөлитимизниң барлиқ территориясидә турмуш сапасини ашурушниң локомотивлириға ай-линиду.

				Соалларға җавап бериңлар.

				1.	Немишкә инновациялик технологияләрни киргүзүштә индустрияләштүрүш асасий орунда болуши керәк?

				2.	Қазақстанниң индустриялиниши үчүн төртинчи ишләп чиқириш ағдуруш әһвалида немә қилиш керәк?

				3.	Милләт көчбашчиси йеқин жиллардики тәрәққият үчүн қандақ асасий вәзипиләр жүклиди?

				4.	Җумһурийәтниң ихтисадий саһада тәрәққий етиши үчүн қандақ мәсилиләр-ни тез арида һәл қилиш керәк?

				5.	Қазақстанниң йеза егилигигә қандақ “әқиллиқ технологияләр” ярдәмлиши-ши мүмкин?

				6.	Иҗтимаий саһаларға қандақ тапшурмиларниң мунасивити бар?

				7.	Немишкә Әлбеши адәм иқтидарини йеңилашниң асаси дәп атиди? Мисал кәлтүрүңлар.

				8.	Билим бериш программилири үчүн асасий үстәмлик болуп немә һесап-линиду?

				9.	Қазақстандики билим системиси қандақ өзгириду?

				Тапшурмилар.

				1.	Қазақстанниң һазирқи басқучидики тәрәққиятиниң асасий йөнилишлирини ениқлайдиған һөҗҗәтләрни атаңлар.

				2.	2018-ж.10-январьда Әлбеши Н.Ә.Назарбаевниң Мәктүбидики “Төртинчи санаәтлик революция әһвалидики тәрәққиятниң йеңи мүмкинчиликлири” тоғрилиқ немә ейтилиду? Дәптәргә йезип, чүшәндүрүңлар.

				3.	Тәһлил мавзусини таллаңлар: “Қазақстанниң һазирқи ихтисади”, “Иҗти-маий саһани тәрәққий әткүзүш”, “Һазирқи Қазақстандики мәдәнийәт билән билим”. Мошуларниң һәрқайсисиға тәһлил ениқлимисини тәйярлаңлар. Мәтбуат конференциясини,“дүгләк үстәл” яки экспертлар кеңишиниң мәҗлисини тәшкилләңлар.

				4.	ЭКСПО-2017 арналған материаллар билән қошумчә мәлуматларни пайдили-нип, Қазақстан билән дуниядики “әқиллиқ шәһәрләр” тоғрилиқ ейтиңлар.

				МУСТӘҚИЛЛИК ЖИЛЛИРИДИКИ БИЛИМ вә ИЛИМНИҢ ТӘРӘҚҚИЯТИ

				§ 57. Қазақстан Җумһурийитиниң билим вә илим саһасидики сәясити

				Тәтқиқат соали: Кеңәшлик билим бериш системисидики ислаһатлар мәхсити қандақ болди вә ХХ ә. иккинчи йеримида илимниң қандақ саһалири риваҗланди?

				ҚҖниң билим тоғрилиқ концепциялири билән қанунлири. Җумһурийәтниң 90-жиллардики ихтисадий тәрәққият көрсәткүчлирини тәһлил қилидиған болсақ, униңда дөләтни тәрәққий әткүчи дөләтләрниң қатариға ятқузушқа боли-ду, хәлиқниң билим дәриҗиси билән маһарити, оқуш җәрияниниң пайдилиқлиғи, илмий иқтидари бойичә баһалайли, у чағда у көплигән тәрәққий әткән дөләтләрдин жуқури туриду. Хәлиқниң толуқ саватлиқлиғи, барлиқ дәриҗидики билим саһалириниң һәқсиз болуши, билим программилириниң системилиқлиғи билән униң илмий характери, хәлиқарилиқ өлчәм бойичә сүпәтлик мутәхәссисләр иқтидари, кеңәш басқучиниң сөзсиз артуқчилиғи билән муваппәқийити болди. Бу басқуч Қазақстан Җумһурийитиниң бирқатар концепциялиқ һөҗҗәтлиридә: “Билим тоғрилиқ” Қанун вә Қазақстан Җумһурийитиниң умумий билим беридиған мәктәпләрни тәрәққий әткүзүш концепциясидә әкис әттүрүлди.

				Билим ислаһитиниң асасий вәзиписи – йеңи әһвалларға масли-шиш билән тәрәққий етиш һаҗәтликлиги.

				Иккинчи вәзиписи – билим системисидики қурулмилиқ өзги-ришләр билән йеңилиниш (модернизация).

				Үчинчи вәзиписи – хәлиқарилиқ тәләпләргә мувапиқ хәлиқарилиқ билим кәңлиги билән интеграциялиниш болди.

							Бу дәристә: 

							•	ХХә. иккинчи йеримидики билим вә илим системисиниң тәрәққият җәриянини тәһлил қилимиз; 

							•	дөләтниң билим вә илим саһасидики сәяситини баһалаймиз.

					миллий илмий мәркәзләр

				Бирақ Қазақстан мустәқиллик алған дәсләпки жилларда билим саһасида мурәккәп мәсилиләр пәйда болди. Қийин ихтисадий әһвалға бағлиқ Қазақстанда бирнәччә жил давамида мәктәпкичә тәрбийә бериш мәһкимилири системиси өз ишлирини толуқ тохтатти.

				1995–1997-жилларда билим мәһкимилиридә иҗабийлаштуруш чариси жүргүзүлүп, шуниң нәтиҗисидә ихчам мәктәпләр йепилди. Бирақ билим системисиға йеңи билим программилирини пәйдин-пәй киргүзүш әлдики әһвални хелила яхшилиди.

				Һазирқи таңда ҚҖ билим системисиға:

				– мәктәпкичә тәрбийә билән оқутуш;

				– башланғуч билим;

				– асасий оттура билим (умумий оттура билим, техникилиқ вә кәспий билим);

				– оттура билимдин кейинки билим бериш;

				– алий билим;

				– алий оқуш орнидин кейинки билим бериш.

				Мәктәпкичә тәрбийә билән билимниң әһмийитини ашуруш пүткүл дуниявий йөнилиш болуп һесаплиниду. Балилар бағчисиға барған бала билимниң барлиқ саһасини чапсан өзләштүриду вә өмүрдә көп утуқларға қол йәткүзиду. Дөләтлик балилар бағчиси билән қатар, шәхсий балилар бағчисиму көпләп ечиливатиду. Дөләт – барлиқ балиларни 100% мәктәпкичә мәһкимиләр билән тәминләш тоғрилиқ мәхсәт қойди.

				Оттура билим. Пүткүл дунияда оттура билимниң тез тәрәққий етиш сүръити байқилиду, бу һазирқи заманда пухраларниң билим дәриҗилиригә жуқури тәләп қоюшиға бағлиқ болуватиду.

				1990–2000-жилларда оттура билим йөнилишидә муһим өзгириш-ләр орун алди. 1998-жилларда көплигән билим мәркәзлири, мәси-лән талантлиқ балиларни оқутидиған “Дарын” Җумһурийәтлик илмий-әмәлий мәркәз қурулди. 1999-ж. алдинқи қатарлиқ мәктәп түгәткүчиләргә беғишланған “Алтын белги” медали пәйда болди. 2004-ж. башлап мәктәп оқуғучилири БМТ (бирпүтүн миллий тест) тапшурушқа башлиди. У мошу күнгичә мәктәпләр билән алий оқуш орунлирида тапшуруп кәлгән емтиһанларниң орнини алмаштуриду.

				2008-ж. Әлбеши хәлиққә беғишлиған Мәктүбидә “үч жилниң ичидә заманға мувапиқ билим елишқа вә илғар технологияләрни өзләштүрүшкә мүмкинчилик беридиған билим беришниң пайдилиқ инфрақурулмисини түзүшни аяқлаштуруш, буниңдин кейин кәспий 

				
					
						Ойлан: Немишкә һазирқи басқучта хәлиқниң жуқури саватлиқлиғи алаһидә әһмийәткә егә болуватиду? Әлбешиниң әмгәклиригә тайинип дәлилләңлар.

				техникилиқ билим беридиған программиларни тәйярлап, әмәлгә ашуруш билән тәрәққий әткүзүш, “Тилларниң үч туғурлуқлиғи” мәдәний лайиһәсини әмәлгә ашурушни чапсанлитиш (қазақ, рус, инглиз тиллириниң бирлиги), мәктәпкичә билим мәһкимилири билән толуқ тәминләш мәсилилирини аяқлаштуруш” вәзипилириниқойди.

				Дөләтниң билим беришни тәрәққий әткүзүш программилири-да, оттура билимни қазақстанлиқ вә дуниявий билим кәңлигиниң бир бөлигигә айландуруш мәхсәт қилинған. У хәлиқарилиқ әң алдинқи қатарлиқ инновациялик технологияләр билән билим сапаси тәҗрбилиригә асаслинидиған болиду.

				Алий билим. Алий билим бериш саһасини тәрәққий әткүзүштики асасий йөнилиш – билим саһасиға дөләтниң толуқ монополия ор-нитишидин баш тартиш, алий билимгә мәркәзләштүрүлгән җиддий назарәтни йоқитиш вә алий оқуш орунлириниң паалийитигә ениқ тәртип орнитиш. Нәтиҗидә алий билим бериш саһасида шәхсий сектор риваҗлинишқа башлиди, шуниңға бағлиқ билим бериш хиз-митиниң базири тәшкилләнди. Қазақстандики алий оқуш орунлири европилиқ билим бериш модели бойичә мутәхәссисләрни тәйярлайду. Қазақстан Европа Университетлириниң Улуқ Хартиясини имзалап, Болон җәрияниға қошулди.

				Қазақстан хәлиқара билим бериш саһасиға алаһидә көңүл бөлмәк-тә. Бүгүнки таңда алий оқуш орунлириниң студентлири, магистрант-лири вә докторантлириниң Европа, Азия вә Америкиниң илғар оқуш орунлирида билим елишқа мүмкинчилиги бар. Чәт әлдә билим 

					Өз алдиға чүшкүчиләр

				

			

			
				
					Аммивий әхбарат васитилири хизмәткарлири

				

			

			
				
					Дөләт хизмәтчилири

				

			

			
				
					Илмий-педагогикилиқ хизмәтчиләр

				

			

			
				
					Мәдәний вә иҗадий хизмәткарлар

					АОО тамамлиғучилар

					«Болашақ» конкурсиға қатнашқучи топлар

				елишниң кәң һәҗимдики мүмкинчилиги қелиплашқан, у академиялиқ әһвал болсун яки студентларни алмаштуруш бойичә яшлар чәт әлдә бир семестр яки бир жил оқуш әһваллири болсун, һәммиси толуқ қараштурулған.

				Дөләтлик “Болашақ” программиси. Хәлиқарилиқ “Болашақ” стипендияси 1993-ж. 11-ноябрьда ҚҖниң Тунҗа Президенти Н. Ә. Назарбаевниң Пәрмани билән бәкитилди. Бу башланминиң мәхсити – алаһидә талантлиқ яшларниң чәт әлләрдә сапалиқ би-лим елишиға мүмкинчилик яритиш болди. “Болашақ” програм-миси бойичә яшлар билим алидиған дөләтләр қатариға: АҚШ, Улуқбритания, Германия, Россия охшаш дөләтләр кирди.

				1994 вә 2009-жиллар арилиғида “Болашақ” программиси бойичә 1900 стипендия егилири билим алди. “Болашақ ” программиси хизмәт басқучида өрләшниң өзигә хас үлгиси ретидә қелиплишип, мәктәп вә алий оқуш орунлирини тамамлиғучи яшларни қизиқ-турди. 

				Һазирқи таңда “Болашақ” программисиниң учумкар-түләклири дөләтлик хизмәттә вә хәлиқарилиқ тәшкилатларда җавапкәр хизмәтләрни атқуруп, дөләтниң тәрәққиятиға мунасип үлүшини қошуватиду.

				
					
						Билгән тоғра! “Болашақ ” программиси бойичә 2018–2025-жилларға арналған чәт әлләрдә мутәхәссис тәйярлашниң җумһурийәтлик комиссияси, 2018-жилқи зөрүр мутәхәссисликләрни тәстиқлиди. Дөләтниң үчинчи йеңилинишни әмәлгә ашуруш йөнилишигә бағлиқ 160 мутәхәссисликкә бесимлиқ берилди. 

				Қазақстан Җумһурийитиниң “Илим тоғрилиқ” Қануни. Қазақстан Җумһурийити һуллуқ илмий-техникилиқ иқтидарға егә, бу ке-ңәшлик басқучта қелиплашқан еди вә мошу илмий тәтқиқатлар мустәқиллик басқучида техиму тәрәққий етип, гүллиди. СССР вақтида илим-пәнниң көплигән саһалирида: рәңлик металлар ме-таллургияси, физика, математика, каинатни тәтқиқләш, тағ-кан ишлири, химия, биология вә адәм физиологияси охшаш илмий мәктәпләр қурулуп, қелиплашти.

				Мустәқиллик алған басқучта Қазақстанниң алдида өз илмий асасини шәкилләндүрүш мәсилиси чиқти. 1992-ж. “Қазақстан Җумһурийитидики илим-пән вә дөләтлик илмий-техникилиқ сәясәт тоғрилиқ” Қанун қобул қилинди. 90-жж. дәсләпки басқучида мил-лий илмий мәркәзләр: радиоэлектроника вә алақә, минераллиқ хам әшияни комплекслиқ қайта ишләш, биотехнология вә Миллий ядролуқ мәркәз қурулди.

				2007–2010-жилларда Қазақстандики илмий тәтқиқатларни мәбләғ билән тәминләш көләми ашти. Һазир җумһурийәттә 400 артуқ илмий тәшкилатлар иш ишләйду. Илмий-тәтқиқат институтлири билән алий оқуш орунлирида пән намзатлири билән докторлар, PhD философия докторлири охшаш 22 миңдин артуқ алимлар хизмәт атқуриду. Чәт әлдики илмий мәркәзләрдин 400 дин артуқ қазақстанлиқ алим тәҗрибидин өтти.

				2011-ж. Қазақстан Җумһурийитиниң “Илим тоғрилиқ” Қануни қобул қилинди. Бу қанун вәтәнлик илимни вә униң тәтқиқат нәти-җилирини әмәлгә ашурушқа мүмкинчилик бәрди.

				Һазирқи басқучта дуниявий ихтисатта асасий бесимлиқ маддий қәдрийәтләргә әмәс, бәлки әқлий-интеллектуаллиқ мүмкинчилик-ләргә берилиду. Қазақстан һазирқи таңда ихтисадиниң индустрия-лик-инновациялик тәрәққият басқучиға қәдәм ташлиди. Бу басқуч илим саһасиниң заманивий ихтисадий шараитларға маслишиши билән тәриплиниду. Қазақстан ихтисадиниң чоң қисми хусусий секторда болуватқан һазирқи шараитта кеңәшлик дәвирдин базар тәләплиригә нисбәтән аҗиз нишанлинишни мирас қилип алған илим-пән саһасини рәтләш принциплири конириди вә мукәммәл әмәс.Қазақстанлиқ җәмийәт илғар индустрия билән ихтисатни шәкилләндүрүш үчүн илим-пәнни тәрәққий әткүзүш зөрүрлигини чоңқур сезинишкә башлиди.

				
					
						Ойлан! Заманивий җәмийәттә илим-пән қандақ роль вә әһмийәткә егә? Немишкә җәмийәтниң әқлий-интеллектуал иқтидари бәк муһим? 

				Қазақстанниң математика илими саһаси зор утуқларға йәтти. Униңға кеңәшлик дәвирниң илмий мираслири билән мустәқиллик басқучтики зор издинишләр тәсир йәткүзди. Ахирқи вақитларда илимни, шуниң ичидә математика саһасини мәбләғ билән тәминләш-ни ашурушниң нәтиҗисидә жидин-жилға математика факультетли-рини тамамлиғучилар илмий муһитқа көпләп келиватиду. Шуниң билән биллә мошу саһадики қазақстанлиқ алимларниң әмгәклири дуниявий дәриҗидә тонулушқа башлиди.

				Вәтәнлик математика алимлири көплигән утуқларға йетип, дунияни етирап қилдурди. Уларниң арисида Бақытжан Тур-сынулы Жумағулов, Асқар Серқулулы Жумадилдаев, Уалбай Утмаханбетулы Өмирбаев, Тынысбек Шәрипулы Кәлменов, Нарғозы Турсынбайулы Данаев, Мухтарбай Өтелбайулы Өтелбаев, Шалтай Смағулулы Смағулов охшаш Дөләт мукапитини алған 7 математик-лауреатниң үлүши алаһидә.

				Каинат саһаси интайин җуқури технологиялик вә илмий йөни-лиш болуп һесаплиниду. Бу әснада Каинатни тәтқиқләш миллий илмий мәркизи вә униң пухта илмий технологиялик асаси вәтәнлик каинат саһасиниң тәрәққиятиға зор үлүш қошуватиду. Уларниң қатариға В.Фесенков намидики Астрофизика институти, Ионосфера институти, академик Ө. Султанғазин намидики Каинатлиқ тәтқиқатлар институти, Каинатлиқ техника вә технологияләр институтлири кириду. Мошу институтларниң алимлири астрономия вә астрофизика, Күн-Йәр мунасивәтлири физикиси, пәвқуладдә әһваллардики тәбиий ресурсларниң каинатлиқ мониторинги, каинатлиқ техникилар вә технологияләрни қураштуруш бойичә кәң миқияслиқ тәтқиқат ишлирини жүргүзүватиду. Уларниң муваппәқийәтлири һазирқи вақитта әл ихтисадида қоллинилмақта.

				Мустәқиллиқ дәвридә Қазақстанниң тарих илими тәрәққиятниң йеңи басқучиға көтирилди. Елимиздә Археология институти, Шәриқшунаслиқ институти, Тарих вә этнология институти охшаш мәхсус илмий институтлар қурулди. 2008-ж. мустәқил Қазақстан тарихиниң асасий мәсилилирини тәтқиқләш билән шуғуллинидиған Дөләт тарихи институти қурулди.

				Мустәқиллик жиллири Қазақстанниң илими пәйдин-пәй тәрәқ-қий әтти. Қазақстан Җумһурийитиниң алимлири вә илмий мәк-тәплири һәм әлниң миллий мәркәзлири, уларниң қол йәткүзгән муваппәқийәтлири пәқәт елимиздила әмәс, чәтәлләргиму тонулди.

				
					
						Ениқла! Қазақстандики тарих илиминиң орни вә әһмийити қандақ?

					

				

			

		

	
		
			
				Соалларға җавап бериңлар.

				1.	ҚҖда билим саһасини йетилдүрүш үчүн қандақ чарә-тәдбирләр әмәлгә ашуруливатиду?

				2.	Һазирқи таңдики алий билимниң йөнилиши қандақ?

				3.	“Болашақ” программиси немә сәвәптин тәйярланди? Униң мустәқил Қазақстан үчүн әһмийитини баянлаңлар.

				Тапшурмилар.

				1.	ҚҖдики билим саһасиниң йөнилишлирини атаңлар.

				2.	Билим бериш системисида мәктәптики билим қанчилик әһмийәткә егә? Тәрипләңлар вә баһа бериңлар.

				3.	Қошумчә әдәбиятлар билән қәрәллик мәтбуаттики мақалиларни пайдилинип, бапниң бешидики муһим соалларға җавап бериңлар.

				4.	“Мән қандақ билим саһасини таллап, уни қәйәрдин алғум келиду” дегән мавзуға эссе йезиңлар.

				5.	Қазақстандики илимниң тәрәққияти тоғрилиқ умумий тәриплимә берип, асасий басқучларни бөлүп көрситиңлар.

				6.	“Илим тоғрилиқ” Қанунниң мәзмуни билән тонушуп, илмий тәтқиқатларниң утуқлуқлуғини ашуридиған чарә-тәдбирләрни атаңлар.

				7.	Қандақту бир илмий мәркәз тоғрилиқ толуқ әхбарат тепип, униң тоғрилиқ 1–2 бәтлик әхбарат тәйярлаңлар.

				8.	Һазирқи замандики Қазақстанлиқ алимларниң бири тоғрилиқ эссе йезиңлар.

				Мустәқил Қазақстан мәдәнийитиниң тәрәққияти

				§ 58. Һазирқи дәвирдики сәнъәт вә әдәбиятниң тәрәққият җәрияни

				Посткеңәшлик дәвирдики қазақ мәдәнийи-тиниң тәрәққияти вә гүллиниши. Қазақстан тер-риториясидики хилму-хил түрлүк мәдәнийәт-ләр билән әнъәниләрниң узақ дәвир давамида өз ара бир қинда уйғунлишиши ХХ ә. мәдәнийәт тарихидики қолайлиқ басқучларниң бири бол-ди. 90-жиллардики боһран дәвридә мәдәнийәт саһаси, дөләт тәрипидин мәбләғ селими қисқар-тишқа учриған йөнилишләрниң бири болди. Ам-мивий йоқчилиқ билән инфляция, ишсизлиқ овҗ алған шу вақитларда мәдәнийәт мәһкими-лириму мурәккәп, еғир әһвални баштин кәчүрди. Бирақ ихтисадий әһвал турақланғандин кейин, дөләт мәдәнийәт саһасини қоллашқа бирдин бесимлиқ беришкә башлиди. Қазақстанда 1998–2000-жил-ларда мәдәнийәтни қоллашниң дөләтлик программиси қобул қилинди. 2000-жил Қазақстанда – мәдәнийәтни қоллаш жили болуп җакаланди. Шуниң нәтиҗисидә 2000-жилларда мәдәнийәт саһасида муһим утуқларға қол йәтүзүлди. Боһран вақтида йепи-лип қалған мәһкимиләр (китапханилар, клублар, музейлар вә б.) қайтидин ечилип, ишини башлиди. 

				2001-ж. башлап мирасгаһлар сани жилдин-жилға көпийип, ки-тапханилар, клублиқ мәһкимиләр сани артти. Йеңидин қәд көтәргән пайтәхтниң мәдәний инфрақурулмиси тез риваҗланди. Астанада (һазирқи Нур-Султан) йеңи театрлар билән Президентлиқ мәдәний мәркәз, Мәркизий концерт зали в.б. селинди.

							Бу дәристә: 

							•	Һазирқи дәвирдики сәнъәт вә әдәбиятниң тәрәққият җәриянини ениқлаймиз;

							•	миллий қәдрийәтләрни тәрәққий әткүзүшкә арналған дөләтлик программиларниң (“Мәдәний мирас”,“Келәчәккә йөнилиш: мәнивий йеңилиниш” программиси) һаҗәтликлигини асасқа алимиз.

					полиэтникилиқ мәдәнийәт

					“Мәдәний мирас” дөләтлик прог-раммиси

						Тирәк сөзләр:

				Мәдәнийәт тәрәққиятиниң йеқимлиқ тәрәплири билән қатар, қолайсиз тәрәплириму көрүнүшкә башлиди. Бу адәмләр сәвийәсигә чәт әллик аммивий мәдәнийәтниң тәсир көрситишкә башлиши болди. Базар мунасивәтлири дәсләп қелиплишишқа башлиған өткүнчи басқучта, бурунқи мәдәний мираслар билән адәмгәрчилик қаидилирниң өзгиришигә бағлиқ, адәмләр сәвийәсидә қәдрийәтләрни қайта баһалаш билән йеңи идеалларни издәш орун алди. Қазақ-станлиқларниң һаятиға чәт әллик вә вәтәнлик мәдәнийәтниң сапасиз, қиммити йоқ мәһсулатлириниң көпләп кириши дөләтниң туташ мәдәний һаятиға сәлбий тәсир йәткүзмәй қалмиди.

				Мошундақ өткүнчи мурәккәп ихтисадий ислаһаталар басқучи-ниң өзидиму, дөләттики полиэтникилиқ, көп саһалиқ, һәртәрәплимә мәдәнийәт саһалирини қоллап, уни риваҗландуриду. Бу ХХI ә. давамлашмақта.

				Әдәбият. Мустәқиллик басқучида қол йәткүзгән асасий утуқларниң қатариға қазақ әдәбиятиниң қелиплишиши билән тәрәққияти вә Қазақстанда яшаватқан хәлиқләрниң әдәбиятлириниң тәрәққияти ятти. Қазақ шаирлири билән язғучилиририниң асасий мавзулири ХХ ә. ахири билән ХXI ә. бешидики қазақ хәлқиниң тәрәққияти билән гүллиниши болди.

				2001-ж. О. Асқарниң “Мустәқиллик соғилири” әсәри, 2004-ж. шаир Н. Айтулыниң “Бәйтерек” әсәри йезилди. 2006–2008-жил-ларда язғучи Ә. Асқаровниң “Социализм һекайилири” әсәри йоруқ-қа чиқти. М. Мағауин, Ш. Муртаза, Ж. Самрат в.б. охшаш көр-нәклик иҗаткарлар әсәрлириниң йоруққа чиқиши әлниң мәдәний һаятидики муһим һадисә болди. 2011-ж. М. Әвезовниң 50 томлуқ әсәрләр топлиминиң ахирқи томи нәширдин чиқти.

				Музыка сәнъити. Қазақстанниң музыка сәнъитиму сүръәтлик риваҗланди. Қазақстанлиқ классика сәнъитиниң юлтузлири – ду-ниявий дәриҗидики скрипкичи А. Мусахоҗаева, тенор Ә. Динишев, 

				
					
						Ойлан! Немишкә қазақ язғучи вә шаирлириниң әсәрлири ХХ ә. ахири вә ХXI ә. бешидики қазақ хәлқиниң тәрәққият тарихи билән гүллинишигә беғишланди?

					

				

				
					
						Ойлан! Сениң пикриңчә, Қазақстандики мәдәнийәтләр алақиси немишкә қурулған? Җаһанлишиш дәвридә миллий мәдәнийәтни сақлашниң вә тәрәққий әткүзүшниң йоллири қандақ?

					

				

				
					
						Ениқла! “Бурунқи мәдәний вә инсаний қәдрийәтләрниң гумран болуши” немини билдүриду? Қазақстан җәмийитидики балилар билән өсмүрләргә чәт әллик аммивий мәдәнийәтниң қандақ тәсир йәткүзгәнлигигә мисал кәлтүрүңлар .

				әҗайип сопрано, опера нахшичиси М. Мухамедқизи, Н. Үсенбаева вә б. пәқәт вәтәнликла әмәс, классикилиқ сәнъәтни баһалайдиған ду-ния мухлислириға кәң тонулди. Улар мәшһур дуния сәһнилиридә өз сәнъитини көрситип, елимиз намини дунияға паш қилмақта. Музыка иҗрачилири иҗадий турғудин өсүш үчүн хәлиқара “Азия дауысы”, “Үкили домбыра”, “Жас қанат” көрүклири билән башқиму мәдәний-аммивий чарә-тәдбирләргә қатнишип, маһаритини пухтилимақта.

				Сәнъәтниң музыкилиқ-поэтикилиқ, һазирҗавап жанри – айтыс 80-жилларда қайта җанланди. Қазақстандики жирик мәдәний иш-чариләр ақынлар айтысисиз өтмәйдиған болди. Абайниң 150 жиллиқ тәвәллуди, Түркстан шәһириниң 1500 жиллиғи, Тараз шәһириниң 2000 жиллиғи вә б. муһим сәнәләрдә ақынлар айтыси дағдуғилиқ өткүзүлди.

				Театр. Музыкилиқ коллективлар билән театр сәһнилириниң репертуарида Қазақстандики өзгиришләр асасий мавзу болди. А.Қунанбаев, Қурманғази, Б.Майлин, Җ.Җабаев, М.Җумабаев вә б. көрнәклик мәдәнийәт вә сәнъәт әрбаплириниң тәвәллудлириға беғишлинип фестивальлар өтти. Абайниң 150 жиллиқ тәвәллудиға бағлиқ җумһурийәттә 156 театрлиқ қоюлум қоюлди. Мустәқиллик алғандин кейин театр сәһнилиридә тарихий шәхсләр билән Қазақстан тарихидики дәвир вақиәлирини тәсвирләйдиған қоюлумлар қоюлушқа башлиди. Қазақ тилида: “Абылай ханниң ахирқи күн-лири” (автори һәм режиссери М.Байсеркенов), “Абылай хан” (ре-жиссери Б.Атабаев), “Томирис” (режиссери Т.Жаманқулов) спек-такльлири тамашибинлар диққитигә һавалә қилинди.

				Қазақстандики ихтисадий шараитниң яхшилиниши театрлар билән башқиму мәдәний мәһкимиләр саниниң ешишиға тәсир қилди.

				Кино сәнъити. 1991–1997-жиллар арилиғи вәтәнлик кине-матографистлар үчүн алаһидә муһим болди. Бу вақит, асасән, посткеңәшлик қисимдин бошиған дәвир болди. Қазақстан кинема-тографистлири үчүн кеңәшлик дәвирдә партия тәрипидин мәнъий қилинип, чүширишкә рухсәт берилмигән тарихий шәхсләрни, шундақла әл тарихиниң дәвир айриғучи басқучлирини, кәскин дәвирлирини көрситишкә мүмкинчилик пәйда болди. Көплигән кино 

				
					
						Билгән тоғра! 2018-ж. 24–25-июньда Алмутидики “Боралдай сақ қорғини” архео-логиялик паркида “Улуқ дала роһи” намлиқ ІІ хәлиқарилиқ этномәдәний фестиваль болуп өтти. Униңда “Номад” атлиқ акробатлар топи жуқури дәриҗидә санъәт көр-сәтти. Умумхәлиқлик мәрикиләрдә болдуңларму? Болсаңлар, қандақ қоюлумларни көрдүңлар?

				әсәрлири йоруққа чиқти. “Отырарниң вәйран болуши”, “Батур Баян”, “Абайниң яшлиқ чеғи”, “Қозы Көрпеш–Баян Сулу”, “Җамбулниң яшлиқ чеғи” фильмлири чүширилип, тамашибинларға көрситилди. 2000–2005-жилларда Қазақстанда түрлүк жанрни өз ичигә алған 30 бәдиий фильм чүширилди.

				Бүгүнки таңда қазақ киноси Мәркизий Азиядә йетәкчи орунлар-ниң биригә егә. Мустәқиллик басқучидин бери қазақ киносини дөләт мәбләғ билән тәминләп келиватиду. Қазақстанда интайин миқияслиқ, дуниявий дәриҗидики “Көчмәнләр” лайиһәси қолға ели-нип, чүширилди вә прокатқа чиқти. Әнди дөләтлик “Қазақфильм” киностудияси билән қатар, мустәқил продюсерлиқ мәркәзләрму кино чүшириватиду. “Қазақниң йеңи әвлади” аталған режиссерларниң ишлири нәтиҗисидә, Қазақстан кинематограяфияси дунияға то-нулди. Дәл мошу “йеңи әвлат” режиссерлири қазақ киносиниң феномениға айланди.

				Қазақ киноси мурәккәп мәсилиләр билән йүзму-йүз кәлсиму, Мәркизий Азия аймиғида мошу саһа бойичә йетәкчиләрдин һесап-линиду вә дуниявий җамаәтчиликниң мәлум қизиқишини пәйда қиливатиду.

				Қазақстанниң тәсвирий сәнъити. Мустәқиллик жилларда Қазақ-стан рәссамлири өзлириниң әсәрлирини заман тәливигә мувапиқ-лаштуруп, елимиздә кәң қоллинишқа киргән рәмзлик, концеп-туаллиқ, реалистик характердики тәсвирий сәнъәт йөнилишигә маслашти. Миллий тарих билән униңдики муһим вақиәләр, Улуқ далада өмүр сүргән қазақ хәлқиниң урпи-адәтлири билән һаят тәрзини тәсвирләш һазирқи Қазақстан рәссамлириниң асасий алаһидилигигә айланди. Заманивий Қазақстанниң сәнъитини бурунқи қаттиқ қаидиләрдин баш тартип, заманивий дәвирниң қияпитини көрситидиған, тәсвирләшниң йеңи йоллирини издигән иҗадий издиниш ретидә тәрипләшкә болиду.

				Этникилиқ, миллий өрнәк-нәқишләр Қазақстан мәдәнийитиниң өзигә хас қияпитини қелиплаштуруп, униң қәдрийәтлирини инсани-йәт цивилизациясигә қошқан ғәзнигә айландуруватиду.

				
					
						Издән! Сәнъәтниң башқа жанрлирини тәтқиқ қилиңлар вә атақлиқ рәссамлар, мемарлар, хәлиқ маһирлири тоғрилиқ ейтип бериңлар.

					

				

				
					
						Ениқла! 90-жилларда Қазақстандики кино сәнъитиниң әһвали қандақ баһаланди?

				Болупму өз әсәрлиридә ички зиддийәтләрни йеңип чиқишниң көрүнүши сүпитидә кәйпият әркинлигини тәсвирләп, бурунқи принциплардин қутулған рәссамлар амминиң қизиқишини пәйда қилди. Буниңда өткән тарихни қайта баһалап, ривайәтләргә таянған, әҗдатлар мурати билән көчмән қәбилиләрниң адәм вә тәбиәт, дуния тоғрилиқ көзқарашлирини тәсвирләйдиған йеңичә характерда рәсим ясалайдиған Е. Төлепбай, А. Ақанаев, Т. Тоғыс-баев охшаш рәссамлар көпчиликниң қизиқишини пәйда қилди. Қазақстанниң мой қәләм маһирлири пәйдин-пәй абстракция билән рәмзләр тилиға маслаштуруп, бу йөнилишләрдә өз һүнирини көрситишкә башлиди. Мәнивий вә философиялиқ чоңқурлуқ рәссамларниң йөнилишини ениқлиди, һазирқи замандики өзәклик мавзулар, җәмийәттики вә экологиядики инсаний-этикилиқ мәси-лиләр К.Муллашев, Ғ.Баянов, К.Дүйсенбаев, Д.Әлиев охшаш маһирларниң иҗадийитидин ипадиләнди. 

				1997-ж. Қазан шәһиридә өткән көргәзмидә Диас Өстемиров өзиниң “Аңырақай шайқасы” намлиқ әсәри билән баш мукапат “Гран-прини” йеңивалди. Ә.Қастеев намидики музейда униң шәхсий көгәзмиси болуп өтти. Униң ишлири Канада, АҚШ, Япония, Хитай, Малайзия, Түркийә, Германия дөләтлиридики дөләтлик вә шәхсий коллекционерларниң фондлирида топланған.

				“Мәдәний мирас”– дөләтлик программиси. “Мәдәний ми-рас” дөләтлик программиси Әлбеши Нурсултан Әбишоғли На-зарбаевниң тәшәббуси билән ясалди. 2003-ж. Қазақстан хәлқигә 

				беғишланған Мәктүбидә Дөләт рәһбири мәхсус программа тәйярлашни тап-шурди, у мону йөнилишләрни өз ичигә алди: Қазақстанниң бай мәдәний ми-расини туташ тәтқиқат қилиш си-стемисини қуруш, тарихий-мәдәний вә мемарчилиқ ядикарлиқлирини әслигә кәлтүрүшни тәминләш, мил-лий әдәбият билән язминиң көп әсир-лик тәҗрибилирини топлаштуруш.

				“Мәдәний мирас” дөләтлик про-граммиси – мәнивий тәрәққият би-лән ақартиш һәрикәтлириниң асасий һөҗҗити, дөләтниң мәдәний йө-нилишини ениқлиған стратегиялиқ миллий лайиһә болди. Қазақстан МДҺ ичидә әң дәсләпкиләрниң бири болуп, мошундақ интайин миқияслиқ лайиһини әмәлгә ашурди.

				Программа бирнәччә йөнилиш бойичә әмәлгә ашти:

				– миллий мәдәнийәттә интайин муһим орни бар, тарихий-мәдәний вә мемарчилиқ ядикарлиқлирини әслигә кәлтүрүш;

				– археологиялиқ тәтқиқат;

				– қазақ хәлқиниң мәдәний мираси йөнилишидә илмий ишларни әмәлгә ашуруш;

				– язма вә миллий әдәбиятниң әсирләр давамидики тәҗрибисини топлаш, илмий вә бәдиий серияләр қуруш.

				Мустәқил Қазақстанда тунҗа қетим кәң миқияста вәтәнлик яди-карлиқларни түгәлләш чариси өтүп, тарихий вә мәдәний ядикар-лиқларниң тизими тәйярланди. 

				Қазақстанда “Мәдәний мирас” программиси даирисидә, гума-нитарлиқ билим бериш фондини қуруш қолға елинди. Һәрхил саһани өз ичигә алған 537 китап нәшир қилинип, 1,5 миллион данә билән йоруққа чиқти. Уларниң қатарида тарих, археология, этнография, йеңи энциклопедиялиқ луғәтләр йөнилишидики баһалиқ, надир әмгәкләр бар. Уларниң қатарида: 100 томлуқ “Әҗдатлар сөзиниң” 51 томлуқ нусқиси, қазақ, рус, инглиз тил-

				
					
						Ениқла! Мәдәний мирасниң” түрлүк йөнилишлири бойичә қандақ тәдбирләр әмәлгә ашурулди?

					Мәдәний мирас” дөләтлик программисиниң логотипи не-мини билдүриду?

				лиридики 10 томлуқ энциклопе-дия; “Қазақ философиясиниң” 16 томи; “Дуниявий филосо-фия мираслириниң” 18 томи; Баласағун шәһири, Отрар, Орхон ядикарлиқлириниң в.б. толуқ ат-ласи бар.

				Чәт әлдики лайиһәләрни әмәлгә ашурушму утумлуқ бол-ди. Мәсилән, Дәмәшқтики Әз-Захир Бейбарс Султан мәқбәриси, Қаһирәдики Бейбарс Султан ме-чити қайта әслигә кәлтүрүлди, Дәмәшқтики Әл- Фарабий мәқбәриси билән тарихи-мәдәний мәркизигә җөндәш-аватлаштуруш ишлири жүргүзүлди.

				Һазирқи таңда елимиздә 240чә мирасгаһ ишләйду. 2006-ж. Қазақстанда тунҗа қетим “Музейдики түн” чариси қолға елинди. Бу чарә дәсләп Алмутидики Мәркизий Дөләтлик мирасгаһта өткүзүлди. Һазир бу чарә дөләтниң барлиқ аймиғини өз ичигә елип, асасий мирасгаһларниң һәммисидә өткүзүлиду. 2018-ж. 18-майда миңлиған қазақстанлиқлар түнки музейниң әҗайип көрүнүшигә гува бол-ди. Дуниявий тарих билән туғулған йәрниң тилсим дуниясини тәсвирләйдиғанлар қоюлумлар хәлиқ диққитигә тәвсийә қилинди.

				“Туғулған йәр” вә “Муқәддәс Қазақстан” йөнилишлирини әмәлгә ашуруш даирисидә мирасгаһни тәрәққий әткүзүш бойичә ишлар паал әмәлгә ашуруливатиду. Мәктәпләрдә көпләп кичик мирасгаһлар ечи-ливатиду, аммивий әхбарат васитилири (АӘВ) айрим пухраларниң тәшәббуси билән ечилған шәхсий мирасгаһларниң ишлири пат-пат көрситилмәктә.

				Спорт. Мустәқиллик алған басқучидин бери әлдики тән-тәрбийә вә спорт билән шуғуллинидиған пухраларниң қатари артти. Дөләттә миллий спортниң жигирмидин артуқ түри сүръәтлик риваҗланди. Қазақстанлиқлар арисида Қазақ күриши, Қазақстан Барси, Яш Барс, тоққузқумилақ, һәрхил мусапидики бәйгә, ошуқ етиш вә башқиму спорт түрлири тез тәрәққий етип, униңға қатнашқучиларниң сани артти.

				Һазирқи таңда дөләттә миңлиған спортлуқ нишан хизмәт атқуруватиду. Уларниң көпи, униң ичидә спортлуқ мәктәпләрму билим мәһкимилиригә тегишлик. 1991-ж. башлап Қазақстан Җумһурийити мустәқил дөләт ретидә хәлиқарилиқ мусабиқиләргә қатнишишқа башлиди.

				2011-ж. бизниң дөлитимиздә Астана билән Алмута шәһәрлиридә VII қишлиқ Азия оюнлириниң өткини интайин муһим вақиә болди. Бу чаридә Қазақстанлиқ спортчилар умумий һесаплиқ көрсәткүч бойичә 1-орун елип, ғалибийәт қазиништи. Қазақстанда Азия оюнлириниң өтүши – дөләтниң хәлиқарилиқ абройиниң бәлгүси. 2017-ж. 29-январьдин 8-февраль арилиғида Алмутида 28-Пүткүл дуниявий қишлиқ Универсиада болуп өтти.

				Җумһурийәттә өсмүр-балилар спорт мәктивидин миллий команда тәркивигичә арилиқтики алий категориялик спортчиларни тәйярлаш системиси йолға қоюлған.

				Заманивий әхбаратлиқ мәдәнийәт. “Аммивий әхбарат васитилири тоғрилиқ” ҚҖниң Қануни 1999-ж. 23-июньдин башлап әмәлгә еши-ватиду, кейин униңға көплигән түзитишләр билән толуқтурушлар киргүзүлди, әң ахирқи өзгириш – 2009 -ж. бирқатар АӘВ саһасидики коммерциялиқ әмәс тәшкилатларниң тәкливи билән әмәлгә ашти. Туташ алғанда Қазақстанниң әхбаратлиқ базири 2001–2004-жж. арилиғида турақлиқ тәрәққият басқучини баштин өткүзди. Қазақ-стан қануниға мувапиқ АӘВниң һәрқандақ қануний паалийитигә арилишиш мәнъий қилинди. Қазақстан Конституциясидә сөз әркинлиги вә иҗадий әркинликкә йол берилгән, цензура мәнъий қилинған. Қанун билән мәнъий қилинмиған әхбаратни һәркимниң елип, таритишқа һоқуқи бар.

				Мошундақ әркинликләр билән қошуп чәкләшләрму бар, бу хәлиқарилиқ тәҗрибиләргә мувапиқ әмәлгә ашиду. ҚҖ Консти-туциясиниң 20-маддисиниң 3-пунктиға мувапиқ Җумһурийәтниң конституциялиқ қурулушини күч билән өзгәртишкә, униң пү-түнлигини бузушқа, дөләтниң бехәтәрлигигә нуқсан кәлтүрүшкә, урушни, иҗтимаий, ирқчилиқ, миллий, диний, келип чиқиш теги-тәти, топлуқ вә рулиқ артуқчилиқни, шундақла рәһимсизлик билән зорлуқ-зомбилиқни тәрғип қилишқа йол қоюлмайду.

				Қазақстан Җумһурийитидә 2763 АӘВ тиркилип, паалийәт жүргүзүватиду. Дөләттә яшайди-ған һәрхил хәлиқләрни өз ичигә алған 11 тилдики гезит-журнал йоруққа чиқиду, теле вә радио программилар тарқилиду.

				Тарқилиш даириси әң көп, мә-лум гезитлар қатариға һөкүмәтниң күндилик нәширдин чиқидиған “Казахстанская правда”, “Егемен 

					Сүрәттә аммивий әхбарат васи-тисиниң қандақ түрлири тәсвир-ләнгән? У тоғрилиқ қисқичә әхбарат тәйярлаңлар. 

				

			

		

	
		
			
				224

			

		

		
			
				Қазақстан” гезитлири ятиду. Бу гезитлар қанунлар билән һөкүмәт тохтамлирини вә ҚҖ Президентиниң Пәрманлирини җакалайдиған рәсмий нәшир болуп һесаплиниду. Интернет вә кабельлиқ телека-наллар тез тәрәққий әтмәктә. Телерадио компаниялар көплигән теле-радио каналларни таритиш билән шуғулланди. 2011-ж. телерадио хәвәрлирини таритишниң миллий спутниклиқ тори ишқа қошулди. Бу Қазақстанда әркин әхбарат базириниң асасий элементлири қелиплашқанлиғини көрситиду. 

				Соалларға җавап бериңлар.

				1.	Силәрниң оюңларчә, мәдәнийәтниң қайси саһалири тәрәққий етиватиду?

				2.	“Мәдәний мирас” дөләтлик программиси қачан вә немә үчүн тәйярланди?

				3.	Униң нәтиҗилири қандақ?

				4.	Силәрни қандақ АӘВри қизиқтуриду? Сәвәвини чүшәндүрүңлар.

				Тапшурмилар.

				1.	Мустәқиллик дәвридә тәрәққий әткән қазақ мәдәнийитидин мисал кәлтүрүңлар.

				2.	Өзәңлар таллиған сәнъәт жанри бойичә презентация тәйярлаңлар.

				3.	Қазақстан спортчилириниң утуқлири тоғрилиқ коллаж (көрнәклик мате-риаллар), плакат тәйярлаңлар. Бир спортчиниң тәрҗимә һалини йезиңлар.

				4.	Өзәң туридиған шәһәр вә вилайәттики “Мирасгаһ түни” тоғрилиқ баянлаш үчүн қошумчә мәлуматларни тепиңлар.

				2016-жилқи Қазақстандики АӘВниң түрлири

					Қошумчә мәлумат.

				Шу басқучта Дөләтлик мәдәнийәт комитетини башқурған Қ. Саудабаев, 90-жиллардики әһвални мундақ баянлайду: “Әпсуски, һазирқи кино сәнъитидә көплигән мәсилиләр бар. Униң әң асасийи – мәбләғ билән тәминләш мәсилиси. Бурун “Қазақфильмни” Москва мәбләғ билән тәминлисә, 1991-ж. башлап 

				
					[image: ]
				

				
					[image: ]
				

			

		

	
		
			
				мәбләғни Җумһурийәт бөлүши тегиш болди. Бирақта, буниңға җавапкәр адәмләр өз вәзипилирини орунлашқа алдиримиди. Көплигән мәсилиләр бирлишип, мәслиһәтлишип һәл қилишни тәләп қилиду. Бәзиләр сәясәт билән шуғуллинип, сәнъәткә дегән қизиқишини йоқатти. Театрға адәмләр аз баридиған болди. Опера вә балет театриниң әһвали буниңдинму еғир. Симфониялиқ оркестрниң концертлириниң әһвалиму шундақ...”.

					Қошумчә мәлумат.

				Тамашибинлар А. Әмирқуловниң “Отрарниң вәйран болуши” намлиқ тари-хий әсәри билән С. Нарымбетовниң Дөләтлик мукапат алған “Көзимниң қарасы” киносини иллиқ қобул қилди. Талантлиқ яш режиссер Рүстем Әбдирашниң “Қаладан келген қыз” намлиқ картиниси Анапа шәһиридә(Россия) өткән МДҺ вә Балтиқ дөләтлириниң Хәлиқарилиқ кинофестивалида Баш мукапатни йеңивалди. Мустәқиллик жилларда,“Шуға” (Д.Өмүрбаев), “Мустафа Чоқай” (С. Нарымбетов), “Дадам билән биллә” (Данияр Саламат), “Әлвидә, Гүлсари” (Ардақ Әмирқулов) ох-шаш көплигән фильмлар чүширилди. Вәтәнлик кино саһасида тунҗа мистикилиқ жанрдики “Адасқандар” триллери чүширилди (режиссер Ақан Сатаев). 2012-ж.Ақан Сатаевниң “Жау жүрек мың бала” намлиқ йеңи әсәри көпчиликкә йол тартти. 2009-ж. Алмутидики “Цезарь” кинотеатрида Ш.Айманов намидики “Қазақфильм” киностудияси чүшәргән “Алашорда” һөҗҗәтлик фильминиң тонуштурулуши болуп өтти. 1998 -жилдин башлап Қазақстанлиқ кинематография йөнилишидә йеқимлиқ көрүнүшләргә, аиләвий қәдрийәтләргә, җәмийәттики турақлиққа йүзлиниш байқалди.

				ДИННИҢ ҺАЗИРҚИ ҚАЗАҚСТАН ҖӘМИЙИТИДИКИ РОЛИ

				§ 59. Дин арилиқ келишимниң Қазақстанлиқ модели 

				Һазирқи Қазақстандики динлар. Қазақстанда этнослар билән динларниң өз ара пухта, турақлиқ модели қелиплашти. Бу җәмийәттики разимән-лик вә турақлиққа асас болди. Қазақстанниң ЕБҺТға рәислик қилған вақтидики баянатида Әлбеши Нурсултан Әбишоғли Назарбаев бу тоғрилиқ “Бизниң милләтләр ара вә дин арилиқ разимәнликниң модели дегинимиз – бу түрлүк конфессияләрниң дуниявий өз ара һәмкарли-шиш җәрияниға Қазақстанниң қошқан һәққаний үлүши” – дәп тәкитлиди.

				Дин саһаси бойичә дөләтниң асасий сәясити – конфессияларниң мәнивий ролини һөрмәтләш болуп һесаплиниду. Шуниң билән биллә дөләтлик-конфессиялиқ мунасивәтләр бойичә дөләт сәяситидики асасий бесимлиқ болуп, Қазақстан Конституцияси кепиллик бәргән һәрбир адәм билән пухраниң һар-виждан әркинлиги вә һоқуқини тәминләш һәм уларниң миллий қанунлардин пәйда болидиған хәлиқарилиқ мәҗбурийәтлиригә мувапиқ динға етиқат қилиш әркинлиги болуп һесаплиниду. Мустәқилликниң 20 жиллиғида дөлитимиздә диний институтларниң әһмийити жуқурилап, уларниң сан вә сапаси артти. Диний дәстүрләр қайта җанланмақта, мечит, чирко, ибадәтханилар охшаш йеңи диний объектлар селинди вә се-лиш давамлашмақта. Аһалиниң диний саватиму барғансири өсмәктә.

				
					
						Ениқла: Қазақстан җәмийитидә зайирлиқ дөләтлик принциплар билән динға етиқат қилиш әркинлиги арисидики тәңпуңлуқ қандақ сақланмақта?

							Бу дәристә: 

							•	Һазирқи җәмийәттики динниң әһмийитини ениқлаймиз;

							•	түрлүк диний еқимлар билән тәшкилатларниң паалийәтлирини тәһлил қилимиз;

							•	дин, конфесия, этника арилиқ разимәнлик вә ички турақлиқлиқни сақлашта Қазақстан Хәлқи Ассамблеясиниң (ҚХА) ролини баһалаймиз.

					ҚҖдики динлар

					ҚҖдики конфес-сияләр

					динға етиқат қилиш әркинлиги

					Қазақстан Хәлқи Ассамблеяси

						Тирәк сөзләр:

				Қазақстандики динға етиқат қилғучилар арисида мусулманлар би-лән православ христианлар бесим. Улар динға етиқат қилғучиларниң 90%-дин көпини тәшкил қилиду. Әнъәнивий исламниң сүннийлик йөнилиши билән русниң православ диний җәмийитидики мәдәнийәт қелиплаштурғучи әһмийәткә егә. Әлбеши Н.Ә.Назарбаевниң мәхсус Пәрмани билән Қурбан һейтиниң вә Рождество мәрикисиниң дәсләпки күни дәм елиш күнлири болуп рәсмий җакаланди.

				Ислам. Диний вә мәдәний қәдрийәт ретидә Евразиядә узақ тари-хий дәвир арилиғида қелиплашти. Қазақлар миң жил бурун ислам динини қобул қилған. Шуңлашқа Қазақстан ислам дуниясиниң бир бөлиги һесаплиниду, мусулманлиқ болса хәлиқниң мәнивий һаятиниң аҗралмас қәдрийитигә айланған. Исламниң дуниявий қәдрийәтлири йәрлик тәңричилик дәстүрлири билән өз ара аһаңдаш болуп, уйғунлишиду. Қазақ даласиға кәлгән ислам дини, миллий урпи-адәт, дәстүрләргә зит әмәс, әксичә бирлишип, өз ара уйғунлаш-ти. Ислам динида асасий икки мәзһәп бар: сүннийләр вә шиәләр. Қазақстан мусулманлири туташ сүннәтлик йөнилиш-мәзһәпкә ятиду. 

				1990-ж. Қазақстан Мусулманлири Диний башқармиси қурулди, униң башчиси болуп Баш муфти бәкитилди. Диний башқарма бир-нәччә қурулмилардин ибарәт, униң ичидә хәлиқарилиқ һәмкарли-шиш бөлүмиму бар. У мусулман дөләтлири билән алақә бағлаш вә өз ара тәҗрибә алмаштурушни тәминләйду. Қазақстанда 2 миңдин артуқ мечитлар рәсмий тиркәлгән, уларниң бесим көпчилиги Қазақстан Мусулманлар башқармисиниң даирисигә бириккән.

				
					
						Бу қизиқарлиқ! Қазақстан Җумһурийити зайирлиқ, демократиялиқ дөләт ретидә, һазир ислам цивилизациясиниң бөлүнмәс бир бөлиги болуп һесаплиниду. 2011-ж. Қазақстанниң Ислам Һәмкарлиғи тәшкилатиға рәислик қилиши елимизниң ислам дуниясидики муһим орнини көрситиду (2011-ж. бу тәшкилат Ислам конференцияси тәшкилати дәп аталди).

					

				

				Христианлиқ – Қазақстанда мусулман конфессиясидин кейин-ки сани бойичә әң көп чоң диний бирләшмә. Қазақстанда хрис-тианлиқниң барлиқ йөнилишиниң чирколири бар, уларниң қатариға православлиқ, католиклиқ вә протестанлиқ чирколар ятиду.

				Башқа диний еқимларниң түрлири. Қазақстанда барлиқ диний бирләшмиләргә бирдәк мүмкинчиликләр билән һоқуқлар берилгән, уларниң 2009-ж. Қазақстанда өткән аһали ройхети мәлуматлири 

				
					
						Ойлан! Қазақстан җәмийитигә диний мунасивәтләргә төзүмлүк характери тән дәп һесаплашқа боламду? Диний төзүмлүк (толеранность) үлгисигә мисал кәлтүрүңлар.

				бойичә, мусулманлар билән христианлардин кейин буддизмға (тәх-минән 15 миң) вә иудаизмға (5 миңдин сәл артуқ) етиқат қилғучилар бар екәнлиги ениқланди.

				Қазақстанда “әнъәнивий әмәс” диний еқимға етиқат қилғучилар-ниң азла топи бар. Қазақстандики бу диний еқимларниң “әнъәнивий әмәс” сәвәплири, уларниң бизниң дөлитимизниң территориясидә узаққа созулған тарихи болмаслиғидин вә әнъәнивий конфессияларға тән әмәс бәлгүлириниң болушидин. Әпсуски, уларниң барлиғи бирдәк течлиқ сөйгүчлүк билән өзгиму динларға төзүмлүкни тәрғип қил-майду. Мундақ тәшкилатларниң ишлири Қазақстанда мәнъий қилинған. Қазақстан Җумһурийитиниң “Диний паалийәт вә диний бирләшмиләр тоғрилиқ” Қануниға мувапиқ, диний бирләшмиләрниң һәрикити Қазақстан Җумһурийитиниң қанунлириға зит кәлмисә, дөләт диний бирләшмиләрниң ишиға арилашмайду. 

				Хәлиқара бирләшмә Қазақстан течлиқпәрвәр аймиғи,келишимләр макани вә мәдәнийәтләр билән динларни йеқинлаштурғучи ретидә қобул қилиниду. Елимизниң ЕБҺТға рәислик қилиши вақтидики асасий принципи “төрт Т” болғини мәлум: улар Trust (ишәнчә), Tradition (әнъәнә-дәстүр), Transparency (транспарентлиқ) вә Tolerance (толерантлиқ) болди. Толерантлиқ – бу йәрдә – мәдәнийәтләр, динлар вә цивилизацияләр арисидики келишимләрни көрситиду.

				
					
						Ойлан! Төрт Т-ға өз ениқламаңни берип көр: силәр ишәнчә дегәнни қандақ чүшинисиләр? Җәмийәттә әнъәнә-дәстүр қанчилик әһмийәткә егә ? Транспарентлиқ уқуми немини билдүриду? Толерантлиқ болуш дегинимиз немә? 

				Қазақстан пайтәхтидә болуп өткән дуниявий вә әнъәнивий дин рәһбәрлириниң съезиниң роли вә әһмийити. Конфессияарилиқ мунасивәтләр саһаси бойичә Қазақстан Җумһурийити жүргүзүватқан сәясәт, Қазақстан дөләтчилигиниң тәрәққиятиниң һазирқи заман-дики дуниявий җәриянлири асасида қурулғанлиғини көрситиду. Қазақстан Җумһурийитиниң Тунҗа Президенти Н.Ә.Назарбаевниң тәшәббуси билән 2003-ж. Астанада дуниявий вә әнъәнивий дин йетәкчилириниң І съези болди. Тарихта тунҗа қетим һәрхил дин вәкиллири бир йәргә жиғилип, ортақ һөҗҗәт қобул қилинди. Һазир бу чарә дәстүргә айланди вә һәр үч жилда шу мәхсәттә турғузулған Течлиқ вә келишим Сарийида турақлиқ түрдә өтүватиду. Дуниявий вә әнъәнивий динлар съези цивилизация арилиқ вә мәдәнийәт арилиқ келишимниң дуниявий җәрияниға қошулған муһим үлүш болди.

				Қазақстан хәлқи Ассамблеяси этникаарилиқ вә конфессия-арилиқ мәсилиләрни һәл қилғучи васитә сүпитидә. Мустәқиллик алған дәвирдин буянқи Қазақстан Җумһурийитиниң қол йәткүзгән муһим утуқлириниң бири болуп, этникаарилиқ вә конфессияари-лиқ келишим үлгисини шәкилләндүрүши болди. 130 дин артуқ эт-нос вәкиллири яшаватқан дөләт шараитида – бу пүткүл Қазақстан җәмийитиниң ейтарлиқ утуғи. Қазақстан хәлқи Ассамблеяси (ҚХА) этникаарилиқ вә конфессияарилиқ келишим саһасидики страте-гиялиқ программиларни әмәлгә ашуруватқан алаһидә тәшкилат. 1995-ж. мартта Қазақстан хәлқи Ассамблеяси консультативлиқ кеңәшчи орган ретидә қурулғандин башлап, 2007-ж. Җумһури-йәтниң Асасий Қанунида көрситилгәндәк Ассамблея йеңи, жуқури мәртивигә егә болған басқучқичә, биртуташ дөләтлик стратегия даирисидә вә җәмийәтлик башланма асасида өз ара чүшәнчини шәкилләндүрүш йөнилишидә түрлүк йоллардин өтти. Һазирқи таңда Қазақстан хәлқи Ассамблеяси – бу җәмийәтлик вә дөләтлик қурулмиларни течлиқ вә келишим, мустәқиллик вә миллий бирлик идеяси әтрапиға топлаштурған, уларни җипсилаштурғучи күчлүк институт. Этника арилиқ вә дин арилиқ келишим җәмийәт ту-рақлиқлиғиниң муһим көрүнүшигә айланди. Ахирқи вақитта дуния көплигән этникилиқ вә диний маҗралар билән тоқунушларға гува болуватиду. Шуниң үчүн елимизниң әң қиммәт паравәнлиги болуп этникилиқ вә диний саһадики келишим-разимәнлиги һесаплиниду. Бу утуқларни вәтәнлик вә чәт дөләтлик экспертлар билән тәһлил қилғучилар жуқури баһалайду. Бу келишим – Қазақстан хәлқиниң салмақлиқ пухралиқ аң-сәвийәсиниң көрүнүши вә әң биринчидин Қазақстан Җумһурийитиниң Тунҗа Президенти Н.Ә.Назарбаевниң Қазақстандики конфессиялар арисида жүргүзүватқан дана сәяси-тиниң йемиши.

				Диний йетәкчиләр Астанада дуниявий динларниң мәнивий вә адәмгәрчилик мүмкинчиликлири қандақ әһвалда хәлиқарилиқ маҗраларни йешишкә, дуниявий ховупқа қарши турушқа, дүш-мәнлишиш билән чидамсизлиқниң алдини елишқа болидиған-лиғини тәһлил қилиш мүмкинчилигигә егә болди. Съезниң муһим алаһидилиги – униң ишиға пәқәт дуниявий жирик динларниң конфессия вәкиллирила әмәс, шундақла көрнәклик сәясунлар, дөләт рәһбәрлири вә көрнәклик хәлиқарилиқ тәшкилатлар йетәк-чилириниң қатнишишида. Бу дуниядики течлиқни күчәйтип, мәдә-нийәтләр билән цивилизацияләрни йеқинлаштурушқа иҗабий тәсир йәткүзидиған қарарлар қобул қилишқа мүмкинчиликләр бериду. 

				Соалларға җавап бериңлар.

				1.	Дөләтниң сәясити диний саһада қандақ принципларға қурулиду?

				2.	Дуниявий вә әнъәнивий дин рәһбәрлири съезиға қандақ алаһидиликләр тән?

				3.	Қазақстанда дуниявий вә әнъәнивий динлар рәһбәрлириниң съезиниң роли билән әһмийити қандақ?

				Тапшурмилар.

				1.	Мустәқиллик дәвридики Қазақстанниң диний әһвалини тәрипләңлар.

				2.	Қазақстан хәлқи Ассамблеясиниң тәрәққият тарихи тоғрилиқ презентация-лиқ материал тәйярлаңлар.

					Буддизм – һәрхил әнъәнә-дәстүрлири бар, түрлүк хәлиқләр етирап қилған әң қедимий дуниявий динларниң бири.

				Иудаизм – еврей (йәһудий) хәлқиниң дини; миллий вә этникилиқ дуния тонуши, инсанийәтниң әң қедимий динлириниң бири.

				Ислам – дуниявий дин. Ислам “беқиниш”, “бойсунуш” дегәнни билдүриду.

				Католицизм – бу динға етиқат қилғучилар сани җәһәттин асасий (2012-ж. һесап бойичә, тәхминән 1 миллиард 196 миллион адәм) христианлиқ йөнилиш. 

				Конфессия – мәлум бир етиқатқа тевинғучиларниң, диндарлар бирләшмиси. 

				Православие – диндики христианлиқ йөнилиш.

				Дин – дуния диншунаслиғиниң алаһидә шәкли, етиқат билән алий күчкә асасланған, өзигә хас адәмгәрчилик қаидилири билән миҗәз-хулуқ түрли-рини, урпи-адәт, әнъәнә-дәстүр, етиқат қилиш һәрикәтлирини бириктүргән, адәмләрниң тәшкилатлири.

				Толерантлиқ – башқа һаят тәрзигә, миҗәз-хулуқларға, әнъәнә-дәстүрләргә, урпи-адәтләргә, һиссият-сезимларға, пикирләргә, идеяларға, динға – умумән пүткүл инсанийәткә хас мәдәнийәт вә мәвқәләргә нисбәтән төзүмлүк.

						Билгән пайдилиқ: Дуниявий вә әнъәнивий динлар рәһбәрлири съезиниң, башқа конфессия арилиқ диалог шкиллири билән селиштурғанда өзигә хас алаһидилиги бар. Астана форуминиң алаһидилиги – уни өткүзүш тәшәббусини диний конфессия башчисидин әмәс, зайирлиқ дөләт рәһбири – Қазақстан Җумһурийитиниң Тунҗа Президенти дәсләп көтәрди. Бу форум қандақту бир динға хизмәт қилиш әмәс,кәң миқияслиқ дин арилиқ диалогқа мүмкинчилик яритишта. Форум даирисидә пүткүл инсанийәтлик өзәклик мәсилиләр муһакимә қилиниду.

				“Мәңгүлүк Әл” МИЛЛИЙ ИДЕЯСИ

				§ 60. Миллий қәдрийәтләрниң ешиши. “Мәңгүлүк Әл” миллий идеяси

				Җәмийәтлик разимәнликниң Қазақстанлиқ модели. 90-жиллардики җәмийәт һаятиниң аса-сий абройиниң бири болуп идеявий плюрализм тонулди. Барлиқ идеялиқ мәнъий қилинған илимлар билән чәкләшләр (пәқәт зорлуқ-зомби-лиқ вә миллий аразлиқни пәйда қилиштин башқиси) елинип ташланди. Ахирқи жиллар-дики җәмийәтлик-сәясий тәрәққият җәриянида бурунқи қаидиләрниң көпчилигини радикаллиқ турғудин қайта баһалаш орун алди.

				Қазақстанниң полиэтникилиқ вә унитарлиқ қурулмисиға бағлиқ, жүргүзүлгән иҗтимаий-ихтисадий вә сәясий ислаһатлар шәртлиригә бағлиқ, ички сәясий турақлиқлиқ билән җәмийәтлик келишим мустәқиллик басқучидики әң асасий қәдрийәткә айланди. XXI ә. этника арилиқ саһада чәкләш, мәнъий қилиш, җиддий мәмурий чариләр пайдилиқ нәтиҗә бәрмәйдиғанлиғи һәммигә мәлум. Мәсилә монуниңда, қандақ җәмийәтлик башланмиға қол йәткүзүшкә бо-лиду? Қазақстандики этника арилиқ келишим сәяситини әмәлгә ашуруш җәриянида қазақ хәлқиниң диний вә миллий әнъәнә-дәстүрлиригә тайиниду. Улар мундақ тәриплиниду: 

				– диний төзүмлүкниң алий дәриҗиси; 

				– торерантлиқ;

				– башқа хәлиқләрниң мәдәний әнъәнә-дәстүрлиригә һөрмәт билән қараш.

							Бу дәристә: 

							•	“Мәңгүлүк Әл”,“Келәчәккә нишан : мәнивий йеңилиниш” миллий қәдрийәтләрни тәрәққий әткүзүшкә қаритилған дөләтлик программиларниң зөрүрийитини асас-лаймиз;

							•	мақалиниң мәзмунини тәһлил қилимиз, умумхәлиқлиқ “Мәңгүлүк Әл” идеясиниң мәна-маһийитини баһалаймиз. 

					мәнивий қәдрийәтләр

					аң-сәвийәни йеңилаш

					қазақстанлиқ вәтәнпәрвәрлик

				

			

			
				
					[image: ]
				

				
					
						Тирәк сөзләр:

				Қазақстанлиқларниң мәнивий қәдрийәт-лири. Қазақстанлиқ җәмийәтниң муһим алаһидиликлириниң бири болуп, этникилиқ мәдәнийәтниң хилму-хиллиғи ятиду. Бу қа-зақстанлиқтарниң миллий аң-сәвийәсиниң қелиплишишиға, уларниң дуния тонушли-риға, қәдрийәт-қаидилириниң орнишиға, шуниң билән биллә сәясий мәдәнийитигә беваситә дөләт тәсирини йәткүзиду. Қазақстан хәлиқлириниң қәдрийәтлирини тонуп-билиш үчүн – хәлиқниң менталитети, бирхиллиқ қәдрийәтлири, милләтләр ара келишим, сәя-сий вә мәнивий мәдәнийәт охшаш уқумлар билән зич мунасивәтлирини билиш муһим.

				Қазақстанлиқ иҗтимаий мәдәний кәңликтә икки менталитет уч-лишиду: Ғәриплик вә шәриқлиқ. Уларниң һәрқайсисиниң өзигә хас алаһидиликлири бар. Ғәриплик менталитет түри җүръәтлик, паал, сиртқи һәқиқий өзгиришләргә асасланған мәдәнийәтни тарқатқучи ретидә қараштурулиду. Шәриқлиқ менталитет түри мәдәнийәтниң әнъәнивий қелипта болуши, тәхминлишигә қаритилған, у тәрәққиятқа, дунияға, тәбиәткә, адәмгә маслашқан мунасивитидә қурулиду. Һазирқи қазақ мәдәнийитидә мошу икки башланминиң (әлвәттә, шәриқлиқ менталитет түри алаһидиликкә егә) қошундиси болуп көрүниду. Шуниңдин кейип көплигән гуманистлиқ идеяләр: зорлуқ-зомбилиққа қаршилиқ, разимәнлик, қериндашлиқ пәйда болиду.

				“Мәңгүлүк Әл” миллий идеяси. “Мәңгүлүк Әл” идеясини Тунҗа Президент Н.Ә. Назарбаев 2012-ж. декабрьда Қазақстан хәлқигә йоллиған “Қазақстан–2050” Стратегияси: шәкилләнгән дөләтниң йеңи сәясий йөнилиши” намлиқ Мәктүбидә җакалиди. 2012-ж. декабрьда қолға елинған дөләтниң йеңи сәясий йөнилиши, кейин “Мәңгүлүк Әл” вәтәнпәрвәрлик актиға айлинип, 2016-ж. 26-апрельда Қазақстан хәлқи Ассамблеясиниң XXIV сессиясидә қобул қилинди.

				Миллий дөләтчилик идеясиниң әмәлгә ешиши Мустәқил Қазақстанниң муһим қарари болди. Умумий инсаний тәҗрибә көрсәткәндәк, һәрбир хәлиқ өзиниң қәдрийәтлири билән тәбиий байлиғини пәқәт миллий дөләт нәтиҗисидила сақлап қелиши мүмкин.

				
					
						Тәтқиқ қил! Мәңгүлүк Әлниң йәттә турақлиқ асаси қайси? Улар миллий идеяниң турақлиқлиғи дәп немини һесаплайду, мисал кәлтүрүңлар.

					“Мәңгүлүк Әл” логотипи немини билдүриду?

				Өзиниң тарихини билмигән хәлиққә йоқ болуп кетиш ховупи пәйда болиду. Заманисида Цицерон: “Тарихни билмәслик – һәрқачан сәби-бовақ болуп қелиш” дәп ейтип кәткән. Қазақлар – улар пәқәт миңжиллиқ синақларнила бешидин өткүзүватмайду, шуниң билән биллә өзлириниң бирхиллиғини, өзигә хас болмушини, тилини, әнъәнә-дәстүрини вә мәдәнийитини сақлиған хәлиқ болди. Улар дуниядики әң жирик территорияни егиләп, өз дөләтчиликлирини шәкилләндүрди.

				2016-ж. Қазақстан өзиниң мустәқиллигиниң 25 жиллиғини атап өтти. Мошу жиллар арилиғида қол йәткән барлиқ утуқлар – Қазақстанниң течлиқпәрвәр хәлқиниң әмгиги, улар течлиқпәрвәр, парлақ келәчәккә қаритилған – биртуташ дөләт қелиплаштурди. Миллий идея бизниң интилишимизни, дуния тонушимизни, мәнивий қәдрийәтлиримизни, ихтисаттики умумий дөләтлик алаһидилик йөнилишләрни бирләштүрүши керәк. 

				Әң парасәтлик йол – этникилиқ келип чиқиш тегигә қаримастин, дөләттики барлиқ пухралириниң мәнпийитини бир қинға учлашту-руш екәнлигини вақитниң өзи көрсәтти. Дөләтни пухралиқ җәмийәт әһвалиға көчириш, Қазақстанда биртуташ Хәлиқ шәкилләндүрүш миллий идеяниң асасий өзиги болуватиду.

				Һәрбир миллий идея кәң миқияслиқ, шуниң билән биллә ихчам үлгидики идеяни тәвсийә қилиду, униңдин идеологиялик хуласә пәйда болиду, бу дөләтниң, җәмийәтниң, пухраларниң узақ қәрәллик келәчигини ениқлайду.

				Тунҗа Президент тәвсийә қилған Мәңгүлүк әл идеясиниң җипсилаштурғучи қәдрийәтлири: бу пухралиқ тәңлик, әмгәксөй-

				гүчлүк, аддиллиқ, илим вә билимни һөрмәтләп, қәдир тутуш, зайирлиқ дөләт – толерантлиқ дөләт.

				Заманға мувапиқ билим бериш вә тәрбийә уйғунлуғи, һәртәрәп-лимә йетилгән, алий мәнивий-адәмгәрчилик хусусийәтләргә егә, иттипақлишишқа вә өз ара мәдәний мунасивәтләргә қабилийәтлик, дөләтниң тәғдиригә җавапкәрчилик сезими бар,“Қазақстан–2050” Стратегияси, “Мәңгүлүк Әл” асасий мәхсәтлиригә йетишкә паал қатнишишиға қаритилған.

				“Келәчәккә нишан: мәнивий йеңилиниш” Қазақстан Җумһури-йитиниң Тунҗа Президенти Н.Ә.Назарбаев 2017-ж. 12-апрельда өзиниң “Келәчәккә нишан: Мәнивий йеңилиниш” мақалисида: “...дөлитимиз күчлүк һәм җавапкәрчилиги жуқури Биртуташ Милләт болуш үчүн келәчәккә қандақ қәдәм басидиғинимиз вә аммивий аң-сәвийәни қандақ өзгәртидиғинимиз тоғрилиқ” көзқарашлиримни оттуриға қоюшни тоғра көрдүм”, – дәйду. У җәмийәтлик аң-сәвийәни үчинчи йеңилаш әһвалидики дәсләпки шәрт-шараитни бәлгүлиди, бу – өз мәдәнийитиңни, миллий кодиңни сақлаш. “Униңсиз йеңилиниш дегинимиз қуруқ әкси садаға айлиниши оңай. Йеңилиниш аталғуси бурунқидәк тарихий тәҗрибә вә миллий әнъәнә-дәстүрләргә жуқуридин қаримаслиғи керәк. Әксичә, заман синиғидин сүрүнмәй өткән илғар әнъәнә-дәстүрләрни утумлуқ йеңилинишниң муһим шәрт-шараитлириға айландурушни билиш һаҗәт. Әгәр йеңилиниш дөләтниң миллий-мәнивий томуридин мувапиқ озуқ-нәр алалмайдиған болса, у адишишқа башлайду. Бу – тарлан тарихниң, бәрпакар бүгүнки күн билән парлақ келәчәкниң упуқлирини уйғун изчиллаштуридиған милләт яд-хатирисиниң туғури, һули. Мән хәлқимниң дит-талғими мол, тарихи билән өтмүш замандин жипи үзүлмигән миллий урпи-адәт, әнъәнә-

			

		

		
			
				Мәнивий йеңилиниш логотипи немини билдү-ридиғанлиғини, тәрипләңлар.

			

		

		
			[image: ]
		

	
		
			
				235

			

		

		
			
				дәстүрлирини алдимиздики гүллинишниң пухта һул-тириги етип, һәрбир қәдимини чиң бесишини, келәчәккә үмүт-ишәнчә билән йүзлинишини халаймән”.

				2020-жилқи Қазақстан Яшлири вәтәнпәрвәр, вәтән сөйгүч, билимлик, саламәтлиги мәккәм, мәсъулийәтчан һәм җигәрлик, инновациялиқ ихтисат әһвалида утумлуқ иш атқурған, қазақ, рус вә инглиз тиллирини өзләштүргән, қазақ хәлқиниң мәдәнийити билән қәдрийәтлирини бойиға сиңдүргән, толерантлиқ, дунияға тонулған һәм иззәтлик болушқа тегиш.

				Һазирқи таңда Қазақстанниң вәтәнпәрвәр-патриоти болуш деги-нимиз немини билдүриду? 

				Қазақстан йеридә бурун яшиған, һазир яшаватқан вә келәчәктә яшайдиған түрлүк әвлат вәкиллирини немә бириктүриду? Әң би-ринчи новәттә, дөләткә, униң көп милләтлик хәлқигә, уларниң утуғиға, ортақ рәмзләргә вә барлиқ қазақстанлиқларниң бирлигини ипадиләйдиған сәясий институтларға дегән һөрмәт бирләштүриду.

				Қазақстанлиқ вәтәнпәрвәлик – көп милләтлик Қазақстанни маканлиған барлиқ турғунларға ортақ. Шуниң билән биллә барлиқ пухраларниң ортақ паравәнлигини шәкилләндүрүшкә өз үлүшли-рини қошқан қазақ хәлқи билән дөләттики башқиму хәлиқләрниң мәнивий вә миллий мәдәний әнъәнә-дәстүрлиригә нисбәтән чоңқур һөрмәткә асасланған.

				Қазақстанлиқ вәтәнпәрвәрлик зайирлиқ әнъәнә-дәстүрләргә тайи-ниду вә шуниң билән биллә дөләттики хәлиқләр етиқат қилидиған барлиқ әнъәнивий динларға һөрмәт көрситишкә асаслиниду вә дин арилиқ диалог, өз ара разимәнлик, толерантлиқлиқни йүксәк баһалайду.

				“Туғулған йәргә, униң мәдәнийити билән урпи-адәт, әнъәнилиригә алаһидә һөрмәт билән яндишип, һисдаш, яр-йөләк болуш – һәқиқий вәтәнпәрвәрликниң муһим көрүнүшлириниң бири. Бу һәрқандақ хәлиқни аддийла бириккән җамаә әмәс, һәқиқий мәнасидики милләт қилидиған мәдәний-генетикилиқ кодиниң асаси”, – дәп тәкитлиди Н.Ә. Назарбаев өзиниң “Келәчәккә нишан: Мәнивий йеңилиниш” мақалисида.

				Тапшурмилар.

				1.	Мону тезис бойичә өз пикриңларни билдүрүңлар. “Келәчәктә милләтниң утумлуқ болуши униң тәбиий байлиғи билән әмәс, бәлки адәмләрниң риқабәткә қабилийәтликлиги билән ениқлиниду”. “Шуниң үчүн, һәрбир қазақстанлиқ, шуниң арқилиқ туташ милләт ХХІ әсиргә мувапиқ хусусийәтләргә егә болуши керәк”. Мақалидә қандақ хусусийәтләр тоғрилиқ ейтилиду? 

					Адәмдә, биринчи новәттә, қандақ хисләтләр болушқа тегиш?

					Аң-сәвийәниң йеңилиниши мону тезис билән қандақ бағлинишиду? “Хәлқи-миз әсирләр давамида туғулған йәрниң тәбиитини көзниң қаричуғидәк сақлап, униң байлиғини үнүмлүк, һәм орунлуқ ишлитидиған тәңдиши йоқ экологиялик һаят тәрзигә әмәл қилип кәлди”. “Миллий йеңилиниш дегән уқумниң өзи миллий аң-сәвийәниң камал тепишини билдүриду”. “Бирин-чиси, миллий мәдәнийәт сақланмиса, һечқандақ йеңилиниш болмайду. Иккинчиси, алға бесиш үчүн милләтниң тәрәққиятиға, алға бесишиға тосалғу болидиған өткәнниң сәлбий тәрәплиридин ваз кечиш керәк”. 

					Үзүндә немә тоғрилиқ болуватиду? 

					Немишкә “Яшлиримиз алаһидә бесимлиқ беришкә тегиш пәллиләр қатарида билим биринчи новәттә туруши лазим”? 

					Силәр қандақ ойлайсиләр,немишкә “Бизниң түнүгүнки тарихимиз өзгәрмәс бир һәқиқәткә – эволюциялиқ тәрәққиятла милләтниң риваҗлинишиға мүмкичинлик беридиғанлиғиға көзүмизни йәткүзди. Буниңдин савақ елиш-ни билмисәк, йәни тарихниң төмүр қапқиниға чүшимиз”? Әлбеши ХХ ә. қандақ трагедиялиқ савақлири тоғрилиқ ейтиватиду? “Көплигән проблема дунияниң сүръәтлик өзгириватқиниға қаримастин, аммивий аң-сәвийәниң “өй ичи, очақ беши” (“от басы, ошақ қасы”) даирисидә қелишидин пәйда болиду?” – Әлбеши Н.Ә.Назарбаев аң-сәвийәниң қандақ үч алаһидилигини атиди? (Чүшәнчә, тәйярлиқ, қабилийәт).

				2.	Өзәңларниң оюңларни билдүрүңлар: Қазақстан Җумһурийитиниң пухраси-да қандақ инсаний хисләтләр бесим болушқа тегиш? “Миллий йеңилиниш дегән уқумниң өзи миллий аң-сәвийәниң камал тепишини билдүриду” чоң пухра болидиғанларға арналған. Чоң болған адәм – чоң пухра, у: дөләтниң қанунлири билән бәлгүләнгән барлиқ һоқуқларни пайдилинидиған вә өз мәҗбурийитини атқуридиған шәхс. Бизниң дөлитимизниң келәчәктики ишәшлик пухрасиниң муһим һәмдә һуллуқ, күчлүк алаһидилик бәлгүлиригә әмгәк сөйгүчлүк, әмгәк мунасивәтлиригә тоғра риайә қилидиған шәхсләр ятиду. Әмгәк сөйгүчлүкни яш вақиттин башлап қоллаш һаҗәт вә балиға иш қилишқа мүмкинчилик берип, туққанлири билән йеқинлириға ярдәмлишишкә үгитиш керәк. Шундақ үгәткәндила, әмгәк сөйгүчлүк кәспий маһарәткә алмишиду. Иҗтимаий тәтқиқатлар көрсәткәндәк, оқуп жүргән яшларниң сәвийәсидә – билимниң муһимлиғи, өзиниң саламәтлигини асраш, ихтисадий мәнпийәт, маддий паравәнликләр, қизиқарлиқ иш, лавазимлиқ өсүш охшаш йеңи позитивлиқ трендларла қелиплашмайдекән, бәлки шуниң билән биллә аммивий мәдәнийәт, ят қәдрийәтләр – агрессия вә қара күч культи, сағлам һаят тәрзини сақлимаслиқ, шәхсий эгоизм, адәмгәрчиликтин һалқиш, беғәмлик охшаш йеқимсиз, сәлбий илләт-һәрикәтләрниңму тарилидиғанлиғи паш болмақта.

				3.	Милләт көчбашчиси Н.Ә.Назарбаев тәвсийә қилған муқум лайиһәләр, берилгән логотиплар тоғрилиқ ейтип чиқиңлар. Ениқ бир лайиһәгә пре-зентация тәйярлап, уларниң һәрқайсисиға пикир билдүрүңлар. Қошумчә әдәбиятларни пайдилиниңлар.

			

		

	
		
			
				237

			

		

		
			
				
					[image: ]
				

				
					[image: ]
				

				
					
						Бу муһим! “Мәңгүлүк Әл” идеяси Н.Ә.Назарбаевни авалдиму дайим толғандурған. Униң тоғрилиқ 2010-ж.15-декабрьда Қазақстан Җумһурийитиниң Мустәқиллиги Күнигә арналған тәнтәнилик чарә-тәдбирдә ейтқан еди.

						Кейин 2011-ж. 16-декабрьда ечилиши болған “Өз елиниң мустәқиллиги тоғрилиқ көп жиллиқ арминини әмәлгә ашурған Қазақстан хәлқиниң триумфи вә заманивий Қазақстанниң йеңи символиға айланған “Мәңгүлүк Әл” дәп аталған тәнтәнилик аркидин ипадиләнди. “Мәңгүлүк Әл” идеяси 2013-ж.14-декабрьда Әлбешиниң қатнишиши билән өткән Қазақстан Җумһурийитиниң Мустәқиллик Күнигә арналған тәнтәнилик баш қошушта қобул қилинди. Тәнтәнилик жиғинға қатнашқучиларға асаста мустәһкәмлиди. Тунҗа Президент 1991-ж. 16-декабрьда дуния хәлиқлири юлтузиниң арисида йеңи юлтузниң пәйда болғанлиғини – У Қазақстан Җумһурийити екәнлигини билдүрүп, интайин баһалиқ йәттә паравәнликни атиди. “Биринчи “Бизниң муқәддәс һәм мувапиқ дөлитимиз – Мәңгүлүк әл. Он төрт миң километрдин артуқ чегариси биртуташ вәтинимизни һуллуқ асаста мустәһкәмлиди. Улар өзи билән чегаридаш барлиқ дөләтләр билән достлуқ хошнидарчилиқ мунасивәтни қелиплаштуриду”. Мәңгүлүк әл идеяси 2014-ж. 17-январьда ясалған Әлбешиниң “Нурлуқ йол – келәчәккә башлайдиған йол” Мәктүбидә ипадиләнди: “Мәңгүлүк Әл”– бу бизниң умумий қазақстанлиқ ортақ өйүмизниң миллий идеяси, бизниң әҗдатлиримизниң армини”.

				Муһим вақиәләрниң хронологиялик көрсәткүчи

				1946-ж., 1-июнь – Қазақ ССР Пәнләр академиясиниң ечилди.

				1946-ж., июль – Ж.Шаяхметовниң Қазақстан К(б)П МК биринчи кативи болди.

				1949-ж., август – Шәмәй ядролуқ полигонидики дәсләпки ядролуқ синақ болди.

				1953-ж., 5-март – И.Сталинниң қайтиш болди.

				1953-ж., сентябрь – Н.Хрущевниң КПСС МКниң Биринчи кативи болди.

				1954-ж., февраль – Ж.Шаяхметовниң Қазақстан КП МКниң биринчи кативи хизмитидин бошитилиши вә униң орниға П.К.Пономаренкониң тайинланди.

				1954 ж. – Қазақстанда тиң вә тиңайған йәрләрни өзләштүрүш башланди.

				1956-ж. – аммивий тәқип-сүргүн қурванлирини ақлаш башланди.

				1957-ж., октябрь – Байқоңур космодромидин биринчи сүнъий Йәр һәмрайи учирилди.

				1959-ж., август – Темиртавда ишчилар иш ташлиши болуп өтти.

				1960–1962, 1964–1986-жж. – Д.А.Қонаев Қазақстан КП МКниң биринчи ка-тиви хизмитини атқурди.

				1961-ж. – М. Әвезовниң исми берилгән әдәбият вә сәнъәт институти тәшкил-ләштүрүлди.

				1964-ж., октябрь – Н. Хрущевниң КПСС МКниң Биринчи кативи, СССР Ми-нистрлар Кеңишиниң Рәиси хизмитидин елиниши вә Л.Брежневниң КПСС МКниң биринчи кативи болуп сайланди.

				1979-ж., июнь – Қазақстанда немис автономиясини қурушқа қарши Целиноградтики наразилиқ болуп өтти.

				1979-ж., декабрь – Кеңәш һәрбийлириниң Авғанстанға киргүзди.

				1985-ж., апрель – М.С. Горбачевниң “қайта қуруш” сәясити башланди.

				1986-ж., 17–18-декабрь – Москваниң Д.А.Қонаевниң орниға Г.В.Колбинни тайинлиған қарариға қарши хәлиқниң Алмутидики вә Қазақстанниң башқа шәһәрлиридики наразилиқ намайишлири, Декабрь һәрикити болуп өтти.

				1988-ж. – Ш.Қудайбердиев, А.Байтурсынов, М.Жумабаев, Ж.Аймауытов, М.Дулатовлар ақланди.

				1989-ж., февраль-март – О.Сүлейменов башлиған “Невада-Шәмәй” экологиялик һәрикити қурулди.

				1989-ж., июнь – Йеңи өзен шәһиридики ғулғулилар болуп өтти.

				1989-ж., июль – Қарағанда шахтёрлириниң иш ташлиши болуп өтти.

				1989-ж. – “Әдилет” тарихий-ақартиш җәмийити қурулди.

				1989-ж., 22-сентябрь – “Тиллар тоғрилиқ” ҚазақССР қануни қобул қилинди, қазақ тили дөләтлик тил болуп җакаланди.

				1989–1991-жж. – Н.Ә.Назарбаев Қазақстан КП МК Биринчи кативи болуп сайланди.

				1990-ж., апрель – Қазақ ССРниң Президенти болуп Н.Назарбаев сайланди.

				1990-ж., 25-октябрь – Қазақ ССРи Алий Кеңиши “Қазақ ССРиниң дөләтлик егимәнлиги тоғрилиқ Декларация” қобул қилинди.

				1991-ж., 19–21-август – тарихта “Август исияни” дәп аталған пәвқуладдә вақиә болди.

				1991-ж., 7-сентябрь – Алмутида Қазақстан Компартиясиниң новәттән ташқири вә пәвқуладдә съези болуп өтти. Қазақстан КП тарқитилди.

				1991-ж., 1-декабрь – тунҗа қетим Қазақстан Президентиниң умумий хәлиқлиқ Сайлими болуп өтти.

				1991-ж., 8-декабрь – РСФСР, Украина вә Беларусь рәһбәрлири Беларусь пайтәхти Минскида Мустәқил Дөләтләр Һәмдостлуғини (МДҺ) қуруш һәққидики келишимгә қол қойди.

				1991-ж., 10-декабрь – Җумһурийәт намини өзгәртиш тоғрилиқ қанун қобул қилинди. Буниңдин кейин Қазақ Кеңәшлик Социалистик Җумһурийити Қазақстан Җумһурийити дәп атилидиған болди.

				1991-ж., 12-декабрь – Н.Ә. Назарбаев “1986-ж. 17–18-декабрь вақиәлиригә қат-нашқини үчүн җавапқа тартилған пухраларни ақлаш һәққидә” Пәрман чиқарди.

				1991-ж., 16-декабрь – “Қазақстан Җумһурийитиниң дөләтлик мустәқиллиги тоғрилиқ” Конституциялиқ Қануни қобул қилинди.

				1991-ж. 21-декабрь – Алмутида бурунқи 11 иттипақлиқ Җумһурийәт МДҺ қурулғанлиғи тоғрилиқ протоколға қол қойди.

				1991-ж. – Қазақстан Хәлиқарилиқ валюта фондиға, Дуниявий қайта қуруш билән тәрәққий әткүзүш банкиға, Европилиқ қайта қуруш билән тәрәққий әткүзүш банкиға, Азия тәрәққият банкиға, Ихтисадий иттипақдашлиқ тәшкилатиға әза-дөләтиккә өтти.

				1992-ж. январь – Қазақстан ЕБҺТ әзалиғиға өтти.

				1992-ж., 2 -март – Қазақстан Җумһурийитиниң БДТға толуққанлиқ әза болуп қобул қилинди.

				1992-ж.,29-апрель – Түркийәниң Премьер-министри Сүлеймен Демирел Алму-тиға кәлди. Шу күни Түркийәниң Қазақстандики әлчилиги рәсмий түрдә ечилди.

				1992-ж., 4-июнь – Президент Н.Ә.Назарбаев “Қазақстан Җумһурийитиниң Дөләт Туғи тоғрилиқ”, “Қазақстан Җумһурийитиниң Дөләт Герби тоғрилиқ” вә “Қазақстан Җумһурийитиниң Дөләт Гимниниң музыкилиқ редакцияси тоғрилиқ” Қанунға қол қойди.

				1992-ж., 7-май – “Қазақстан Җумһурийитиниң Қураллиқ Күчлирини қуруш тоғрилиқ” Қазақстан Җумһурийити Президентиниң Пәрмани чиқти.

				1993-ж., 13-январь – “Қазақстан Җумһурийитиниң дөләтлик чегариси тоғрилиқ” Қанун қобул қилинди.

				1993-ж., 13-январь – Ядролуқ қурални таратмаслиқ тоғрилиқ шәртнамә бәкитилди.

				1993-ж., 28-январь – ҚҖниң дәсләпки Конституцияси қобул қилинди.

				1993-ж., 15-ноябрь – Миллий валюта (тәңгә) киргүзүлди.

				1994-ж., 6-июль – Астанани Ақмолаға алмаштуруш тоғрилиқ Қарар қобул қилинди.

				1994-ж., 5-декабрь – Қазақстан, Белоруссия вә Украиниға бехәтәрлик кепил-лигини бериш тоғрилиқ Меморандум қобул қилинди.

				1995-ж., 30-август – Пүткүл хәлиқлиқ референдумда Қазақстан Җумһурийити-ниң йеңи Конституцияси қобул қилинди.

				1995-ж., 12-декабрь – Қазақстан Җумһурийити Ислам Конференцияси Тәшкилатиға (ИКТ) әзалиғиға өтти.

				1995-ж., 26-декабрь – “Қазақстан Җумһурийитиниң Президенти тоғрилиқ” Қанун қобул қилинди.

				1995-ж. – Абай жили болуп бәлгүләнди.

				1996-ж. – Җ. Җабаевниң 150 жиллиғини тойланди.

				1996-ж., 16-декабрь – Алмута шәһиридә Мустәқиллик монументи ечилди.

				1997-ж., 11-июль – “Қазақстан Җумһурийитидики тиллар тоғрилиқ” Қанун қобул қилинди.

				1997-ж., сентябрь – М. Әвезовниң 100 жиллиғи тойланди.

				1997-ж., 10-октябрь – “Қазақстан–2030: Барлиқ қазақстанлиқларниң өсүп-гүллиниши, бехәтәрлиги вә һал-оқитиниң ешиши” намлиқ Қазақстан Җум-һурийити Тунҗа Президентиниң Қазақстан хәлқигә Мәктүби җакаланди.

				1997-ж. – Дөләт пайтәхтини Ақмола (һазирқи Нур-Султан) шәһиригә көчириш тоғрилиқ қарари чиқти.

				1997-ж. – Умумий миллий разимәнлик вә тәқип-сүргүн қурванлирини әскә елиш жили.

				1998-ж. – Хәлиқләр бирлиги билән миллий тарих жили.

				1998-ж., 26-июнь – “Қазақстан Җумһурийитиниң миллий бехәтәрлиги тоғрилиқ” Қанун қобул қилинди.

				1999-ж., январь – Җумһурийәтлик “Нур Отан” (ХДП) партияси қурулди.

				1999-ж. – Әвлатлар бирлиги билән варислиғи жили.

				1999-ж. – Қазақстан Җумһурийитидики дәсләпки аһали ройхети болуп өтти.

				2000-ж. – Мәдәнийәтни қоллаш жили вә ЕврАзЭСниң қурулуши.

				2001-ж.,15-июнь – Шанхай иттипақдашлиқ тәшкилатини қуруш тоғрилиқ Декларациягә қол қоюлди.

				2000-ж., 3–5-июнь – Алмутида АӨҺИЧК саммити болуп өтти.

				2000-ж., 15-июль – Қазақстан Җумһурийитиниң “Сәясий партиялар тоғрилиқ” Қануни қобул қилинди.

				2002-ж. – “Саламәтлик жили” болуп җакаланди.

				2003-ж. – Астанада Дуниявий вә әнъәнивий миллий динлар лидерлириниң I съези болуп өтти.

				2003-ж. – Россия Федерацияси билән Қазақстан Җумһурийитиниң рәһбәрлири “Россиядики Қазақстан жили ” дәп җакаланди.

				2003-ж. – “Мәдәний мирас” дөләтлик программиси қобул қилинди.

				2004-ж. – Бирхил Миллий тестлаш киргүзүлди.

				2006-ж., 7-февраль – Қазақстан Җумһурийити Гимниниң йеңи мәтини бәкитилди.

				2006-ж. – ҚҖ Қураллиқ Күчлири билән башқа һәрбий қурулмиларни тәрәққий әткүзүшниң 2010-жилғичә дөләтлик программисини қобул қилиш.

				2006-ж. – Дуниявий вә әнъәнивий миллий динлар көчбашчилириниң ІI съези болуп өтти.

				2007-ж., 28-январь – “Йеңи дуниядики – йеңи Қазақстан” намлиқ Қазақстан Җумһурийити Турҗа Президентиниң Қазақстан хәлқигә Мәктүби җакаланди.

				2007-ж. – Қазақстан Җумһурийитиниң 2007—2012-жж. беғишланған илимни тәрәққий әткүзүшниң дөләтлик программиси қобул қилинди.

				2007-ж. – ҚҖниң “Билим тоғрилиқ” Қануни қобул қилинди.

				2008-ж. – ҖҚ БПМ Пән комитети Дөләт тарихи институтиниң қурулуши.

				2008-ж. – “Европиға йол” программиси қобул қилинди.

				2009-ж., 6-март – “Боһрандин йеңилиниш билән тәрәққиятқа” Қазақстан Җумһурийити Тунҗа Президентиниң Қазақстан хәлқигә мәктүби җакаланди.

				2009-ж. – Астанада Дуниявий вә әнъәнивий миллий диндар лидерлириниң IІІ съези болуп өтти.

				2010-ж. – Қазақстан Җумһурийити ЕБҺТға рәислик қилди.

				2010-ж. 1-январь – Россия, Қазақстан вә Белоруссия арисидики Баҗханилиқ үчлүк иттипақниң иши башланди .

				2010-ж. 29-январь – “Йеңи он жиллиқ – йеңи ихтисадий өрләш – Қазақстанниң йеңи мүмкинчиликлири” намлиқ Қазақстан Җумһурийитиниң Тунҗа Президенти Н.Ә.Назарбаевниң Қазақстан хәлқигә Мәктүби җакаланди.

				2011-ж. – ҚҖ Ислам Конференцияси Тәшкилатиға (ИКТ) рәислик қилди.

				2011-ж. 30-январь билән 7-февраль ариси – VII Қишлиқ Азия Оюнлири Қазақстанниң икки шәһиридә (Алмута билән Астана) болуп өтти.

				2012-ж. 1-январь – Баҗханилиқ иттипақ даирисидә Биртуташ ихтисадий кәңликни шәкилләндүргүчи һөҗҗәтләр күчигә кирди.

				2012-ж. 22-январь – Астана шәһири “ЭХРО-2017” Хәлиқарилиқ ихтисас-лаштурулған көргәзмиси өткүзүлидиған пайтәхт ретидә талланди.

				2012-ж., 27-январь – “Иҗтимаий-ихтисадий йеңилаш – Қазақстан тәрәқ-қиятиниң асасий йөнилиши” намлиқ Қазақстан Җумһурийитиниң Президенти Н.Ә.Назарбаевниң Қазақстан хәлқигә Мәктүби җакаланди.

				2012-ж., 22–24- май – 5-Астана ихтисадий форуми болуп өтти.

				2012-ж. 30–31-май – Астанада Дуниявий вә әнъәнивий динлар көчбашчи-лириниң IV съези болуп өтти.

				2012-ж. 22-июнь – Дөләт башчиси магистральлиқ қувурни теҗәмлик пайди-линишни, дөләтниң ихтисадий, энергетикилиқ вә экологиялик бехәтәрлигини күчәйтишни тәминләшкә қаритилған “Магистральни қувур жүргүзүш тоғрилиқ” Қазақстан Җумһурийитиниң Қануниға қол қойди.

				2012-ж. 27-июльда – Лондонда язлиқ олимпиада оюнлирида Қазақстан тәркиви қатнашти.

				2012-ж. 14-декабрь – Тунҗа Президент Н.Ә.Назарбаев “Қазақстан–2050” Стратегияси: қелиплашқан дөләтниң йеңи сәясий йөнилиши” намлиқ Қазақстан хәлқигә Мәктүбини җакалиди.

				2013-ж. – “Әдилет” вә “Руханият” партиялири бирлишип йеңидин бир сәясий партия қурди вә униң нами “Бирлик” болуп аталди.

				2013-ж. – “Қазақ” гезитиниң йоруқ көргинигә 100 жил толди.

				2013-ж. 22–24-май – “G-Global форматида тәңләштүрүлгән ихтисадий тәрәққиятни тәминләш” мавзусида VI Астана ихтисадий форуми болуп өтти.

				2013-ж. 30-май – Тунҗа Президент Пәрмани билән Қазақстанда дөләтниң “Йешил ихтисатқа” көчүш концепцияси вә уни әмәлгә ашуруш бойичә чарә-тәбдирләр плани тәстиқләнди.

				2013-ж. 21-июнь – ҚҖниң “Пенсия билән ғәмсизләндүрүш тоғрилиқ” Қануни қобул қилинди.

				2014-ж. 17-январь – Әлбеши Н.Ә.Назарбаев Қазақстан хәлқигә “Қазақстан йо-ли–2050”: Бир мәхсәт, бир мәнпийәт, бир келәчәк” намлиқ Мәктүбини җакалиди.

				2014-ж. 21—23-май – VIІ Астана ихтисадий форуми болуп өтти.

				2014-ж. 2-июль – Астана күни һарписида әлордида Миллий мирасгаһ ечилди.

				2014-ж. август – Әлбеши Улытавда сөһбәт берип, дөлитимиздики асасий мәсилиләргә бағлиқ көзқарашлирини билдүрди.

				2014-ж. 11-ноябрь – Тунҗа Президент Н.Ә.Назарбаев Қазақстан хәлқигә “Нурлуқ йол – келәчәккә башлар йол” намлиқ Мәктүбини җакалиди.

				2015-ж. – “Қазақстан хәлқи Ассамблеясиниң жили” дәп җакаланди.

				2015-ж. – Улуқ йеңишниң 70 жиллиғи атап өтүлди.

				2015-ж. – Қазақстан Җумһурийити Конституциясиниң қобул қилинғиниға 20 жил толди.

				2015-ж. – Қазақстанда Қазақ ханлиғиниң 550 жиллиғи дөләтлик дәриҗидә жил бойи атап өтүлди.

				2015-ж. 1-январь – интеграциялиқ бирләшмә – Евразиялик Ихтисадий Иттипақ (ЕАИИ) өз ишини башлиди. Тәркивигә Қазақстан, Россия, Беларуссия, Қирғизстан билән Армения дөләтлири кирди.

				2015-ж. 21–22-май – VIІІ Астана ихтисадий форуми “Инфрақурулма: ихтисадиниң орунлуқ өсүминиң драйвери” дегән мавзуда өтти.

				2015-ж. 10–11-июнь – Астанада Дуниявий вә әнъәнивий динлар рәһбәрлириниң V съези “Диний көчбашчилар билән сәясий әрбапларниң течлиқпәрвәр вә тәрәққият йолидики диалоги” дегән мавзу билән өтти.

				2015-ж. 27-июль – Қазақстан Җумһурийити Дуния сода тәшкилатиға (ДСТ) 162-чи әза-дөләт болуп кирди.

				2015-ж. 29-сентябрь – Әлбеши Н.Ә.Назарбаев БДТ Баш Ассамблеясиниң 70-тәвәллудлуқ сессиясиға қатнишип, нутуқ сөзлиди.

				2015-ж. 30-ноябрь – Президент Н.Назарбаев Қазақстан хәлқигә “Қазақстан ду-ниявий ениқ һаләттә: өсүм, ислаһатлар, тәрәққият” намлиқ Мәктүбини җакалиди.

				2016-ж. – Қазақстан мустәқиллигигә 25 жил толди.

				2016-ж. – Милләт даһиси Әлихан Бөкейханниң 150 жиллиғи ЮНЕСКО даирисидә тойланди.

				2016-ж. – 1916-ж. миллий-азатлиқ көтирилишкә 100 жил толди.

				2016-ж. – әлордида Ислам иттипақдашлиғи Тәшкилатиниң Илим вә техно-логиялар һәққидики биринчи саммити болуп өтти.

				2016-ж. – Дәсләпки қазақ космонавти Тоқтар Әубәкировниң космосқа чиққиниға 25 жил толди.

				2016-ж. – Шәмәй ядролуқ синақ полигониниң йепилғиниға 25 жил болди.

				2016-ж. – 1986-ж. Декабрь вақиәсигә 30 жил толди.

				2016-ж. – ҚҖниң Миллий Пәнләр Академиясиниң ечилғиниға 70 жил.

				2016-ж. – М.Әвезов намидики Қазақ драма театриниң ечилғиниға 90 жил толди.

				2016-ж. – “Лениншил жас”, һазирқи “Жас Алаш” гезитиниң биринчи номе-риниң чиққиниға 95 жил.

				2016-ж. 25–26-май – “Йеңи ихтисадий һәқиқийлиқ: әтрапландуруш, иннова-циялар вә билим ихтисад” мавзусида IХ Астана ихтисадий форуми болуп өтти.

				2017-ж. – Астана (Нур-Султан) шәһиридә EXPO–2017 хәлиқарилиқ көргәз-миси болуп өтти.

				2017-ж. – Қазақстан БДТ бехәтәрлик кеңишиниң турақлиқ әмәс әзаси болуп сайланди.

				2017-ж. – 29-январь билән 8-февраль арилиғида – Алмутида қишлиқ Универ-сиада оюнлири болуп өтти. Қишлиқ спортниң 12 түридин болуп өткән мусабиқиға дунияниң 57 дөлитидин кәлгән спортчилар қатнашти.

				2017-ж. – Н.Назарбаевниң тәкливи билән, латин елипбәсигә көчүш ишлири башланди.

				2017 -ж. – елимиз Қазақстан Җумһурийитиниң дөләтлик рәмзлири: Туғ, Герб вә Гимниниң 25 жиллиқ тәвәллудини атап өтти.

				2017-ж. 23–24-январь – Астанада Сириядики әһвални рәтләш бойичә хә-лиқарилиқ учришиш болуп өтти.

				2017-ж. – Қазақстанниң 18 миллионинчи турғуни дунияға кәлди.

				2017-ж. 12-январь – көрнәклик җәмийәт вә дөләт әрбаби, алим, Қазақстанниң биринчи рәһбири Динмухамед Ахметулы Қонаевниң туғулғиниға 105 жил толди.

				2017-ж. 5-август – һәрбий учқуч, авиация генерал-майори, икки мәртә Кеңәш Иттипақиниң Қәһримани Талғат Жақыпбекулы Бигельдиновниң туғулғиниға 95 жил болди.

				2018-ж. – Мустәқилликниң нишани – гөзәл Астанамизға 20 жил болди.

				2018-ж. 1-январь – шаир, педагог, түркшунас, алим Ахмет Байтурсыновниң туғулғиниға 145 жил толди.

				2018-ж. 1-январь – Кеңәш Иттипақиниң Қәһримани, үч мәртә “Қизил Туғ”, “Ленин” орденлири билән бир қатар медальларниң егиси И.В. Панфиловниң туғулғиниға 125 жил толди.

				2018-ж. 3-апрель – хәлиқ қәһримани, қазақ хәлқиниң 1916 -ж. миллий-азатлиқ қозғилиңини тәшкиллигүчиләрниң бири Амангелди Имановниң туғулғиниға 145 жил толди.

				2018-ж. 23-апрель – язғучи, Улуқ Вәтән урушиниң ветерани, атақлиқ партизан, Хәлиқ Қәһримани Қасым Қайсеновниң туғулғиниға 100 жил толди.

				2018-ж. 25-июнь – Алаш һәрикитиниң әрбаби, шаир, қазақ әдәбиятиниң йоруқ юлтузи Мағжан Жумабаевниң туғулғиниға 125 жил толди.

				2018-ж., 10–11-октябрь – Астанада (Нур-Султан) Дуниявий вә әнъәнивий динлар көчбашчилириниң VI съези болуп өтти.

